
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓇᒡᒐᔾᔭᐅ, ᐅᑐᐱᕆ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2008 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᐅᑐᐱᕆ 29, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᑕᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, 
ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ 
ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ 
ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ, ᐊᐱᕆᔪᒪᓪᓗᒍ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᖅ, ᒥᔅᑕ 
ᐲᑯ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐱᒋᐊᓵᖏᓂᑦᑎᓐᓂ, ᒪᓕᒐᓕᐅᖅᑎᐅᖃᑎᒃ ᐅᑦᔨᕈᓱᖁᔨᓪᓗᒋᑦ ᒪᕐᕈᐃᓐᓈᓐᓂᒃ ᒫᓐᓇ 
ᐱᔨᑦᑎᕋᑦᑎᖃᕋᑦᑕ. ᐊᒻᒪ ᓂᕆᐅᓐᓇᖅᑑᒐᓗᐊᖅ ᐃᒻᒪᖃ ᐅᓪᓘᑉ ᐃᓚᖓᓐᓂ ᒪᕐᕉᓐᓂᒃ 
ᑕᒪᐅᓐᖓᖅᑐᖃᒃᑲᓂᕐᓂᐊᕐᕆᐊᖓᓂᒃ ᓇᑎᕐᒧᑦ. ᑭᓯᐊᓂ ᑖᒃᑯᐊ ᑕᒫᓂ ᖃᓂᒋᔭᑦᑎᓐᓂ ᐱᔨᑦᑎᕋᖅᑎᕗᑦ 
ᐃᒃᓯᕚᖅᑎᑲᐃᓐᓇᕐᓂᐊᕐᕋᑦᑎᒍ ᑕᒪᒃᑯᓂᖓ ᒥᓂᔅᑕᐃᑦ ᐅᖃᓯᒃᓴᖏᓐᓂᓪᓗ ᐱᓕᕆᓪᓗᐊᖏᑲᐃᓐᓇᖄᕐᓂᐊᕐᖓᑕ.  
 
ᑐᓐᖓᓱᒃᑎᑦᑎᔪᒪᓪᓗᖓ ᑕᕝᕗᖓ ᓴᒫᓐᑕ ᕕᐳᕐ, ᑕᕝᕙᓂ ᐱᔨᑦᑎᕋᕐᓂᐊᖅᑐᖅ ᐊᒻᒪ ᑕᓕᖅᐱᑎᓐᓂ ᐹᓪ ᐃᔨᕋᖅ. 
ᑖᒃᑯᐊ ᑐᓐᖓᓱᒃᑎᐊᕐᓕᒃ ᑕᕝᕗ ᒪᓕᒐᓕᐅᖅᕕᒻᒧᓐ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᑲᑎᒪᒡᔪᑎᔅᓴᕗᑦ 1, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 
ᐱᓕᕆᐊᕐᓕᒃ, ᒥᓂᔅᑕ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 093 - 2(4): “ᐃᓄᒃᑎᑐᑦ ᐋᖅᑭᒃᓯᒪᓂᖓ” ᕿᕐᓕᖅᑐᖅ ᖃᕋᓴᐅᔭᒃᑯᑦ 

ᐃᓕᓐᓂᐊᕈᑎ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᖃᖅᑎᑦᑎᔩ, ᖁᕕᐊᓱᒻᒪᕆᑉᐳᖓ ᑖᒃᑯᐊ ᑐᓴᖅᑎᑦᑎᓇᓱᐊᕐᕈᒪᓪᓗᖓᐃᓛᒃ. ᑖᓐᓇ 
ᑐᕌᒐᕆᔭᕗᑦ ᐱᓇᓱᐊᖅᑕᕗᓐᓂ ᓇᓗᓇᐃᖅᓯᒪᔪᖅ ᐃᓄᐃᑦ ᐅᖃᐅᓯᖓ. ᑖᓐᓇ ᐊᑐᖅᑕᐅᖃᑦᑕᕐᓗᓂ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 2020-ᐅᓕᖅᐸᓐ ᑐᕌᒐᖃᕋᑦᑕ. 
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ ᐱᓕᕇᓐᓇᕐᒪᑕ ᐊᒻᒪᓗ ᖃᓄᖅᑑᖏᓐᓇᕋᓱᐊᖅᖢᑎᒃ ᑕᒪᓐᓇ ᐃᓄᐃᑦ 
ᐅᖃᐅᓯᖓ ᐃᓕᓐᓂᐊᖅᑕᐅᔪᓐᓇᖁᓪᓗᒍ. ᐊᒻᒪᓗ ᑭᓱᑦ ᐃᓕᓴᐅᑎᖅᑕᐅᔪᓐᓇᖅᑐᑦ ᑭᓲᔪᓐᓇᕐᒪᖔᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᑖᒃᑯᐊ ᐱᓕᕆᕝᕕᒋᔭᕗᑦ ᑕᒪᑐᒥᖓ ᐱᓇᓱᐊᖏᓐᓇᕐᒪᑕ ᐃᓄᐃᑦ ᐅᖃᐅᓯᖏᑦ ᐃᓕᓐᓂᐊᕐᑎᑦᑎᓂᕐᒥᒃ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᓂᖓ ᐱᓕᕆᖃᑎᖃᑦᖢᑕ ᓄᓇᕗᑦ ᓯᓚᑦᑐᓴᖅᕕᒻᒥ ᓄᓇᕘᒧᑦ.  
 



ᓇᒡᒐᔾᔭᐅ, ᐅᑐᐱᕆ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2009 

ᒫᓐᓇ ᐋᖅᑭᒃᓱᐃᕙᓪᓕᐊᒐᑦᑕ ᐃᓕᓴᐅᑕᐅᕙᑦᑐᑦ ᑕᒪᒃᑯᐊ ᖃᓄᕐᓗ ᐋᖅᑭᐹᓪᓗᕈᓐᓇᕐᒪᖔᑕ ᐃᓄᒃᑎᑐᑦ ᐅᖃᐅᓯᖅ 
ᐊᒻᒪᓗ ᐃᓄᐃᓐᓇᖅᑐᓐ ᐃᓕᓐᓂᐊᖅᑕᐅᓂᐊᖅᑎᓪᓗᒋᑦ ᒐᕙᒪᒃᑯᓐᓂ, ᐃᓛᒃ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓄᑦ. 
ᑖᒃᑯᐊ ᑕᐃᒪᓐᓇ ᓯᕗᓪᓕᖅᐹᖅ ᐅᖃᐅᓯᕆᔭᐅᓪᓗᓂ ᐅᕝᕙᓘᓐᓃᑦ ᐱᖃᑖ ᐅᖃᐅᓯᕆᔭᐅᔪᓄᑦ ᑐᕌᖓᓪᓗᓂ.  
 
ᖃᖓᑦᓯᐊᓵᑯᓗᒃ ᑭᓯᐊᓂ ᐅᖃᖅᑎᑦᓯᔩ ᑕᒪᒃᑯᐊ ᐃᓕᓐᓂᐊᕐᑎᑦᓯᔪᓐᓇᓚᐅᕐᒪᑕ ᑕᒪᒃᑯ ᐃᓄᒃᑐᑦ 
ᐅᖃᐅᓯᖃᖅᑳᖏᑦᑐᓄᑦ. ᐃᓕᓐᓂᐊᕐᑕᐅᕙᓪᓕᐊᓗᑎᒃ ᑕᕝᕙᓂ ᐃᓕᓐᓂᐊᕐᕖᑦ ᐃᓗᐊᓐᓂ, ᑭᓯᐊᓂ 
ᐃᓕᓐᓂᐊᕐᑎᑕᐅᕙᒃᖢᑎᒃ ᖃᑯᑎᒃᑯᑦ ᐃᓕᓐᓂᐊᓚᐅᓱᖓᕐᐸᒃᖢᑎᖕ.  
 
ᑕᒪᒃᑯᐊ ᐅᖃᐅᓯᕐᒥᖕ, ᐃᓛᒃ ᐃᓄᒃᑐᓐ ᐅᖃᐅᓯᖅ ᐅᖃᐅᓯᑐᖃᕆᓐᖏᑕᖏᓐᓂᒃ ᐃᓕᓐᓂᐊᕐᑕᐅᓕᕐᑎᓪᓗᒍ 
ᓇᓗᓇᕈᓐᓃᓚᐅᕐᒪᑦ ᑕᒪᒃᑯᓂᖓ ᐃᓕᓐᓂᐊᕐᑕᐅᔪᒃᓴᓂᒃ ᐱᒋᐊᓪᓚᒃᑲᓐᓂᕆᐊᖃᕋᑦᑕ ᖃᓄᖅᑑᒃᑲᓐᓂᕆᐊᖃᕋᑦᑕᓗ 
ᐃᓕᓐᓂᐊᕐᑕᐅᓂᐊᕐᑎᓪᓗᒍ ᑕᒪᓐᓇ ᐃᓄᒃᑐᓐ.  
 
ᑕᒪᓐᓇ ᑲᔪᓯᑎᓐᓇᓱᓐᓂᐊᕐᑎᓪᓗᒋᑦ ᐃᓱᐃᓪᓛᓪᓕ ᓇᓗᓇᐃᕐᓯᓚᐅᕐᐳᒍᑦ ᓇᖕᒥᓂᖅ ᐃᓕᓴᐅᑎᒃᓴᓂᒃ ᑖᒃᑯᐊ 
ᐋᖅᑭᒃᓯᓪᓗᑕ, ᑖᒃᑯᓂᖓ ᓲᕐᓗ ᐱᓕᕆᖃᑎᖃᕐᖢᑕ ᑖᓐᓇ ᖃᐅᔨᒪᔭᐅᑦᓯᐊᕐᑐᖅ ᒥᒃ ᒫᓕᓐ. ᕿᓪᓕᖅᑐᓂᒃ 
ᐋᖅᑭᒃᓱᐃᓚᐅᕋᑦᑕ ᓇᓗᓇᐃᒃᑯᑕᓕᒃ, the structure of Inuktitut, ᐅᕝᕙᓘᓐᓃᑦ ᐃᓄᒃᑐᓐ ᐅᖃᐅᓯᕆᓇᔭᕈᒃᑯ, 
ᐃᓄᐃᑦ ᐅᖃᐅᓯᖏᑦᑕ ᐋᖅᑭᒃᓯᒪᓂᖏᑦ.  
 
ᑖᓐᓇ ᕿᓪᓕᖅᑕᖅ, ᑖᒃᑯᓇᓐᖓᓐ ᐃᓕᖅᑯᓯᓕᕆᔨᒃᑯᓐᓂᒃ ᐃᑲᔪᕐᑐᖅᑕᐅᓯᒪᔪᖅ, ᖃᓄᐃᓕᔭᐅᓯᒪᓐᖏᑦᑐᖅ ᐊᒻᒪᓗ 
ᒐᕙᒪᒃᑯᑦ ᐃᖅᑲᓇᐃᔭᕐᑎᓕᒫᖏᓐᓄᑦ ᐱᔭᐅᑐᐃᓐᓇᕆᐊᖃᕐᓂᐊᕐᑐᖅ. ᑖᓐᓇ ᕿᓪᓕᖅᑕᖅ ᐃᓕᓴᐅᑎ ᑕᒪᒃᑯᓄᖓ 
ᐃᓕᓐᓂᐊᕐᐸᓪᓕᐊᔪᓄᑦ ᐃᓄᒃᑐᓐ ᐅᖃᐅᓯᖃᖅᑳᖏᑦᑐᓄᑦ ᐊᒻᒪᓗ ᐃᖅᑲᓇᐃᔭᕐᑎᒋᔭᕗᑦ ᑕᒃᒪᑯᐊ ᓲᕐᓗ 
ᐅᐸᒍᑎᔪᓐᓇᓐᖏᑦᑐᓪᓘᓐᓃᑦ ᐃᓕᓐᓂᐊᕐᕕᒻᒧᓪᓘᓐᓃᑦ ᒫᓐᓇ ᐃᓕᓐᓂᐊᕈᓐᓇᕐᓯᓂᐊᓕᕐᐳᑦ ᖃᕋᓴᐅᔭᒃᑯᑦ ᑕᕝᕘᓇ 
ᕿᓪᓕᕐᑐᑎᑐᑦ, ᕿᓪᓕᕐᑐᑎᒍᑦ.  
 
ᐅᖃᖅᑎᑦᓯᔩ, ᑖᓐᓇ ᐱᓕᕆᕝᕕᒋᔭᕋ ᐃᓄᐃᑦ ᐅᖃᐅᓯᖏᑦᑕ ᐋᖅᑭᒃᓯᒪᓂᖓᓄᑦ ᓇᓗᓇᐃᒃᑯᑕᓕᒃ. ᑖᓐᓇ 
ᐃᓕᓐᓂᐊᕐᑎᑦᓯᔾᔪᑕᐅᔪᓐᓇᕐᓂᐊᕐᒪᓐ ᐊᒻᒪᓗ ᖁᕕᐊᓱᒻᒪᕆᒃᐳᖓ ᒫᓐᓇ ᑎᑭᒃᖢᒍ 650 ᐃᖅᑲᓇᐃᔭᖅᑏᑦ 
ᑐᒃᓯᕋᕐᓯᒪᕙᒌᓕᕐᐳᓐ ᐊᒻᒪᓗ ᐱᓯᒪᓕᕐᐳᑦ ᑖᑦᓱᒥᖓ ᕿᓪᓕᖅᑕᒥᒃ. ᑖᓐᓇ ᐱᔭᐅᔪᒪᔪᒻᒪᕆᐊᓘᒻᒪᑦ ᐊᒻᒪ ᑖᒃᑯᐊ 
ᑐᕌᕋᒋᔭᒃᑕ ᐃᓚᖓᓐᓂᒃ ᐃᓕᑉᐸᓪᓕᐊᖏᓐᓇᕐᓂᕐᒥᒃ ᑖᓐᓇ ᐊᒃᑐᐊᑦᓯᐊᕐᒪᑦ ᐊᒻᒪᓗ ᑕᒪᓐᓇ 
ᐱᕙᓪᓕᐊᖏᓐᓇᕐᓂᐊᕐᖢᓂ ᓯᕗᓂᕆᓂᐊᕐᑕᑎᓐᓂ. ᓇᓗᓇᖅᑰᔨᓐᖏᓚᖅ ᑕᒪᓐᓇ ᐋᖅᑭᑉᐸᓪᓕᐊᖏᓐᓇᕐᓂᐊᕐᑐᖅ, 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐᕐ ᒥᓂᔅᑐᕐ. ᑲᑎᒪᔾᔪᑎᒃᓴᕗᑦ 2, ᒥᓂᔅᑐᐃᑦ ᐅᖃᐅᓯᒃᓴᖏᓐ. ᑮᓇᐅᔭᓕᕆᓂᕐᒧᑦ 
ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᓪᓗ, ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 094 - 2(4): ᓇᒻᒥᓂᖃᖅᑎᐅᔪᓂᒃ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᕝᐅᔪᑦ 

ᖃᐅᔨᓴᖅᑕᐅᓂᖏᑦ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᑦᑎᒋᐊᒃᓴᖅ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ. ᐱᒋᐊᕋᑖᓚᐅᕐᒪᑕ ᕿᒥᕈᕙᓪᓕᐊᓪᓗᑎ ᓄᓇᕗᒻᒥ ᐱᖓᓱᓂᑦ 
ᐱᓕᕆᕕᓄᑦ ᐱᕙᓪᓕᐊᓂᐅᕙᑦᑐᓄᑦ. 
 
ᑖᓐᓇ ᖃᐅᔨᓴᕐᓂᐅᔪᖅ ᐱᓕᕆᔪᓄᑦ ᑕᒪᒡᓱᒧᖓ ᑲᒪᒋᔭᐅᓂᐊᖅᑐᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᑭᒡᒐᖅᑐᐃᔨᓂ 
ᑲᑎᒪᔨᓂ ᐃᖅᑲᓇᐃᔭᖅᑎᖏᓐᓂᓪᓗ ᑖᒃᑯᓄᖓ ᐱᕙᓪᓕᐊᔪᓕᕆᔨᐅᔪᓄᑦ ᐊᕕᑦᑐᖅᓯᒪᔪᓂᑦ. 
 
ᕿᒥᕈᓂᖃᓂᐊᖅᑐᑦ ᐊᑐᐊᒐᖏᓐᓂ ᒪᓕᒋᐊᖃᖅᑕᖏᓐᓂᓪᓗ ᓇᓗᓇᐃᖅᓯᓗᑎᓪᓗ ᒪᓕᑦᑕᐅᖃᑦᑕᖅᑐᓂᑦ 
ᐱᐅᓂᖅᐹᖑᔪᓪᓗ. ᑕᒪᒃᑯᐊ ᓄᓇᕗᒻᒥᐅᓕᒫᑦ ᐊᑐᐃᓐᓇᖃᕋᓗᐊᕐᒪᖔᑕ ᐱᐅᔪᒻᒪᑕ ᑖᒃᑯᐊ ᑐᓂᔭᐅᖃᑦᑕᖅᑐᑦ  

2010 

ᕿᑎᕐᒥᐅᑦ ᓄᓇᓕᓐᓂ ᓯᕗᓂᒃᓴᓕᕆᓂᕐᒧᑦ ᑭᕙᓪᓕᕐᒥᑦ ᐱᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᕿᑭᖅᑖᓗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᕕᐅᔪᒧᑦ. 
 
ᑖᒃᑯᐊᓗ ᐊᑐᓂ ᑲᑎᒪᔨᖃᐅᖅᑐᑎᑦ. ᑖᒃᑯᐊ ᐱᖓᓱᑦ ᑲᑐᔾᔨᖃᑎᒌᖑᔪᑦ ᓴᖅᑮᕋᑖᓚᐅᕐᒥᔪᑦ ᓄᓇᕗᒻᒥ ᓄᓇᓕᓐᓂ 
ᓯᕗᓂᑦᑎᓐᓄ ᑲᑐᔾᔨᖃᑎᒌᓂᑦ ᐊᑐᐃᓐᓇᖃᖅᑎᑦᑎᓂᐊᖅᑐᑎᑦ ᒪᓕᑦᑕᐅᖃᑦᑕᓂᐊᖅᑐᓄᑦ ᒥᑭᔪᓄᑦ ᐱᓕᕆᕕᐅᔪᓄᑦ 
ᐅᑭᐅᖅᑕᖅᑐᒥᑦ. 
 
ᕿᒥᕐᒃᕈᓂᕆᔭᕗᑦ ᐱᓕᕆᕕᒻᒧᑦ ᐱᕙᓪᓕᐊᔪᓕᕆᔨᐅᔪᓂᑦ ᓇᓗᓇᐃᖅᑎᐅᓂᐊᕐᒪᑦ ᒐᕙᒪᒃᑯᑦ ᖃᓄᖅ 
ᐃᑲᔪᖅᑐᐃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐱᐅᓯᕚᓪᓖᓐᓇᕋᓱᐊᖁᓪᓗᒋᑦ. ᐅᓂᒃᑳᖑᔪᒧᖅ ᑕᕝᕗᖓ ᖃᐅᔨᓴᕐᓂᐅᔪᒧᑦ 
ᐱᔭᕇᖅᑕᐅᔪᒫᓐᓂᐊᖅᑐᖅ ᑕᒫᓂ ᐊᕐᕌᒎᔪᒥᑦ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, 
ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 095 - 2(4): ᓄᑖᖖᒍᕆᐊᖅᑕᐅᔪᖅ ᓄᓇᕘᒥ ᐊᑐᓕᖅᑎᑦᑎᒃᑲᓐᓂᕐᓂᕐᒧᑦ 

ᐱᓕᕆᐊᖑᔪᖅ (ᓇᑦᓯᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃᑲ ᐅᖃᖅᑏ, ᐅᖃᖅᑏ. ᐊᕐᕋᒍᑲᓵᖑᓕᖅᑐᖅ ᐱᓕᕆᕕᒋᔭᕋ 
ᐃᖅᑲᓇᐃᔭᖃᖃᑦᑕᖅᓯᒪᒻᒪᑕ ᑕᒪᒃᑯᓄᖓ ᐊᑐᒃᑲᓐᓂᕈᓐᓇᖅᑐᓄᑦ ᐊᔾᔨᐅᖏᓐᓂᖓᓄ ᖃᓄᐃᓐᓂᖓᓄᓪᓗ ᓄᓇᒋᑦᑕ 
ᑕᒫᓂ ᓄᓇᕗᒻᒥ. ᖃᐅᔨᓴᖃᑦᑕᖅᓯᒪᔪᒍᑦ ᐊᔾᔨᒌᖏᑦᑐᓂᑦ ᐱᓕᕆᐊᖑᔪᓂᑦ ᑲᓇᑕᓕᒫᒥᑦ ᖃᓄᐃᑦᑐᓂᑦ 
ᐊᑐᕈᓐᓇᕐᒪᖔᑦᑕ. 
 
ᐃᓱᒪᖅᓴᖅᓯᐅᕈᑎᒋᓚᐅᖅᑐᒍ ᐃᓱᒪᓕᓚᐅᕋᑦᑕ ᓄᓇᕗᒻᒥ ᐊᑐᒃᑲᓐᓂᖃᑦᑕᕈᓐᓇᖅᑐᑦ ᐋᖅᑮᓯᒪᓕᕐᑐᖅ 
ᐊᔾᔨᐸᓗᒋᔭᖓᑦ ᓄᓇᑦᓯᐊᕐᒥᑦ, ᓯᕗᓪᓕᕐᐹᒥᑦ ᐆᑦᑐᕈᑎᖃᓚᐅᕋᑦᑕ ᐊᒻᒪᓗ ᑕᐃᒃᑯᐊ ᐱᓕᕆᐊᖑᓚᐅᖅᑐᑦ ᐃᖃᓗᓐᓂ 
ᐊᑐᒃᑲᓐᓂᕈᓐᓇᖅᑐᓂᒃ ᓄᐊᑦᑎᕙᑦᑐᑎᒃ ᑲᖏᖅᖠᓂᕐᒥᓗ ᕼᐋᒻᒪᓚᒃᑯᑎᒍᑦ. 
 
ᐅᖃᖅᑏ, ᑕᒪᓐᓇ ᐆᑦᑐᕈᑕᐅᓚᐅᖅᑐᖅ ᐱᔭᕇᖅᐸᓪᓕᐊᓕᖅᑐᖅ ᖃᐅᔨᕙᓪᓕᐊᓕᖅᑎᓪᓗᑕ, 
ᖃᐅᔨᓴᖅᐸᓪᓕᐊᖏᓐᓇᖅᑐᒍᑦ ᐱᐅᓯᕙᓪᓕᐊᖏᓐᓇᒃᑲᓐᓇᖁᓪᓗᒍ ᑕᒪᓐᓇ. 
 
ᑕᒪᒃᑯᐊ ᐃᓱᒪᒋᔭᕆᐊᖃᕋᑦᑎᒍᓕ ᐅᓯᔭᐅᔾᔪᑎᐊᓗᖏᑦ ᓯᓚᐅᓪᓗ ᖃᓄᐃᓐᓂᕆᔭᖓ ᐊᑐᒃᑲᓐᓂᕈᓐᓇᖅᑐᓂᒃ 
ᓄᐊᑦᑎᓂᐅᕙᑦᑐᖅ ᓄᓇᕗᒻᒥ ᐊᑭᑐᔪᐊᓘᓕᖃᑦᑕᕐᖓᑦ. ᑖᓐᓇ ᐱᓕᕆᐊᕇᓐᓇᓂᐊᖅᑕᕗᑦ ᓴᖅᑮᓇᓱᒍᒪᓂᐊᖅᑐᑕᓗ 
ᐊᑲᐅᔪᒥᑦ ᑕᒫᓂ ᓄᓇᕗᒻᒧᑦ ᓈᒻᒪᖅᓯᒪᔪᒥᒃ. 
 
ᑐᓴᐅᒪᑎᖃᑦᑕᕐᓂᐊᖅᑲᔅᓯ ᑕᒪᓐᓇ ᐱᕙᓪᓕᐊᓂᕆᔭᖓ ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 2, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᓄᓇᓕᓐᓄᑦ ᒐᕙᒪᓕᕆᓂᕐᒥᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 096 - 2(4): Hᐊᒻᓚᐃᑦ ᓇᓪᓕᐅᓂᖅᓯᐅᖃᑦᑕᕐᓂᖏᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᓇᖏᖅᓯᔾᔪᑎᖃᖅᑐᖓ ᐃᓕᑕᖅᓯᑦᓯᐊᕐᓂᖅ 
ᑖᒃᑯᓂᖓ ᕼᐋᒻᒪᓚᒃᑯᓐᓂ, ᐅᑯᐊ ᐱᓗᐊᖅᑐᒥᑦ ᐊᕐᕌᒍᓂᑦ 35-ᓂᑦ ᖁᕕᐊᓲᑎᖃᓚᐅᕐᒪᑕ ᑕᕝᕙᓂ ᐅᑭᐅᓂᒃ 
ᓴᓪᓕᕐᒥᐅᑦ. 
 
ᐊᒻᒪᑦᑕᐅᖅ ᓱᓕ ᐊᕐᕕᐊᕐᒥᐅᓂᒃ ᐊᒻᒪ ᖃᒪᓂᑦᑐᐊᕐᒥᑦ ᑕᒪᕐᒥᑦᓯᐊᖅ ᖁᕕᐊᓲᑎᖃᓚᐅᖅᑐᑦ ᐊᑐᓂ ᐊᕙᑎᓗ 
ᖁᓕᒃᑲᓂᓪᓗ ᐅᑭᐅᓂᒃ ᑕᐃᒪᓐᓇᐃᑦᑑᓕᕐᓂᖏᓐᓄᑦ. 

ᐊᒻᒪ ᐅᖃᖅᑎᑦᑎᔩ, ᐅᓇ ᐃᓛᒃᑯᑦ ᓂᓪᓕᐅᑎᒋᓗᐊᒃᑲᓐᓂᕈᒪᔭᕋ, ᓲᖃᐃᒻᒪ ᓂᕈᐊᖅᑕᐅᕕᒋᓯᒪᒐᒃᑭᑦ ᑖᒃᑯᐊ 
ᕼᐋᒻᒪᓚᒃᑯᑦ ᑎᑭᕋᕐᔪᐊᕐᒥᑦ. ᖃᖓᓵᖅ 30-ᓂᒃ ᐊᕐᕌᒍᓂᒃ ᖁᕕᐊᓲᑎᖃᓚᐅᕐᒥᒻᒪᑕ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓄᓇᓕᓐᓂ ᕼᐋᒻᒪᓚᐅᔪᑦ ᐊᒃᓱᒻᒪᕆᐊᓗᑦᑕᐅ ᐱᔾᔪᑎᖃᖅᑐᑎᒃ ᒐᕙᒪᐅᒻᒥᒻᒪᑕ ᐊᒻᒪᓗ 
ᓄᓇᓕᓐᓂᑦ ᐃᑲᔪᑦᑎᐊᖅᑐᑎᒃ ᑕᐃᒪᓐᓇ ᓂᕈᐊᓚᕿᖃᑦᑕᕐᒪᑕ ᐃᒻᒥᓂᒃ ᓂᕈᐊᖅᑎᓪᓗᑎᒃ ᒪᐃᔭᒃᓴᕐᒧᓪᓘᓐᓃᑦ 
ᐅᕝᕙᓘᓐᓃᑦ ᑲᑎᒪᔨᒃᓴᖏᓐᓂᑦ. ᐋᖅᑭᔅᓱᐃᕙᑉᐳᑦ ᐋᖅᑭᐅᒪᔪᒥᑦ ᐊᒻᒪᓗ ᐃᒻᒥᓂᒃ ᐊᐅᓚᓕᖅᓱᑎᒃ. ᑕᒪᒃᑯᐊ ᐃᒻᒥᒍᑦ 
ᓄᓇᓕᖕᒥᐅᑕᐅᔪᓂᓛᒃ ᐊᖏᔪᒥᒃ ᐊᑑᑎᖃᖅᐸᖕᒪᑕ ᓄᓇᓕᓐᓂ. ᖃᓄᑐᐃᓐᓇᕐᓗ ᓴᖅᑭᑦᑎᕆᔪᓐᓇᖅᖢᑎᒃ, 
ᐋᖅᑭᓱᐃᔪᓐᓇᖃᑦᑕᕐᒪᑕ ᐊᐅᓚᓐᓂᒃᑯᑦ.  
 
ᐊᒥᓱᑎᒍᑦ ᕼᐋᒻᒪᓚᒃᑯᓐᓂᑦ ᑲᑎᒪᔨᐅᓂᑰᕗᒍᑦ ᑕᕝᕙᓂ ᐃᓗᐊᓃᑦᑐᑎᒍᑦ, ᐅᕙᖓᓘᓐᓃᑦ ᑕᐃᑲᓐᖓᑦ 
ᐱᒋᐊᕐᓂᖃᓚᐅᕋᒪ ᕼᐋᒻᒪᓚᒃᑯᓂᑦ ᑲᑎᒪᔨᖏᓐᓂᑦ ᐊᒻᒪᑦᑕᐅᖅ ᑕᒪᒃᑯᐊ ᐊᓯᖏᓐᓂᑦ. ᑲᑎᒪᔨᐅᓚᐅᖅᓯᒪᔪᑦ 
ᐅᕝᕙᓘᓐᓃᑦ ᒪᐃᔭᕕᓃᑦ ᑕᕝᕗᖓ ᐃᓕᖃᑦᑕᕐᒥᔪᑦ ᐃᓂᒋᔭᑦᑎᓐᓄᑦ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓄᓇᓕᓐᓂ ᓂᕈᐊᖅᑕᕐᓂᖅ ᐊᑐᕐᓂᐊᓕᕐᒥᒻᒪᑦ ᐊᓂᕝᕕᐊ ᑕᖅᑭᐊᓂ 10-ᖑᓕᖅᐸᑦ. 
ᓄᓇᓕᓗᑦᑖᑦ ᑕᐃᒪᓐᓇᐃᓛᖅᑐᑦ, ᓂᕈᐊᖅᓯᔭᖅᑐᕐᓗᑎᒃ, ᓂᕈᐊᖅᑕᐅᓗᑎᒃ ᑕᒪᓐᓇ ᐃᓕᖅᑯᓯᐅᓂᖓ ᐊᑐᕐᓗᕈ. 
ᐃᒻᒥᓄᑦᑕᐅᖅ ᓯᕗᓕᐅᖃᑦᑕᕐᒥᔪᑦ ᑕᐅᕙᓂ ᓄᓇᓕᓐᓃᑦᑐᑦ. ᐊᒻᒪᓗ ᑭᐅᖃᑦᑕᕆᐊᖃᖃᑦᑕᖅᑐᑦ ᓂᕈᐊᖅᑎᒋᔭᕐᒥᓄᑦ. 
 
ᐅᖃᑦᑎᑦᑎᔩ, ᑕᒪᓐᓇ ᐃᓕᑕᕆᑦᓯᐊᕋᒃᑯ ᓄᓇᓕᓐᓂ ᑕᐃᒪᓐᓇ ᓇᒻᒥᓂᖅ ᒐᕙᒪᒥᑦ ᐊᐅᓚᑦᓯᖃᑦᑕᕐᓂᐅᔪᖅ 
ᐊᒃᓱᐊᓗᓪᓗ ᐃᑲᔪᖅᑐᖅᓱᕈ. ᑖᒃᑯᐊᑦᑕᐅᖅ ᑕᐱᕇᖏᓐᓇᕋᑦᑕ ᒐᕙᒪᐅᔪᑎᒍᑦ ᑕᒪᒃᑯᐊᓗ ᐃᖏᕐᕋᓂᖏᑦ 
ᐊᑐᕆᐊᖃᖅᑕᓗᑦᑖᖏᑦ ᐱᕚᓪᓕᖅᑎᓪᓗᑎᒍ. ᐊᒻᒪ ᐃᓅᓯᖏᑦᑕ, ᓄᓇᓕᖁᑎᑦᑕ ᐃᓅᓯᖏᑦᑕ 
ᐱᕚᓪᓕᖁᑎᒋᒃᑲᓐᓂᕐᓗᕈ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 097 - 2(4): ᑐᓴᒐᒃᓴᖅ ᐃᓕᓐᓂᐊᖅᑎᓄᑦ ᐃᑲᔫᑎᑦ ᒥᒃᓵᓄᑦ (ᐲᑯ) 
 
ᐊᖓᔪᖅᑳ ᐃᐅᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᒫᓐᓇᐅᔪᖅ ᑐᓴᖅᑎᑦᑎᒋᐊᕈᒪᔪᖓ 
ᒪᓕᒐᓕᐅᖅᑎᐅᖃᑎᓐᓂᑦ ᐱᕙᓪᓕᐊᓂᕆᓯᒪᔭᖓᓐᓂᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᕈᑕᐅᕙᑦᑐᓂᒃ, 
 
ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᔪᖅ ᐅᓂᒃᑳᓕᐊᕆᓚᐅᖅᑕᖏᓐᓂᑦ ᐊᐅᔭᐅᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐊᔅᓱᕈᖅᓯᒪᓕᕐᒪᑕ ᐊᑐᓕᖁᔭᐃᑦ ᐊᑐᓕᖅᑎᑕᐅᒐᓱᑦᑐᑎᒃ ᑮᓇᐅᔭᑎᒍᑦ ᐃᑲᔪᕈᑕᐅᕙᑦᑐᓂᒃ.  
 
ᑖᒃᑯᐊ ᐊᓯᔾᔨᖅᑕᐅᕙᓪᓕᐊᓕᖅᑐᑦ ᐊᓪᓚᕕᓐᓂᑦ ᐃᓕᖅᑯᓯᕆᔭᐅᕙᑦᑐᓪᓗ ᑕᒪᒃᑯᐊ ᓄᓇᕗᒻᒥ ᐃᓕᓐᓂᐊᖅᑎᐅᔪᑦ 
ᓈᒻᒪᑦᑐᒥᑦ, ᓈᒻᒪᓇᖅᑐᒥᑦ ᐱᖃᑦᑕᕈᓐᓇᖁᓪᓗᒋᑦ. 
 
ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓂᖓ ᐱᐅᓯᕚᓪᓕᑎᑦᑎᒐᓱᐊᖅᑐᑦ ᐃᓕᓐᓂᐊᖅᑎᓄᑦ ᐃᑲᔪᕈᑕᐅᕙᑦᑐᓂᒃ 
ᑮᓇᐅᔭᓂᒃ. ᐅᖃᖃᑎᒋᖃᑦᑕᖅᑐᒋᑦ ᐃᓕᓐᓂᐊᖅᑏᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ ᑎᑎᕋᖅᑕᐅᓂᖏᓐᓄᓪᓗ. 
ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᑎᑕᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒃᓱᕈᖅᓯᒪᒻᒪᕆᒻᒥᔪᑦ ᕿᒥᕐᕈᓇᓱᐊᖅᑐᑎᒃ 
ᑕᒪᑦᓱᒥᖓ. ᑕᒪᓐᓇᓗ ᐊᕐᕕᐊᕈᑎᖃᑦᑎᑕᐃᓕᒪᓪᓗᒍ.  
 
ᐅᖃᖅᑏ, ᐊᒥᓱᑦ ᑕᒪᒃᑯᐊ ᐱᔭᕆᐊᑭᓪᓕᑎᑦᑎᓂᐊᖅᑐᓐ ᒪᓕᒃᑕᐅᔭᕆᐊᖃᑉᐸᑦᑐᓂᒃ. ᐋᖅᑭᒃᓯᒪᓕᓛᖅᑐᑎᓪᓗ 2008-
09 ᐃᓕᓐᓂᐊᕐᓇᐅᓕᖅᑲᓐ. ᐅᖃᖅᑏ, ᑕᐃᒪᓕ ᑐᓴᖅᑎᑦᑎᖃᑦᑕᓂᐊᖅᑯᖓ ᒪᓕᒐᓕᐅᖅᑎᐅᔪᓂᒃ ᐱᒻᒪᕆᐅᔪᓂᒃ 
ᑕᒪᒃᑯᓄᖓ ᐃᑲᔪᕈᑕᐅᕙᑦᑐᓄᑦ. 
 



ᓇᒡᒐᔾᔭᐅ, ᐅᑐᐱᕆ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2012 

ᐅᖃᖅᑏ, ᐊᕐᕌᒍᑕᒫᓐ ᐱᕙᓪᓕᐊᖏᓐᓇᕐᒪᑕ ᓄᓇᕗᒻᒥ ᐊᒥᓱᕈᖅᐸᓪᓕᐊᓗᑎᒃ ᐃᓕᓐᓂᐊᕐᕆᐊᕈᒪᔪᑦ. ᑕᒪᒃᑯᐊᓗ 
ᐃᓕᓐᓂᐊᖅᑐᑦ ᐊᒥᓱᕈᖅᐸᓕᐊᒻᒪᑕ, ᐃᓕᓐᓂᐊᕐᕈᒪᔪᓪᓗ ᐊᒥᓱᕈᖅᐸᓕᐊᓪᓗᑎᒃ ᖁᕕᐊᖃᑎᒋᔪᒪᕙᑦᓯ ᑖᒃᑯᓄᖓ 
ᐃᓕᓐᓂᐊᖅᑐᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᒡᔪᑎᔅᓴᕗᑦ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ.  
 
ᑲᑎᒪᒡᔪᑎᔅᓴᕗᑦ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 211 - 2(4): ᐋᓐᓂᐊᓯᐅᖅᑎᑦ ᑐᓂᓯᕙᑦᑐᑦ Tylenol-ᓂᑦ (ᑰᓗ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᒍᒪᔪᖓ ᐃᓱᒫᓗᒍᑎᒋᔭᐅᔪᒥᒃ ᑭᒡᒐᑐᖅᑕᓐᓄᑦ. ᑕᐃᓐᓇ 
ᐋᖅᑭᒃᓯᔪᓐᓇᖅᑐᖅ ᐄᔭᒐᖅ.  
 
ᑖᓐᓇ ᐅᖃᖅᑏ, ᑕᐃᓐᓇᒎᖅ, ᖁᕕᐊᓱᓗᐊᖃᑦᑕᖏᒻᒪᑕ ᑕᐅᕙᓂ ᑭᕙᓪᓕᕐᒥᒃ ᐋᓐᓂᐊᓯᐅᖅᑎᐅᔪᓂᒃ 
ᐱᔨᑦᑎᕈᑕᐅᕙᑦᑐᓂᒃ ᑐᓴᖃᑦᑕᖅᓯᒪᒐᒪ ᐊᓯᖏᓐᓂ ᓄᓇᓕᓐᓂ. ᐊᒻᒪ ᓂᓐᖓᒋᒻᒪᕆᑦᑐᒍ ᖃᓄᖅ 
ᐋᓐᓂᐊᓯᐅᖅᑎᐅᔪᑦ Tylenol-ᒥᒃ ᑐᓂᓯᒍᓐᓇᕐᖓᑕ ᑭᓯᐊᓂ ᑕᐃᒫᒃ ᐃᓚᐃᓚᐅᕐᒥᒐᒪᑦᑕᐅᖅ ᑕᐃᒪᑦᑐᐃᓐᓇᕐᒧᓐ 
ᑐᓂᔭᐅᓪᓗᓂ Tylenol-ᖏᓐᓇᕐᒥᒃ.  
 
ᓱᔪᐊᓘᓕᖅᑐᖏᓐᓇ Tylenol ᑭᕙᓪᓕᕐᒥ ᐋᓐᓂᐊᓯᐅᖅᑎᖏᑦ ᑐᓂᓯᕙᑦᑐᑦ. ᐃᕐᖑᑕᕋ ᐋᓐᓂᐊᕕᒻᒨᕈᑎᒐᒃᑯᑦ 
ᐃᔨᓗᒃᑎᓪᓗᒍ. ᑕᐃᓐᓇ ᐋᓐᓂᐊᓯᐅᖅᑎᐅᔪᖅ Tylenol-ᖏᓐᓇᕐᒥᒃ ᐱᖁᓚᐅᕐᕆᕚ. ᖃᓄᐃᓕᔭᐅᒐᓂ ᑖᓐᓇ 
ᑕᖃᓪᓚᕆᓕᕋᒃᑯ Tylenol. ᐋᓐᓂᐊᕕᒻᒨᕈᔾᔨᒍᒪᕙᒍᓐᓃᖅᑐᖓ ᑕᐅᕙᓂ ᑭᕙᓪᓕᕐᒥᒃ. ᑖᒃᑯᐊᓕ ᐃᓚᒋᔭᒃᑲ 
ᖃᐅᔨᓴᖅᑕᐅᑦᑎᐊᖁᓂᐊᕐᕈᒃᑭᓐ ᑕᐅᓄᖓᖃᐃ ᖃᓪᓗᓈᑦ ᓄᓇᖓᓐᓅᕆᐊᖃᕋᔭᖅᑐᖓ.  
 
ᑕᐃᒪᓕᖃᐃ ᑐᖁᔪᓐ ᖃᑦᓰᓐᓇᐅᓂᖅᓴᐅᒐᔭᖅᑯᓐ ᑖᒃᑯᐊ ᐃᑲᔪᑦᑎᐊᖅᔫᒥᖃᑦᑕᖅᑲᑕ ᐊᑭᓕᖅᓱᖅᑕᐅᕕᔾᔪᐊᕐᖓᑕ. 
ᑖᒃᑯᐊ ᓇᓪᓕᒋᕙᑦᑕᒃᑲ ᑭᕙᓪᓕᕐᒥᐅᑦ ᑐᓴᖅᐸᑦᑐᒋᓪᓗ ᐅᖃᑦᑐᓐ ᖃᓄᐃᓕᔭᐅᒋᐊᖏᑦᑎᐊᖅᑐᑎᒃ 
ᐊᖏᕐᕋᖅᑎᑕᐅᑐᐃᓐᓇᐸᑦᑐᑎᒃ. 
 
ᐅᖃᖅᑏ, ᐊᑕᐅᓯᕐᒥᑦᑕᐅᖅ ᑕᑯᓯᒪᒻᒥᔪᖓ ᖁᖓᓯᖓᓂᒃ ᖃᑦᑎᑦᑐᖃᑦᑐᓂ. ᖃᓄᐃᓕᔭᐅᒻᒪᖔᖅ ᐊᐱᕆᒐᒃᑯᑦ, 
ᖃᓄᐃᓕᔭᐅᓐᖏᓐᓂᕋᓚᐅᕐᒥᔪᖅ ᖃᐅᔨᒪᓐᖏᒻᒪᑕ ᑭᓲᒻᒪᖔᖅ. ᑕᐃᒃᑯᐊ ᐃᒫᒃ ᐱᒃᑲᓐᓂᖃᑦᑕᕆᐊᖃᕋᓗᐊᕐᖓᑕ 
ᑐᓂᓯᒃᑲᓂᕐᓗᑎᓪᓗ Tylenol-ᑐᐃᓐᓇᐅᖏᑦᑐᒥᒃ. ᐋᖅᑭᒃᑕᐅᔪᓐᓇᖏᑦᑐᒧᑦ ᐱᒻᒪᕆᐅᔪᒧᓂᓛᒃ.  
 
ᐃᖅᑲᐃᑲᓐᓂᓕᕆᕗᖓ ᑕᐃᒪ ᐊᓈᓇᖓᒎᖅ cancer-ᖃᓚᐅᕐᖓᓐ Tylenol-ᒥᒃ ᐱᖁᔭᐅᑐᐃᓐᓇᖅᑐᓂ. ᐊᒃᓱᐊᓗᒃ 
ᐱᐅᖏᑐᒻᒪᕆᒻᒥᒃ ᐋᓐᓂᐊᓯᐅᖅᑎᓂᒃ ᑲᒪᒋᔭᐅᓕᕋᑦᑕ.  
 
ᑕᐃᒪ ᐅᖃᖅᑏ, ᐱᔭᕇᕈᒪᒐᓗᐊᕐᕋᒃᑭᓐ ᐅᖃᐅᓯᕆᔭᒃᑲ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐱᔭᕇᕉᒪᓪᓗᓂ. 
ᐋᒡᒑᖅᑐᖃᒻᒪᖔ. ᐋᒡᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᑦᑕᐅᖅ ᐃᓱᒫᓗᒍᑎᒋᔭᖓᑦᑕᐅᖅ ᑕᐃᒫᑦᓴᐃᓐᓇᖅ ᐃᓱᒪᖃᕆᕗᖓ 
ᐅᖃᕈᓐᓇᕐᒥᔪᖓ ᑖᒃᑯᐊ ᐊᑕᐅᓯᑐᐃᓐᓈᓗᒻᒧᑦ ᑐᓂᔭᐅᖃᑦᑕᕐᓂᖏᓐᓄᑦ. ᑕᐃᒪᓕ ᐃᑲᔪᖅᑕᐅᒍᒪᒋᐊᕐᓂᐊᖅᑯᖓ 
ᐃᔭᒐᕆᐊᖅᑐᑲᐃᓐᓇᕐᓗᑕᖃᐃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᒡᔪᑎᔅᓴᕗᑦ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ 
ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 212 - 2(4): ᑲᒪᒋᔭᐅᓗᐊᖏᓐᓂᖏᑦ ᕿᑎᕐᒥᐅᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᑭᑦᑐᖓ ᐅᓪᓗᒥ ᑖᓐᓇ ᐱᓕᕆᐊᕐᕆᔪᒪᓪᓗᒍ ᑕᒪᒃᑯᐊ 
ᑲᒪᒋᔭᐅᓗᐊᖏᓐᓂᖏᑦ ᕿᑎᕐᒥᐅᑦ.  
 
ᐊᒻᒪ ᐅᖃᖅᑎᑦᑎᔩ, ᑲᓇᑕᒥ ᑕᒫᓂ ᑕᒪᒃᑮᒃ ᑲᓇᑕᒥᐅᑕᐅᒐᓗᐊᖅᐸᓐ, ᐊᖑᑕᐅᒐᓗᐊᖅᐸᓐ, ᐊᕐᓇᐅᒐᓗᐊᖅᐸᓐ, 
ᓇᓗᓇᐃᖅᓯᖃᑦᑕᕐᒪᑕ ᐃᒻᒥᓂᒃ ᐅᑭᐅᖅᑕᖅᑐᒥᐅᑕᐅᓂᕐᒥᓂᒃ ᐊᒻᒪᓗ ᑕᐅᓇᓂ Atlantic-ᒥ, ᐊᒻᒪᓗ Quebec-
ᒥᐅᑕᐅᓂᖏᓐᓄᑦ. ᖃᐅᔨᖃᑦᑕᕋᑦᑕ ᐊᑦᔨᒌᖏᓐᓂᕆᔭᕗᑦ ᑕᒪᒃᑯᐊ ᑲᓇᑕ ᐊᕕᑦᑐᖅᓯᒪᔪᖏᓐᓂ ᐅᑭᐅᖅᑕᖅᑐᒥᓗ 
ᓇᓗᓇᕈᓐᓃᕐᒪᓐ ᐊᕕᑦᑐᖅᓯᒪᒐᑦᑕ. ᑖᒃᑯᐊ ᐊᑦᔨᒌᖏᑦᑑᑎᓂᒃ ᐱᕝᕕᐅᔭᕆᐊᖃᑦᑐᒍᑦ ᓯᕗᓪᓕᐅᑎᔭᐅᔪᓪᓗ. 
 
ᐅᖃᖅᑎᑦᑎᔩ, ᓄᓇᕘᒻᒥᐅᑦ ᓴᖅᑭᑎᑕᐅᓚᐅᖅᓯᒪᖕᒪᑦ ᐃᒪᓐᓇ ᓲᕐᓗ ᐃᓚᐅᑎᑕᐅᑦᓯᐊᕈᓐᓇᖁᓪᓗᑕ ᑕᒪᓐᓇᓗ 
ᐋᖅᑭᒃᑕᐅᓯᒪᓂᖓ ᓄᑖᖅ ᓄᓇᕗᑦ ᖃᓂᒌᖕᓂᖅᓴᐅᖁᓪᓗᒋᑦ ᐃᖕᒥᓄᑦ ᒐᕙᒪᒥᖕᓄᓪᓗ ᑎᒍᒻᒥᑦᑎᐊᕐᓗᑎᒃᓗ 
ᑐᕌᕈᒪᔭᖏᓐᓂᒃ. 
 
ᑭᓯᐊᓂ ᑕᐃᒪ ᐃᓄᖁᑎᒃᑲ ᐊᒃᓱᐊᓗᒃ ᐃᓱᒫᓘᑎᖃᓕᕐᒪᑕ ᑕᒪᓐᓇ ᐊᖏᕈᑕᐅᓯᒪᔪᖅ ᐃᒻᒥᖕᓄᑦ ᓇᒻᒪᓐᖏᓗᐊᕐᒪᑦ 
ᕿᑎᕐᒥᐅᑦ ᓯᕗᓪᓕᖅᐹᒥᒃ ᓇᓗᓇᕈᓐᓃᕐᒪᑦ ᐅᒃᑑᑎᒋᓗᒍ ᐅᖓᓯᖕᓂᖓ ᐊᕕᓚᐅᖅᑎᓐᓇᒍᑦ ᓄᓇᕗᑦ ᓄᓇᑦᓯᐊᕐᓗ 
ᐃᒃᓯᕙᐅᑕᖃᖃᑦᑕᓚᐅᕐᒪᑕ 90 ᒥᓂᒃᑯᑦ ᑎᖕᒥᓱᒃᑰᖅᖢᑎᒃ. 
 
ᐅᓪᓗᒥ ᐅᓪᓘᖕᓂᒃ ᒪᕐᕉᖕᓂᒃ ᐃᖏᕐᕋᖃᑦᑕᓕᕐᒪᑕ ᔭᓗᓇᐃᕝᒥ ᓯᓂᒃᑕᖅᖢᑎᒃ ᐊᒻᒪᓗ ᑕᓗᖅᔪᐊᒥ ᐅᖅᓱᖅᑑᕐᒥᓗ 
ᐃᖃᓗᒃᑑᑦᑎᐊᒧᓪᓗ, ᖁᕐᓗᖅᑑᕐᒧᓪᓗ, ᐅᖓᓯᒌᓗᐊᕐᒪᑕ ᐃᖃᓗᖕᓄᑦ ᐊᒻᒪᓗ ᑕᒪᓐᓇ ᓲᕐᓗ ᖁᐊᖅᓵᕐᓇᖅᓯᖕᒪᑦ 
ᐃᓄᐃᑦ ᑕᒫᓂ ᒐᕙᒪᒋᔭᕗᓪᓗ ᓅᓚᐅᕐᒪᑦ ᐅᖓᓯᒃᑐᒧᑦ. 
 
ᐅᖃᖅᑎᑦᑎᔩ, ᐃᓕᑕᖅᓯᔪᓐᓇᐃᓪᓕᖕᒪᑦ ᐃᓂᒋᔭᒥᓂᒃ ᑖᒃᑯᐊᓗ ᒐᕙᒪᒃᑯᑦ ᓅᒍᓐᓇᖏᖢᑎᒃ. ᐊᒻᒪᓗ ᑕᒪᓐᓇ 
ᒐᕙᒪᒋᔭᕗᑦ ᖃᓂᓐᓂᖅᓴᐅᖁᒐᓗᐊᖅᖢᑎᒍᑦ ᐃᓄᖏᓐᓄᑦ ᑕᒪᒃᑯᐊᓗ ᒥᓂᔅᑕᐅᔪᑦ ᐊᒻᒪᓗ ᑲᑎᒪᑐᐃᓐᓇᖅᑎᑦᑎᔩᑦ 
ᓲᕐᓗ ᕿᑲᑲᐃᓐᓇᕐᓗᑎᒃ ᓄᓇᓕᖕᓄᑦ ᑐᓐᖓᓱᒃᑎᑦᑎᖃᑦᑕᕋᔭᕐᒪᑕ  

ᐊᒻᒪᓗ ᑕᒪᓐᓇ ᓲᕐᓗ ᑲᒪᒋᔭᐅᓐᖏᓗᐊᕐᓂᒃ ᑕᒪᓐᓇ ᓇᓗᓇᐃᖅᑕᐅᑦᑎᐊᕆᐊᖃᖅᑐᖅ ᑕᒪᒃᑯᐊ 
ᑭᒡᒐᖅᑐᖅᑕᐅᑦᑎᐊᕐᓗᑎᒃ ᐃᓱᒪᓕᐅᕈᑎᒋᔭᖏᓐᓂᒃᓗ ᐅᒃᑑᑎᒋᓗᒍ ᕿᑎᕐᒥᐅᑦ ᓱᓕ ᐅᑕᖅᑭᖕᒪᑕ ᑐᓴᕈᒪᓪᓗᑎᒃ 
ᐅᓂᒃᑳᕐᕕᐅᔪᒪᔪᑦ ᓲᖅ ᑖᓐᓇ ᓄᑖᖅ ᑲᖏᖅᑐᒑᐱᖕᒥ ᐱᖅᑯᓯᕐᒧᑦ ᐃᓕᓐᓂᐊᕐᕕᒃ ᖃᕆᑕᐅᔭᑎᒍᑦ ᑕᒡᕘᓇ 
ᐊᕙᑉᓯᓛᒃᑯᑦ ᐃᓕᓐᓂᐊᕐᕕᒃᓴᖏᓐᓄᑦ ᓯᓚᑦᑐᖅᓴᕐᕕᖕᒥ ᐃᒡᓗᓕᖕᒥ, ᖃᒪᓂᑦᑐᐊᕐᒥᓗ ᐱᓂᐊᕐᒪᖔᑦ. ᑭᓯᐊᓂ 
ᕿᑎᕐᒥᐅᓂ ᐱᑕᖃᖏᒻᒪᑦ ᑕᒪᓐᓇ ᐱᓕᕆᐊᖑᒐᓗᐊᖅᑎᓪᓗᒍ ᐱᖅᑯᓯᓕᕆᓂᕐᒧᑦ. 
 
ᐅᖃᖅᑎᑦᑎᔩ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᕕᒃᔪᐊᓚᐅᕐᒪᑕ ᒐᕙᒪᒃᑯᓐᓂᑦ ᐃᓕᑕᖅᓯᖏᖢᑎᒃ 
ᕿᑎᕐᒥᐅᑦ ᐅᖓᓯᖕᓂᓗᐊᕐᓂᖓᓄᑦ ᐊᔾᔨᐅᖏᓐᓂᖓᓄᓪᓗ ᑕᒪᓐᓇ ᓲᕐᓗ ᖃᓂᒋᔭᐅᓐᖏᓗᐊᕐᓂᖓᓄᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐃᓕᑕᕆᔭᐅᓯᒪᔫᓐᓃᕐᒪᑕ ᑕᒪᓐᓇ ᐃᓱᒪᒋᓯᒪᔭᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. (ᑐᓵᔨᒃᑯᑦ ᓄᖅᑲᖅᑐᖅ) ᒪᓕᒐᓕᐅᖅᑎ ᐊᐱᕆᖕᒪᑦ ᑕᒪᔅᓯᓐᓄᑦ 
ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᑯᑎᑦ 
ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᕿᑎᕐᒥᐅᑦ ᑕᐃᒪ ᐱᓕᕆᔪᒻᒪᕆᐅᖃᑦᑕᕐᒪᑕ ᑕᐅᕙᓂ ᕿᑎᕐᒥᐅᑦ ᐱᓕᕆᐊᒥᖕᓂᒃᓗ 
ᐱᐊᓂᒃᓯᑦᑎᐊᖃᑦᑕᖅᖢᑎᒃᓗ ᑕᖃᑐᐃᓐᓇᖏᖢᑎᒃ ᒐᕙᒪᒃᑯᓐᓂᑦ ᐃᑲᔪᖅᑕᐅᓂᕐᒧᑦ 
ᐃᓕᓐᓂᐊᖅᑎᑦᑎᕙᓪᓕᐊᖃᑦᑕᕐᒪᑕ ᐃᓱᒪᒋᔭᒥᓂᒃ ᐱᐊᓂᒃᓯᓇᓱᖃᑦᑕᖅᖢᑎᒃ ᑐᒃᓯᕋᐅᑎᖏᓐᓂᒃ 
ᐱᒋᐊᕈᑎᒋᔭᖏᓐᓂᒃᓗ ᐸᓇᐃᔾᔪᑎᒃᑯᑦ ᐊᒻᒪᓗ ᑕᒪᓐᓇ ᐃᓗᐊᓂ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᑖᒃᑯᐊ 
ᐃᓱᒪᒃᓴᖅᓯᐅᕈᑕᐅᔪᓐᓇᖁᓪᓗᒍ ᐸᐃᑉᐹᑦ. 
 
ᐅᖃᖅᑎᑦᑎᔩ, ᓂᕆᐅᒃᑐᒍᑦ, ᑖᓐᓇ ᑐᑭᓯᓇᕐᒪᑦ ᐅᖃᖅᑕᕋ ᐊᒻᒪᓗ ᐅᒃᐱᕈᓱᒃᑐᖓ ᑖᒃᑯᐊ ᐊᕕᒃᑐᖅᓯᒪᔪᑦ ᓲᕐᓗ 
ᐃᒃᓯᖕᓇᖅᑕᐅᓯᒪᓗᐊᕐᒪᑕ. ᑕᒪᓐᓇ ᐅᖃᐅᓯᐅᔭᕆᐊᓕᒃ ᐊᒻᒪᓗ ᐱᓕᕆᖃᑎᒌᑦᑎᐊᕐᓂᒃᑯᑦ ᐱᔾᔪᑎᒋᓪᓗᒍ ᐊᒻᒪᓗ 
ᑲᑎᒪᓕᕐᒥᒍᑦᑕ ᑭᖑᓪᓕᕐᒥ ᑕᒪᓐᓇ ᐱᒋᐊᖅᑕᐅᓪᓚᑦᑖᖁᓪᓗᒍ ᕿᑎᕐᒥᐅᑦ ᑭᒡᒐᖅᑐᖅᑕᐅᓂᖏᑦ ᑕᕝᕙᓂ 
ᒪᓕᒐᓕᐅᕐᕕᖕᒥ ᒥᓂᔅᑕᐅᔪᓄᓪᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗ: ᖁᔭᓐᓇᒦᒃ ᐅᖃᖅᑎᑦᑎᔩ. Premier, Justice Minister ᒥᑦᑎᒪᑕᓕᖕᒦᕋᑖᓚᐅᕐᒪᑦ ᑲᑎᖃᑎᖃᖅᖢᓂ 
ᒥᑦᑎᒪᑕᓕᖕᒥᐅᓂᒃ.  

ᑕᐃᒪ ᖃᐅᔨᒪᒐᑦᑕ ᑖᒃᑯᐊ ᐸᓖᓯᒃᑯᑦ ᑲᓇᑕᓕᒫᒧᑦ ᐸᓖᓯᒋᒐᑦᑎᒍᑦ ᐊᒻᒪᓗ ᐊᖏᖃᑎᒌᒍᑎᒥᒃ 
ᐋᖅᑭᒃᓯᒪᔪᖃᖅᑐᒃᓴᐅᖕᒪᑦ Federal Government-ᑯᓐᓂᑦ. ᖃᓄᖅ ᑕᒪᓐᓇ ᑮᓇᐅᔭᖃᖅᑎᑕᐅᓇᔭᕐᒪᖔᑦ 
ᐅᕝᕙᓘᓐᓃᑦ ᐸᓖᓯᐅᓂᒃ ᑕᒫᓂ ᖃᓄᖅ ᐋᖅᑭᒃᓯᒪᓇᔭᕐᒪᖔᑦ.  
 
ᐱᓗᐊᖅᑐᒥᖃᐃ ᑖᒃᑯᐊ ᐸᓕᓰᑦ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ ᓄᓇᓕᖕᓃᖃᑦᑕᓚᐅᖅᓯᑎᒪᔪᑦ ᖁᕕᐊᒋᓪᓗᑎᒍᓪᓗ. 
ᑭᓯᐊᓂ ᒫᓐᓇ ᖃᐅᔨᖃᑦᑕᓕᕐᒥᒐᑦᑕ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᐊᒡᓛᑦ ᒫᓐᓇ ᒥᑦᑎᒪᑕᓕᖕᒥ 
ᐃᒪᓐᓇ ᐊᑕᐅᓯᕐᒥᒃᓘᓐᓃᑦ ᐃᓄᒃᑎᑐᑦ ᐅᖃᕈᓐᓇᖅᑐᒥᒃ ᐸᓖᓯᑕᖃᖏᑦᑐᖅ. ᖃᐅᔨᒪᒐᓗᐊᖅᑐᒍᑦ 60ᐳᓴᓐ ᐅᖓᑖᓂ 
ᐃᓄᒃᑎᑐᐃᓐᓇᖅ ᑭᓯᐊᓂ ᐅᖃᓪᓚᓲᑦ ᒥᑦᑎᒪᑕᓕᖕᒥ.  
 
ᑕᐃᒪ ᐅᐊᑦᑎᐊᕈᓐᖑᖅᐸᑦ ᐊᐱᖅᓱᕐᓂᐊᕋᒪ ᑖᔅᓱᒧᖓ ᒥᓂᔅᑕᐅᔪᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᖃᓄᖅ ᑕᒪᓐᓇ 
ᑳᓐᑐᕌ ᐋᖅᑭᒃᓯᒪᖕᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᖃᓄᖅ ᐋᖅᑭᒃᓯᒪᓗᒋᑦ ᐸᓖᓯᖃᖅᐸᖕᓂᐊᕐᒪᖔᑦᑕ. 
ᑖᓐᓇ ᐱᒡᔪᑎᒋᓗᐊᕐᓗᒍ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᐸᓖᓯᖃᕆᐊᖃᕐᓂᖅ (ᓄᓇᕗᑦ), ᓄᓇᓖᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ.  

(ᑲᑦᑐᒃ) 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᓂᑯᕕᑉᐳᖓ ᐅᖃᑲᐃᓐᓇᕈᒪᓪᓗᖓ ᑕᒪᑦᓱᒪ, ᑕᒫᓂ ᓄᓇᑦᑎᓐᓂ ᓯᓚᐅᑉ ᐊᒻᒪ 
ᓄᓇᕐᔪᐊᑦᑕ ᐊᓯᔾᔨᖅᐸᓪᓕᐊᓂᖓᑕ ᒥᑦᓵᓄᑦ.  
 
ᑖᓐᓇ ᐅᑉᐱᓐᓇᓕᕐᒪᑦ, ᐅᕙᓐᓄᓪᓕ ᑕᐃᑦᓱᒪᓂ ᐱᕈᖅᓴᑎᓪᓗᖓ ᑕᐃᒃᑯᐊ ᐃᓄᑐᖃᐃᑦ ᐅᖃᖅᐸᓚᐅᕐᒪᑕ 
ᑕᒪᓐᓇᐅᔪᖅ ᓄᓇᕗᑦ ᐅᑭᐅᕈᓐᓇᐃᓕᓛᕐᒪᑦ, ᐅᑭᐅᖅᑕᕈᓐᓇᐃᓛᕐᒪᒎᖅ ᑕᒪᓐᓇ ᓄᓇᒋᔭᕗᑦ.  
 
ᑕᐃᒃᑯᓂᖓᓕ ᕿᑭᖅᑕᓂᑦ ᐊᖃᖅᐸᓚᐅᕐᒪᑕ ᑕᑲᒪᓂᒎᖅ ᓄᓇᕗᒎᖅ ᐅᑭᐅᑦᑕᖅᑑᔪᓐᓇᐃᔪᒫᕐᒪᑦ ᑖᓐᓇ ᐅᓪᓗᒥ 
ᓲᕐᓗ ᐅᑉᐱᓇᓕᕐᒪᑦ ᑕᒪᓐᓇ ᐊᓯᔾᔨᕙᓪᓕᐊᓂᖅ ᐊᑐᓕᖅᓱᒍ. 
 
ᑖᓐᓇ ᐊᓯᔾᔨᕙᓪᓕᐊᓂᖅ ᐃᓅᓯᑦᑎᓐᓂᒃ, ᖃᓄᖅ ᐃᓅᒐᓱᐊᕐᓂᑎᓐᓂᒃ ᐃᓱᒫᓗᓇᓚᖓᒻᒪᑦ. ᐃᓱᒫᓗᓇᕐᒪᑦ ᑕᒪᒃᑯᐊ 
ᐆᒪᔪᕐᓂᐊᖅᐸᑦᑕᕗᑦ ᐃᒻᒪᖃ ᖃᓄᑭᐊᖅ ᐊᓯᔾᔨᐊᓂᐊᕐᒪᑕ. ᑕᐃᒪᐃᓐᓂᖓᓄᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᑕᒪᓱᒥᖓ ᐊᖏᔪᒥᑦ ᐱᓕᕆᖁᕙᒃᑲ ᓯᕗᓂᑦᑎᓐᓄᑦ ᐊᒃᓱᕈᕐᓇᓂᐊᖅᑰᕐᒪᑦ. ᑕᐃᓐᓇ ᐅᖃᐅᓯᕆᕙᓚᐅᖅᑕᖓ ᑕᒫᓂ 
ᑎᑭᑉᐸᓪᓕᐊᓕᕐᒪᑦ, ᐃᓛᒃ ᐅᑉᐱᕐᓇᓕᕐᒪᑦ. 
 
ᐊᒻᒪᓗ, ᐅᖃᖅᑎᑦᑎᔩ ᑖᒃᑯᐊ ᖃᓄᖅ ᑐᓴᐅᒪᕙᓐᓂᕐᒪᖔᑕ ᕙᓚᐅᕐᒪᖔᑕ ᑕᐃᑦᓱᒪᓂ ᑖᓐᓇ 
ᓇᓗᓇᖅᑐᕐᔫᔮᕋᓗᐊᖅᑐᓂ ᑭᓯᐊᓂ ᑕᐃᓐᓇ ᑐᓵᕙᓚᐅᖅᑕᕗᑦ ᐅᑉᐱᓇᓕᖅᑐᖅ. ᑕᒫᓂᒎᖅ ᐅᑭᐅᖅᑕᕈᓐᓇᐃᔪᒫᕐᒪᑦ 
ᓄᓇᑦᑎᓐᓂ. ᑕᐃᒪᐃᓐᓂᖓᓄᑦ ᑭᓯᐊᓂ ᐅᐱᒍᓱᒍᒪᒋᕗᖓ ᑕᒪᓐᓇ ᐱᓕᕆᐊᕆᔭᐅᖃᑦᑕᕐᒪᑦ ᑕᒪᒃᑯᓄᖓ ᐃᓄᓐᓄᑦ. 
ᐅᓇ ᐃᓱᒪᒋᓗᐊᕐᓗᒍ ᑕᐃᓐᓇ ᓰᓚ ᐅᐊᑦ-ᑯᓘᑎᐊᐃ ᑕᒪᑦᓱᒥᖓ ᐊᒃᓱᕉᑎᖃᖅᓱᓂ ᑕᒪᑐᒪ ᓯᓚᐅᑉ 
ᐊᓯᔾᔨᕙᓪᓕᐊᓂᖓᓂ ᐱᓕᕆᐊᖃᕐᒥᒻᒪᑦ, ᐊᒻᒪᓗ ᑕᐃᓐᓇ (ᐃᓄᐃᑦ ᑕᐱᕇᑦ ᑲᓇᑕᒃᑯ) ᐊᖓᔪᖅᑳᕆᔭᖓᑦ ᒥᐊᕆ 
ᓴᐃᒪ, ᑖᒃᑯᐊ ᐅᐱᒋᒻᒪᕆᑦᓱᒋᑦ ᐅᓪᓗᒥ ᐱᓕᕆᐊᖃᖅᑎᐊᕐᒪᑕ. ᓇᑯᕐᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 215 - 2(4): ᒍᕋᐃᑉ 12-ᒥ ᐱᔭᕇᖅᓯᓂᐊᖅᑐᑦ ᑲᖏᕐᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐅᐱᒍᓱᒋᐊᖅᑐᖅᓯᒪᑲᐃᓐᓇᓚᐅᕋᒪ ᓄᓇᑦᑎᓐᓄᑦ ᑲᖏᖅᑐᒑᐱᒻᒧᑦ 
ᑕᐃᒃᑯᓂᖓ ᐃᓕᓐᓂᐊᖅᑎᓂᒃ ᒍᖃᐃᑦ 12-ᒥᒃ ᐱᔭᕇᖅᑐᓂᒃ, ᑕᐃᒃᑯᐊ ᐅᐱᒋᔭᐅᑦᑎᐊᓚᐅᕐᒪᑕ 
ᑲᖏᖅᑐᒑᐱᒻᒥᐅᓄᑦ ᐊᒥᓱᒻᒪᕇᓪᓗ ᖃᐃᓪᓗᑎᒃ.  
 
ᐊᒻᒪᑦᑕᐅᖅ ᑎᓕᐅᕆᒃᑲᓐᓂᕈᒪᒐᓗᐊᕆᕗᖓ ᒐᕙᒪᒃᑯᓐᓂᑦ ᒥᓂᔅᑕᐅᔪᓂᒃ ᑕᐃᒫᒃ ᒍᕋᐃ 12-ᒥ 
ᐱᔭᕇᖅᑐᖃᖅᐸᓪᓕᐊᑎᓪᓗᒍ ᐅᐸᒍᑎᓇᓱᕈᓘᔭᕐᔫᒥᖃᑦᑕᕐᓕᑦ ᑕᐃᒃᑯᐊ ᐃᒻᒥᓂᒃ ᐅᐱᒋᑦᑎᐊᖃᑦᑕᕐᒪᑕ ᒪᒃᑯᑦᑑᔪᑦ 
ᐊᒻᒪᑦᑕᐅᖅ ᓄᓇᓕᓕᒫᓄᑦ ᐅᐱᒋᔭᐅᓪᓗᑎᒃ. ᑖᒃᑯᐊᑦᑕᐅᖅ ᐅᐱᒍᓱᓐᓂᕐᒥᓂᒃ ᑕᑯᔅᓴᐅᑎᑦᑎᖃᑦᑕᕐᓕᑦ ᒥᓂᔅᑕᐅᔪᑦ 
ᐃᓕᓐᓂᐊᖅᑐᓕᔩᓐᓇᐅᓐᖏᑦᑑᒐᓗᐊᕐᒧᑦ. 
 
ᑖᒃᑯᐊ ᐅᐱᒋᑦᑎᐊᕋᒃᑭᑦ ᐅᐱᒋᔭᐅᖁᓪᓗᒋᓪᓗ ᐃᓕᔅᓯᓐᓄᓕᒫᖅ: ᐸᓂ ᓴᖑᔭ, ᐃᓕᓴᐱ ᐃᒃᑲᕐᕆᐊᓗᒃ, ᔮᓐ ᔪᐊᓇᔅ, 
ᑐᕇᓇ ᕼᐊᐃᓐᓄᒃ ᐊᒻᒪᓗᑦᑕᐅᖅ ᓲᓵᕐᓇ ᖃᔮᖅ. ᑖᒃᑯᐊ ᖁᕕᐊᓲᑎᒋᔭᐅᓚᐅᖅᑐᑦ ᐅᓪᓗᑐᐃᓐᓇᐅᑎᓪᓗᒍ ᐊᑦᑑᕙ 
26-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐅᐱᒋᖃᑎᒋᕙᑦᑎᒋᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᓇᑦᑎᓕᒻᒧᑦ, ᒥᓂᔅᑕ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 216 - 2(4): ᖁᔭᓕᓂᖅ ᐸᓖᓯᒥᑦ ᐲᑕ ᐱᐅᒍᕆᒻ ᑕᓗᕐᔪᐊᕐᒥᐅᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᓪᓗᒥ ᑕᓗᕐᔪᐊᕐᒥᐅᑦ ᐱᓪᓗᒋᑦ 
ᑲᑎᓚᐅᕐᒪᑕ ᐊᑦᑑᕙ 24-ᖑᑎᓪᓗᒍ, 2007-ᒥ ᐱᓐᖑᐊᕐᕕᖓᓐᓂᑦ ᑲᑎᓚᐅᕐᒪᑕ. ᑕᐃᒃᑯᐊ ᑲᑎᔾᔪᑕᐅᓚᐅᖅᑐᖅ 
ᑕᕝᕙᐅᕗᑏᓚᐅᕐᒃᒪᑕ ᐳᕿᖅᑕᓕᒻᒥᑦ, ᐲᑕ ᕗᐃᒪᓐ ᑲᖏᕐᖠᓂᕐᒧᑦ ᓅᓐᓂᐊᓕᖅᑎᓪᓗᒍ ᑕᓗᕐᔪᐊᕐᒥᐅᑦ ᐱᓪᓗᒋᑦ. 
ᖁᔭᓐᓇᒦᕈᒪᔭᕋ ᑕᐃᓐᓇ ᐳᑭᖅᑕᓕᒃ ᓄᓇᑦᑎᓐᓄᑦ ᑐᓂᓯᓯᒪᒻᒪᕆᓚᐅᕐᒪᑦ ᐊᒻᒪ ᐊᖏᔪᒻᒪᕆᒻᒥᑦ 
ᐱᓕᕆᐊᖃᖃᑦᑕᓚᐅᕐᒪᑦ ᐱᓕᕆᒃᑕᕐᖢᓂᓗ ᒪᒃᑯᑦᑐᓪᓗ ᐱᒃᖢᒋᑦ  
 
ᓄᑦᑎᖅᑕᐅᓕᕐᒪᑦ ᑲᖏᕐᖠᓂᕐᒧᑦ ᑕᐃᒪ ᑕᓗᕐᔪᐊᕐᒥᐅᑦ ᐱᓪᓗᒋᑦ ᖁᔭᓐᓇᒦᕈᒪᔭᕋ ᐲᑕ ᐊᒻᒪ ᐃᓚᖏᑦ ᐊᖏᔪᒥᑦ 
ᐱᓕᕆᓪᓗᐊᓚᐅᕐᒪᑦ ᐊᒻᒪ ᑕᓗᕐᔪᐊᒥᓪᓗ ᐃᓚᖏᑦ ᑕᕝᕙᐅᕗᑏᓚᐅᕐᒪᑕ ᑕᐃᒃᑯᖓᓗ ᑲᖏᓪᖠᓂᕐᒧᑦ 
ᓄᑦᑎᕐᓂᐊᓕᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, 
ᒥᔅᑕ ᐲᑯ, 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 217 - 2(4): ᔫᒥ ᐃᓕᓐᓂᐊᕕᒻᒥᑦ ᐃᓚᒌᓄᑦ ᖁᕕᐊᓱᓐᓂᕐᒧᑦ ᐅᓐᓄᖓ (ᐲᑯ)  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᓯᑕᒻᒥᕐᒥ ᔫᒥ ᐃᓕᓐᓂᐊᕐᕕᒻᒥ ᐊᖏᔪᖅᑳᕇᑦ 
ᖁᕕᐊᓚᑎᑕᐅᓪᓗᑎ ᐃᓕᓐᓂᐊᖅᑐᓪᓗ, ᔫᒥᒥᑦ ᐃᓕᓐᓂᐊᖅᑐᑯᓗᐃᑦ, ᐃᓪᓕᓴᐃᔩᑦ, ᐃᖅᑲᓇᐃᔭᖅᑎᓪᓗ 
ᐊᖏᔪᖅᑳᖑᔪᓪᓗ, ᓄᑕᖅᑲᓪᓗ ᐱᓐᖑᐊᕐᖢᑎᑦ ᐱᓐᖑᐊᕈᑎᒃᓵᖃᑦᑕᖅᑐᑎᓪᖢ ᐱᓚᐅᕐᒪᑕ. 
 
ᑕᐃᒪ ᑕᒪᓐᓇ ᑮᓇᐅᔭᓕᐅᕈᑕᐅᒻᒪᕆᓚᐅᕐᒥᒻᒪᑦ ᑲᑎᖅᓱᐃᓪᓗᑎ ᔫᒥ ᐃᓕᓐᓂᐊᖅᕕᖓᓂᑦ ᑕᐃᒃᑲᓂ 
ᐱᓕᕆᔾᔪᑕᐅᔪᓂᑦ ᑕᐃᒃᑲᓂ ᓄᓇᓕᒻᒥ ᑕᒫᓂ. 
 
ᐅᖃᖅᑎᑦᑎᔩ, ᐱᓕᕆᔪᒻᒪᕆᐅᓚᐅᕐᒪᑕ ᐃᖅᑲᓇᐃᔭᖅᑏᑦ ᑕᐃᑲᓂ ᐃᓚᒌᑦ, ᖃᑕᖑᑎᒌᑦ ᖁᕕᐊᓚᖁᔭᐅᓪᓗᑎᒃ. 
ᐃᓚᓐᓇᕆᔭᐅᔪᑦ ᐊᒻᒪ ᐱᕕᖃᖅᑎᑎᓪᓗᑎᑦ ᑐᓂᕐᕈᑎᒃᓴᓂᓪᓗ ᑲᑎᖅᓱᐃᓪᓗᑎ ᐃᑲᔪᖅᑐᐃᓪᓗᑎᓪᓗ ᑕᒪᒃᓱᒧᖓ 
ᐱᓪᓗᐊᖅᕕᐅᓂᐊᖅᑐᒥᑦ. 
 
ᑕᐃᒪ ᔫᒥᒥ ᐃᓕᓐᓂᓐᐊᕐᕕᒻᒥ ᖁᕕᐊᓚᑎᓪᓗᒋᑦ $4 ᑕᐅᓴᓐᑖᓚᓂᑦ ᑲᑎᑦᑎᓚᐅᖅᑐᑦ ᑮᓇᐅᔭᓂᑦ. ᑕᒃᑯᓇᖓᑦ 
ᑕᐃᑲᓂ ᖁᕕᐊᓚᒃᓱᑎᒃ. ᑕᐃᒪ ᖁᔭᓐᓇᒦᖅᑕᕗᑦ ᐊᖏᔪᖅᑳᕗᑦ ᐄᕕ ᐊᒻᒪᓗ ᐃᓕᓴᐃᔨᖏᑦ, ᐃᓕᓐᓂᐊᖅᑐᓪᓗ 
ᑕᒪᓐᓇ ᐊᕐᕋᒍᑕᒫᖅᓯᐅᑎᒥᑦ ᐱᓕᕆᑦᑎᐊᖅᑐᐊᓘᓚᐅᕐᒪᑕ ᖁᕕᐊᓚᒃᓱᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑯ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 218 - 2(4): ᐱᓕᒻᒪᖅᓴᐃᕕᒃᓴᖅ ᖃᐅᓱᐃᑦᑐᒥ - ᐃᒥᕋᓚᕝᕕᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᓐᖓᓱᑦᑎᑉᐸᕋ, ᐃᓚᒋᔭᕗᑦ ᒥᔅᑕ ᐊᑭᓱᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓᓕ ᑕᕝᕙᓐᖓᑦ ᑭᒡᒐᖅᑐᖅᑕᓐᓂᑦ Resolute-ᒥ ᐃᓄᓕᒫᖅᑎᑎᓪᓗᖓ ᑖᓐᓇ 
ᓇᓗᓇᐃᖅᑕᐅᑦᑎᐊᓚᐅᕐᒪᑦ ᐅᕙᓐᓄᑦ. ᖃᐅᔨᒪᒐᒃᓯ ᑕᑉᐱᑲᓂ ᐃᓕᓐᓂᐊᕕᒃᓴᖅᑕᖃᓛᕐᒪᑦ ᑖᒃᑯᓄᖓ 
ᐅᓇᑕᖅᑐᒃᓴᓄᑦ. ᑭᓯᐊᓂ ᐱᖅᑯᓯᑐᖃᕐᒧᑦ ᐅᑎᕈᒪᖏᒻᒪᑕ ᑖᒃᑯᐊ ᐃᓐᓇᕆᔭᐅᔪᑦ ᑕᒪᑐᒧᖓ 
ᐃᒥᕐᕕᖃᖃᑦᑕᓚᐅᖅᑎᓪᓗᒍ ᑕᑉᐱᓐᓇ. 
 
ᑖᒃᑯᐊ ᐃᓐᓇᑐᖃᕆᔭᖏᑦ ᖃᐅᔨᓯᒪᒻᒪᑕ ᐊᔾᔨᒌᖏᕈᓘᔭᖅᑐᓂᑦ ᐊᒻᒪᓗ ᑕᑉᐱᑲᓂ ᖃᐅᓱᐃᑦᑐᒥᑦ 
ᕿᑐᕐᖓᖅᑖᕆᔭᐅᖃᑦᑕᖅᓯᒪᔪᑦ. ᑕᒪᑐᒧᖓ ᐃᒥᐊᓗᒻᒧᑦ ᐃᓚᓕᐅᑎᓯᒪᔪᒧᑦ ᓈᒻᒪᓈᖅᓯᒪᖏᑦᑐᑎᑦ 
ᐃᓂᕐᓂᐊᖑᖃᑦᑕᖅᓯᒪᓪᓗᑎ. 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᑐᓴᐅᒪᑎᑕᐅᑦᑎᐊᕈᒪᒻᒪᑕ ᑕᒪᒃᑯᓂᖓ ᑕᒪᑐᒪᐃᓛᒃ ᐅᓇᑕᖅᑐᒃᓴᐃᑦ 
ᐃᓕᓐᓂᐊᕕᒃᓴᖓᓄᑦ, Federal-ᖑᓂᐊᕐᒪᑦ ᓇᒻᒥᓂᖅ ᐊᐅᓚᒻᒪᑕ, ᐊᕕᒃᓯᒪᒻᒪᑦ ᑕᑉᐱᓐᓇ Resolute, 
ᕼᐊᒻᓚᒃᖑᓪᓗᑎᓪᓗ ᑕᑉᐱᒃᑯᐊᓗ Federal buildings, ᐃᒪᓐᓇᐃᓕᖓᓂᖓᓄᑦ. 
 
ᑕᒪᓐᓇ ᐃᓗᐊᖏᓕᐅᕈᑕᐅᕙᓚᐅᖅᑐᖅ ᐅᑎᖅᑎᑦᑕᐅᖁᔭᐅᖏᑦᖢᓂ, ᑕᒪᓐᓇ ᐅᖃᐅᓯᐅᖃᑦᑕᕐᒪᑦ. 
ᓇᖏᕐᓯᔾᔪᑎᒋᒃᑲᓂᖅᑕᕋ ᑖᓐᓇ ᑐᓴᐅᒪᑎᑕᐅᒃᑎᐊᑲᓐᓂᖁᓪᓗᒋᑦ ᑖᒃᑯᐊ ᑲᑎᒪᖃᑎᒋᔭᐅᖃᑦᑕᖁᓪᓗᒋᑦ, 
ᕼᐊᒻᒪᓚᒃᑯᖏᑦ ᐊᒻᒪᓗ ᐃᒥᐊᓗᓕᕆᔨᒃᑯᖏᑕ ᑲᑎᒪᔨᖏᑦ. ᑕᒪᓐᓇ ᐃᓗᐊᖏᓕᐅᕈᑕᐅᓚᐅᖅᑐᖅ ᐱᑕᖃᓗᐊᖁᓇᒍᑦ 
ᑕᕝᕙᓂ ᓄᓇᓕᖕᓂ, ᑕᐃᒪᓐᓇ ᐃᓕᓐᓂᐊᖅᕕᒃᓴᖅᑕᖃᕐᓂᐊᑎᓪᓗᒍ. 
 
ᑖᓐᓇ ᓇᓗᓇᐃᖅᑕᐅᓚᐅᕐᒪᑦ ᐃᓄᖕᓂᑦ ᐃᓄᓕᒫᖅᑎᑎᓪᓗᖓ ᑕᒪᓐᓇ ᓇᓗᓇᐃᖅᓯᒪᑦᑎᐊᖁᓪᓗᒍ ᑕᕝᕙᓂ 
ᐃᓪᓗᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔾᔪᑎᒃᓴᕗᑦ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ, ᒥᓂᔅᑕ ᓄᓇᓕᓐᓂ 
ᒐᕙᒪᓕᕆᓂᕐᒧᑦ, ᒥᔅ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 245 – 2 (4): ᐃᖅᑲᓇᐃᔭᖅᑎᓂᑦ ᐃᓪᓗᒃᓴᖃᖅᑎᑦᑎᓂᖅ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ 
ᓇᓗᓇᐃᖅᓯᑲᓐᓂᕈᒪᓪᓗᖓ ᐅᖃᐅᓯᕆᓚᐅᖅᑕᓐᓂᑦ, ᒪᓕᒐᓕᐅᕐᕕᒻᒥ ᐊᐱᖅᓱᕐᓇᐅᑎᓪᓗᒍ. ᐃᖅᑲᓴᐃᔮᒃᓴᐃᑦ 
ᓴᖅᑭᔮᖅᑎᑕᐅᖃᑦᑕᖅᑐᑦ ᐃᒡᓗᒃᓴᖃᖏᒃᖢᑎᒃ ᐊᑦᑑᕙ 26, 2007-ᐅᑎᓪᓗᒍ, ᐃᖅᑲᓇᐃᔭᖅᑎᒃᓴᐃᑦ 
ᓴᖅᑭᔮᖅᑎᑕᐅᔪᓄᑦ ᐃᖅᑲᓇᐃᔭᖅᑐᓕᕆᔨᒃᑯᓃᖔᖅᑐᖅ.  
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒻᒪᑕ ᐃᒡᓗᖃᖅᑎᑦᑎᓂᕐᒥᑦ ᑐᓂᐅᖅᑲᐃᖃᑦᑕᓂᕐᒥᒃ. ᐃᓱᒪᓕᐅᕈᑕᐅᓯᒪᔪᑦ 
ᐃᓪᓗᓴᖃᑦᑎᑦᑕᕆᐊᖃᒻᒪᖔᑕ, ᐃᓪᓗᒃᓴᖃᑦᑎᑦᑎᔭᕆᐊᖃᖏᒻᒪᖔᑕᓘᓐᓃᑦ ᐱᓕᕆᕕᒻᒪ ᓯᓚᑖᓄᑦ ᑲᒪᒋᔭᐅᒻᒪᓐ.  
 
ᐅᖃᓯᖃᑦᑎᓪᓗᖓ ᓇᓗᓇᐃᖅᓯᓚᐅᖅᓯᒪᒐᒪ ᐃᖅᑲᓇᐃᔭᖅᑎᒃᑲ ᑎᓕᓂᐊᕐᓂᕋᓪᓗᒋᑦ ᐃᖅᑲᓇᐃᔮᒃᓴᖅ ᑖᓐᓇ 
ᐃᓪᓗᑖᖁᓪᓗᒍ. 
 
ᐅᖃᖅᑎᑦᑎᔩ, ᓇᓗᓇᐃᖅᓯᓇᓱᒃᑐᖓ ᐃᖅᑲᓇᐃᔭᖅᑎᒃᑲ ᑎᓕᓂᐊᖅᑕᒃᑲ ᑐᒃᓯᕋᖁᓗᒋᑦ ᐃᖅᑲᓇᐃᔮᒃᓴᖅ ᑕᐃᓐᓇ 
ᐃᓪᓗᓴᖅᑖᕈᓐᓇᖁᓪᓗᒍ. ᑕᐃᒪᓕ ᓴᖅᑭᔮᖅᑎᑕᐅᓚᐅᖅᑎᓪᓗᒍ ᑖᓐᓇ ᐃᖅᑲᓇᐃᔮᒃᓴᖅ ᓄᓇᓕᓕᕆᔨᒃᑯᑦ 
ᐋᒥᑦᑎᓐᓂᕐᒪᑕ ᐃᖅᑲᓇᐃᔭᖅᑏᑦ ᐃᓪᓗᒃᓴᖃᑦᑎᑕᐅᔭᕆᐊᖃᕐᓂᖏᓐᓄᑦ ᑕᐃᓐᓇ ᐃᓂᔅᓴᐅᔪᖅ 
ᐃᖅᑲᓇᐃᔮᒃᓴᐅᔪᖏᓛᒃ ᐃᓪᓗᓴᖅᑖᕈᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
 
ᑲᑎᒪᒡᔪᑎᔅᓴᕗᑦ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ. ᒪᓕᒐᓕᐅᖅᑎ ᐊᒥᑦᑐᕐᒧᓐ, ᒥᓂᔅᑕ 
ᑕᐹᕐᔪᒃ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

2019 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓ ᐊᒻᒪᓗ ᑐᓐᖓᓱᖁᔨᓪᓗᖓ ᑖᓐᓇ ᓗᐃ 
ᐊᓕᐊᓇᑯᓗᒃ, ᓇᒻᒪᑦᑎᒋᓚᐅᐱᓪᓚᓂᐊᖅᑕᕗᑦ ᐃᒡᓗᓕᒃᒥᐅᑕᖅ ᑕᒪᑐᒪᓂ ᐱᓇᓱᐊᕈᓯᑦᑎᓐᓂ. 
ᑐᓐᖓᓱᒃᑎᑕᐅᓂᐊᖅᐳᖅ ᑕᕝᕗᖓ ᐃᓪᓘᑉ ᐃᓗᐊᓄ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᒑᕐᔪᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. 
 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕋᔾᔪᐊᕐᒧᑦ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᑦᑕᐅᖅ ᐃᓕᑕᖅᓯᔪᒪᔪᖓ ᑕᕝᕙᓃᑦᑐᒥᒃ. ᑖᓐᓇ 
ᑐᓄᓐᓃᓯᐊᖅᑐᖅ ᑕᐃᑲᓐᖓᑦ ᓄᓇᑦᑎᓃᖔᖅᑐᖅ. ᑕᒑᕐᓗ ᐅᕙᖓᓗ ᓄᓇᑦᑎᓃᖔᖅᑐᖅ, ᔨᒻ ᓲᕐᓕ, ᑭᒡᒐᑐᖅᑕᕋ. 
ᑕᐅᕙᓂᐊᓗ 1970s ᐊᑐᖅᑎᓪᓗᒋᑦ ᖃᐅᔨᒪᔭᕆᐅᓕᓚᐅᖅᑕᕋ ᑐᓵᔨᓂᒃ ᑐᓴᖅᑎᑦᑎᓂᕐᒧᓪᓗ 
ᐃᑲᔪᒃᑳᓘᓚᐅᖅᓯᒪᒻᒪᓐ.  
 
ᐊᒻᒪ ᒫᓐᓇ ᓄᓇᕗᑦ ᐃᓗᐊᓂ ᖃᐅᔨᒪᔭᐅᑦᑎᐊᖅᑐ `ᖕ ᑕᒪᒃᑯᓂᖓ ᒪᕋᓂᒃ ᓱᓇᑐᐃᓐᓇᕐᓂᒃ ᐃᓕᓐᓂᐊᕐᑎᑦᑎᓲᖑᒻᒪᓐ. 
ᐊᒥᓱᐊᓗᓐᓂᒃ ᐅᓄᖅᑐᐊᓗᓐᓂᓪᓗ ᐃᓕᓐᓂᐊᕐᑎᑦᑎᓯᒪᖃᑦᑕᓕᖅᖢᑎᒃ ᑖᒃᑯᐊ ᐱᒻᒪᑕ. ᖁᕕᐊᒋᔭᐅᑦᑎᐊᖅᓱᑎᓪᓗ 
ᑕᐃᒃᑯᐊ ᐃᓕᓐᓂᐊᖅᑎᖃᑦᑕᖅᑕᖏᓐ. ᐊᒥᓲᓕᕐᒪᑕ ᒪᒃᑯᑐᓪᓗ, ᕿᑎᐊᓂᓗ, ᐃᓐᓇᑐᖃᐃᓪᓗ 
ᐊᑯᓪᓕᕇᕈᓘᔭᖃᑦᑕᕐᒪᑕ. ᐊᑕᐅᑦᓯᒃᑯᑦ ᖁᕕᐊᓱᖃᑎᒋᕙᑦᓯ ᑖᓐᓇ ᑕᑯᒍᓐᓇᕋᑦᓯᐅᒃ, ᔨᒻ ᓲᕐᓕ, ᓇᖏᖅᓯᒋᓐ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐊᒻᒪᑦᑕᐅᖅ ᐃᓕᓴᖅᓯᖃᑕᐅᔪᒪᓪᓗᖓ ᐅᕙᖓ 
ᑭᒡᒐᑐᖅᑕᖓᓂᒃ ᑕᕝᕙᓂ ᒪᓕᒐᓕᐅᖅᕕᐅᑉ ᐃᓗᐊᓂ. ᓯᐊᕉᓕᖅᑐᖅ ᑕᕝᕙᓂ ᓂᑯᕕᔾᔪᑎᒋᓚᐅᖅᓯᒪᒻᒥᒐᒃᑯ 
ᐅᐱᒋᓪᓗᒍ ᐊᔪᕆᔅᓱᐃᔨᕈᖅᑎᑕᐅᖃᑕᐅᑎᓪᓗᒍ. ᑕᐅᕙᓂ ᑐᓐᖓᓱᒃᑎᒍᒪᔭᕋ ᐊᐃᕙᓚᕼᐋ ᐊᓐᓇᒃᑲᖅ, 
ᐸᖕᓂᖅᑑᕐᒥᐅᖅ ᑭᒡᒐᑐᖅᑕᑯᓗᒐ ᑕᒫᓂ ᐃᖃᓗᓐᓂ ᓄᓕᐊᖓ ᐃᖅᑲᓇᐃᔭᕐᓂᖓᓂ ᐱᓕᕆᑲᐃᓐᓇᖅᑐᖅ. 
ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᑲᑎᒪᒡᔪᑎᔅᓴᕗᑦ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ 
ᐊᐱᖅᑯᑏᑦ.  
 

ᐅᖃᖅᑎᐅᑉ ᐃᓂᖅᑎᕈᑎᖓ 
 
ᒫᓐᓇ ᑲᑎᒪᒡᔪᑎᔅᓴᓐᓄᑦ ᑲᔪᓯᓚᐅᖏᓂᑦᑎᓐᓂ, ᐃᖅᑲᐃᑎᑦᑎᔾᔪᑎᖃᕈᒪᓪᓗᖓ ᒪᓕᒐᓕᐅᖅᑎᓕᒫᓂᒃ. 
ᐱᕕᔾᔪᐊᖑᓂᖓᓂᒃ ᓇᓗᓇᓐᖏᑎᐊᖅᑐᒥᒃ ᐅᐃᒍᕆᐊᕈᑎᐅᖃᑦᑕᖅᑐᓐ ᐊᐱᖅᓲᑎᓄᑦ ᐊᒻᒪ ᑭᐅᔾᔪᑏᑦ.  
 
ᑖᒃᑯᐊ ᕿᒥᕐᕈᓪᓗᒋᑦ ᐅᓪᓗᑐᐃᓐᓇᕐᒥ ᑲᑎᒪᔾᔪᑎᒥᓃᑦ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ, ᓇᓗᓇᕈᓐᓃᓚᐅᕐᒥᒻᒪᑦ 
ᐊᑕᐅᓯᐅᓗᐊᕐᒪᕆᑦᑐᖅ ᒪᓕᒐᓕᐅᖅᑎ, ᐅᐃᒍᕆᐊᕈᑎᖓ ᑕᑭᓂᖅᓴᒻᒪᕆᐅᓚᐅᕐᖓᓐ ᒥᓂᔅᑑᑉ ᐅᖃᐅᓯᒥᓂᖏᓐᓂᒃ. 
ᑕᕝᕙᓂᒃᓴᐃᓐᓇᖅ ᑲᑎᒪᓂᖅᑕᖃᑦᑎᓪᓗᒍ. ᐊᒻᒪ ᖃᐅᔨᒪᓪᓗᖓ ᒪᓕᒐᓕᐅᖅᑎᓕᒫᑦ ᐱᕕᔾᔪᐊᖑᓂᖓᓂᒃ 
ᐊᐱᖅᓱᕈᓐᓇᕆᐊᖃᓐᓂᖏᓐᓂᒃ ᖃᐅᔨᒪᖃᑎᒋᒐᑦᑎᒍ. ᑖᓐᓇ ᐊᐱᖅᓱᕐᓇᖅ ᐊᑐᖅᑕᐅᑦᑎᐊᒃᑲᓐᓂᖁᓪᓗᒍ 
ᐃᖅᑲᐃᑎᑦᑎᔾᔪᑎᒋᒃᑲᓂᖅᐸᕋ ᐊᐱᖅᓱᕐᓇᐅᑎᓪᓗᒍ ᐊᐱᖅᑯᑎᓂᒃ ᐊᑐᕆᐊᖃᕋᑦᑕ.  

2020 

ᐊᒻᒪᑦᑕᐅᖅ ᐅᐃᒍᕆᐊᕈᑏᓐ ᑕᐃᒫᑦᓴᐃᓐᓇᖅ. ᐊᐱᖅᑯᑕᐅᕋᑖᖅᑐᒧᑦ ᐅᐃᒍᕆᐊᕈᑕᐅᓗᑎᒃ ᑖᒃᑯᐊ ᒥᓂᔅᑕᒧᑦ 
ᑭᐅᔾᔪᑕᐅᓂᐊᕐᖓᑕ. ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᑕᒪᒃᑯᓂᖓ ᐃᓚᓕᐅᔾᔭᐅᖃᑦᑕᖅᑐᓂᒃ ᐊᐱᖅᑯᒻᒧᓐ 
ᑐᓐᖓᖏᑦᑐᓂᒃ ᑕᒪᒃᑯᐊ ᖃᐅᔨᒪᑦᑎᐊᖅᑕᕋᓗᐊᕐᓯ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑎᒍᑦ 
ᐅᖃᐅᓯᐅᖔᖃᑦᑕᕈᓐᓇᕐᖓᑕ. ᐃᑲᔪᖅᑎᒌᖃᑎᒋᔪᒪᕙᓯ ᑖᒃᓱᒥᖓ ᑖᓐᓇ ᑲᑎᒪᓂᕆᕙᑦᑕᕗᑦ 
ᐊᐅᓚᑦᑎᐊᑲᓐᓂᖁᓪᓗᒍ. ᖁᔭᓐᓇᒦᕈᑎᒋᔭᕋ ᐃᖅᑲᐅᒪᓂᐊᕐᕋᑦᓯᐅᒃ, ᐃᖅᑲᐅᒪᖃᑦᑕᕐᓂᐊᕐᕋᔅᓯᐅᓪᓗ ᐊᐱᖅᓱᕐᓇᖅ 
ᐊᑐᖅᑎᓪᓗᒍ.  
 
ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᓪᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 264 - 2(4): ᐸᓖᓰᑦ ᐊᐅᓪᓛᖅᑕᐅᖃᑦᑕᕐᓂᖏᑦ (ᐊᕐᕚᓪᓗᒃ)  
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᓲᑎᒋᓂᐊᕐᑕᕋ Premier ᐊᒻᒪ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᒥᓂᔅᑕᐅᓪᓗᓂ. ᒥᑦᑎᒪᑕᓕᒻᒦᕋᑖᓚᐅᕐᒪᑦ ᑕᐃᒪ ᐅᖃᖃᑎᖃᓚᐅᕐᒪᑦ ᒥᑦᑎᒪᑕᓕᒻᒥᐅᓂᒃ. ᖃᐅᔨᒪᑦᑎᐊᕐᑐᖅ, ᑭᓯᐊᓂ 
ᑭᐅᓯᒪᓕᕐᒪᖔᑦ ᖃᐅᔨᒪᓐᖏᓐᓇᒪ. ᑭᐅᔭᕌᖓᒥᓕ ᑐᓴᕐᑎᑦᓯᒡᒍᒻᒪᓐ ᐅᕙᓐᓂᒃ ᑐᓴᕐᑎᓚᐅᓐᖏᒻᒪᖓ.  
 
ᐆᒥᖓ ᐊᐱᖅᓱᕈᒪᔪᖓ ᑖᒃᑯᐊ ᐃᓄᒃᑎᑐᑦ ᐅᖃᕈᓐᓇᕐᑐᐃᓐ ᐸᓖᓯᓐᖑᕌᖓᑕ, ᐃᓄᐃᑦ ᓄᓇᖓᓃᑲᐃᓐᓇᕐᑐᑎᖕ, 
ᖃᓄᐃᒻᒪᑦ ᖃᓪᓗᓈᑦ ᓄᓇᖓᓐᓄᓐ ᐊᐅᓪᓚᕐᑎᑕᐅᖃᑦᑕᕐᒪᖔᑕ? ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐊᕐᕚᕐᓗᒃ, ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ. ᒥᔅᑐᕐ ᐳᕇᒥᐊ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᓯᔩ, ᐄ ᑖᓐᓇ R.C.M.P.ᑯᑦ ᐊᖏᔪᖅᑳᖓᑦ ᐅᖃᖃᑎᒋᔪᓪᓗᒍ, 
ᑕᐃᒫᒎᖅ ᐃᓕᖅᑯᓯᖃᕐᖓᑕ ᓇᒥᓕᒫᖅ, ᑲᓇᑕᓕᒫᒥ ᐊᓪᓚᕝᕕᖃᕐᑐᑎᒃ. ᑕᐃᒫᒃ ᓇᓕᐊᑐᐃᓐᓇᖅ 
ᓅᑕᐅᒋᐊᖃᓲᖑᓪᓗᓂ ᓇᐅᒃᑯᑦ ᑭᓪᓚᖃᕐᑎᑕᐅᓐᖏᒻᒪᑕ ᒫᓐᓇᒃᑯᑦ ᓇᒧᓐᖓᕈᓐᓇᕐᒪᖔᑕ ᐊᒻᒪᓗ ᑖᒃᑯᐊᑦᑕᐅᖅ 
ᐸᓖᓯᑯᓗᐃᑦ ᐊᖏᕆᐊᖃᕐᐸᒃᑭᓪᓗᑎᒃ ᓅᑕᐅᓂᐊᓕᕋᐃᒻᒪᑕ ᐃᒫᒃ ᐱᐅᓯᖃᕐᑐᖅ, ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐳᕇᒥᐊ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐᕐ ᐊᕐᕚᕐᓗᒃ.  
 
ᐊᕐᕚᕐᓗᒃ: ᑖᒃᑯᐊ, ᐃᓛᒃ ᑐᓴᐅᒪᒐᑦᑕ ᖃᐅᔨᒪᒐᑦᑕᓗ ᑲᓇᑕᐅᑉ ᒐᕙᒪᒃᑯᖏᑦ 30ᐳᓴᖓᓂᒃ ᐊᑭᓕᕐᓱᐃᓪᓗᑎᒃ 
ᓄᓇᕗᑦ ᒐᕙᒪᖓᑦ 70ᐳᓴᑦᖓᓂᒎᖅ ᐊᑭᓕᕐᓱᐃᒻᒪᑕ ᑖᒃᑯᓄᖓ ᐸᓖᓯᒃᑯᓐᓄᑦ.  
 
ᐋᖅᑭᑦᓯᒪᓐᖏᒻᒪᑖ ᖃᓄᐃᑦᑐᒥᒃ ᐃᓕᖅᑯᓯᖃᕐᓗᓂ ᖃᓄᖅ, ᐋᖅᑭᓯᒪᓗᒍ ᑖᓐᓇ ᐊᖏᖃᑎᒌᒍᑦ, ᑕᒪᑐᒪᓂ 
ᐋᖅᑭᑦᓯᒪᓐᖏᓐᓂᖓᓅᓐ ᑕᐃᒪᓐᓇ ᑭᐅᕚᖓ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐊᕐᕚᕐᓗᒃ, ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ. ᒥᔅᑐᕐ ᐳᕇᒥᐊ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᓯᔩ, ᑖᒃᑯᐊ ᐸᓖᓯᒃᑯᑦ, ᑳᓐᑐᓛᒃᑯᑦ ᐊᑐᕋᑦᑎᒍ ᐊᒻᒪᓗ ᐱᐅᓯᖏᑦ 
ᒪᓕᒃᑐᑎᒍ ᒫᓐᓇᒃᑯᑦ. ᑖᓐᓇ ᐊᖏᔪᖅᑳᖓᑦ ᐅᖃᐅᑎᓯᒪᔭᕋ, ᑕᒪᓐᓇ ᐊᑲᐅᒋᓐᖏᓇᒃᑎᒍ. ᐋᖅᑭᒋᐊᕆᐊᖃᕐᖓᑦ, 
ᑖᓐᓇ ᖃᐅᔨᓴᕐᑕᐅᒃᑲᓐᓂᖁᓯᒪᔭᕗᑦ ᖃᓄᖅ ᐊᐅᓚᔾᔪᓯᖓ ᐃᓄᓐᓄᑦ ᐃᑲᔫᑎᖃᓗᐊᓐᖏᒻᒪᓐ ᓄᓇᕗᒻᒥᐅᑕᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐳᕇᒥᐊ. ᐊᐃᑉᐹᓂ ᐃᓚᒋᐊᕈᑦ, ᒥᔅᑐᕐ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᓯᔩ, Premier ᐊᖏᖃᑎᒋᔭᕆᐅᓚᐅᕐᓚᒍ, ᑕᒪᓐᓇ ᓄᓇᕗᒻᒥᐅᓄᑦ 
ᐋᖅᑭᑦᓯᐊᕐᓯᒪᓐᖏᒻᒪᓐ.  
 
ᑭᓯᐊᓂᓕ ᐸᓖᓯᓂᒃ, ᐸᓖᓯᒃᑯᓪᓗ ᐱᓯᒪᓂᐊᕈᑦᑎᒍ 70ᐳᓴᖓᓂᓪᓗ ᐊᑭᓕᕐᓱᕐᓂᐊᕐᓗᒋᑦ, ᓲᖅ ᖃᐅᔨᒪᓐᖏᓚᖓ 
ᐸᓖᓯᒃᑯᑦ ᑳᓐᑐᓛᖃᕐᕕᒋᓕᕋᑦᑎᒍ, ᐊᖏᖃᑎᖃᓕᕋᑦᑎᒍ, ᓲᖅ ᐃᒪᓐᓇ ᐃᓕᖅᑯᓯᖃᕐᓗᑎᒃ ᐸᓖᓯᐅᓂᐊᕐᑐᐃᑦ. 
ᐅᒃᑯᐊᓗ ᐃᓕᓐᓂᐊᕐᑎᖃᑦᑕᕐᓂᐊᕐᑕᕗᑦ ᐸᓖᓴᒃᓴᐃᑦ ᓄᓇᕗᒻᒥᐅᑕᐃᑦ ᐃᓄᒃᑎᑐᑦ ᐅᖃᕈᓐᓇᕐᐸᑕ 
ᒫᓃᖃᑦᑕᕆᐊᖃᕐᓂᐊᕐᑐᐃᑦ,  
 
ᐅᖃᐅᑎᔪᓐᓇᕐᐹᖓᖃᐃ ᑭᖑᓪᓕᕐᒥᖕ ᐊᖏᖃᑎᒌᒐᓱᐊᓕᕐᒥᒍᑦᓯ, federal ᒐᕙᒪᒃᑯᓐ ᐊᒻᒪᓗ ᓄᓇᕗᑦ ᒐᕙᒪᒃᑯᓐ. 
ᑖᓐᓇ ᐃᓕᔭᐅᔪᓐᓇᕐᒪᖔᑦ, ᐃᒪᓐᓇ, ᐃᒪᓐᓇᐃᓕᒐᒪ. Federal Governmentᑯᑦ Afganistanᒧᓐ 
ᐃᓕᓐᓂᐊᕐᑎᑦᓯᔭᕐᑐᖁᔨᒻᒪᑕ, ᑲᓇᑕᒥᐅᑦ ᐸᓖᓯᒃᑯᖏᓐᓂᒃ ᑎᓕᓯᔪᓐᓇᓚᐅᕐᑐᓐ ᐊᒻᒪ ᐋᖅᑭᒃᓯᒪᔪᓐᓇᕐᒥᔪᖕ ᑐᕌᒐᕐᒥᒃ 
ᐃᓄᒃᑎᑐᓐ ᐅᖃᕈᓐᓇᕐᓗᑎᑦ ᐸᓖᓯᐅᓂᐊᕈᕕᑦ ᓄᓇᕗᒻᒦᑕᕆᐊᖃᕐᑐᑎᑦ ᑕᒫᓂ ᐃᓕᓐᓂᐊᕐᑎᑕᐅᓚᐅᕋᕕᑦ. ᑖᑦᓱᒥᖓ 
ᐊᐱᕆᔪᒪᔭᕋ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐᕐ ᐊᕐᕚᕐᓗᒃ, ᐃᖅᑲᖅᑐᐃᕕᓕᕆᓂᕐᒧᓐ ᐱᓕᕆᐊᓕᒃ, ᒥᔅᑐᕐ ᐳᕇᒥᐊ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᓯᔩ, ᒪᓕᒐᓕᕆᔨᓄᑦ ᐊᓪᓚᕝᕕᖃᕋᓗᐊᕐᑐᖓ ᐃᓚᖓᒍᑦ 
ᐃᖅᑲᖅᑐᐃᕕᒃᑯᑦ ᑲᒪᑲᐃᓐᓇᐸᒃᑐᑕ. ᐄ, ᑖᓐᓇ ᐊᖏᕈᑎ, ᑳᓐᑐᓛᖅ ᐊᑎᓕᐅᕐᑕᐅᓚᐅᕐᓯᒪᔪᖅ ᓄᓇᕗᑦᑖᓚᕋᑕᓱᓕ 
ᐊᕙᑎᓄᑦ ᐊᕐᕌᒍᓄᑦ ᐋᖅᑭᒃᑕᐅᓚᐅᕐᓯᒪᓪᓗᓂᓱᓕ, ᓱᓕ ᖁᓕᐅᓗᐊᕌᕐᔪᒃᑑᒐᓗᐊᑦ ᐊᕐᕌᒍᑦ.  
 
ᑖᓐᓇ ᐊᖏᕈᑎ ᐊᑕᓪᓚᓗᓂ. ᑕᐃᑯᖓᓕ ᐅᐸᓚᐅᓐᖏᓱᖓᕐᑐᓂ ᐋᖅᑭᒋᐊᕈᒪᔭᕗᑦ, ᐃᒫᖕ ᑎᓕᓯᒪᔭᕗᑦ ᐸᓖᓯᒃᑯᑦ. 
ᐃᒫᒃ ᓄᓇᓕᓐᓂ ᐃᓄᖕᓂᒃ ᐸᓖᓯᖃᒃᑲᓐᓂᕆᐊᖃᕋᑦᑕ, ᐸᓖᓯᓪᓚᕆᐅᓐᖏᒃᑲᓗᐊᕐᓗᑎᒃ, ᐃᑲᔪᕐᑎᐅᑉᐸᑕᓘᓐᓃᑦ. 
ᑕᒪᒃᑯᐊ ᖃᓪᓗᓈᑎᑑᕈᓐᓇᓐᖏᑦᑐᑦ ᐃᑲᔪᕐᑕᐅᒋᐊᖃᕋᓗᐊᕐᖓᑕ ᐸᓖᓯᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐᕐ ᐳᕇᒥᐊ, ᐱᖓᔪᐊᑦ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐᕐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖃᐅᔨᒪᒐᓗᐊᖅᐳᒍᑦ ᐅᖃᐅᑎᒻᒪᑎᒍᑦ ᐅᑭᐅᓂᒃ ᓱᓕ ᖁᓕᓂᒃ 
ᐋᖅᑭᒋᐊᓐᖏᑲᓗᐊᖅᐸᑦ ᐊᑑᔭᕈᓐᓇᕐᓂᐊᖅᑐᖅ.  
 
ᑭᓯᐊᓂ ᐅᖃᕐᒥᖕᒪᑦ ᑐᖔᒍᑦ ᐋᖅᑭᒋᐊᕈᒪᔭᕋᓗᐊᕗᑦ. ᑕᐃᒪ ᖁᓕᓄᑦ ᑕᐅᕗᖓ ᐋᖅᑭᒋᐊᓐᖏᑐᐃᓐᓇᕆᐊᖃᕐᒪᑦ 
ᖃᐅᔨᒪᒻᒪᑦ. ᐊᐱᕆᔪᒪᔪᖓ, ᑖᓐᓇ ᒪᓕᒐᓕᐅᕐᕕᒃ ᐃᓱᓕᓚᐅᖅᑎᓐᓇᒍ ᐋᖅᑭᒋᐊᕈᑎᒃᓴᒥᑦ ᐸᕐᓇᓯᒋᐊᕐᓂᐊᖅᐲᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓂᕋᓱᐃᓐᓇᓂᐊᖅᑐᒍᓂᓛᒃ ᑕᒫᓂ ᑕᕝᕙᓂᖃᐃ ᑲᑎᒪᓂᑦᑕ 
ᐃᓛᓪᓘᓐᓃᑦ ᓂᕈᐊᖅᑕᐅᓯᒪᓂᑦᑕ ᐊᑖᓂ. ᐅᖃᕈᓐᓇᖅᑐᖓ ᓇᓗᓇᓐᖏᑦᑐᖅ ᐋᖅᑭᒋᐊᒃᑲᓐᓂᕈᓐᓇᓂᐊᖅᑕᕗᑦ 
ᓂᕈᐊᕐᓇᕈᒃᑲᓐᓂᓚᐅᓐᖏᓐᓂᖓᓂ, ᐊᕐᕌᒍᑦᑕᓘᓐᓃᑦ ᑕᒪᑐᒪ ᐃᓱᐊᑕ ᐸᕐᓇᓯᒪᔪᓂᒃ ᐊᓚᒃᑲᐃᔪᓐᓇᓛᖅᑐᔅᓴᐅᔪᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 265 - 2(4): ᐃᖅᑲᓇᐃᔭᖅᑏᑦ ᐊᐅᓪᓛᖅᑕᐅᔪᑦ ᐊᐅᓚᑦᑎᔨᒃᑯᓐᓂ ᑮᓇᐅᔭᓕᕆᔨᒃᑯᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᕿᑎᖅᑰᖑᕋᑖᓚᐅᖅᑐᒥ ᒥᓂᔅᑕ ᑐᓴᖅᑎᑦᑎᓚᐅᖅᑎᓪᓗᒍ ᐃᖅᑲᓇᐃᔮᒃᓴᖅ ᓄᑦᑎᖅᑕᐅᓐᓂᕐᒪᑦ 
ᐱᓕᕆᕕᖓᓐᓂ ᐊᐅᓚᑦᑎᔨᒃᑯᑦ ᐱᓕᕆᕕᖓᓐᓂᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ 
ᑮᓇᐅᔭᓕᕆᔨᒃᑯᑦ. 
 
ᑖᒃᑯᐊ ᑐᓴᒐᒃᓴᐃᑦ ᑐᓂᓚᐅᖅᑕᖏᑦ ᓇᐃᓴᐅᑏᑦ ᐃᖅᑲᓇᐃᔭᖅᑏᑦ ᐅᓄᕐᓂᕆᔭᖏᑦ ᐃᓄᓕᕆᔨᒃᑯᓐᓂᑦ 
ᐋᓐᓂᐊᖃᕐᓇᖏᑦᑐᓕᕆᒃᑯᓐᓂᓪᓗ. ᐊᐱᕆᔾᔪᑎᒋᓕᖅᑕᕋ ᓇᐃᓴᐅᑎᓂᒃ ᐱᓯᒪᓕᕐᒪᖔᑦ ᐊᐅᓚᑦᓯᔨᒃᑯᑦ 
ᐱᓕᕆᕕᖓᓐᓃᓐᖔᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑎᓴᒪᐅᓚᐅᖅᑐᑦ ᐃᖅᑲᓇᐃᔮᒃᓴᐃᑦ 
ᐊᐅᓚᑦᑎᔨᒃᑯᓐᓂᑦ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᖅᑕᐅᔪᑦ ᑎᓴᒪᐅᔪᑦ, ᐊᑕᐅᓯᖅ ᐃᖅᑲᓇᐃᔭᖅᑎ 
ᓄᑦᑎᖅᑕᐅᓚᐅᖅᑐᖅ ᐊᓯᐊᓄᑦ ᐱᓕᕆᕕᖕᒧᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᐅᔪᖅ ᓄᖅᑲᓚᐅᖅᑐᖅ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᕆᐊᖅᑐᓕᖅᖢᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖃᐅᔨᒪᓪᓗᒍ ᑮᓇᐅᔭᓕᕆᓂᕐᒧᑦ ᐃᒃᑯᐊ ᑲᑎᒪᔩᑦ ᐱᑕᖃᕐᒪᑕ 
ᐱᔨᑦᑎᖅᑎᐅᓪᓗᑎᓪᓗ ᑭᓯᐊᓂ ᓇᑉᐸᓪᓗᐊᖏᑦ ᐸᐃᑉᐹᓕᕆᖃᑦᑕᕐᒪᑕ ᐱᓕᕆᔭᐅᔭᕆᐊᓕᓐᓂᒃ 
ᑲᒪᒋᔭᖃᖃᑦᑕᖅᖢᑎᒃ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑲᐅᑎᖃᕈᓐᓇᖅᐳᖅ ᖃᓄᖅ ᑖᓐᓇ ᐃᑲᔪᕐᓂᖃᕐᒪᖔᖅ ᑕᐃᒃᑯᓄᖓ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᓇᑉᐸᓪᓗᐊᖏᓂᒃᑯᐊ ᑕᐃᒪᓐᓇᐃᑦᑐᓂᒃ ᐱᓕᕆᔭᕆᐊᖃᕋᓗᐊᖅᖢᑎᒃ 
ᓄᖅᑲᖓᑎᑕᐅᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᓱᓕᑦᑎᐊᖅᑐᖅ, ᑖᒃᑯᐊ ᓈᓴᐅᑏᑦ 
ᓇᓕᖅᑯᑕᖏᑦ. ᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᐊᑕᐅᓯᕐᒦᓐᖔᖅᑐᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ 
ᓄᑦᑎᖅᑕᐅᓚᐅᕐᒪᑕ ᐊᒻᒪᓗ ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓐᓄᐊᖅᑕᐅᔪᑦ 9-ᖑᓚᐅᖅᑐᑦ. 
ᑭᓯᐊᓂᑦᑕᐅᖅ ᑕᐃᒪᐃᒃᑲᓗᐊᖅᑎᓪᓗᒍ ᐃᖅᑲᓇᐃᔭᐃᓐᓇᖅᑐᒍᑦ.  
 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᒻᒪᓗ ᑲᑎᒪᔨᖏᑦ ᐱᓕᕇᓐᓇᕋᓱᑦᑐᑦ, ᐃᓘᓐᓇᖏᓪᓗ ᑕᐃᒃᑯᐊ ᐃᖅᑲᓇᐃᔮᑦ 
ᓄᑦᑎᖅᑕᐅᓚᐅᖅᑐᑦ ᕿᒥᕐᕈᓇᒃᑕᐅᓪᓗᑎᒃ ᐃᓄᑭᓗᐊᕐᒪᖔᑦ ᐊᒻᒪᓗ ᑖᒃᑯᐊ ᖃᐅᔨᓴᖅᑕᐅᕌᓂᒃᐸᑕ  

ᑐᑭᓯᐊᓂᖕᓂᐊᖅᑐᒍᑦ ᖃᓄᐃᑦᑐᓪᓚᕆᓐᓂᒃ ᐃᖅᑲᓇᐃᔮᖃᕐᓂᐊᕐᒪᖔᑦ. ᑕᐃᒪᐃᓚᐅᖅᑎᓪᓗᑕ 
ᐋᖅᑭᒃᓱᐃᕙᓪᓕᐊᓂᐊᖅᑐᒍᑦ ᒐᕙᒪᒃᑯᑦ ᐃᓗᐊᓂ ᐊᔪᓐᖏᓛᓂᒃ ᑮᓇᐅᔭᓕᕆᔨᐅᔪᓐᓇᕐᓂᐊᖅᑐᓂᒃ, 
ᑕᐃᒪᐃᓕᐅᖏᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, (ᐃᒃᓯᕙᐅᑖᖅ) ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ 9-ᖑᓂᕋᖅᑲᐅᒻᒪᒋᑦ 
ᓄᑦᑎᖅᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᑕᐃᒃᑯᐊ ᑎᓴᒪᑦ ᓄᖅᑲᖅᖢᑎᒃ 
ᒐᕙᒪᓕᕆᔨᒃᑯᓐᓂᑦ. ᖃᖓ ᑕᐃᒃᑯᐊ ᐃᓐᓄᑦᑕᐅᓯᒪᒍᓐᓃᖅᑐᑦ ᐃᖅᑲᓇᐃᔮᑦ ᐃᓐᓄᑦᑕᐅᕙᓪᓕᐊᓂᐊᖅᐸᑦ 
ᑮᓇᐅᔭᓕᕆᔨᖃᕐᓂᐊᕐᒥᒻᒪᑕ ᒐᕙᒪᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐃᓚᒋᔭᐅᖃᑕᐅᑐᐃᓐᓇᖅᑐᖕ ` 
ᐋᖅᑭᒃᓱᐃᕙᓪᓕᐊᓂᑦᑎᓐᓄᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐃᓗᐊᓂ ᑕᒪᓐᓇ ᐱᕙᓪᓕᐊᔪᖅ ᐱᐅᓂᖅᐹᓂᒃ ᐊᑐᕋᓱᒃᖢᑕ 
ᑮᓇᐅᔭᓕᕆᓂᖅ ᐱᑦᔪᑎᒋᓪᓗᒍ ᑕᐃᒪᐃᑉᐸᓪᓕᐊᓇᓱᒃᑲᑦᑕ. ᑕᐃᒃᑯᐊᓗ ᐃᓐᓄᒃᑕᐅᓯᒪᓐᖏᑦᑐᑦ ᒫᓐᓇ 
ᐱᓕᕆᐊᕐᕆᔭᐅᕙᓪᓕᐊᔪᓐ ᐃᓄᖃᐅᓕᕐᓂᐊᕐᒪᑕ ᐊᒻᒪᓗ ᐱᓕᕆᐊᕐᕆᔭᐅᔭᕆᐊᓖᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᓐ 
ᐱᓕᕆᐊᕐᕆᔭᐅᕌᓂᒍᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᓈᓴᐅᑏᑦ ᒪᓕᒃᖢᒋᑦ ᐃᓪᓗᖔᖓᓄᑦ ᐃᖏᕐᕋᕙᓪᓕᐊᖅᑰᓕᕋᑦᑕ 
ᑮᓇᐅᔭᓕᕆᓂᖅ ᐱᑦᔪᑎᒋᓪᓗᒍ. ᓇᑉᐸᐃᓐᓇᑯᓗᒋᓕᕐᒪᒋᑦ ᑕᐃᒃᑯᐊ ᐃᓐᓄᒃᑕᐅᓯᒪᔭᕆᐊᓖᓐ.  
 
ᑖᒃᓱᒧᖓᓕᑕᐃᒪ ᒥᓂᔅᑕᒧᑦ ᐊᐱᕆᔪᒪᓕᖅᐳᖓ ᓇᑉᐸᐃᓐᓇᖏᑦ ᑕᐃᒃᑯᐊ ᐱᓕᕆᐊᖃᖃᑦᑕᓚᐅᖅᑐᓐ 
ᓄᒃᑎᖅᑕᐅᓚᐅᕐᖏᓂᕐᒥᓂᒃ ᓄᖅᑲᓂᖅᐸᑕ ᖃᓄᕐᓕ ᑕᐃᒪ ᐃᖅᑲᓇᐃᔭᖅᑎᑭᑦᖢᑎ ᐃᖅᑲᓇᐃᔭᖅᐱᓯ. 11-15-
ᖏᓐᓇᑯᓗᐃᓐ ᓴᓇᓕᖅᐸᓐ 24-ᖑᓪᓗᐊᕋᓗᐊᖅᑎᓪᓗᒌᓐ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᐅᓄᖅᑐᐊᓗᒻᒪᑕ. 
ᑕᐃᒪᐃᓐᓂᖓᓄᑦ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ ᑕᐃᒪᐃᑦᑐᓕᕆᓪᓗᐊᑕᓐᖏᑦᑐᓂᐅᒐᓗᐊᖅ ᐃᑲᔪᖅᑎᖃᐅᑦᑐᓐ  

ᑕᒪᒃᑯᐊ ᑲᔪᓯᑎᑕᐅᒋᐊᓖᓐ ᑲᔪᓯᓐᓇᓂᐊᕐᒪᑕ ᐊᒻᒪ ᑕᐃᒃᑯᐊ ᐃᖅᑲᓇᐃᔭᖅᑎᓕᒫᕗᑦ ᐃᓕᓐᓂᐊᖅᑕᐅᑦᑎᐊᕐᓂᐊᖅᑐᓐ 
ᐱᓕᕆᐊᔭᕆᐊᖃᑦᑕᒥᓐᓂᒃ ᐱᓕᕆᐊᖃᕈᓐᓇᓂᐊᕐᒪᑕ. ᑕᐃᒪᓐᓇ ᓄᑦᑎᖅᑕᐃᕙᓪᓕᐊᓕᓚᐅᖅᑐᓐ 
ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᓪᓗᖅᑑᒧᓐ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 266 - 2(4): ᑐᓴᐅᒪᔾᔪᑎᑦ ᐊᑦᑕᓇᐃᖅᓯᒪᓂᕐᒧᑦ ᓄᓇᒥ ᐊᐅᓪᓛᖅᓯᒪᓪᓗᓂ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐅᓐᓄᓴᒃᑯᓪᓗ. ᐅᖃᖅᑏ, ᐅᓪᓗᒥ ᐊᐱᕆᔪᒪᔪᖓ ᓄᓇᓕᓐᓂ 
ᐊᒻᒪᓗ ᒐᕙᒪᒃᑯᓄᓪᓗ ᐱᔨᑦᑎᖅᑏᓐ ᒥᓂᔅᑕᖓᓐᓄᑦ.  
 
ᐅᖃᖅᑏ, ᑕᒪᑐᒪᓂ ᐱᓇᓱᐊᕈᓯᐅᑉ ᓄᓐᖑᐊᓂ ᓄᒫᓇᖅᑐᒥᒃ ᓴᖅᑭᑦᑐᖃᓚᐅᕐᒪᓐ ᖁᓪᓗᖅᑑᒻᒥ. ᒪᒥᐊᑦᑐᒍᑦ ᑖᒃᑯᐊ 
ᓄᓕᐊᕇᒃ ᐊᖏᕐᕋᐅᓇᓱᓕᖅᖢᑎᒃ ᖁᓪᓗᖅᑐᒧᓐ ᐃᒫᓚᐅᕐᒪᑎᒃ ᓵᓗᐊᖅᑐᑰᓐᓂᕋᒥᒃ ᐃᓅᔪᓐᓃᖅᖢᑎᒃ. ᓄᓇᒥᓐᓄᑦ 
ᐅᑎᖅᐸᓪᓕᐊᓇᓱᓕᕋᓗᐊᖅᖢᑎᒃ. 
 
ᐅᖃᖅᑏ, ᑕᒪᓐᓇᐅᑎᓪᓗᒍ ᐃᓅᔪᓐᓃᓚᐅᖅᑐᖅ ᐱᖃᑖ ᐊᐃᑉᐹᓗ, ᑐᐊᕕᓐᓇᑐᒃᑯᑦ 
ᐊᐅᓚᖅᑎᑕᐅᔭᕆᐊᖃᓚᐅᖅᖢᓂ Edmonton-ᒧᑦ. ᒪᒥᐊᖅᕕᒋᕕᔾᔪᐊᕐᑕᒃᑲ ᑕᐃᒃᑯᐊ ᐃᓚᖏᓐᓄ ᕿᒪᑦᑕᐅᔪᓐ, 
ᐊᒃᓱᕈᖅᑐᓪᓗ. 
 
ᐅᖃᖅᑏ, ᑕᒪᒃᑯᓂᖓ ᐱᓪᓗᐊᕿᓂᐅᔪᓂᒃ ᓄᓇᑦᑎᓐᓂ ᐱᑕᖃᖏᓂᖅᓴᐅᑎᑦᑎᔪᓐᓇᖅᑐᒍᑦ. ᐃᒪᓐᓇ 
ᐊᐱᖅᑯᑎᖃᕋᓚᔪᖓ, ᖃᓄᐃᑦᑐᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᑎᑦᑎᖃᑦᑕᖅᐱᓯ 
ᐊᑦᑕᓇᖅᔭᐃᖅᓯᓯᒪᓂᖅᓴᐅᓂᐊᕐᒪᑕ ᐅᑦᔨᓱᖅᑎᐊᖃᑦᑕᓂᐊᕐᒪᑕᓗ ᑕᖅᑲᐅᖓ ᓄᓇᑐᐃᓐᓇᕐᒧᑦ ᐊᐅᓚᓕᕌᖓᒥᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᒪᓐᓇᐃᓛᒃ ᐊᐅᓚᖃᑦᑕᕐᓂᖅ ᓄᓇᓕᓐᓂ 
ᐱᑦᔪᑎᒋᓪᓗᑎᒍ, ᑕᐃᒪ ᑐᓴᕈᑎᓂᒃ ᓴᖅᑭᑦᑎᓂᓗᓚᐅᕋᓗᐊᖅᑐᕈᑦ ᖃᓄᖅ ᐸᕐᓇᑎᐊᖅᓯᒪᔭᕆᐊᖃᒻᒪᖔᑕ, ᓱᓇᓂᒃ 
ᓇᔅᓴᕆᐊᖃᒻᒪᖔᑕ, ᓯᓂᒃᕕᕋᓗᓐᓂᒃ, ᑕᒪᒃᑯᓂᖓᒐᓗᒃ ᐅᕝᕙᓘᓐᓃᑦ ᓇᔅᓴᖅᑕᑎᓂ ᖁᓪᓕᕐᓂᒃ ᑕᒪᒃᑯᐊᓗᖀᓐ 
ᓇᔅᓴᖅᑕᐅᔭᕆᐊᓖᓐ. ᐊᒻᒪ ᐃᓐᓇᑐᖃᕐᓂᖅ ᐅᖃᐅᓯᐅᖏᓐᓇᕋᓗᐊᖅᐳᑦ ᑕᒪᒃᑯᐊ ᓇᔅᓴᖅᑕᐅᖁᓪᓗᓂᔾᔪᒃ. ᐊᒻᒪ 
ᐃᓐᓇᑐᖃᐃᓐ ᐅᖃᑉᐸᑦᑑᒐᓗᐃᓐ ᓄᓇᓕᓐᓂ ᑐᓵᖃᑦᑕᕋᑦᑕ ᓯᑯᐃᓐ ᓵᓗᐊᖅᑎᓪᓗᒍ ᐊᑐᖅᐸᖁᔭᐅᓇᑎᖕ.  
 
ᑲᖏᖅᖠᓂᕐᒥᓕ ᑕᐃᒪᓐᓇᐃᑎᐊᕐᒪᓐ ᑕᐃᓐᓇᓘᓐᓃᑦ ᓄᓇᓕᓐᓂ ᖃᓂᑦᑐ `ᖕ Lake Williamson-ᖑᓂᕋᖅᑕᐅᔪᖅ 
ᓈᓚᐅᑎᒃᑯᑦ ᐅᖃᐅᓯᐅᒐᔪᒻᒥᒻᒪᓐ. ᓄᑕᖅᑲᒡᒎᖅ ᑕᐃᑯᖓ ᓵᓗᐊᖅᑎᓪᓗᒍ ᑕᐃᑯᓈᖅᑕᐃᓕᓕᓐ ᐊᒻᒪ ᐊᖑᓇᓱᒃᑏᓐ 
ᑕᐃᒪᓐᓇᑦᑕᐅᖅ ᐅᖃᐅᔾᔭᐅᓯᒪᓇᓱᖃᑦᑕᕐᒥᔫᒐᓗᐃᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᑦᑐᖅᑕᖃᓚᐅᖅᑎᓪᓗᒍ ᐃᒻᒪᖄ ᑕᐃᒃᑯᐊ ᐃᖏᕐᕋᓚᐅᖅᑐᑦ 
ᐊᐅᓪᓚᖅᓯᒪᓚᐅᖅᑐᑦ ᓇᓗᓗᐊᓚᐅᕐᒪᑕᖃᐃ ᓄᓇᖓᓂᑦ.  

ᑖᒃᑯᐊᖃᐃ ᒐᕙᒪᓕᕆᔨᒃᑯᑦ ᓄᓇᓕᖕᓂᑦ ᐃᖅᑲᓇᐃᔭᖃᑎᖃᕈᓐᓇᖅᐳᑦ ᒪᑯᓂᖓ ᐅᖃᓕᒫᒐᓛᓂᒃ 
ᑐᓂᐅᖅᑲᐃᖃᑦᑕᕈᓐᓇᕐᒥᐊᕐᒪᑕ ᓂᐅᕐᕈᐊᓄᑦ ᐅᕝᕙᓘᓐᓃᑦ ᓄᓇᑖᕋᑖᖅᑐᓄᑦ ᐊᐅᓪᓚᓚᐅᖏᓐᓂᖏᓐᓂᑦ ᑕᖅᑲᐅᖓ 
ᖃᐅᔨᒪᓂᐊᕐᒪᑕ ᓇᐅᒃᑯᑦ ᐊᑦᑕᓇᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᕝᔭᕈᑕᐃᓚᒃ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕕᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᑖᒃᑯᐊ ᑕᐃᑲᓂ ᑐᐊᕕᕐᓇᖅᑐᓕᕆᔩᑦ ᐸᖅᓴᐃᔩᑦ 
ᑕᒫᓂ CGS-ᑯᓐᓂᑦ ᐱᓕᕆᖃᑎᖃᖃᑦᑕᖅᑐᑦ ᓄᓇᓕᖕᓂᑦ ᑕᒪᐃᓐᓂᒃ ᐃᓕᓐᓂᐊᖅᑎᑦᑎᓇᓱᖃᑦᑕᖅᑐᑦ 
ᖃᓄᐃᑦᑐᑐᐃᓐᓇᕐᓂᒃ ᑐᐊᕕᕐᓇᖅᑐᓕᕆᓂᐅᑉ ᒥᒃᓵᓄᑦ.  
 
ᐅᒡᒍᕐᓇᖅᑑᒐᓗᐊᖅ ᑕᐃᒃᑯᐊ ᑕᐃᒪᓐᓇ ᐱᓂᕐᓗᒃᑐᑦ ᐊᒻᒪᓗ ᖁᕕᐊᓇᓚᐅᖏᑦᓱᓂ ᑐᓴᕋᑦᑕ. ᐊᕐᕌᒍᑕᒫᓪᓗ ᓲᕐᓗ 
ᑕᐃᒪᓐᓇ ᑐᓴᖅᑎᑕᐅᖃᑦᑕᕋᑦᑕ ᐊᓐᓇᐃᓪᓗᑕᓘᓐᓃᑦ ᐅᕝᕙᓘᓐᓃᑦ ᐊᓯᐅᓪᓗᑎᒃ ᖃᓄᑐᐃᓐᓇᖅ ᐱᖃᑦᑕᖅᑐᑦ. 
ᐅᔾᔨᖅᑐᖁᓐᓇᐅᒐᓗᐊᖅ ᓄᓇᓕᖕᓂᑦ ᑕᐃᒪᓐᓇᐃᖃᑦᑕᖁᖏᓪᓗᕆᑦ ᐊᒻᒪᓗ ᖃᐅᔨᒪᑦᑎᐊᖏᒃᑳᖓᑕ ᓄᓇᓕᖕᓂᑦ 
ᐃᒻᒥᓂᒃ ᖃᐅᔨᓇᓱᐊᒃᑲᓐᓂᕆᐊᖃᑦᑕᖅᑰᕋᓗᐊᕐᒪᑕ ᑕᒪᒃᑯᓂᖓ ᐊᖑᓇᓱᒃᑎᐅᔪᓂᑦ ᖃᐅᔨᒪᓂᖅᓴᐅᔪᓂᒃ.  
 
ᐄ, ᓱᓕ ᑲᔪᓯᓇᓱᒃᑲᓐᓂᕐᓂᐊᖅᐳᒍᑦ ᐃᒻᒪᖄ ᐋᖅᑭᒋᐊᓖᑦ ᐊᒥᓲᒐᓗᐊᕐᒪᑕ ᓱᓕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᖁᔭᓐᓇᒦᒃᓗ ᒥᓂᔅᑖ. ᐄ, ᑕᐃᒪᓐᓇ ᐱᐅᓲᖅ ᒪᑯᐊ ᓂᐅᕐᕈᐊᑦ 
ᐅᕝᕙᓘᓐᓃᑦ ᓄᓇᑖᕋᑖᖅᑐᑦ ᑐᓴᖅᑎᓪᓗᒋᑦ ᓄᓇᐅᑉ ᒥᒃᓵᓄᑦ ᐊᒻᒪᓗ ᓇᓕᐊᒃ ᐅᓗᕆᐊᓇᓗᐊᕐᒪᖔᖏᑦ ᐱᓗᐊᕐᓗᒍ 
ᖁᕐᓗᖅᑐᕐᒥ ᑕᐃᓐᓇ ᑯᕌᓗᐊ ᖁᕐᓗᖅᑑᔾᔪᑎᐊᓗᐊ ᐊᖏᔪᖅᔪᐊᒻᒪᕆᐊᓘᖕᒪᑦ ᓄᓇᑦᑎᓐᓄᓪᓗ ᖃᓂᖢᓂ ᐊᒻᒪᓗ 
ᖃᓂᒋᔮᓂ ᑕᒪᓐᓇ ᐊᑦᑕᓇᕈᓘᔭᖅᖢᓂ ᐅᓗᕆᐊᓇᕈᓘᔮᖅᖢᓂ. ᑕᐃᒃᑯᐊ ᐅᖃᐅᓯᕆᖅᑲᐅᔮᒃᑲᒃ ᑕᐃᑯᖓ 
ᓄᒃᑎᓵᓚᐅᕐᒪᑕ. 
 
ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐳᖅ ᑕᖅᑲᒃᑯᓂᖓ ᑐᓴᐅᒪᑎᑦᑎᔾᔪᒥᖃᑦᑕᕐᓗᓂ ᐱᓗᐊᕐᓗᒋᑦ ᑕᐃᒃᑯᐊ ᓅᓵᖅᑐᑦ 
ᖃᐅᔨᒪᓐᖏᑐᐃᓐᓇᕆᐊᖃᕐᒪᑕ ᓇᓕᐊᒃ ᐅᓗᕆᐊᓇᓗᐊᕐᒪᖔᑦ ᐊᐅᓪᓚᓕᕌᖓᒥᒃ ᓄᓇᑐᐃᓐᓇᕐᒧᑦ. ᖁᔭᓐᓇᒦᒃ. 
 
ᐅᖃᖅᑎᑦᑎᔨ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᓕᕆᐊᓕᒃ, ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕕᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᐃᓛᒃ CGS-ᑯᑦ ᖃᐅᔨᒫᓂᒍᓐᓇᖏᒻᒪᑕ ᑭᑐᑦ 
ᓄᑖᖑᓂᐊᕐᒪᖔᑕ ᑎᑭᑉᐸᓪᓕᐊᔪᓪᓗ ᑭᑑᖕᒪᖔᑕ.  
 
ᐃᒻᒪᖄ ᐱᔾᔪᑎᒃᓴᒥᒃ ᐱᑕᖃᕋᔭᖅᑰᖅᑑᒐᓗᐊᖅ ᑕᐃᒃᑯᐊ ᐱᓕᕆᖃᑎᒋᓗᑎᒍᑦ ᑕᐃᒃᑯᐊ ᓄᓇᓕᖕᓂᑦ 
ᑐᐊᕕᕐᓇᖅᑐᓕᕆᔩᑦ ᐅᕝᕙᓘᓐᓃᑦ ᐸᖅᓴᐃᔩᑦ ᑕᐃᒃᑯᐊ ᑕᐃᒪᐃᑦᑐᒥᖃᐃ ᑐᓴᕕᕈᒻᒥᒃ ᓴᖅᑮᓯᒪᒃᐸᑕ ᑕᐃᒃᑯᐊ 
ᑎᑭᓵᕐᓂᑯ ᐊᑏ ᓇᓗᓇᐃᔭᖃᑦᑕᕐᓕᑦ ᕼᐊᒻᓚᒃᑯᖏᓐᓄᓪᓘᓐᓃᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᑕᐃᒃᑯᐊ 
ᓄᓇᓕᖕᓂᑦ local search and rescue-ᑯᓐᓄᑦ ᑕᐃᒃᑯᐊᖃᐃ ᐊᖅᑯᑕᐅᒃᐸᑕ ᐱᐅᓇᔭᖅᐳᖅ ᑎᕖᒃᑯᓪᓘᓐᓃᑦ.  
 
ᐃᓚᖏᑦ ᐊᒥᓱᓂᓛᒃ ᑎᕖᖑᔪᑦ ᓄᓇᓕᖕᓂᑦ ᑕᑯᒃᓴᐅᖃᑦᑕᓕᕐᒪᑕ channel-ᖏᑦᑎᒍᑦ ᑕᐃᑰᓇ 
ᐊᖅᑯᑎᖃᕐᓗᑎᒃᓘᓐᓃᑦ ᑐᓴᖅᑐᓕᕆᔩᑦ ᑕᐃᒪᓐᓇᐃᑦᑐᓂᒃ ᐱᑕᖃᕋᖅᐸᑦ ᐃᓱᐊᕋᔭᖅᑐᖅ.  
 
ᐄ, ᖃᐅᔨᒋᐊᕐᓂᐊᖅᐸᑕ ᑕᒪᓐᓇ ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, ᖁᑦᑎᒃᑐᒧᑦ ᒥᔅᑕ ᐹᓇᐸᔅ. 

ᐊᐱᖅᑯᑦ 267 - 2(4): ᑐᑭᓯᒋᐊᕐᓂᖅ ᐅᓪᓗᒥᒨᖓᔪᓂᑦ ᓄᓇᕗᑦ ᒐᕙᒪᒃᑯᑦ ᑭᐅᔭᐅᓂᕆᓚᐅᖅᑕᖓ 

ᐱᖁᔨᕗᖔᕈᒻᒧᑦ ᖃᖓᑕᓱᖅᑏᑦ ᑲᑐᔾᔨᖃᑎᒌᖏᓐᓂᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᓪᓗᒥ ᑖᓐᓇ ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓄᑦ.  
 
ᐃᖅᑲᐅᒪᔪᒃᓴᐅᕗᓯ ᒪᓕᒐᓕᐅᖅᑏᑦ ᐱᖁᔨᕗᖔᓕᐅᓚᐅᖅᓯᒪᖕᒪᑕ ᓄᕚᒻᐸ 21 2006ᒥ ᐱᔾᔪᑎᖃᖅᖢᑎᒃ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕆᐊᖃᕐᓂᖏᓐᓂᑦ ᐅᑭᐅᖅᑕᖅᑐᒥ ᖃᖓᑕᓱᖅᑏᑦ ᑲᑐᔾᔨᖃᑎᒌᖏᓐᓂᑦ 
ᐊᐅᓚᔾᔭᐃᔾᔪᑎᓂᑦ ᐸᕐᓇᐅᓯᐅᕈᓐᓇᕐᓂᐊᕐᒪᑕ ᐊᑭᑭᓐᓂᖅᓴᐅᓗᑎᒃᓗ ᖃᖓᑕᓲᖅᑕᐅᖃᑦᑕᕐᓗᑎᒃ 
ᓄᓇᓕᕋᓛᖑᓂᖅᓴᑕᐅᔪᑦ ᓄᓇᕘᒻᒥ.  
 
ᒫᔾ 7 ᑕᒪᑐᒪᓂ ᐊᕐᕌᒍᒥ ᑖᓐᓇ ᒥᓂᔅᑕᐅᔪᖅ ᐊᐱᕆᓚᐅᖅᓯᒪᒐᒃᑯ ᑕᐃᓐᓇ ᐱᖁᔨᕗᖔᓕᐊᕆᓚᐅᖅᓯᒪ.ᔭᕗᑦ ᖃᓄᖅ 
ᑲᒪᒋᔭᐅᖕᒪᖔᑦ ᑕᐃᔅᓱᒪᓂᓗ ᐅᖃᓚᐅᖅᖢᓂ ᑕᒪᓐᓇᒎᖅ ᓱᓕ ᑲᒪᒋᔭᐅᒋᐊᓚᐅᖏᑦᑐᖅ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᓪᓗᒥ ᐅᓂᒃᑳᕈᓐᓇᖅᐳᖅ ᖃᓄᐃᓕᖓᔪᓂᒃ ᐋᖅᑭᒃᓯᓚᐅᕐᒪᖔᑦ ᑕᒪᓐᓇ ᐱᖅᔪᐊᕌᓘᓚᐅᖅᓯᒪᖕᒪᑦ 
ᐱᖁᔨᕗᖔᓕᐊᕆᓚᐅᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕᕐ ᐹᓇᐸᔅ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕᕐ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: Thank you Mr. Speaker, ᑖᒃᑯᐊ ᐱᓕᕆᐊᖑᑐᐃᓐᓇᕐᑐᑦ ᓱᓕ ᑕᐃᑲᓂ 
ᐃᖅᑲᓇᐃᔭᕐᑎᑦᑎᓐᓂ. ᖃᓄᖅᑑᕈᑕᐅᓪᓗᑎᒃ ᑕᒪᒃᑯᐊ ᑎᖕᒥᓲᓕᕆᔩᑦ ᖃᓄᖅ ᐱᓕᕆᖃᑎᒋᔪᓐᓇᕋᔭᕋᓗᐊᕐᒪᖔᑉᑎᒍ. 
ᑕᒪᒃᑯᐊ ᓱᓇᑐᐃᓐᓇᑦ ᐊᑭᑐᓗᐊᕐᓂᐅᔭᖃᑦᑕᕐᑎᓪᓗᖏᑦ ᓄᓇᕗᑦ ᐃᓗᐊᓂ. ᑭᓯᐊᓂ ᖃᓄᓪᓚᕆᒃ ᑕᒪᓐᓇ 
ᐱᓕᕆᐊᕆᓂᐊᕐᒪᖔᑦᑎᒍ ᑐᑭᓯᓪᓚᕆᓐᖏᑦᑐᒍᑦ ᓱᓕ. ᑕᒪᒃᑯᐊ ᑎᖕᒥᓲᓕᕆᔩᑦ ᐊᔾᔨᒌᖏᑦᑐᑦ ᑕᒪᒃᑯᓂᖓ 
ᑐᓐᖓᕕᖃᔪᖕᒪᑕ. ᓇᖕᒥᓂᕆᔭᐅᒐᒥᒃᑕᐅᖅ ᑮᓇᐅᔭᐃᔭᕈᑎᒋᔭᒥᓂᒃ ᐊᑭᒋᔭᒥᓐᖕᓂᒃ.  
 
ᑕᐃᒪᓐᓇᐃᑦᑑᑎᓪᓗᖏᑦ ᖃᓄᑐᐃᓐᓇᕐᓗ ᐱᓕᕆᓂᕐᒥᑦ ᓄᓇᕘ ᐃᓗᐊᓂ ᐊᑭᑐᓗᐊᕐᑎᓪᓗᒍ, ᖃᓄᖅ ᓇᐅᒃᑯᑦ 
ᑕᒪᒃᑯᐊ ᓇᓂᓯᖃᑎᒋᔪᓪᓗᐊᔪᖕᒪᖔᑦᑎᒍ ᐊᑭᑭᓪᓕᒋᐊᕈᑕᐅᓇᔭᕐᑐᓂᒃ ᑕᒪᓐᓇ ᖃᓄᖅᑑᕈᑎᒋᓇᔪᒃᑕᕋᓗᐊᕗᑦ ᓱᓕ 
ᑕᕝᕙᓂ departmentᒋᔭᑉᑎᓐᓂ. ᑭᓯᐊᓂᓕ ᓇᓗᓇᕐᒫᕐᓱᑕᓗ ᒫᓐᓇᐅᔪᖅ ᑕᒪᒃᑯᐊ ᓇᖕᒥᓂᕆᔭᐅᒻᒪᑕ ᒐᕙᒪᓄᑦ 
ᐊᐅᓚᑕᐅᓐᖏᑦᑐᑎᒡᓗ. ᑮᓇᐅᔭᓕᐅᕆᐊᖃᕐᒪᑕᑦᑕᐅᖅ, ᑮᓇᐅᔭᑦ ᐊᑐᖅᑐᕐᕖᑦ ᐅᖓᑖᓄᑦ. ᑕᒪᒃᑯᐊ 
ᖃᓄᖅᑑᕈᑎᒋᓇᕼᐅᒃᑕᕋᓗᐊᕗᑦ ᒫᓐᓇᒧᑦ ᑎᑭᑦᓱᒍ, ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑐᕐ ᑖᑦᓱᒥᖓ ᑭᐅᒻᒪᑦ. ᑕᒪᑐᒪᓂ ᐊᕐᕌᒎᑉ ᐃᓗᐊᓂ 
ᒥᓂᔅᑐᕐ ᑖᓐᓇ ᓇᓗᓇᐃᕐᓯᓚᐅᕐᒪᑦ ᑕᒡᕗᖓ ᐃᒡᓗᒧᑦ. ᑖᒃᑯᐊ ᐊᕕᒃᑐᖅᓯᒪᔪᖁᑎᒋᔭᖏᑦ ᐱᔭᕇᕐᓯᓯᒪᓂᕋᕐᖢᓂᒋᑦ 
ᑕᒪᒃᑯᐊ ᕿᒥᕐᕈᓇᓚᐅᕐᑕᒥᓐᓂᒃ, ᑕᒪᑐᒧᖓ ᓄᓇᕘᒧᑦ ᐃᖏᕐᕋᔪᓕᕆᓂᕐᒧᓐ ᐸᕐᓇᒃᑕᐅᓯᒪᔪᒥᒃ.  
 
ᖃᖓᓕᑭᐊᖅ ᑖᓐᓇ ᐅᓪᓗᒥᒨᖓᔪᒥᒃ, ᑕᒪᑐᒧᖓ ᐃᖏᕐᕋᔪᓕᕆᓂᕐᒧᑦ ᐋᖅᑭᒋᐊᕈᑕᐅᓯᒪᔪᒥᒃ ᓴᖅᑭᑦᑎᓛᕐᐸ 
ᑕᕝᕗᖓ ᒪᓕᒐᓕᐅᕐᕕᒻᒧᑦ, ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐹᓇᐸᔅ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑐᕐ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᐅᖃᖅᑎᑦᓯᔨ. ᑕᐃᓐᓇ ᓄᑖᓐᖑᕐᑎᑕᐅᓯᒪᓕᕐᑐᖅ ᓄᓇᕘᑉ ᐃᓗᐊᓂ. ᐅᑯᐊ 
ᐊᑐᕐᓯᓯᒋᐊᕐᑕᐅᓯᒪᓕᕐᑐᑦ ᓇᓗᓇᐃᕐᑕᐅᒃᑲᓐᓂᕐᑐᓱᑎᒃ.  
 
ᑭᓯᐊᓂ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᓂᒃ ᐊᑐᕈᒪᓂᐊᕐᑕᒥᓂᒃ ᐊᕐᕌᒍᒋᓂᐊᕐᑕᑎᓐᓂ ᑕᐃᑲᓂ ᐃᓗᐊᓂ 
ᐱᑕᖃᐅᓚᐅᕐᒪᑦ ᓄᓇᕗᒧᑦ ᐊᒃᑐᕐᓂᖃᕐᓂᐊᕐᑐᓂᒃ. ᑕᐃᒃᑯᐊ ᒫᓐᓇ ᕿᒥᕐᕈᓕᕋᑉᑎᒍ ᒐᕙᒪᑐᖃᒃᑯᓐᓂᒃ 
ᐅᖃᐅᓯᐅᓚᐅᕐᑐᑦ ᖃᓄᖅ ᐊᑐᕈᓐᓇᕋᔭᕐᒪᖔᑉᑎᒍ ᐊᒻᒪ ᖃᓄᖅ ᐱᕚᓪᓕᕆᒍᑎᒋᒍᓐᓇᕋᔭᕐᒪᖔᑦᑎᒍ ᓄᓇᕗᑦ 
ᐃᓗᐊᓂ.  
 
ᑕᐃᒃᑯᐊ ᓇᓗᓇᐃᔮᓂᑦᓯᐊᕐᐸᑕ, ᑐᑭᓯᐊᓂᒃᓯᐊᕈᑦᑕᓗ ᒐᕙᒪᑐᖃᒃᑯᓐᓂᒃ ᖃᓄᐃᓕᐅᕐᑕᐅᓪᓗᐊᕐᑎᑕᐅᒪᖔᑦᑕ 
ᑕᐃᒃᑯᐊ ᑮᓇᐅᔭᑦ ᐊᑐᕐᓗᒋᑦ. ᑕᒪᓐᓇ ᓄᑖᓐᖑᕐᑎᑕᐅᒋᐊᒃᑲᓐᓂᕐᓂᐊᕐᑐᖅ ᒫᓐᓇᒧᑦ ᑎᑭᑦᓱᒋᑦ ᐋᖅᑭᒃᓱᖅᓯᒪᔭᕗᑦ, 
ᒪ'ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑭᒡᒐᕐᑐᖅᑕᒃᑲ ᖁᑦᑎᑦᑐᒥ ᐃᓱᒫᓗᒍᑎᖃᐃᓐᓇᕐᒪᑕ ᑭᒡᒐᑐᕐᓂᕐᒥᑦ 
ᖃᖓᑕᓲᓕᕆᔨᒃᑯᓂᖏᓛᖕ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂᖕ ᓄᑖᖑᔪᒥᒃ ᐸᕐᓇᒍᑕᐅᔪᓂᒃ ᐱᓂᐊᖅᑲᑦ 
ᒥᑭᓂᖅᐹᖑᔪᓂ ᓄᓇᓕᖕᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐹᓇᐸᔅ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᒪ'ᓇ ᐅᖃᖅᑎᑦᓯᔩ. ᑕᐃᒪᓐᓇᐃᑦᓯᐊᕐᑐ ᓄᓇᓕᓗᒃᑖᑦᓯᐊᑦ ᓄᓇᕗᑦ 
ᐃᓗᐊᓃᒃᑐᑦ ᐃᓱᒫᓘᑎᒋᔭᕗᑦ ᑕᒪᒃᑯᓂᖓᓗ ᐋᖅᑭᒃᓱᕐᐸᓪᓕᐊᔭᑉᑎᓐᓂ ᑕᐃᒪᑕᓗᒃᑖᑦᓯᐊᖅ ᓄᓇᓕᓗᒃᑖᑦ 
ᐃᓱᒫᓘᑎᒋᔭᕗᑦ. ᒪ'ᓇ ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐᕐ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᓄᓇᕘᒥ ᒐᕙᒪᒃᑯᑦ, ᓄᑖᖑᔪᒥᒃ ᐱᑕᖃᓐᖓᑦ ᐅᖅᓱᐊᓗᖕᒧᑦ 
ᑖᒃᓰᔭᕐᓂᕐᒧᑦ. ᑎᓕᐅᕆᕙᓪᓕᐊᓇᓱᒃᑐᑦ ᐅᔭᕋᓐᓂᐊᕐᑎᐅᔪᓂᒃ ᐱᕙᓪᓕᐊᖁᓪᓗᒋᑦ ᓄᓇᕘᒥ. ᑕᐃᒫᒃᓴᐃᓐᓇᕐᑕᐅᖃᐃ 
ᖃᖓᑕᓲᓕᕆᔨᐅᔪᓄᑦ ᑲᔪᖏᖅᑕᐅᒋᐊᕈᓐᓇᕆᕗᖅ ᑕᒫᓂ ᓄᓇᕘᒥ ᒥᑭᔫᓂᕐᓴᓂᒃ ᐱᔨᒃᑎᕐᑐᖅ, ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐹᓇᐸᔅ, ᒪᒥᐊᓇᖅ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ'ᓇ ᐅᖃᖅᑎᑦᓯᔩ. ᐄ, ᐅᐊᑦᓯᐊᖅ ᐅᖃᓚᐅᕐᐳᖓ ᓄᓇᓕᓗᒃᑖᑦᓯᐊᑦ ᓄᓇᕗᑦ 
ᐃᓗᐊᓂ ᐃᓱᒫᓘᑎᒋᒐᑉᑎᒍ ᐊᑭᑐᓗᐊᕐᓂᖓ ᓱᓇᑐᐃᓐᓇᑦᓯᐊᑦ. ᓱᓇᑐᐃᓐᓇᕐᓗ ᐊᑐᖅᑕᐅᕙᓪᓕᐊᔪᑦ 
ᐊᑭᑐᓗᐊᕐᓂᖏᑦ, ᖃᓄᑐᐃᓐᓇᖅ ᕿᓂᕐᑐᒍᑦ ᐊᑭᑭᓪᓕᒋᐊᕈᑕᐅᔫᓪᓗᐊᕋᔭᕐᑐᓂᒃ ᐃᖏᕐᕋᓂᕐᒧᑦ ᓄᓇᕗᑦ ᐃᓗᐊᓂ. 
ᖃᓄᑐᐃᓐᓇᑦᑎᐊᖅ ᓱᓇᑐᐃᓐᓇᕐᓂᒃ ᒫᓐᓇ ᑕᐅᑐᒐᖃᖅᑐᒍᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 268 - 2(4):  ᐋᖅᑭᒋᐊᖅᑕᐅᓂᖓ ᐊᖏᕐᕋᕆᔭᐅᔪᓂᑦ ᐃᑲᔪᖅᑕᐅᔾᔪᑎᒋᕙᑦᑕᖏᓐᓂᑦ ᒪᓕᒐᖓ 

(ᑰᓕ) 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᓕᕆᕗᖓ ᓇᓪᓕᒋᓪᓗᒋᑦ ᑕᐃᒃᑯᐊ ᑲᒪᒋᔭᐅᔭᕆᐊᖃᖅᐸᑦᑐᑦ 
ᐊᖏᕐᕋᖏᓐᓂ ᐊᒥᓱᓂᑦ ᓄᓇᕗᒻᒥ, ᐱᓗᐊᖅᑐᒥ ᐅᕙᖓ ᑭᒡᒐᑐᖅᑕᖏᓐᓂ.  
 
ᐅᖃᖅᑏ, ᑕᐃᒃᑯᐊ ᐃᑲᔪᖅᑕᐅᔭᕆᐊᖃᖅᐸᑦᑐᓕᒫᖑᓐᖏᑦᑐᑦ, ᐊᔾᔨᒌᓐᖏᑦᑐᓂᒃ ᑭᒡᖒᒪᒋᔭᖃᕐᒪᑕ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐱᕆᔪᒪᔭᕋ ᐋᖅᑭᒋᐊᕆᔪᓐᓇᕐᒪᖔᖅ ᑕᒪᒃᑯᓂᖓ ᐊᖏᕐᕋᕆᔭᐅᔪᓂᑦ 
ᐃᑲᔪᖅᑕᐅᔾᔪᑎᒋᕙᑦᑕᖏᓐᓂᑦ ᑕᕝᕙᓐᖓᑦ ᐅᓪᓛᒃᑯᑦ 9-ᒥ ᑕᐅᓄᖓ 5-ᒧᑦ ᐅᖓᑖᓅᖓᔪᓐᓇᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᓄᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᖏᕐᕋᕆᔭᐅᔪᓂᑦ ᐃᑲᔪᖃᑦᑕᖅᑐᑦ 
ᑕᐃᒃᑯᓄᖓ ᐃᑲᔪᖅᑕᐅᔭᕆᐊᖃᖅᑐᓄᑦ ᐃᓚᖏᑦ ᐃᑲᕐᕋᖏᑦ ᐊᓯᔾᔨᖅᓯᒪᔪᓐᓇᓲᖑᒻᒥᔪᑦ ᒪᓕᑦᑐᒋᑦ ᑖᓐᓇ 
ᑲᒪᒋᔭᐅᔭᕆᐊᖃᖅᑎᒋᒻᒪᖔᖅ ᖃᓄᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓇᓗᓇᐃᖅᓯᒪᑦᑎᐊᖅᐸᑦ ᐊᑐᖅᑕᐅᔭᕆᐊᖃᖅᑐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ ᓄᓇᓕᕐᓂᑦ ᐋᓐᓂᐊᖅᕕᐅᔪᓂᒃ.  
 
ᐊᒻᒪᓗ ᐅᖃᖅᑏ, ᐊᐱᕆᓚᕿᔭᕋ ᐊᒥᓲᒻᒪᑕ ᐋᓐᓂᐊᓚᕆᑦᑐᑦ ᑲᒪᒋᔭᐅᔅᓴᐃᓐᓇᕆᐊᖃᖅᑐᑦ ᐃᑲᕐᕋᖏᑕ ᐅᖓᑖᓄᑦ 
(9 to 5) ᑕᐃᒃᑯᐊ ᐊᒃᓱᕈᖅᑐᒻᒪᕆᐅᕙᒻᒪᑕ ᐊᒻᒪᓗ ᐃᑲᔪᖅᑕᐅᔭᕆᐊᖃᓪᓚᓪᓗᑎᒃ ᑭᓯᐊᓂ ᐃᑲᕐᕋᖏᑕ 
ᐅᖓᑖᓅᖅᑎᓪᓗᒍ ᑐᑭᓯᓂᕐᓗᑦᑕᐅᓯᒪᕙᓪᓚᐃᒻᒪᑕ. ᑖᓐᓇ ᒥᓂᔅᑕᐅᔪᖅ ᐋᓐᓂᐊᕐᕕᐅᔪᓂᑦ ᑐᓴᖅᑎᑦᑎᔪᓐᓇᖅᑳ 
ᐱᔪᓐᓇᖅᓯᑐᐊᕈᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᖏᕐᕋᕆᔭᐅᔪᓂᑦ ᐃᑲᔪᖃᑦᑕᖅᑐᑦ 
ᒪᓕᒻᒪᑕ ᖃᓄᑎᒋ ᑲᒪᒋᔭᐅᔭᕆᐊᖃᕐᓂᖓ. ᐊᒻᒪ ᑕᐃᒃᑯᐊ ᐋᓐᓂᐊᔪᒻᒪᕆᐅᔪᑦ ᐅᕝᕙᓘᓐᓃᑦ ᐊᓂᖅᓵᖅᑑᑎᔭᕆᐊᓖᑦ 
ᑭᓯᐊᓂ ᑖᓐᓇ ᖃᐅᔨᒋᐊᒃᑲᓐᓂᓛᕋᒃᑯ, ᑖᓐᓇ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᖏᕐᕋᕆᔭᐅᔪᓂᑦ ᐃᑲᔪᖅᑐᑦ 
ᐊᑐᖅᑕᐅᑦᑎᐊᖅᑐᒻᒪᕆᐊᓘᖃᑦᑕᕐᖓᑦ ᐃᓐᓇᖁᑎᒋᔭᑦᑐᓂᒃ ᐱᓗᐊᖅᑐᒥᑦ ᐊᒥᓱᓂᑦ ᓄᓇᓕᓐᓂᑦ. 

ᓄᓇᖁᑎᓐᓂᑦᑕᐅᖅ ᑕᐃᒪᐃᒻᒥᒻᒪᑕ ᑭᓯᐊᓂᓕ, ᐅᖃᖅᑏ, ᑕᒪᕐᒥᐅᓐᖏᑦᑐᖅ ᑕᐃᒃᑯᐊ 
ᐋᓐᓂᐊᕐᕕᐅᔪᐃᓐᓇᓕᒫᖑᓐᖏᑦᑐᑦ ᑐᑭᓯᐅᒪᓂᖃᓗᐊᖅᐸᓪᓚᐃᓐᖏᒻᒪᑕ ᑕᔅᓱᒥᖓ ᐊᑐᐊᒐᐅᔪᒥᑦ. ᑕᐃᒃᑯᐊ 
ᑐᖁᒋᐊᑭᓪᓕᔪᑦ ᖃᐃᖅᑯᔭᐅᕙᒻᒪᑕ ᐋᓐᓂᐊᕕᒻᒧᑦ. 
 
ᐅᖃᖅᑏ, ᑕᐃᒃᑯᐊᓕ ᐋᓐᓂᐊᔪᒻᒪᕇᑦ ᐃᒫᒃ ᐊᓂᑐᐃᓐᓇᕈᓐᓇᖏᒻᒪᑕ. ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᑳ 
ᐅᕗᖓ ᐋᓐᓂᐊᕕᓐᓄᓪᓗ ᑕᐃᒃᑯᐊ ᖃᓂᒪᔪᒻᒪᕆᓐᓄᑦ ᑐᖁᓕᒑᓕᖅᑐᓄᑦ ᐅᐸᒍᑎᖃᑦᑕᕆᐊᖃᖔᕋᓗᐊᕐᖓᑕ 
ᑲᒪᒋᔭᐅᔭᕆᐊᖃᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᖏᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᑖᔅᓱᒥᖓ 
ᖃᐅᔨᒪᑎᓐᓂᐊᖅᑲᒃᑲ. ᑕᒪᒃᑯᐊ ᒪᓕᖃᑦᑕᕋᑦᑎᒍ ᑭᓇᑐᐃᓐᓇᖅ ᖃᐅᔨᓴᖅᑕᐅᒍᒪᒍᓂ ᑕᐃᒪᐃᒍᓐᓇᒥᒻᒪᑦ 
ᐃᑲᔪᖅᑎᖃᕈᒪᑉᐸᓘᓐᓃᑦ ᑖᒃᑯᓄᖓᑦᑕᐅᖅ ᑲᒪᒋᔭᐅᒍᓐᓇᕆᓪᓗᑎᒃ ᐋᓐᓂᐊᓯᐅᖅᑎᓄᑦ ᐳᓚᕋᖃᑦᑕᖅᑐᓄᑦ ᑕᐃᒃᑯᐊ 
ᑭᕙᓪᓕᕐᒥᑦ ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᕕᒻᒥᑦ ᖃᐅᔨᒪᑎᑕᐃᓐᓇᕆᓂᐊᖅᑲᒃᑲ ᐱᓗᐊᖅᑐᒥ ᑕᐅᕙᓂ ᑭᕙᓪᓕᕐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᓐ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 269 - 2(4): ᖃᑦᑎᐅᔪᑦ ᓄᓇᓕᐅᔪᑦ ᐱᓯᒪᓕᖅᑲᑦ ᐃᓕᓐᓂᐊᕐᕕᓐᓄᑦ ᐊᖏᔫᑕᐅᓂᖅᓴᐅᔪᓄᑦ 

ᐊᑐᖅᑐᔅᓴᐅᔪᓄᑦ ᑮᓇᐅᔭᓂᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᒥᒃ. 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᑭᑐᔪᖅᑐᕈᑎᓄᑦ ᐸᕐᓇᒍᑕᐅᔪᑦ ᐱᒻᒪᕆᐅᒻᒪᑕ. ᐊᖅᑯᑎᒋᔭᐅᒍᓐᓇᖅᑐᓂᓗ 
ᑕᒪᒃᑯᓄᖓ ᐃᓕᓐᓂᐊᖅᕕᓄᑦ ᖁᑦᑎᓂᖅᓴᐅᔪᓄᑦ. ᖃᐅᔨᒪᔪᐃᓐᓇᐅᒐᑦᑕ ᑮᓇᐅᔭᓂᒃ ᐊᒥᒐᔅᓰᓐᓇᕋᑦᑕ ᐊᓯᖏᓂᓪᓗ 
ᕿᓂᕋᓱᒋᐊᔅᓴᖅ ᕼᐋᒻᓚᒃᑯᑦ ᐊᔪᕈᔪᑉᐸᒻᒪᑕ. 
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ ᒪᓕᒐᓕᐅᖅᕕᒻᒥ ᑕᐃᒪᓐᖓᓂᒃ 1999 ᖃᑦᑎᐅᔪᑦ ᓄᓇᓕᐅᔪᑦ ᐱᓯᒪᓕᖅᑲᑦ 
ᐃᓕᓐᓂᐊᕐᕕᓐᓄᑦ ᐊᖏᔫᑕᐅᓂᖅᓴᐅᔪᓄᑦ ᐊᑐᖅᑐᔅᓴᐅᔪᓄᑦ ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᑦᑎᐊᕈᒃᑯ ᒪᓕᒐᓕᐅᖅᑎ, 1999-ᒥᓂᒃ ᖃᑦᑎᓂᒃ 
ᐊᑐᖅᓯᒪᒻᒪᖔᑕ ᒪᓕᓪᓗᒋᑦ ᓄᓇᓕᓐᓂ ᑭᓐᖑᒪᒋᔭᐅᔪᑦ. ᒥᓂᔅᑕᐅᓕᕋᒪ 2000-ᒥᓂᑦ ᑕᐃᒪᓐᖓᑦ 2004-ᒥᓂᓪᓕ 
ᖃᐅᔨᒪᖏᑦᑐᖓ ᑐᒃᓯᕋᖅᑐᖃᖅᓯᒪᒻᒪᖔᖅ ᒐᕙᒪᒃᑯᓐᓂᑦ ᕼᐋᒻᓚᐅᔪᓂᒃ ᐃᑲᔪᖁᔨᔪᓂᒃ ᓴᖅᑮᓂᐊᕐᓂᕐᒧᑦ 
ᐃᓕᓐᓂᐊᖅᕕᐅᔪᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᑎᖏᓐᓂᒃ.  

ᐃᖅᑲᐅᒪᔭᕋᓗᐊᕐᕋ 1999-ᒥᓂᑦ ᑕᐃᓐᓇ ᐃᖃᓗᒃᑑᑦᑎᐊᕐᒥ ᑐᒃᓯᕋᖅᑐᖃᓚᐅᖅᓯᒪᒻᒪᓐ ᐃᓕᓐᓂᐊᕐᕕᒻᒥᒃ 
ᐊᖏᓂᖅᓴᐅᓗᓂ ᒪᓕᒋᐊᖃᑦᑕᕗᑦ ᐅᖓᑖᓃᑦᑐᓂ, $50,000-ᖑᕙᓪᓚᐃᓚᐅᖅᓯᒪᒻᒪᑕ ᑕᐃᒃᓱᒪᓂ. 
ᐊᖏᓪᓕᒋᐊᖅᑕᐅᓂᐊᕐᓗᓂ ᐱᓐᖑᐊᖅᕕᖓ ᐊᒻᒪᓗ ᖃᒪᓂᖅᑐᐊᕐᒥ ᐃᓕᓐᓂᐊᕐᕕᒻᒧᓐ ᐃᑲᔪᖅᑐᖃᓚᐅᕐᒥᔪᖅ 
ᐱᓐᖑᐊᖅᕕᖓᓄᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑭᓱᓕᒫᓂᓪᓕ ᖃᐅᔨᒪᓱᒋᒐᓗᐊᕐᕋᒃᑯ 
ᑖᓐᓇ ᐱᕙᓪᓕᐊᓂᐅᓯᒪᔪᓂᒃ ᕼᐋᒻᓚᒃᑰᔪᑦ ᓄᓇᓕᓐᓂ ᐃᓱᒪᐃᓐᓇᖅᑭᑎᖃᑉᐸᖏᒻᒪᑕ ᑮᓇᐅᔭᓂᒃ ᐊᒻᒪᓗ 
ᐊᒥᒐᔅᓰᓇᖅᑐᑎᒃ ᑮᓇᐅᔭᓂᒃ ᓴᖅᑮᓇᓱᒋᐊᔅᓴᖅ. ᐊᑯᓂᐊᓘᖅᐸᑦᑐᑎᓪᓗ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᑦᑐᓂᒃ ᐊᑐᐊᒐᖃᑉᐸᓐ ᐅᕝᕙᓘᓐᓃᑦ ᒪᓕᒋᐊᖃᑉᐸᓐ ᓄᓇᕗᑦ ᒐᕙᒪᒃᑯᖏᑦ 
ᐃᑲᔪᕐᓂᐊᕐᓗᑎᒃ ᕼᐋᒻᓚᐅᔪᓄᑦ ᐃᓕᓐᓂᐊᕐᕕᔾᔪᐊᓄᑦ ᑐᕌᖓᓂᖅᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑲᑎᒪᖃᑎᒋᓚᐅᖅᓯᒪᒻᒥᒐᒃᑯᑦ 1:30-ᒥᑦ 
6-ᒨᖅᑎᓪᓗᒍᖅᑲᐃ ᓯᕙᑖᕐᕕᒻᒥ. ᖃᖓᒃᑯᒃᑭᐊᖏᓐᓇ. ᐊᐱᖅᑯᑎᔅᓴᓂᒃ ᓇᓂᓯᔪᐊᓘᕙᑦᑑᒐᓗᐊᖅ.  
 
>>ᐃᓪᓚᖅᑐᑦ 
 
ᐅᖃᖅᑏ. ᐊᑐᐊᒐᕐᓂᒃ ᖃᐅᔨᒪᖏᑦᑐᖓ, ᐊᑐᐊᒐᖅᑕᖃᒻᒪᖔᖅ. ᓇᓗᓇᐃᖅᓯᓯᒪᔪᒥᒃ ᑖᒃᑯᐊ ᓄᓇᓕᓐᓄᑦ 
ᐃᑲᔪᕈᑕᐅᓂᐊᖅᑐᓂᒃ. ᐃᒪᐃᒐᔪᒻᒪᑕᓕ ᐱᓕᕆᐊᕐᕆᔭᐅᔪᑦ ᒪᓕᒃᑐᒋᑦ.  
 
ᐊᒻᒪᓗ ᐃᒫ ᑖᒃᑯᐊ ᕼᐋᒻᓚᒃᑯᑦ ᑐᒃᓯᕋᖅᑲᑕ ᐃᓕᓐᓂᐊᖅᕕᐅᔪᖅ ᐋᖅᑭᒃᓯᒪᓂᖓᓄᑦ ᐃᒫ ᑐᒃᓯᕋᖅᑐᖃᑉᐸᑦ 
ᐊᖏᓂᖅᓴᒥᒃ ᐱᓐᖑᐊᖅᕕᖃᕈᒪᓂᕋᓪᓗᑎᒃ ᑖᒃᑯᐊ ᕿᒥᕐᕈᔭᐅᒐᔭᕐᒥᔪᑦ ᑖᒃᑯᐊ ᑭᓐᖒᒪᔭᖏᑦ ᒪᓕᓪᓗᒋᑦ. ᓄᓇᓕᓐᓂ 
ᖃᒪᓂᖅᑐᐊᕐᒥ, ᐃᒪᐃᓚᐅᖅᓯᒪᒻᒪᑕ ᑕᕝᕙᓂᓗ ᓄᓇᓕᒋᔭᖓᓂᒃ ᑕᐃᒫᑦᓴᐃᓐᓇᖅᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑭᐅᒻᒪᖓ. ᐄ, ᐃᒫᓪᓕ ᓈᓚᑦᑐᖓ ᑕᐃᒫᒃ 
ᐊᐱᖅᑯᑎᔅᓴᓂᒃ ᓇᓂᓯᕈᓘᔭᖅᑐᐊᓘᕙᑦᑐᖓ.  

ᐅᖃᖅᑏ, ᑕᒪᒃᑯᐊ ᓴᓇᒐᐃᒻᒪᑕ ᐊᑭᑐᔫᔪᓂᒃ ᐱᓕᕆᐊᖑᔪᓂᒃ ᐃᓕᓐᓂᐊᖅᕕᐅᔪᓂᒃ ᑖᒃᑯᐊ ᓂᕆᐅᓐᓂᖃᒻᒪᑕ 
ᐃᖃᓗᒃᑑᑦᑎᐊᕐᒥ $80,000-ᓂᒃ ᑐᓂᓯᓚᐅᖅᓯᒪᒻᒥᒐᑦᑕ ᑭᓪᓕᓂᖅ ᐃᓕᓐᓂᐊᖅᕕᖓᓄᑦ. ᑕᐃᓐᓇ ᐱᐅᓚᐅᖏᒻᒪᑦ 
ᓇᑎᖓ ᐱᓐᖑᐊᖅᕕᒋᔭᖓᑕ. ᐊᕐᕌᓂᓗ ᓇᓗᓇᐃᖅᓯᓚᐅᕐᕆᓪᓗᑕ ᓴᓇᒋᐅᔅᓴᓂᕐᒧᑦ ᐃᓕᓴᕕᐅᖃᑦᑕᖅᑐᖅ.  
 
ᒥᓂᔅᑕᐅᔪᖅ ᐊᖏᕈᓐᓇᖅᐹ ᕿᒥᕐᕈᖁᔨᓂᐊᕐᓗᓂ ᐱᓗᐊᖅᑐᒥᒃ ᑭᓪᓕᓂᕐᒥ ᑕᐃᓐᓇ ᐅᓪᓗᒥᒧᑦ ᒪᓕᒃᑕᐅᒋᐊᓕᓐᓂᒃ 
ᐱᖃᕋᓗᐊᕐᒪᖔᑦ ᓇᑎᖓ ᐊᒻᒪᓗ ᑐᒃᓲᖓ ᐊᒻᒪ ᑕᑯᓐᓈᖅᑕᐅᕕᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᑭᓪᓕᓂᖅ ᐃᓕᓐᓂᐊᖅᕕᐅᔪᖅ ᖃᐅᔨᒪᔪᓯ 
ᒪᓕᒐᓕᐅᖅᑎᓕᒫᓪᓗ ᐱᐅᓂᖅᐹᖑᕙᓪᓚᐃᒻᒪᓐ ᓴᓇᔭᐅᓯᒪᔪᓂᒃ ᐱᖁᑎᕐᔪᐊᕐᓂ ᓄᓇᕗᒻᒥ. ᐊᑭᑐᔫᓚᐅᖅᓯᒪᓪᓗᓂ 
ᒥᓕᐊᖏᓐᓃᑦᑐᖅ. ᐅᓪᓗᒥᒧᑦ ᑎᑭᐅᒪᔪᖅ. $700,000-ᑲᓐᓂᐅᕙᓪᓚᐃᔪᑦ ᑕᕝᕗᖓᑦᑕᐅᓚᐅᖅᓯᒪᒻᒥᔪᑦ.  
 
ᑕᐃᓐᓇ ᓴᓇᒋᐅᔅᓴᓂᕐᒧᑦ ᐃᓕᓴᕕᐅᖃᑦᑕᖅᑐᖅ ᓈᒻᒪᒃᑲᓗᐊᕐᒪᖔᑦ. ᑭᓯᐊᓂᓗ ᑖᒃᑯᐊ ᕿᒥᕐᕈᓇᒃᑲᓐᓂᕈᓐᓇᑕᒃᑲ 
ᑲᔪᓯᒋᐊᕈᓐᓇᕐᒪᖔᖅ. ᑖᒃᓱᒧᖓ ᐃᓱᒫᓘᒍᑎᒋᔭᖓᓄᑦ ᓇᑎᖓᓄᑦ ᐱᓐᖑᐊᖅᕕᒋᔭᖓᑕ ᐊᒻᒪᓗ ᑕᐃᒃᑯᐊ 
basketball-ᒧᑦ ᐴᖅᓯᒐᓱᐊᖅᕕᕈᓗᖏᑦ, ᖃᐅᒪᖏᓪᓗ. ᑖᒃᑯᐊ ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ.  
 
ᐊᒻᒪᓗᒃᑕᐅᖅ ᑖᓐᓇ ᓇᑎᕆᔭᖓ ᕿᒥᕐᕈᔭᐅᓚᐅᖅᓯᒪᒻᔪᖅ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
1999-2000-ᒥ. ᐄ, ᑕᐃᓐᓇᓗ ᓇᑎᖓ ᑎᓯᔪᐊᓘᒻᒪᓐ. ᑖᒃᓱᒧᖓ ᐊᖏᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ, ᑭᖑᓪᓕᖅᐹᕐᓗ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᓇᓗᓇᐃᕆᐊᒃᑲᓂᕐᓗᒍ, ᐄ, 
ᐱᐅᔪᖅᔪᐊᕐᕌᓘᒐᓗᐊᖅ ᐃᓕᓐᓂᐊᖅᕕᐅᔪᖅ. ᑖᒃᑯᐊᓕ ᐃᓱᒫᓘᒍᑎᒋᕙᑦᑕᕗᑦ ᐱᓐᖑᐊᖅᕕᖓᓂ ᐊᒻᒪᓗ 
ᓴᓇᔭᕆᐅᔅᓴᓂᕐᒧᑦ ᐃᓕᓴᕕᐅᖃᑦᑕᖅᑐᖅ ᐅᐊᔭᖏᑦ ᑕᐃᒃᑯᐊ ᑭᓯᐊᓂ ᐊᓯᐊᓕ ᐱᐅᔪᒻᒪᕆᐊᓘᒐᓗᐊᖅ. $17 
ᒥᓕᐊᓐᕌᑐᐃᓐᓇᓚᐅᖅᓯᒪᔪᖅ, ᐃᓚᖏᓐᓂ $40 ᒥᓕᐊᓐᒦᖃᑦᑕᓕᕐᖓᑕ.  

ᐅᖃᖅᑏ, ᑕᐃᒃᑯᐊ ᐱᓕᕆᕕᖃᑦᑐᑦ ᑕᕝᕙᓂ ᐃᒫᒃ, ᐃᖃᓗᒃᑑᑦᑎᐊᕐᒥ ᖁᕕᐊᒋᖏᓇᑦᑎᒍᑦ ᓇᑎᖓ, ᐃᒫ 
ᖁᐊᖅᑕᖅᑐᐊᓘᔮᖓᓐ ᓇᑎᖓ ᐊᒻᒪᓗ ᑕᐃᒃᑯᐊ ᓱᕋᔅᓴᕋᐃᑦᑐᑎᒃ ᐴᖅᓯᕕᕈᓗᖏᑦ ᐊᔅᓴᕐᒧᑦ ᐊᒻᒪᓗ ᐃᑭᑦᑕᖅᑐᖏᓐ. 
 
ᒥᓂᔅᑕᓗ ᐊᖏᖅᓯᒪᒻᒪᓐ, ᐊᖏᕈᓐᓇᖅᑳ ᒥᓂᔅᑕᐅᔪᖅ, ᑖᒃᑯᐊ ᐋᖅᑭᓂᐊᕐᓂᕋᓪᓗᓂᒋᑦ. ᓄᓇᕗᓪᓗ ᒐᕙᒪᒃᑯᖏᓐᓂ 
$80,000 ᑮᓇᐅᔭᖃᑦᑎᑎᒃᑲᓂᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᑎᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᑐᓐᖏᐅᕈᑎᖃᕐᓂᐊᕐᓂᕋᐃᓗᓂ ᐊᐱᕆᖏᑦᑐᖅ. 
ᑖᓐᓇᖃᐃ, ᐄ, ᐊᖏᕈᓐᓇᖅᑐᖓ,  
 
ᐅᖃᖅᑏ, ᑕᕝᕙᓂ ᕿᒥᕐᕈᓂᐊᕐᕋᑦᑎᒍ ᐱᔪᓐᓇᖅᓯᒍᑦᑕ ᑖᓐᓇ ᓴᓇᒋᐊᖅᑕᐅᒍᓐᓇᕐᒪᖔᖅ ᓇᑎᖓ 
ᐱᓐᖑᐊᖅᕕᒋᔭᖓᑕ ᐱᔪᓐᓇᕋᔭᖅᐸᓪᓚᐃᔪᒍᑦ ᐊᑭᑐᔪᖅᑐᕈᑎᓂᒃ ᑭᓯᐊᓂᓕ ᐃᖅᑲᐅᒪᒋᐊᖃᑦᑐᒍᑦ ᐊᒥᓲᒻᒪᑕ 
ᑭᓐᖒᒪᕙᐅᔪᑦ ᐊᒥᓲᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ.  
 
ᐃᒃᐱᐊᕐᔪᒻᒥ ᐊᑦᔨᓐᖑᐊᖓᓂᒃ ᑕᑯᓚᐅᕐᒥᒐᑦᑕ ᐊᑭᑐᔪᖅᑐᕈᑎᔅᓴᐅᒐᔭᖅᑐᓐ ᐱᖁᑎᓄᑦ ᑕᕝᕗᖓ ᐃᓚᒋᔪᓐᓇᖅᑕᖓ. 
ᑖᒃᓱᒧᖓ ᐊᖏᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 270 - 2(4): ᖃᑦᓯᑦ ᓄᓇᓖᑦ ᓄᓇᒥᓂᒃ ᓇᓗᓇᐃᒃᑯᑎᓂᒃ ᐊᑦᔨᓕᐅᕈᑎᖃᓕᕐᐸᑦ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ, ᑖᓐᓇ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᐊᐱᕆᑲᐃᓐᓇᕐᓂᐊᕐᕋᒃᑯ. ᒪᑯᐊ, ᐃᒻᒪᖄ, 
ᓄᓇᓖᑦ ᒥᑭᓂᖅᓴᐃᓐ, ᐃᒻᒪᖄ ᐃᖏᕐᕋᓯᐊᖏᑐᐃᓐᓇᕆᐊᖃᒻᒪᑕ ᑕᒪᓐᓇ ᒪᑯᓂᖓ ᐊᑦᔨᓕᐅᖅᓯᒪᕈᓂᒃ 
ᓇᓗᓇᐃᒃᑯᑕᓂᒃ ᐱᖃᕆᐊᖃᕐᓂᖅ. 
 
ᒥᓂᔅᑕᖃᐃ ᐅᖃᕈᓐᓇᖅᐸ ᓄᓇᓖᑦ ᖃᑦᓯᑦ ᓄᓇᒥᓂᒃ ᑕᒪᒃᑯᓂᖓ ᓇᓗᓇᐃᒃᑯᑎᓂᒃ ᐊᑦᔨᓕᐅᖅᓯᒪᔪᓂᒃ 
ᓴᓇᒍᓐᓇᓕᕐᒪᖔᑕ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᓚᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒻᒪᕋᔭᕐᓂᖏᒃᑯᒪ ᓄᓇᓕᓗᒃᑖᓐ ᓄᓇᕗᑦ ᐃᓗᐊᓂ 
ᑕᐃᒪᓐᓇᐃᓕᐅᕈᓐᓇᖅᓯᓯᒪᓕᖅᐳᑦ. ᐊᑦᔨᓕᐅᕆᔪᓐᓇᓂᕐᒥᒃ ᑕᒪᒃᑯᓂᖓ ᓇᓗᓇᐃᒃᑯᑕᐅᓂᐊᖅᑐᓂᒃ ᑲᓇᑕᐅᑉ 
ᐃᓗᐊᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᑕᑲᓇᓂ ᓂᖑᐊᕐᑕᐅᒪᕕᒋᒪᔭᖓᓂ ᐊᔾᔨᓕᐅᕈᑎᒥᒃ ᑖᑦᓱᒥᖓᑐᐊᖅ ᐱᖃᕐᒪᓐ. 
ᓄᓇᓕᓕᒫᑦ ᐱᖃᖅᑰᖏᒻᒪᑕ, ᑖᓐᓇᖃᐃ ᒥᓂᔅᑐᕐ, ᑖᒃᑯᓂᖓᖃᐃ ᑐᐊᕕᕐᓇᕐᑐᒃᑯᑦ ᐱᓕᕆᐊᖃᕈᓐᓇᓂᐊᕐᐸᖃᐃ. 
ᑕᑲᓅᓇ ᐊᐅᓚᒋᐊᖃᓲᖑᒐᑉᑕ ᒪᓐᑐᓕᐊᒃᑯᑦ.  
 
ᐅᖃᐅᑎᔭᐅᔪᖃᓚᐅᕐᒪᓐ ᓯᕗᓂᑦᓯᐊᓂ ᐃᑭᔭᕐᑐᕐᓱᑕ, ᑕᐃᒪᐃᑦᑐᖃᓐᖏᒃᑯᕕᑦ, next time, ᐃᑭᓛᕈᓐᓇᐃᑐᑎ. 
ᑕᐃᒪᐃᓕᔭᐅᔪᖃᓚᐅᕐᒪᓐ ᑕᑲᓇᓂ ᓄᓇᖓᓂ ᒪᓐᑐᕆᐊᑰᖃᑦᑕᒪᑕ ᐊᒥᓱᑦ ᐊᒻᒪ ᐊᔾᔨᐅᓕᕈᑎᒥᒃ ᑖᑦᓱᒥᖓᑐᐊᖅ 
ᐱᖃᖅᓱᓂ. ᑖᓐᓇᖃᐃ ᐱᓕᕆᔨᒥᒃ ᑐᐊᕕᕐᓇᕐᑐᒃᑯᑦ ᐱᓕᕆᑎᑦᓯᓂᐊᖅᐸᖃᐃ ᑕᑲᓄᖓ ᓄᓇᖓᓄᓐ, ᓇᑯᕐᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᑲᑦᑐᒃ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᒪ'ᓇ ᐅᖃᖅᑎᑦᓯᔩ. ᑕᒪᓐᓇ ᑐᐊᕕᕈᑎᒋᓂᐊᖅᐸᕗᑦ 
ᑐᑭᓯᒋᐊᒃᑲᓐᓂᕐᓂᐊᖅᐸᕋ. ᐋᖅᑭᒃᓯᒪᓱᒋᓕᓚᐅᕋᓗᐊᕋᑉᑯ, ᑭᓯᐊᓂ ᑐᐊᕕᕈᑎᒋᓗᒍ ᑐᑭᓯᒋᐊᒃᑲᓐᓂᕐᓂᐊᖅᐸᕋ, 
ᒪᓕᒐᓕᐅᕐᑎᐅᖃᑎᒐᓗ ᑐᑭᓯᑐᐊᕈᒪ ᖃᐅᔨᑎᓐᓂᐊᖅᐸᕋ, ᒪ'ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ. ᐊᐃᑉᐹᓂ ᐃᓚᒋᐊᕈᑦ ᒥᔅᑐᕐ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᑭᖑᓪᓕᐹᒥᖃᐃ ᑐᑭᓯᒋᐊᕐᓗᒍ, ᖃᖓ ᑐᑭᓯᒋᐊᕐᓂᐊᕐᒪᖔᓐ, ᓇᑯᕐᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ, ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ:  ᒪ'ᓇ ᐅᖃᖅᑎᑦᓯᔩ. ᐅᑉᓗᒥ ᒪᓕᒐᓕᐅᕐᑎᐅᖃᑎᒐ ᖃᐅᔨᑎᑉᑑᓗᐊᕐᓂᐊᕐᑕᕋ, 
ᒪ'ᓇ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ. ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᕐᑎ ᐊᑯᓪᓕᕐᒧᑦ, ᒥᔅᑐᕐ 
ᒪᑉᓴᓚᖅ.  
 
ᐊᐱᖅᑯᑦ 271 - 2(4): ᐊᑭᑐᔫᑎᓄᑦ ᐸᕐᓇᐃᕙᓪᓕᐊᓂᖅ (ᒪᑉᓴᓚᒃ) 
 
ᒪᑉᓴᓚᖅ: ᖁᔭᓐᓇᒦᒃ ᐅᖃᖅᑎᑦᓯᔩ, ᑖᓐᓇ ᐊᐱᖅᑯᑎᒋᓂᐊᕐᑕᕋ ᑐᕌᕐᑎᓐᓂᐊᕐᑕᕋ ᒥᓂᔅᑐᕐ ᑮᓇᐅᔭᓕᕆᔨᑦ 
ᒥᓂᔅᑕᖓᓐᓄᑦ.   
 
ᐅᖃᖅᑎᑦᓯᔩ ᑐᑭᓯᒋᐊᕈᒪᒐᒪ, ᑐᑭᓯᐊᓂᓚᐅᓐᖏᓐᓇᒪ ᐊᐱᖅᓱᕋᒪ ᑲᑎᒪᑐᐃᓐᓇᕐᑎᓪᓗᒋᑦ ᑖᒃᑯᓂᖓ 
ᐋᖅᑭᒃᓱᖅᑕᐅᕙᒃᑐᓂᒃ ᑮᓇᐅᔭᕐᓂᒃ ᐊᑭᑐᔫᑎᓄᑦᖃᐃ ᐱᓗᐊᕐᑐᒥᒃ. ᒥᓂᔅᑐᕐᖃᐃ ᖃᐅᔨᒪᓲᖑᕗᖅ ᑕᒪᒃᑯᓂᖓ 
ᐋᖅᑭᒃᓱᐃᒑᖓᑕ ᑖᒃᑯᐊ ᒐᕙᒪᐃᑦ ᐊᔾᔨᒌᖏᑦᑐᓂ ᐊᐅᓚᑦᑎᔪᑦ ᑖᒃᑯᐊ.  

ᑕᕝᕗᖓ ᐃᓕᓯᓂᐊᓕᕌᖓᑕ ᖃᐅᔨᒪᑎᑕᐅᖏᓐᓇᓲᖑᕗᖅ ᓱᓇ ᑮᓇᐅᔭᖅ ᖃᓄᑎᒋ ᐊᖏᑎᒋᔪᖅ 
ᐊᑐᖅᑕᐅᓂᐊᕐᒪᖔᑦ ᐊᔾᔨᒌᖏᑦᑐᓄᑦ ᐱᖁᑎᓄᑦ ᓇᑉᐸᕐᑕᐅᓂᐊᕐᑐᓄᑦ, ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ, ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ:  ᒪ'ᓇ ᐅᖃᖅᑎᑦᓯᔩ. ᐄ, ᓇᓗᓇᐃᕐᓱᐃᖃᑦᑕᖃᑉᑕ ᐊᕐᕌᒎᔪᒫᑉᑐᒥ ᖃᑉᓯᓂᒃ 
ᐊᑐᖅᑑᓗᐊᕈᓐᓇᕐᒪᖔᑕ ᑲᑎᒪᑉᑐᐊᓗᐃᑦ ᐊᑭᓖᒍᑎᓄᑦ.  
 
ᑕᒪᒃᑯᐊ ᐊᕕᑦᑐᖅᓱᒋᑦ ᑎᐹᑦᒥᓐᖑᔪᑦ ᐋᖅᑭᒃᓱᐃᕙᓪᓕᐊᔨᐅᔪᑦ ᑲᑉᓯᓂᒃ ᑮᓇᐅᔭᓂᒃ ᐊᑐᕈᒪᓂᐊᕐᒪᖔᕐᒥ 
ᐊᕐᕌᒎᓂᐊᕐᑐᒥ ᐅᕝᕙᓘᓐᓃᑦ ᐱᖓᓱᓄᑦ ᑕᓪᓕᒪᓄᓪᓘᓐᓃᑦ ᐊᕐᕌᒍᓄᑦ ᐊᑐᕈᒪᓂᐊᕈᒪᒻᒪᖔᕐᒥᒃ.  
 
ᐃᖅᑲᓇᐃᔭᕐᑎᑉᑎᓐᓂᓗ, ᑎᐊᐳᑎ ᒥᓂᔅᑐᖑᔪᓂᒃ, ᑐᒡᓕᕆᔭᑉᑎᓐᓂᒃ ᑲᑎᒪᔨᐊᓛᖃᔪᒻᒪᑕ, ᑕᒪᒃᑯᓂᖓ 
ᐱᓕᕆᐊᖃᖅ, ᓇᓗᓇᐃᔭᐃᒃᑲᓐᓂᐅᔪᓂᒃ. ᐱᔭᕆᐊᒃᖠᓕᕆᔨᐅᔪᓂᒃ, ᑕᒪᒃᑯᐊ ᑕᐃᒪᓐᓇ ᐱᓕᕆᐊᖑᐃᓐᓇᔪᕐᒪᑕ 
ᐊᕐᕌᒍᑕᒫᑦ. ᒪ'ᓇ ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ ᒥᓂᔅᑐᕐ, ᓯᕗᓪᓕᖅᐹᒥᒃ ᐃᓚᒋᐊᕈᑦ ᒥᔅᑕ ᒪᑉᓴᓚᒃ. 
 
ᒪᑉᓴᓚᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓛᖕ ᑕᐃᒪ ᐅᔾᔨᕈᓱᓚᐅᕋᒪ ᐊᐱᕆᒐᒪ. ᓱ̀ᖕᒪᓐ ᖃᐅᔨᒪᓪᓗᑎᒃ ᐊᑐᔾᔮᖏᑦᑐᒥᒃ 
ᑮᓇᐅᔭᕐᒥᑦ ᐊᑐᐃᓐᓇᐅᑎᑦᓯᔪᓐᓇᖃᑦᑕᕐᕋᔭᕐᒪᖔᑕ. ᐊᑐᐃᓐᓇᐅᑎᑦᓯᖃᑦᑕᕐᒪᖔᑕ ᐊᑭᑐᔫᑎᓄᑦ.  
 
ᐊᒻᒪᓗ ᓇᓗᓇᓐᖏᑦᑐᖅ ᑕᒪᓐᓇ ᑕᐃᒪᓐᓇᐃᑦᑐᑑᓕᓵᓐᖏᑦᑐᑦᓴᐅᓪᓗᓂ, ᓱᖕᒪᑦᑭᐊᖅ ᑕᐃᒪᓐᓇ ᐊᑐᔾᔮᓐᖏᑦᑎᓪᓗᒍ 
ᑕᒪᒃᑯᐊ ᐊᑭᑐᔫᑎᓂᒃ ᑮᓇᐅᔭᑲᓪᓚᒃ. ᐊᒥᓱᑦ ᐲᔭᕐᑕᐅᖃᑦᑕᕐᑎᓪᓗᖏᑦ ᑕᐃᒪᓐᓇᐃᓲᖑᕙᑦ, ᖃᐅᔨᒪᓪᓗᑎᒃ 
ᐊᑐᔾᔮᖏᑎᓪᓗᒍ, ᐃᓕᓯᑐᐃᓐᓇᕐᓂᖅ ᑕᕝᕗᖓ ᐊᑐᕐᓂᐊᕐᓂᕋᐃᓪᓗᑎᒃ, ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ, ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐᕐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ:  ᒪ'ᓇ ᐅᖃᖅᑎᑦᓯᔩ. ᑐᑭᓯᓯᒪᓂᑉᑎᒍᑦ, ᐃᓛᖕ ᑐᑭᓯᑎᑕᐅᓚᐅᕋᑦᑕ ᑕᐃᒃᑯᐊ 
ᑮᓇᐅᔭᑦ ᐊᑐᖅᑕᐅᓗᒃᑖᕐᓂᐊᖅᑐᑦ ᑐᒃᓯᕋᖅᑕᐅᓚᐅᖅᑐᕕᓂᐅᔪᑦ ᐊᑐᖅᑕᐅᓗᒃᑳᕐᓂᐊᖅᖢᑎᒃ ᑕᕝᕙᓂ 
ᐊᕐᕌᒍᒋᓂᐊᖅᑕᑎᓐᓂᑦ.  
 
ᑭᓯᐊᓂ ᐊᔪᕐᓇᕈᑎᑕᖃᒃᑲᔪᒻᒪᑦ ᐊᕐᕌᒍᑦ ᐃᓗᐊᓃᓕᖅᑎᓪᓗᑕ, ᑎᑭᒋᐊᓕᖅᑎᓪᓗᒍᓘᓐᓃᑦ ᐊᔪᕐᓇᕈᑎᑕᖃᓚᒃᑕᔪᒻᒪᑦ, 
ᐃᒻᒪᖃ ᐊᑭᑐᓗᐊᕐᓂᐊᖅᑐᓂᒃ ᐅᕝᕙᓘᓐᓃᑦ ᑮᓇᐅᔭᓂᒃ ᐊᓯᐊᓂᑦ ᒐᕙᒪᒋᔭᑦᑕ ᕿᓂᕆᐊᖃᖅᖢᑎᒃ, 
ᓇᓂᓯᐊᓂᒍᓐᓇᕈᓐᓃᖅᖢᑎᒡᓘᓐᓂᑦ ᐱᔾᔪᑎᑕᖃᐅᖅᑕᐃᔪᖕᒪᑦ ᑕᐃᒪᓐᓇᐃᑦᑐᓂᒃ ᐊᕐᕌᒍᒋᓕᖅᑕᑉᑎᓐᓂᒃ 
ᐊᑐᓕᖅᑎᓪᓗᑕ ᐅᕝᕙᓘᓐᓃᑦ ᑎᑭᒋᐊᓕᖅᑎᓪᓗᒍᓘᓐᓃᑦ. ᑕᒪᓐᓇ ᑕᐃᒪᓐᓇ ᐊᐱᕆᓕᖅᑕᔪᒻᒪᑕ (department 
FMB)-ᒃᑯᓐᓄᑦ ᐊᖏᖅᑕᐅᔪᒪᓪᓗᑎᒃ ᐊᓯᐊᓐᖑᖅᑎᕆᔪᒪᓂᕐᒧᑦ (department) ᐃᓗᐊᓂ ᑕᐃᒪᓐᓇᐃᓕᐅᖅᐸᑉᐳᑦ. 
ᒪ’ᓇ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑕᐃᒪᓐᓇᐃᒃᓯᒪᒻᒪᑦ ᐊᑕᐅᓯᐊᓐᖏᖦᖢᓂ ᖃᐅᔨᓯᒪᓕᕋᑦᑎᒍᑦ. 
ᐊᓯᐊᓐᖏᖅᑎᕆᖃᑦᑕᖅᓯᒪᓂᖏᑦ ᐲᔭᐃᕕᐅᖃᑦᑕᕐᓂᖏᑦ ᐱᔾᔪᑎᒋᓗᐊᖅᑐᒋᖅᑲᐃ ᓄᓇᓕᖃᓛᓪᓗ 
ᐱᔪᓐᓇᓐᖏᓗᐊᖅᖢᑎᒃ ᑕᐃᒪᓐᓇ ᐲᖅᓯᕕᐅᓯᒪᓪᓗᑎᒃ ᐊᖏᔪᑲᓪᓚᒻᒪᕆᐊᓗᒻᒥᑦ. 
 
ᓯᕗᓂᑲᓪᓛᓗᒍᖅᑲᐃ ᓇᓗᓇᐃᖅᓯᓲᖑᒐᓗᐊᖅᐳᑦ ᑖᒃᑯᓄᖓ ᐃᒃᓯᕙᐅᑕᐅᔪᓄᑦ ᑲᑎᒪᔨᕋᓛᓄᑦ 
ᑕᐃᒪᓐᓇᐃᓐᓂᐊᓕᕌᖓᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓇᓗᓇᐃᓕᕙᓪᓕᐊᓕᕌᖓᑦ, ᑐᑭᓯᓇᖅᓯᕙᓪᓕᐊᓕᕌᖓᑦ 
ᑕᒪᒃᑯᓂᖓ ᑐᒡᓕᕆᔭᑉᑎᓐᓂ ᑲᑎᒪᔨᕋᓛᖑᔪᓂᑦ ᑕᒪᓐᓇ ᐱᓕᕆᐊᖑᕙᒋᐊᓕᐊᓕᔪᕗᖅ ᖃᓄᖅ ᒥᔅᑕᑎᒍᑦ 
ᑐᑭᓯᑎᑕᐅᓕᖅᖢᑕ ᑕᒪᓐᓇ ᑐᒃᓯᕋᐅᑕᐅᓕᕐᓂᐊᖅᖢᓂ (FMB)ᑯᓐᓄᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᑕᕝᕙᓂ ᐅᑭᐅᕆᓂᐊᖅᑕᑦᑎᓐᓂ ᑕᐃᒪᓐᓇᐃᑦᑐᒥᑦ 
ᓂᕆᐅᒋᔭᖃᕆᕗᖅ. ᑕᕝᕙᓂ ᐅᑭᐅᕆᔪᒫᖅᑕᑦᑎᓐᓂ ᐱᓕᕆᐊᕆᔭᑦᑎᓐᓄᑦ ᒫᓐᓇ, ᑕᐃᒪᓐᓇᐃᑦᑐᒥᑦ 
ᓂᕆᐅᒋᔭᖃᕆᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐊᓯᐊᓂᒃ ᐱᑕᖃᒃᑯᓂᕐᓂᐊᕐᒪᖔᑦ ᒫᓐᓇ ᑐᓴᐅᒪᓐᖏᑉᐳᖓ, 
ᓂᕆᐅᒋᔭᖃᕈᐊᓂᒃᑲᓗᐊᖅᐳᖓᓗ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 272 - 2(4): ᓇᓐᓄᑦᑕᐅᔪᓐᓇᖅᑐᑦ ᖃᑦᓰᓐᓇᕈᕆᐊᖅᑕᐅᓂᖏᑦ ᕼᐊᑦᓴᓐ ᐸᐃ ᐱᓇᓐᓇᖓᓂ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ. 
 
ᐅᖃᖅᑏ, ᑕᖅᑭᐅᓚᐅᖅᑐᒥ ᐊᓂᒍᖅᑲᐅᔪᒥ ᑖᒃᑯᐊ (Nunavut Gazette) ᓴᖅᑭᑦᑎᓚᐅᕐᒪᑕ ᒐᕙᒪᒃᑯᑦ 
(regulations) ᒪᓕᒃᖢᒋᑦ ᓇᓄᐃᑦ ᓇᓐᓄᑦᑕᐅᔪᓐᓇᖅᑐᑦ ᑕᐅᕙᓂ ᕼᐊᑦᓴᓐ ᕙᐃᒥ ᐱᓇᓐᓇᖓᓂ ᖃᓄᖅ 
ᐊᒥᓲᑎᒋᓕᕐᓂᖏᓐᓂᑦ. ᑖᒃᑯᐊ ᓇᓐᓄᑦᑕᐅᒍᓐᓇᖅᑐᑦ 56-ᖑᓚᐅᖅᑐᑦ, 38-ᑐᐃᓐᓇᕐᓄᑦ ᐋᖅᑭᑦᑕᐅᓯᒪᓕᕐᓂᖏᓐᓄᑦ.  
 
ᐅᖃᖅᑏ, ᐅᓇ ᐃᓕᑕᕆᔭᕋᓗᐊᕋ ᑕᒪᓐᓇ ᐃᓱᒪᓕᐊᖑᓚᐅᖅᑐᖅ ᑲᔪᓯᑎᑕᐅᓚᐅᕐᒪᑦ ᑖᒃᑯᓄᖓ 
ᐆᒪᔪᓕᕆᔨᖅᔪᐊᒃᑯᓐᓄᑦ. ᑭᓯᐊᓂᓕ ᑖᓐᓇ ᒥᓂᔅᑕ ᐱᔪᓐᓇᕐᓂᖃᕐᒪᑦ ᐊᖏᕈᓐᓇᖅᖢᓂᒋᑦ, ᐋᒃᑳᕈᓐᓇᖅᖢᒋᓪᓗ.  
 
ᑖᓐᓇ ᐅᓇ ᐊᐱᖅᑯᑎᒐ ᓇᓗᓇᓐᖏᑦᑎᐊᖅᑐᖅ, ᖃᓄᐃᒻᒪᑦ ᐅᓂᒃᑳᕈᓐᓇᖅᐸᒍᖃᐃ ᒥᓂᔅᑕᐅ ᐅᕗᖓ ᐃᒡᓗᒧᑦ ᓲᖅ 
ᐊᖏᓚᐅᖅᐸᐅᒃ ᑕᐃᓐᓇ ᐊᖏᖅᑕᐅᖁᔭᐅᔪᖅ ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓇᓄᐃᑦ ᐃᓅᓴᒃᓯᓗᐊᖁᔭᐅᓂᖏᑦ 
ᐱᔭᕆᐊᑐᔫᖃᑦᑕᕐᒪᑦ. ᐋᒃᑳᓚᐅᕈᒃᑯ, ᑕᐃᒃᑯᐊ ᐋᒃᑳᓚᐅᕈᒃᑭᑦ (nwmb)-ᑯᑦ ᐱᔭᕆᐊᑐᔫᓇᔭᓚᐅᕐᒪᑦ. 2005-
ᖑᓕᖅᑎᓪᓗᒍ ᑕᐃᒪᓐᖓᑦ ᐱᓕᕆᐊᕆᓕᕋᑦᑎᒍ ᑖᒃᑯᐊ ᐊᑯᓂᐅᒃᑲᓐᓂᕋᔭᓚᐅᕐᓂᑯᐊᓄᑦ ᐊᖏᓕᓚᐅᖅᑕᒃᑲ ᑕᐃᒃᑯᐊ 
(nwmb)-ᑯᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓱᒪᒋᔭᕋᓗᐊᕋ, ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ 
ᐱᔾᔪᑎᖃᑦᑎᐊᓚᐅᖅᑐᔅᓴᐅᒐᓗᐊᖅᐳᑦ ᑕᐃᔅᓱᒥᖓ ᐃᓱᒪᓕᐅᕋᒥᒃ ᐊᖏᖅᑕᐅᖁᔭᕐᒥᖕᓂᑦ. 
 
ᒥᓂᒥᔅᑕᖃᐃ ᑖᓐᓇ ᐅᓂᒃᑳᕈᓐᓇᖅᐳᖅ ᐅᕗᖓ ᐃᒡᓗᒧᑦ ᓱᓇᒥᒃ ᐱᔾᔪᑎᖃᖅᖢᑎᒃ ᐆᒪᔪᓕᕆᔨᖅᔪᐊᒃᑯᑦ ᒥᓂᔅᑕᒥ 
ᐊᖏᖅᑕᐅᖁᔨᓚᐅᖅᐸᑦ ᐱᒋᐊᖁᔭᒥᖕᓂᑦ? 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᒋᓕᕆᐊᓕᒃ ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᐅᕙᓂ ᑯᔾᔪᐊ ᖃᓂᒋᔮᓂ ᑖᒃᑯᐊ Western Hudson Bay 
population ᖃᐅᔨᓴᖅᑕᐅᖏᓐᓇᕐᒪᑕ ᐅᑭᐅᒐᓴᖕᓂᑦ ᐃᓅᓯᒃᓴᕙᓪᓕᐊᓂᑯᖏᓐᓄᓪᓗ ᐊᒻᒪᓗ ᓅᓗᐊᕈᓐᓇᖏᓐᓄᑦ 
ᑕᒪᐅᖓ ᐊᓯᖓᓄᑦ. ᑖᓐᓇ ᐱᔾᔪᑎᒋᓪᓗᒍ ᐃᓅᓯᒃᓴᒋᐊᓕᓚᐅᖅᑕᕗᑦ ᓇᓐᓄᒐᒃᓴᐅᔪᑦ ᑕᐅᕙᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ) : ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐆᒪᔪᓕᕆᔨᖅᔪᐊᒃᑯᑦ ᐊᑐᐃᓐᓇᐅᖕᒪᑕ ᖃᕆᑕᐅᔭᒃᑯᑦ ᑖᒃᑯᐊ 
ᑕᑯᒃᓴᐅᑎᑕᐅᖕᒪᑕ ᑕᐃᒃᑯᓄᖓ ᐆᒪᔪᓕᕆᔨᖅᔪᐊᒃᑯᓐᓂᑦ ᐊᒥᓲᓂᖏᓐᓂᑦ ᓇᓐᓄᖃᑦᑕᕈᑕᐅᔪᑦ-ᓂᐊᖅᑐᑦ ᑖᒃᑯᐊ 
ᐊᖏᕈᑕᐅᖏᓐᓂᖏᓐᓂᑦ ᑖᒃᑯᐊ ᑐᓴᖅᑕᐅᓯᒪᔪᑦ ᖃᐅᔨᒪᔨᖅᔪᐊᑦ ᐃᓱᒪᓕᐊᕆᓯᒪᔭᖏᑦ ᒪᓕᒃᖢᒋᑦ 
ᐃᑲᔪᖅᑑᑕᐅᖏᒻᒪᑕ ᐃᓄᖕᓄᑦ ᐃᒪᓐᓇ ᒥᒃᖠᒋᐊᖅᑕᐅᑎᓪᓗᒍ ᓇᓐᓄᒍᓐᓇᕈᑕᐅᓂᐊᖅᑐᑦ. 
 
ᒥᓂᔅᑕ ᐅᓂᒃᑳᕈᓐᓇᖅᐸ ᓲᖅ ᓄᓇᓕᖕᓂᑦ ᐃᓱᒪᒋᔭᐅᔪᑦ ᓲᕐᓗ ᑐᓴᖅᑕᐅᓚᐅᖏᓐᓂᖏᓐᓂᑦ ᐊᓚᓐᖑᐊᖅᑕᐅᓪᓗᑎᒃ 
ᐅᖃᐅᓯᖏᑦ ᐃᓱᒪᒋᔭᖏᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᒋᓕᕆᐊᓕᒃ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖃᑎᒌᓐᓇᕋᑦᑎᒍᑦ ᐊᔩᖃᑎᒋᓪᓗᒋᑦ ᑕᐃᒃᑯᐊ 
ᓄᓇᓕᖕᓂᑦ ᐊᕕᒃᑐᖅᓯᒪᔪᓂᑦ ᐊᐃᕙᐅᑕᐅᔪᓪᓗ ᑖᒃᑯᐊ ᐊᐃᕙᐅᑕᐅᓚᐅᖅᑐᑦ ᑖᓐᓇ ᓇᓄᐃᑦ ᐊᒥᓲᓂᕋᖅᑕᐅᓪᓗᑎᒃ 
ᑕᑯᔭᐅᓯᒪᔫᒐᓗᐊᑦ ᑕᑯᔭᐅᖃᑦᑕᖅᑑᒐᓗᐊᑦ.  
 
ᑭᓯᐊᓂ ᑖᒃᑯᐊ ᓇᓄᐃᑦ ᐊᒥᓲᓂᖏᑦ ᒥᒃᖠᕙᓪᓕᐊᓂᖏᓐᓂᑦ ᖃᐅᔨᔭᐅᓯᒪᖕᒪᑕ ᐃᓱᒪᓕᐅᓕᓚᐅᕋᑦᑕ ᑖᒃᑯᐊ 
ᐱᐅᓂᖅᓴᐅᓇᔭᕐᓂᖓᓂ ᑖᒃᑯᐊ ᐊᒻᒧᒃᑕᐅᒋᓕᓚᐅᕋᑦᑎᒍᑦ ᓇᓐᓄᒃᑕᐅᔪᓐᓇᕐᓂᐅᔪᑦ. ᖁᔭᓐᓇᒦᒃᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ ᐅᒃᑯᐃᖓᑦᑎᐊᖁᓪᓗᒍ ᓱᓕᑦᑎᐊᕐᓗᑎᒃ ᐃᓕᑕᕆᔭᐅᔭᕆᐊᓖᑦ ᑖᒃᑯᐊ ᓇᓐᓄᒍᓐᓇᕈᑕᐅᔪᑦ 
ᐊᒥᓲᓂᖏᑦ ᑖᒃᑯᐊ ᐊᕕᒃᑐᖅᓯᒪᖕᒪᑕ ᐃᓱᒪᒋᔭᐅᔪᑦ ᖃᐅᔨᒪᔨᖅᔪᐊᖑᓂᕋᖅᑕᐅᔪᑦ ᐃᓱᒪᖏᑦ ᐆᒪᔪᓕᕆᔨᓄᑦ 
ᐃᕐᓕᒐᖅᑏᑦ ᑖᒃᑯᐊ ᓲᕐᓗ ᓇᓴᓂ ᐊᔾᔨᒌᖏᑦᑐᓂᑦ ᐊᑐᓲᑦ ᐊᓯᐊᓄᑦ ᑎᒥᒧᕌᖓᒥᒃ ᐊᒻᒪᓗ ᑖᒃᑯᐊ ᒪᓕᒐᖏᑦ 
ᐃᓄᐃᑦ ᑐᑭᓯᓇᑦᑎᐊᕐᒪᑦ.  
 
ᓂᑯᕕᖓᓂᕋᓕ ᑖᓐᓇ ᐃᓱᒪᒋᔭᕋ ᑕᐃᒃᑯᐊ ᑕᑎᒋᒐᒃᑭᑦ ᐃᓐᓇᐃᑦ ᐃᓄᑐᖃᐃᑦ ᐃᓱᒪᖏᑦ. ᒥᓂᔅᑕ ᐅᓂᒃᑳᕈᓐᓇᖅᐹ 
ᓲᖅ ᑕᐃᒪᐃᓕᐅᖏᒻᒪᖔᑦ? 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᒋᓕᕆᐊᓕᒃ, ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ.  ᐅᖃᖅᑎᑦᑎᔩ, ᐊᒃᓱᐊᓗᒃ 
ᐅᐱᒍᓱᑦᑎᐊᖅᑐᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᑖᑕᒋᓕᐅᖅᑕᕋ ᐃᓅᔪᓐᓃᖅᓯᒪᓕᖅᑑᒐᓗᐊᖅ. 
ᑕᐃᓐᓇᐅᓚᐅᖏᑉᐸᑦ ᐊᓯᖏᑦ ᑕᐃᓐᓇᓗ ᐃᓐᓇᑐᖃᐃᑦ ᐊᐱᖅᓱᖅᑐᕐᓗ ᐊᑐᖃᑦᑕᓚᐅᕐᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ.  
 
ᑕᐃᒃᑯᐊ ᓇᓐᓄᒐᒃᓴᖃᕈᓐᓇᖁᓪᓗᒋᑦ ᒫᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᓯᒪᑦᑎᐊᖅᑕᕗᑦ 
ᐊᒻᒪ ᑐᓐᖓᕕᒃᑯᑦ ᖃᐅᓴᐃᓯᒪᓕᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑕᐃᑲᓂ ᐱᖓᓐᓇᖓᓂᑦ Hudson Bay 
ᓇᓄᖏᓐᓄᑦ ᑐᓐᖓᕕᒃᑯᑦ ᖃᐅᔨᓴᒪᖅᑕᖓᑦ ᓱᓕ ᐃᖅᑲᓇᐃᖅᑕᐅᓯᒪᖏᒻᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6 ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑑᑐ.  
 
ᐊᐱᖅᑯᑦ 273 - 2(4): ᓇᓕᖅᑯᑦᑎᓯᒪᓂᖓ ᐱᕙᓪᓕᐊᔪᓂᑦ ᐅᖃᐅᓯᐅᓯᒪᔪᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ.  
 
ᐊᒻᒪ ᑕᐃᓐᓇ ᑎᑎᕋᖅ ᓴᖅᑭᓚᐅᖅᑕᕋ ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ ᑲᑎᒪᑎᓪᓗᑕ 23-ᖑᑎᓪᓗᒍ 
ᐋᖅᑭᒋᐊᕈᑎᒃᓴᖅᑕᖃᖏᑦᑐᖅ ᑐᐊᕕᕐᓇᖅᑐᓕᕆᓂᕐᒧᑦ ᑕᐃᑲᓂ ᐱᕙᓪᓕᐊᔪᓂᑦ ᓇᓗᓇᐃᖅᓯᓚᐅᕐᒪᑕ ᐊᒡᓘᒃᑲᕉ 
ᐅᖃᓚᐅᕐᒪᑦ ᓄᓇᕗᒥ ᑐᐊᕕᕐᓇᖅᑐᑦ ᐋᓐᓂᐊᓯᐅᑎᑭᒃᓴᕐᓂᖅ ᑭᐅᓛᑕᖓ ᒪᓕᒐᓕᐅᖅᑎᒃᑯᑦ ᑲᑎᒪᓕᖅᐸᑕ 23ᒥ 
ᐅᑎᕋᑦᑕ  
 
ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᔭᕋ ᑖᓐᓇ ᓇᓕᖅᑯᑦᑎᓯᒪᒻᒪᖔᖅ ᑕᐃᒪᓐᓇ ᐅᖃᓐᓂᕋᖅᑕᐅᓚᐅᖅᑐᖕ. ᐃᓚᖏᑦ 
ᓇᓕᖅᑯᑦᑎᓯᒪᖃᑦᑕᓚᐅᖏᒻᒪᑕ, ᑖᓐᓇ ᓇᓕᖅᑯᑎᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᖃᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᓐᓇ ᐅᖃᐃᓐᓇᐅᔭᖅᑐᖓ 
ᓴᖅᑭᑦᑎᓛᕋᒪ ᐋᓐᓂᐊᓯᐅᑎᖃᕐᓂᕐᒧᑦ ᐅᐸᓗᖓᐃᔭᐅᑎᓄᑦ ᑕᕝᕙᓂ ᐊᒃᑑᕙ ᓄᕖᕙ 9-ᖑᓚᐅᖏᓐᓂᖓᓂ. 
ᑕᐃᒃᑯᐊ ᓴᖅᑭᓛᑕᒃᑲ. ᑕᐃᒃᑯᐊᑦᑕᐅᖅ ᑲᑎᒪᔾᔪᑎᕕᓂᑦᑎᓐᓂᒃ ᓇᓂᔭᐅᒍᓐᓇᕐᒥᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᓇᓗᓇᐃᖅᓯᓚᐅᖅᑐᖅ ᑕᐃᒪᓐᓇ ᐱᔭᕇᖅᑕᐅᓚᐅᖏᒻᒪᒡᒎᖅ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐅᑎᖅᑎᑦᑕᕆᐊᖃᓚᐅᕐᒪᒍ ᑕᐃᓐᓇ ᐅᐸᓗᖓᐃᔭᐅᑎ. ᒥᓂᔅᑕᐃᑦ ᑲᑎᒪᔨᖏᑎᒍᑦ 
ᐊᖏᖅᑕᐅᔭᕇᖅᐹ, ᐊᖏᖅᑕᐅᓯᒪᖏᑉᐸᑦ ᖃᖓᐅᓛᖅᐸ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᖅᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐅᐸᓗᖓᐃᔭᐅᑏᓐ, ᒥᓂᔅᑕᐃᑦ ᑲᑎᒪᔨᖏᓐᓄᐊᖅᓯᒪᓕᖅᑐᓐ ᒫᓐᓇᐅᔪᖅ ᑭᖑᓪᓕᖅᐹᖅᓯᐅᑎᖏᑦ ᐋᖅᑭᓱᖅᑕᐅᔪᓐ 
ᖃᓄᖅ ᑐᓴᒐᔅᓴᐃᑦ ᑐᓂᐅᖅᑲᑦᑕᐅᓂᐊᕐᒪᖔᑕ.  
 
ᓱᓕ ᑲᑎᒪᔨᖏᓐᓄᑦ ᑮᓇᐅᔭᓕᕆᔨᒃᑯᑦ ᐊᖏᖅᑕᐅᔭᕆᐊᖃᒻᒪᓐ ᑕᐃᓐᓇ ᑎᑎᕋᖅ ᑐᓂᔭᕆᐊᖃᕐᓂᐊᖅᑕᕋ 
ᑕᐃᒪᓐᓇᐃᖁᓇᕐᓂᐊᖅᑑᒐᓗᐊᖅ ᑲᑎᒪᔾᔪᐊᕐᓂᖅ ᓄᕕᐱᕆ 9 ᐃᓱᓕᓚᐅᖏᓐᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᓯᐅᑎᑖᕐᓂᕐᒧᑦ ᐅᐸᓗᖓᐃᔭᐅᑎ ᐋᖅᑭᒋᐊᖅᓯᓯᒪᒻᒪᓐ 
ᐃᓗᓕᖃᑦᖢᑎᓪᓗ ᓲᕐᓗ ᐋᓐᓂᐊᕕᒃ, ᐋᓂᐊᓯᐅᑏᓐ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᕈᒪᓂᖅᓴᐅᓛᓕᖅᑐᖅ 
ᓚᓯᒪᒻᒪᓐ.  
 
ᑕᐃᓐᓇ ᐅᐸᓗᖓᐃᔭᐅᑎ ᐊᖏᖅᑕᐅᓯᒪᓕᖅᐹ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᓇᓗᓇᐃᖅᓯᔪᓐᓇᖅᐹ ᒥᓂᔅᑕ 
ᐋᓐᓂᐊᓯᐅᑎᑯᓐᓄᑦ ᑭᓱᓂᒃ ᐋᖅᑭᒋᐊᕈᑎᑕᖃᒻᒪᖔᖅ ᐋᓐᓂᐊᓯᐅᑎᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐃᓄᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᖃᑦᑕᖅᑐᖓ ᐃᓗᓕᖏᓐᓂᒃ 
ᑭᓱᑕᖃᕐᓂᐊᕐᒪᖔᖅ ᐃᓗᓕᖏᓐᓂ ᑭᓯᐊᓂ ᐊᑦᔨᒌᖏᑦᑐᓂᒃ ᑭᐅᓇᓱᓐᓐᓂᐊᖅᑐᒍᑦ ᐅᓄᑲᓪᓚᒃᑐᓂ ᓄᓇᕗᒻᒥ 
ᑕᐃᒃᑯᐊ ᐃᓚᖏᑦ ᓴᖅᑭᑕᐅᑉᐸᑕ ᒪᓕᒐᓕᐅᖅᕕᒻᒥ ᑕᐃᓐᓇ ᐅᖃᐅᓯᕆᔪᓐᓇᓯᑦᑎᐊᕐᓂᐊᖅᑕᒃᑲ. ᐃᓗᓕᑯᓘᔭᖏᑦ 
ᐅᐸᓗᖓᐃᔭᐅᑎᑦ ᑭᓯᐊᓂ ᓴᖅᑭᓚᐅᖏᓂᓐᓂ ᐃᖅᑯᓪᓕᐅᑎᒋᔪᓐᓇᖏᓐᓇᒃᑭᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ, ᑭᖑᓪᓕᖅᐹᒥᓗ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᓇᓗᓇᐃᖅᓯᕋᑖᕐᒪᓐ ᕿᒥᕐᕈᓇᑐᐃᓐᓇᖅᑐᕉᖅ ᖃᓄᖅ ᑕᒪᓐᓇ 
ᐱᓕᕆᔭᐅᓯᒪᒻᒪᖔᖅ. ᐊᖏᖅᑕᐅᓯᒪᓕᖅᑑᒐᓗᐊᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᒥᓂᔅᑕ ᐊᖏᕐᓂᐊᕐᑐᔅᓴᐅᔪᖅ ᑖᓐᓇ 
ᑐᓴᕈᒥᓇᖅᑐᒻᒪᕆᐊᓘᒻᒪᓐ, ᐱᐅᔫᓪᓗᓂ.  
 
ᐊᑏ, ᑐᓴᖅᑎᑦᑎᓛᖅᐳᖅ ᒪᓕᒐᓕᐅᖅᑎᐅᖃᑕᐅᔪᓂᒃ, ᖃᓄᐃᑦᑐᓂᒃ ᐋᖅᑭᒋᐊᕈᑎᑕᖃᒻᒪᖔᖅ ᐃᓗᐊᓂ 
ᐅᐸᓗᖓᐃᔭᐅᑏᓐ ᐊᖏᖅᑕᐅᓚᐅᖅᑐᓐ. ᐅᑕᖅᑭᑐᐃᓐᓇᓕᕐᒪᑕ ᖃᓄᕉᖅ ᑐᓴᖅᑎᑕᐅᓂᐊᕐᒪᖔᓐ. ᒥᓂᔅᑕ 
ᐊᖏᖃᑎᖃᕈᓐᓇᖅᐹ ᓴᖅᑭᑦᑎᓗᓂ ᑖᒃᓱᒥᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᓴᖅᑭᓂᐊᖅᑕᕗᓐ ᑐᓴᒐᔅᓴᐃᓐ. 
ᐃᓄᒃᑎᑑᓕᖅᑕᐅᒻᒪᑕ ᐊᒻᒪᓗ ᐅᖃᖅᑲᐅᒐᒪ ᐅᐊᑦᑎᐊᖕ. ᐄ, ᕿᒥᕐᕈᓇᑦᑐᒍᑦ ᓴᖅᑭᑎᓂᐊᕐᓂᕐᒥᒃ ᑭᓯᐊᓂᓗ  

ᑲᑎᒪᔨᖏᓐᓄᑦ ᑮᓇᐅᔭᓕᕆᔩᑦ ᐅᑎᕆᐊᖃᕋᒪ ᑮᓇᐅᔭᐃᑦ ᐊᖏᖅᑕᐅᖅᑳᖁᓪᓗᒋᑦ ᐊᑐᕈᒫᖅᑐᑦ.  
 
ᑭᐅᕋᑖᖅᑕᕋ ᒥᔅᑕ ᐊᕐᕚᓪᓗᒧᑦᑕᐅᖅ ᑖᒃᓱᒧᖓ ᐅᖃᐅᓯᕆᔪᓐᓇᓂᐊᖅᑕᒃᑲ ᐃᓗᓕᑯᓘᔭᖏᑦ ᐅᐸᓗᖓᐃᔭᐅᑏᓐ 
ᓴᖅᑭᓚᐅᕐᓗᒍ. ᑕᐃᒪ ᓴᖅᑭᑕᐅᔭᕇᖅᐸᓐ ᐅᓂᒃᑲᐅᓯᕆᔪᓐᓇᖅᓯᓂᐊᖅᑕᒃᑲ ᐃᓗᓕᖏᑦ ᐅᐸᓗᖓᐃᔭᐅᑎᐅᑉ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 274 - 2(4): ᐃᑲᔪᖅᑕᐅᓂᖏᑦ ᐃᖏᕋᒥᑦ ᓇᒻᒥᓂᖃᖅᑐᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓂᑦ. 
ᐊᐱᕆᔭᐅᓇᓵᓗᐊᓕᕐᒪᓐ ᐱᓇᓱᐊᕈᓯᐅᔪᒥᒃ ᑕᒪᑐᒪᓂ. 
 
ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒐ ᐱᑦᔪᑎᖃᑦᑐᑦ ᓇᒻᒥᓂᖃᑦᑐᓄᑦ. ᑖᒃᑯᐊ ᓇᒻᒥᓂᖃᑦᑎᐅᔪᐃᓐ ᐊᑕᐅᓯᕐᒥᒃ 
ᐱᔪᓐᓇᖅᕕᖃᒻᒪᑕ ᑖᒃᑯᓄᖓ ᓴᖅᑭᑕᐅᓯᒪᔪᓄᑦ ᓄᓇᕗᒻᒥᐅᓄᑦ. ᑖᒃᑯᐊ ᓇᖕᒥᓂᖃᕐᑐᐃᑦ. (ᑐᓵᔨᑎᒍᑦ): ᓄᓇᕗᒻᒥᐅᑦ 
ᑕᐃᒃᑯᐊ ᓇᖕᒥᓂᖅ ᓂᐅᕕᕈᓐᓇᕐᑐᑦ ᐃᒡᓗᒥ. ᒥᓂᔅᑕ ᖃᐅᔨᒪᕚ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔾᔪᑎᓂᒃ 
ᓴᖅᑭᔮᕐᑎᑦᓯᖃᑦᑕᕐᐹᑦ, ᑮᓇᐅᔭᖃᕐᑎᑦᓯᕚᑦ ᓄᓇᕗᖕᒥᐅᓂᖕ ᓇᖕᒥᓂᖅᑖᕈᒪᔪᓂᒃ ᐃᒡᓗᓕᒃ ᐃᑲᔪᕈᑎᒃᓴᖃᕐᐹ. ᒥᓂᔅᑕ 
ᓄᓇᕗᒥ ᖃᓄᖅ ᐱᔨᒃᓯᖃᑦᑕᕐᒪᖔᑕ ᓇᖕᒥᓂᖅ ᐃᒡᓗᖃᕐᑐᓂᒃ, ᖁᔭᓐᓇᒦᒃ. 
 
ᐅᖃᖅᑎ: ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐᕐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᑦᑕᐅᖅ ᐊᐱᕆᔪᓐᓇᕋᕕᑦ ᒪᓕᒐᓕᐅᕐᑎᐅᖃᑎᒋᔭᒋᑦ. ᐄ ᑖᒃᑯᐊ 
ᓇᖕᒥᓂᖃᐅᕐᑐᓄᑦ ᐊᒻᒪ ᓇᖕᒥᓂᖅᑖᕈᒪᔪᓄᑦ ᐃᓪᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᖃᑦᑕᕐᑐᐃᑦ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᑎᒍ, ᑖᒃᑯᐊᓗ ᐸᐃᑉᐹᖁᑎᒋᔭᖏᑦ ᑎᑎᕋᕐᑕᐅᑦᓯᐊᓕᕋᓗᐊᕐᒪᖔᑕ ᑕᒪᒃᑯᓄᖓ 
ᐃᑲᔫᑎᖃᑦᓯᐊᐸᒃᓱᑎᒃ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᕐᑎᖁᑎᒋᔭᕗᑦ ᓄᓇᓕᖕᓄᑦ ᐳᓚᕋᒃᐸᒃᓱᑎᒃ ᖃᓄᖅ 
ᐃᑲᔪᕆᐊᒃᑲᓐᓂᕈᓐᓇᕐᒪᖔᑎᒃ ᑕᒪᒃᑯᓇᓐᖓᑦ ᓇᖕᒥᓂᖃᐅᕐᑐᓂᒃ ᐅᕝᕙ ᓇᖕᒥᓂᖅᑖᕋᓱᐊᕐᑐᓂᒃ, ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ, ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᓂᔅᑐᕐ ᐹᓇᐸᔅ. 
 
ᐹᓇᐸᔅ: ᐅᖃᖅᑎᑦᓯᔩ. ᐃᓚᖏᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᑎᓯᒪᖃᑦᑕᓕᕐᑑᒐᓗᐊᑦ ᑕᒪᒃᑯᓂᖓ 
ᓇᖕᒥᓂᖃᕐᑐᓂᒃ representᑎᓐᓂᐊᕐᑐᓂᒃ ᑭᓯᐊᓂ ᐃᓚᖏᑦ ᑲᑎᒪᔨᐅᕕᖃᕐᑐᑦ Housing Associationᑯᓐᓄᑦ 
ᑲᑎᒪᔨᖃᓐᖏᒻᒪᑕ ᑕᒪᒃᑯᓄᖓ. Homeownersᓄᑦ ᑲᒪᔨᐅᓂᐊᕐᑐᓂᒃ. 

(ᑐᓵᔨᑎᒍᑦ) ᐱᔭᕐᓂᓐᖏᒻᒪᓐ ᓇᖕᓂᖅ ᐊᖏᕐᕋᖃᕐᓂᖅ. ᓲᕐᓗ ᓄᓇᓯᐅᑎᖃᕆᐊᖃᕈᕕᓐ ᓇᓪᓕᐅᒃᑯᒫᖃᕆᐊᖃᕐᖢᑎᒃ, 
ᑕᐃᒃᑯᐊ ᓇᓪᓕᐅᒃᑯᒫᖏᓐ ᒪᓕᒃᓯᒪᖃᑦᑕᕐᒪᑕ ᐊᑭᖓᓂᒃ ᐃᓗᓕᖏᓐᓂᒡᓗ. ᒥᓂᔅᑕ ᓇᓗᓇᐃᕐᓯᔪᓐᓇᕐᐹ 
ᒪᓕᒐᓕᐅᕐᕕᒻᒥ, ᖃᑦᓰᓐ ᖃᐅᔨᓴᐃᔨᖃᕐᐸᑦ ᓈᓴᐃᔨᖃᕐᐸᑦ ᐱᖁᑎᒋᔭᐅᔪᓂᖕ ᓄᓇᕘᒻᒥ. ᐊᒻᒪ ᓇᓕᐊᓐᓂ 
ᓄᓇᓕᓐᓃᑉᐸᓐ?   
 
ᐅᖃᖅᑎ: ᐹᓇᐸᔅ, ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᔅᑐᕐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᓈᓴᐅᑎᖏᑦ ᐱᓯᒪᓐᖏᓐᓇᒃᑭ ᖃᑦᓯᐅᒻᒪᖔᑕ ᑕᒪᒃᑯᓄᖓ 
ᖃᐅᔨᓴᕐᑎᖏᓐ ᖃᓄᖅ ᐊᑭᖃᕐᒪᖔᑕ ᑭᓯᐊᓂ ᑖᓐᓇ ᒪᓕᒐᓕᐅᕐᑎᐅᖃᑎᒐ ᐅᑎᕐᕕᒋᒐᔭᖅᑲᕋ ᐊᒻᒪ ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᑕᒪᒃᑯᓂᓐᖓᓐ ᑐᑭᓯᑎᑕᐅᖃᑦᑕᕈᑎᒃ ᐃᒪᐃᑦᑐᓂᒃ ᐱᔪᒪᒍᕕᑦ, ᒪᑯᐊ ᖃᐅᔨᓴᕐᑕᐅᒋᐊᖃᖅᑯᑦ 
ᓚᔭᐅᑦᓯᐊᕋᔭᖅᐸᑕ ᓄᓇᓕᖕᓅᕋᐃᑉᐸᑕ ᑐᑭᓯᓇᕐᓂᖅᓴᐅᒐᔭᕐᒪᑦ ᓱᓇᐃᑦ ᐱᓕᕆᐊᕆᔭᐅᔭᕆᐊᖃᕐᒪᖔᑕ ᑖᒃᑯᓇᓂ 
ᓄᓇᓕᓐᓂ ᐱᓕᕆᒍᒪᔪᓂᒃ ᑭᓯᐊᓂ.  
 
ᒪᓕᒐᓕᐅᕐᑎᐅᖃᑎᒐ ᑖᓐᓇ ᑭᓯᐊᓂ ᑲᑦᓯᐅᒻᒪᖔᑕ ᑕᒪᒃᑯᓃᖓᑦ ᖃᐅᔨᕐᑎᐅᖃᑦᑕᕐᑐᐃᑦ ᐃᓪᓗᓂᒃ ᖃᓄᖅ 
ᐊᑭᖃᕐᒪᖔᑕ ᐊᒻᒪᓗ ᐋᖅᑭᒋᐊᕐᑕᐅᔭᕆᐊᖃᕐᒪᖔᑕ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ ᐊᑭᓱᒃ, ᐊᐃᑉᐹᓂ ᐃᓚᖏᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᑕᐃᒃᑯᐊ ᓄᓇᓖᑦ ᓈᓴᐃᔨᑕᖃᓐᖏᑉᐸᑕ, ᐃᒡᓗᖏᑦ ᖃᓄᖅ 
ᖃᐅᔨᓴᕐᑕᐅᔪᓐᓇᕐᐸᑦ, ᓇᒡᓕᐅᒃᑯᒫᓕᕐᑕᐅᓂᐊᕐᒪᑕ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ, ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᔅᑐᕐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊ. ᐊᒡᒍᑐᕐᓯᒪᓂᕐᒥ ᐊᑐᓂ 
ᑐᓴᖅᑎᑦᓯᖃᑦᑕᖁᔭᒃᑲ ᐊᒡᓚᕝᕕᒻᒥ, ᑐᖅᑲᕐᑕᕐᕕᒋᔭᖏᓐᓂ ᑐᓴᐅᒪᑎᑕᐅᑦᓯᐊᕆᐊᓖᑦ ᓄᓇᓕᖏᓐᓄᑦ 
ᑎᑭᑦᑐᖃᓕᕌᖓᑦ ᖃᐃᔨᓴᐃᓗᑎᒡᓘᓐᓃᑦ ᐃᒡᓗᓂᒃ ᓇᖕᒥᓂᕆᔭᐅᔪᓂᒃ ᐃᓄᓐᓄᓐ. ᐃᖅᑲᓇᐃᔭᖃᑎᖃᑦᓯᐊᖃᑦᑕᕐᑐᒍᑦ 
ᒪᓕᒐᓕᐅᕐᑎ, ᐃᖅᑲᓇᐃᔭᖃᑦᑎᐊᕈᒪᔪᒍᑦ ᒪᓕᒐᓕᐅᕐᑎᒥᒃ ᐊᒻᒪ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᖕ, 
ᐃᓱᒪᒃᓴᖅᓯᐅᕈᓐᓴᕐᓂᐊᕋᑦᑕ ᖃᓄᖅ ᐱᐅᓯᒋᐊᕐᑕᐅᔪᓐᓇᕐᓂᐊᕐᒪᖔᑦ ᖃᐅᔨᓴᐃᖃᑦᑕᕐᓂᖅ ᐃᒡᓗᓂᒃ, ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᕼᐅᕐ, ᐱᖓᔪᐊᑦ ᐊᒻᒪ ᑭᖑᓪᓕᖅᐋᖅ ᐃᓚᒋᐊᕈᑦ, ᒥᔅᑐᕐ ᐹᓇᐸᔅ. 
 
ᐹᓇᐸᔅ: ᐃᖃᓗᓐᓂ ᑲᒪᒋᔭᐅᔫᒐᓗᐊᖅ ᐃᖃᓗᓐᓂ ᓇᓗᓇᓐᖏᑲᐅᑎᒋᒻᒪᑦ, ᑕᒪᒃᑯᐊ inspectors, building 
inspectors, ᐱᑕᖃᓐᖏᒻᒪᓐ ᑕᕝᕙᓂ ᐃᖃᓗᓐᓂ. ᑕᒪᒃᑯᐊ ᐃᒡᓗᐃᑦ ᓄᑖᑦ ᓴᓇᔭᐅᕙᓪᓕᐊᔪᑦ, pilesᓃᑦᑕᕌᖓᒥᒃ, 
ᐅᐱᕐᖓᑦᓵᖑᓕᕋᖓᑦ ᓄᓇ ᐊᐅᓕᕌᖓᑦ ᐃᖠᖀᓪᓕᓯᑲᐅᑎᒋᖃᑦᑕᕐᖓᑕ ᓄᑖᖑᒐᓗᐊᑦ ᐃᒡᓗᒋᔭᐅᔪᑦ ᑕᒫᓂ 
ᓴᓇᔭᐅᔪᑦ. ᑖᓐᓇ ᑐᑭᓕᐅᑎᑐᐃᓐᓇᖅᑕᕋ ᑕᐃᒪᓐᓇᐃᑦᑐᓂᒃ ᐃᓗᐊᓐᖏᓗᐊᕈᑎᖃᕋᑦᑕ ᑕᒫᓂ ᓄᓇᓕᓐᓂ 
ᒥᑭᓐᓂᖅᓴᐅᔪᓂᑦ.  

(ᑐᓵᔨᑎᒍᑦ) ᐃᖅᑲᓇᐃᔭᖃᑎᖃᕐᓗᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᑖᒃᑯᐊ ᓄᓇᕗᒻᒥ ᐊᖏᕐᕋᖃᖅᑐᑦ 
ᓇᖕᒥᓂᖅ ᐱᔨᑦᓯᖅᑕᐅᔪᓐᓇᕐᓂᐊᖅᐳᑦ ᐃᒡᓗᖁᑎᒋᔭᖏᑦ ᓴᐳᒻᒥᔭᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
  
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᖅᑲᓇᐃᔭᖃᑎᒋᓂᐊᖅᐸᕗᑦ ᑕᒪᓐᓇᓗ ᖃᓄᖅ 
ᐱᓕᕆᐊᕆᑦᓯᐊᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᐅᖃᖃᑎᒋᓂᐊᕆᕙᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᑲᓯ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᒥᔅᑕ ᑰᓕ. 
  
ᑰᓕ:ᐊᖏᖅᑕᐅᔪᒪᒐᓗᐊᖅᑐᖓ (unanimous consent item 5)-ᒨᓚᐅᑲᒍᒪᓪᓗᖓ ᐊᑯᓂᐅᓐᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ ᑲᑎᒪᔾᔪᑎᔅᓴᕗᑦ 5. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᒥᔅᑕ ᑰᓕ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑰᓕ: ᖁᔭᓐᓇᒦᒃ, (ᐃᒃᓯᕙᐅᑖᖅ) ᐅᖃᖅᑏ. ᖁᕕᐊᓱᓪᓚᕆᑦᑐᖓ ᓴᕆᒪᓴᒻᒪᕆᑦᖢᖓᓗ ᑖᓐᓇ ᐳᓛᖅᑕᐅᒐᑦᑕ 
ᑕᕝᕙᓂ ᑕᒪᐅᓐᖓᐃᓐᓇᖃᑦᑕᖏᒻᒥᔪᖅ ᐱᖃᓐᓈᕆᓪᓚᕆᑦᑕᕐᓂᒃ ᑭᕙᓪᓕᕐᒥᑦ ᑕᒫᓃᒻᒪᑦ ᒥᔅᑕ ᔮᓐ ᕼᐃᒃᔅ 
ᑐᓐᖓᓱᑦᑎᑕᐅᑦᑎᐊᖁᔭᕋ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦ. ᑲᑎᒪᔾᔪᑎᔅᓴᕗᑦ 5. ᑲᑎᒪᔾᔪᑎᔅᓴᕗᑦ 7. 
ᑲᑎᒪᔾᔪᑎᔅᓴᕗᑦ 8. ᑲᑎᒪᔾᔪᑎᔅᓴᕗᑦ 9. ᒪᒥᐊᓇᖅ. ᑲᑎᒪᔾᔪᑎᔅᓴᕗ 10. ᑲᑎᒪᔾᔪᑎᔅᓴᕗᑦ 11. ᑲᑎᒪᔾᔪᑎᔅᓴᕗᑦ 12. 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 128 - 2(4): ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᑦᓯᐊᕐᒧᑦ 

ᐊᒻᒪ ᓄᓇᕘᒧᑦ - ᐊᕐᕌᒍᑕᒫᑦ ᐅᓂᒃᑳᖓᑦ 2006 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 129 - 2(4): ᒥᓂᔅᑕᐅᔪᑦ ᑲᑎᒪᓯᒪᓂᖏᓐᓄᑦ ᐅᓂᒃᑳᖅ - ᒐᕙᒪᐅᖃᑎᒌᑦᑐᑦ 

ᒥᓂᔅᑕᐃᑦ ᑲᒪᒋᔭᓖᑦ ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᓂᕐᒧᑦ ᓄᓇᑦᓯᐊᕐᒥ ᐊᒻᒪ ᓄᓇᕘᒥ ᔫᓂ 19, 
2007 (ᓇᑦᑎᖅ) 

 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᓴᖅᑭᑦᑐᒪᔭᒃᑲ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᑦ ᓄᓇᑦᓯᐊᕐᒥ ᓄᓇᕗᒻᒥᓪᓗ ᑲᑐᔾᔨᓪᓗᑎᒃ ᐅᓂᒃᑳᓕᐊᕆᔭᐅᓯᒪᔪᑦ ᐊᒻᒪᓗ  

ᐊᐃᑉᐸᖓ ᒥᓂᔅᑕᐃᑦ ᑲᑎᒪᓚᐅᕐᓂᖏᑦ ᔫᓂ 19, 2007. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑎᑎᖅᑲᐃᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐋᓐᓂᐊᖅᑕᐃᓕᔪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 130 - 2(4): ᐊᖏᕐᕋᒥ ᐊᒻᒪ ᓄᓇᓕᓐᓂ ᐱᒡᒐᖅᑐᓕᕆᓂᕐᒧᑦ ᐱᔨᑦᑎᕋᐅᑎᑦ 

ᐊᕐᕌᒍᑕᒫᑦ ᐅᓂᒃᑳᖓᑦ 2005-2006 (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐊᕐᕌᒍᑕᒫᖅᓯᐅᑏᑦ 2005-06 
ᐊᖏᕐᕋᒥᑦ ᓄᓇᓕᓐᓂᓗ ᑲᒪᓂᕐᒧᑦ ᐱᔨᑦᑎᕈᑏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓴᖅᑭᖅᑕᐅᔪᑦ ᑕᒪᐅᓐᖓᖅᑕᐅᓂᐊᕐᖓᑕ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. 
ᑲᑎᒪᔾᔪᑎᔅᓴᕗᑦ 14. ᑲᑎᒪᔾᔪᑎᔅᓴᕗᑦ 15. ᑲᑎᒪᔾᔪᑎᔅᓴᕗᑦ 16. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚ.ᒃ 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 19 - ᒪᓕᒐᒃᓴᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᖅ ᓈᓴᐅᑎᓕᒃ 2 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᑲᓇᓐᓇᖓᓄᑦ, ᐱᖁᔭᒃᓴᖅ 19, ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ ᐃᓐᑲᒻᑖᒃᓯᓕᕆᓂᕐᒧᑦ, ᒪᓕᒐᖅ 
ᓈᓴᐅᑎᓕᒃ 2 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ ᐱᖁᔭᔅᓴᖅ 19, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑐᖅ. 
 
ᑲᑎᒪᒡᔪᑎᔅᓴᓄᑦ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. Mr. Premier. 
 
ᒪᓕᒐᒃᓴᖅ 18 – ᑐᑭᓯᒋᐊᕈᓐᓇᓂᕐᒧᓐ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖅ ᐊᓯᖏᓪᓗ ᒪᓕᒐᐅᖃᓯᐅᑎᔪᑦ - 

ᓯᕗᓪᓕᕐᐹᒥᑦ ᐅᖃᓕᒫᖅᑕᐅᓂᖓ  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᓐ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᓇᑦᑎᓕᕐᒧᓐ ᐱᖁᔭᔅᓴᖅ 18, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐊᑐᐃᓐᓇᕈᐃᓂᕐᒧᑦ ᑐᓴᐅᒪᔾᔪᑎᓂᒃ 
ᓴᐳᒻᒥᐅᑎᖅᓯᒪᓂᕐᓗ ᐃᒥᒻᒧᑦ ᑐᕌᖓᔪᓐ ᐊᓯᖏᓪᓗ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎᑦ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪᑦᑕᐅᖅ 
ᐱᖁᔭᔅᓴᖅ 18, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᑯᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ.  
 
ᑲᑎᒪᒡᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ.  
 
ᑲᑎᒪᒡᔪᑎᔅᓴᕗᑦ 19, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᒫᓐᓇ ᐱᖁᔭᔅᓴᖅ 15, 
ᒪᒥᐊᓇᖅ ᐱᖁᔭᔅᓴᖅ 16, ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᐃᕝᔭᕈᑕᐃᓚᒃ.  

ᑭᓯᐊᓂ ᑲᑎᒪᑐᐃᓐᓇᓚᐅᖏᓂᑦᑎᓐᓂ, ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅᑕ. 
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:21ᒥ ᑲᔪᓯᒃᑲᓐᓂᖅᑐᑎᓪᓗ 15:55ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᓂᖅ ᐱᒋᐊᖅᑎᓐᓂᐊᕐᓕᕋᒃᑯ. ᑲᑎᒪᑐᐃᓐᓇᓕᕈᑦᑕ ᐅᑯᐊ ᑲᒪᒋᓂᐊᖅᑕᕗᓐ 
ᐱᖁᔭᔅᓴᖅ 16, ᖃᓄᐃᓕᖓᔪᒪᓕᖅᐱᓯ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒌᓐᓇᕈᒪᔭᕗᑦ ᐱᖁᔭᔅᓴᖅ 16, ᕿᒥᕐᕈᓇᕐᓂᒃ ᐊᑭᑐᔪᖅᑐᕈᑎᔅᓴᓂᒃ 
ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ ᐱᔭᕇᖅᐸᓐ ᓄᓇᕘᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᒪᒋᓂᐊᕐᓗᑎᒃᑯᑦ. ᖁᔭᓐᓇᒦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖃᑎᒌᑉᐱᑖ ᑲᒪᒋᔪᒪᓪᓗᑎᒃᑯ ᐊᑭᑐᔪᖅᑐᕈᑎᔅᓴᐃᓐ 
ᐊᕙᑎᓕᕆᔨᒃᑯᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐊᕙᑎᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑖᓐᓇ ᐊᐱᕆᔪᒪᓕᖅᐸᕋ, ᒥᔅᑕ ᓇᑦᑎᖅ, ᐊᕙᑎᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᔪᖅ, ᒪᑐᐃᖅᓯᒋᐊᕈᑎᒥᓂᒃ ᐱᒋᐊᖁᓕᖅᖢᒍ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑕᒪᑐᒪᓂ ᐅᓐᓄᓴ 
ᓵᑦᓯᓃᑦᑐᓐᓇᖃᒪ ᑲᑎᒪᑐᐃᓐᓇᓕᖅᑎᓪᓗᑕ. ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2008-09 ᑲᒪᒋᓂᐊᕐᓗᒍ.  
 
ᑖᒃᑯᐊ 2008-09-ᒥ, $1.7 ᒥᓕᐊᓐᑐᖅᑐᓂᒃ ᐊᑭᑐᔪᖅᑐᕈᑎᖃᕐᓂᐊᖅᑐᓐ ᐊᒻᒪᓗ 2008-09 ᒪᕐᕈᓪᓗᐊᑖᒃ ᐆᒪᔪᑦ 
ᐊᐅᓚᑕᐅᓂᖏᑦ ᐊᒻᒪᓗ ᒥᕐᖑᐃᖅᓯᕖᓐ ᐊᑦᔨᐅᖏᑦᑐᓪᓗ ᐃᓂᖏᑦ.  
 
ᐃᒃᓯᕙᐅᑖᖅ, ᓄᓇᕘᒻᒥ ᒥᕐᖑᐃᖅᓯᕖᑦ ᐊᒃᓱᐊᓗᒃ ᐃᑲᔪᕐᓂᖃᑉᐳᓐ ᓴᐳᒻᒥᐅᓯᕆᔭᐅᖃᑦᑕᖅᓯᒪᒻᒪᑕ 
ᓴᖅᑭᔮᖅᑎᑦᑎᖃᑦᑕᖅᖢᑎᓪᓗ ᓄᓇᑦᑎᓐᓂᒃ ᐱᖅᑯᓯᑐᖃᑦᑎᓂᓪᓗ ᐱᓐᖑᐊᓂᕐᒧᓪᓗ ᑐᕌᖓᔪᓂᒃ, 
ᐳᓚᕋᖅᑐᓕᕆᓂᕐᓗ.  
 
ᑕᒪᒃᑯ ᒥᕐᖑᐃᖅᓯᕕᑉᐳᑦ ᓴᓇᔭᐅᓚᐅᖅᓯᒪᔪᓐ ᓄᓇᕗᒻᒥᐅᓄᑦ ᐃᑲᔫᑎᒋᔭᐅᖁᔭᐅᓪᓗᑎᒃ ᐊᒻᒪᓗ ᐳᓚᕋᖅᑎᓄᑦ. 
ᐊᑭᑐᔪᖅᑐᕈᑎᔅᓴᓐ ᐊᖅᑯᑎᒋᓗᑎᒃᑯ ᓄᓇᕗᒻᒥᐅᓐ ᐳᓛᖅᑎᓪᓗ ᑭᓐᖒᒪᔭᖏᑦ ᓴᖅᑭᑦᑎᔪᒪᓂᐊᖅᑕᕗᓐ. 

2008-09 ᐊᖏᓂᖅᐹᖅ ᓵᖓᕝᕕᒋᓂᐊᖅᑕᕗᑦ ᐊᑭᑐᔪᖅᑐᕈᑎᔅᓴᐃᓐ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓄᑦ 
ᒪᓕᒃᓯᒪᑐᐃᓐᓇᓂᐊᖅᑐᓐ. ᓵᖓᓗᐊᓐᖑᐊᕐᓗᑕ ᓴᓇᓐᑲᓂᕐᓂᒃ ᐆᒪᔪᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ 
ᓄᑕᐅᔪᓐᓃᐸᓪᓕᐊᔪᑦ ᐆᒪᔪᓕᕆᓂᕐᒧᑦ ᑐᕌᖓᔪᑦ ᓄᒃᑕᐅᑏᓐ.  
 
ᐱᖓᓱᓂᒃ ᑎᑎᕋᖅᑖᖅᓯᒪᓕᖅᑐᒍᑦ ᐃᓪᓗᓕᒑᕐᔪᒻᒥ, ᑎᑭᕐᕋᔾᔪᐊᕐᒥ, ᓴᓂᕋᔭᒻᒥᓗ, ᐊᒻᒪᓗ ᑎᓴᒪᖓᓐ 
ᐃᖃᓗᒃᑑᑦᑎᐊᕐᒥ ᐱᔭᕇᖅᑕᐅᒍᒪᓂᐊᖅᑐᖅ ᐊᕐᕌᒎᒃ ᒪᕐᕉᒃ ᑐᖔᓂ. 
 
ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑕ ᐸᕐᓇᐅᑎᖏᓐ ᓵᓐᖓᓗᐊᑕᓐᓂᐊᖅᑐᓐ 
ᑭᓐᖒᒪᔭᐅᓂᖅᐹᓐ ᓯᕗᓪᓕᐅᔾᔭᐅᓯᒪᔪᓪᓗ ᒐᕙᒪᒃᑯᓐᓄᑦ ᒪᓕᒃᑕᐅᓪᓗᑎᒃ ᐊᒻᒪᓗ ᓄᓇᓖᑦ ᑭᓐᖒᒪᔭᖏᑦ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐸᐅᓐᖓᖃᑎᒋᔪᒪᔭᓐᓂᒃ ᐱᑕᖃᑉᐹ? 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑕᐃᒃᑯᐊ ᓵᑦᑎᓐᓃᖃᑕᐅᓂᐊᖅᑐᓐ ᐸᐅᖓᖅᑕᐅᖁᔭᐅᓗᑎᒃ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ, ᑕᐃᒃᑯᐊ ᐃᓯᖅᑎᑲᐃᓐᓇᒃᑭᓐ ᐹᓃᖃᑎᒋᓂᐊᖅᑕᕗᑦ. 
 
ᑎᑎᕋᖅᑕᐅᓯᒪᓂᐊᕐᒪᑕ ᐊᑏ ᐅᑯᐊ ᑭᓇᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᓐ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐅᓇ ᑕᓕᖅᐱᓃᑦᑐᖅ, ᓴᐃᒪᓐ ᐊᕙ, ᑐᒡᓕᕆᓪᓗᒍ ᐊᒻᒪ ᓴᐅᒻᒥᓐᓂ, ᒥᔅᑕ ᑕᐃᕕᑦ 
ᒪᓐᑏᕝ, ᒥᕐᖑᐃᖅᓯᕕᓕᕆᔨᕗᑦ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓐᖓᓱᒋᑦᓯ ᑲᑎᒪᔨᕋᓛᑦ. ᑖᒃᑯᐊ ᑲᑎᒪᔨᕋᓛᑦ ᐃᒃᓯᕙᐅᑕᖓᓐ ᓂᓪᓕᐅᑎᔅᓴᖃᑉᐹ. ᒥᔅᑕ 
ᒪᑉᓴᓚᒃ. 
 
ᒪᑉᓴᓚᒃ: ᐃᒃᓯᕙᐅᑖᖅ, ᐊᔭᐅᖅᑏᑦ ᑲᑎᒪᔨᕋᓛᖏᑦ ᕿᒥᕐᕈᓯᒪᓕᕐᖓᑕ ᑐᒃᓯᕋᐅᑕᐅᓯᒪᔪᓂᒃ ᐊᑭᑐᔫᑎᓄᑦ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓐᓂᑦ 2008-2009 ᐊᕐᕌᒍᖓᓄᑦ, ᖁᕕᐊᒃᐳᖓ ᑲᑎᒪᔨᕋᓛᑦ ᐅᖃᐅᓯᒃᓴᖏᓐᓂᒃ 
ᐅᓂᒃᑳᕈᓐᓇᕋᒪ.    
 
ᑲᑎᒪᔨᕋᓛᑦ ᐅᔾᔨᕈᓱᒃᓯᒪᒻᒪᑕ ᐱᓕᕆᕝᕕᖓᑕ ᑐᒃᓯᕋᐅᑎᖏᑦ 2008-2009 ᐊᕐᕌᒍᖓᓄᑦ ᐊᑭᑐᔫᑎᓄᑦ 
ᐊᑐᕈᒫᕐᓂᐊᕐᑐᖁᑎᖏᑦ $1,700,000ᖑᓂᐊᕐᖓᑕ ᐃᒻᒪᖃ 16% ᐳᓴᓪᓗᐊᒥᒃ ᐊᑦᑎᓐᓂᕐᓴᐅᓪᓗᑎᒃ 2007-2008ᒥ 
ᐊᑐᕈᒫᕐᓂᐊᕐᑐᖁᑎᖏᓐᓂᒃ.  
 
ᐃᑦᓯᕙᐅᑖᖅ, $600,000 ᑐᕌᖓᓂᐊᕐᖓᑕ ᑰᒑᕐᔪᖕᒥ ᒥᕐᖑᐃᓯᕐᕕᒃᓴᐅᑉ ᐋᖅᑭᒃᓱᖅᑕᐅᕙᓪᓕᐊᓂᖓᓄᑦ, 
ᓄᑖᖑᓂᐊᕐᑐᓂ ᐱᓕᕆᐊᖑᓂᖓ.  $1,000,000 ᑐᕌᖓᓂᐊᕐᑐᑎᒃ ᒥᑭᓐᓂᕐᓴᓄᑦ ᐊᑭᑐᔫᑎᓄᑦ ᐱᔭᒃᓴᓄᑦ ᐊᒻᒪ 
ᑭᖑᓪᓕᕐᐹᖅᓯᐅᑏᑦ $100,000 ᑐᕌᖓᓂᐊᕐᑐᑎᒃ ᐆᒪᔪᕐᓂᐊᕐᑏᑦ ᐊᓪᓚᕝᕕᖏᓐᓄᑦ ᐋᖅᑭᒋᐊᕈᑎᒃᓴᐅᓪᓗᑎᒃ.    
 
ᐃᑦᓯᕙᐅᑖᖅ, ᓄᑖᓂᒃ ᑮᓇᐅᔭᕐᑕᖃᕋᓗᐊᕐᑎᓪᓗᒍ ᐱᓕᕆᔾᔪᑎᒃᓴᓂᒃ ᑰᒑᕐᔪᖕᒥ ᒥᕐᖑᐃᓯᕐᕕᒃᓴᐅᑉ 
ᐋᖅᑭᒃᓱᖅᑕᐅᓂᖓᓄᑦ, ᑲᑎᒪᔨᕋᓛᑦ ᐅᖃᐅᔾᔭᐅᓐᓂᓚᐅᕐᖓᑕ ᐋᖅᑭᒃᓱᖅᑕᐅᕙᓪᓕᐊᓂᕆᒐᔭᕐᑕᖓ ᒥᕐᖑᐃᓯᕐᕕᐅᑉ  
ᒫᓐᓇᒃᑯᑦ ᑲᔪᓯᔪᓐᓇᓐᖏᒻᒪᑦ ᐅᐱᓐᓇᕋᓂ  ᒥᕐᖑᐃᓯᕐᕕᓐᖑᖁᔭᐅᔫᑉ ᓄᓇᖓ ᒫᓐᓇ ᐊᑐᖅᑐᐊᖅᑕᐅᒻᒪᑦ 
ᐅᔭᕋᒃᓯᐅᕐᑎᓄᑦ ᑲᓇᑕᐅᑉ ᐃᓄᓕᕆᔨᑐᖃᒃᑯᖏᓐᓂᒃ ᐱᔪᓐᓇᐅᑎᑖᕐᑎᑕᐅᓂᑰᓪᓗᑎᒃ.  ᒥᓂᔅᑕ ᐅᖃᖅᓯᒪᓪᓗᓂ  
ᓇᓗᓇᕐᖓᑦ ᖃᖓᒃᑯᑦ ᐱᒋᐊᕐᑕᐅᒐᔭᕐᒪᖔᑦ ᒥᕐᖑᐃᓯᕐᕕᒃ. ᑲᑎᒪᔨᕋᓛᑦ ᐊᑐᓕᖁᔨᕗᑦ ᑕᐃᒫᒃ ᐱᓕᕆᕝᕕᓯ 
ᐱᓕᕆᖃᑎᖃᖁᓪᓗᒋᑦ ᑲᓇᑕᐅᑉ ᐃᓄᓕᕆᔨᑐᖃᒃᑯᖏᓐᓂᒃ ᐊᒻᒪ ᕼᐋᒪᓚᒃᑯᓐᓂᒃ ᑐᓴᐅᒪᖃᑦᑕᐅᑎᑦᓯᐊᕐᓂᐊᕋᑦᓯ  

ᓄᓇᑦ ᐊᑐᖅᑐᐊᕐᑕᐅᑎᑕᐅᕙᓪᓕᐊᔪᑦ ᐅᔭᕋᒃᓯᐅᕐᑎᓄᑦ ᐅᕝᕙᓘᓐᓃᑦ ᐅᔭᕋᓐᓂᐊᕐᑏᑦ ᑲᒻᐸᓂᖁᑎᖏᓐᓄᑦ 
ᓯᕗᓂᒃᑎᓐᓂ ᐊᑲᐃᓪᓕᐅᕈᑏᑦ ᓴᖅᑭᑐᐃᓐᓇᐸᓐᓂᐊᓐᖏᒻᒪᑕ ᓲᕐᓗ ᑖᓐᓇ ᑕᐃᒪᐃᓚᐅᕐᒪᑦ.      
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᑎᖃᕐᖓᑕ ᐊᑭᑐᔫᑏᑦ ᐱᓕᕆᐊᒃᓴᑦ ᐊᔾᔨᒌᖏᑦᑐᓄᑦ ᐱᓕᕆᕝᕕᓐᓄᑦ 
ᐅᖓᕙᕆᐊᕐᑕᐅᑐᐃᓐᓇᐸᓐᓂᖏᓐᓂᑦ ᐊᑲᐃᓪᓕᐅᕈᑎᖃᕐᓂᖏᓐᓄᑦ ᓇᓚᐅᑦᓵᕐᑎᑦᓯᓂᒃᑯᑦ ᑳᓐᑐᓛᒃᓴᓂᒃ 
ᒪᓂᒪᓴᐅᑎᐅᕙᒃᑐᓂᒃ. ᐱᒻᒪᕆᐅᒻᒪᑦ ᓄᓇᓖᑦ ᒐᕙᒪᖏᑦ ᑐᓴᕐᑎᑕᐅᑦᓯᐊᖃᑦᑕᕆᐊᖃᕐᒪᑕ ᐱᓕᕆᕝᕕᓯᓐᓂᒃ 
ᖃᖓᒃᑯᑦ ᐅᓪᓗᕐᓯᐅᑎᑎᒍᑦ ᐅᕝᕙᓘᓐᓃᑦ ᐱᓕᕆᐊᖑᓂᐊᓚᐅᕐᑐᑦ ᐊᓯᔾᔨᕐᑐᒥᓂᐅᑉᐸᑕ ᖃᐅᔨᒃᑲᕐᑕᐅᖃᑦᑕᕐᓗᑎᒃ 
ᐊᕐᕌᒍ ᕿᑎᕋᓕᕐᑎᓪᓗᒍ ᐊᓯᔾᔨᑳᓪᓚᓐᓂᐊᕐᓂᖅᐸᑕ, ᑕᐃᒫᒃ ᑐᑭᓯᓯᒪᑦᓯᐊᖃᑦᑕᕐᓂᐊᕐᖓᑕ ᐱᓕᕆᐊᒃᓴᑦ 
ᐅᖓᕙᕆᐊᕐᑕᐅᓂᐊᕐᒪᖔᑕ ᐅᕝᕙᓘᓐᓃᑦ ᖃᖓᒃᑯᑦ ᐱᔭᕇᕐᑕᐅᒐᔭᕐᒪᖔᑕ.    
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᕐᑐᐃᕗᑦ ᐋᖅᑭᒋᐊᕈᑎᒃᓴᓂᒃ ᒥᕐᖑᐃᓯᕐᕖᑦ ᐃᓪᓗᖁᑎᖏᓐᓂᒃ ᐊᒻᒪ ᓂᐅᕐᕈᕙᒃᑐᑦ 
ᑐᑭᓯᒋᐊᕐᕕᖏᓐᓂᒃ, ᑲᒪᒋᔭᐅᔪᒃᓴᒫᖑᓪᓗᑎᓪᓗ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ.  ᑲᑎᒪᔨᕋᓛᑦ 
ᐅᔾᔨᕈᓱᒃᓯᒪᒻᒪᑕ $1,000,000 ᓴᓂᕐᕙᕐᑕᐅᓯᒪᒻᒪᑕ ᐊᑐᕈᒫᕐᓂᐊᕐᑐᑎᒃ ᒥᑭᓐᓂᕐᓴᓄᑦ ᐊᑭᑐᔫᑎᓄᑦ 
ᐱᓕᕆᔾᔪᑎᒃᓴᐅᓪᓗᑎᒃ.  ᑖᒃᑯᐊ ᐊᑐᕈᒫᕐᓂᐊᕐᑐᑦ ᑐᕌᖓᓂᐊᕐᑐᑦ ᓄᒃᑕᕈᓐᓇᕐᑐᓄᑦ ᓱᓇᒃᑯᑎᓄᑦ, ᖃᐅᔨᓴᕐᕕᒻᒥ 
ᖃᐅᔨᓴᕈᑎᓄᑦ ᐊᒻᒪ ᒥᕐᖑᐃᓯᕐᕕᓐᓂ ᐱᖁᑎᒃᓴᓄᑦ. ᒥᓂᔅᑕ ᓵᑦᑎᓐᓃᑎᓪᓗᒍ, ᒪᓕᒐᓕᐅᖅᑎᐅᔪᑦ ᐊᕕᒃᑐᖅᓯᒪᔪᓂᒃ 
ᓇᓗᓇᐃᖅᓯᕕᐅᒍᒪᓚᐅᕐᒪᑕ ᖃᓄᖅ ᐊᑐᖅᑕᐅᓂᐊᕐᓂᖏᓐᓄᑦ. ᑖᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᑕᐃᓐᓇᓚᐅᕐᒪᑕ 
ᐊᒃᑑᕝᕙ 25, 2007, ᑕᓪᓕᒪᑦ ᐱᓇᓱᐊᕈᓯᐅᔪᑦ ᕿᒥᕐᕈᓇᓚᐅᖅᑎᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓂᒃ ᑕᕝᕙᓂ 
ᐱᓕᕆᕕᒻᒥ. ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓐᓂᓚᐅᖅᑐᑦ ᒥᓂᔅᑕᐅᔪᒥᒃ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᒃ 
ᓯᕗᓂᓪᓗᐊᖓᒍᑦ ᐊᑐᐃᓐᓇᐅᖃᑦᑕᖁᔨᓕᖅᑐᑎᒃ ᓯᕗᓂᑦᑎᓐᓂ ᕿᒥᕐᕈᓇᓐᓂᐅᖃᑦᑕᕐᓂᐊᖅᑐᓂᒃ ᐊᑭᑐᔫᑎᓄᑦ 
ᐊᑐᖅᑐᒃᓴᐅᔪᓄᑦ. 
 
 ᑲᑎᒪᔨᕋᓛᑦ ᐅᖃᐅᔾᔨᒋᐊᕆᕗᑦ ᒥᓂᔅᑕᒥᒃ ᐃᒥᒃᑰᓕᖓᔪᒃᑯᑦ ᑎᑎᕋᖁᓪᓗᒋᑦ ᑭᓱᒧᑦ ᐊᑐᖅᑕᒥᓂᕐᓂᑦ 
ᓇᓗᓇᐃᔭᐃᓯᒪᔪᓂᒃ, ᐊᕕᑦᑐᕐᓯᒪᔪᓂᓪᓗ ᑭᓱᒧᑦ ᐊᑐᖅᑕᐅᓂᐊᕐᒪᖔᑕ ᑮᓇᐅᔭᑦ ᐊᒻᒪ ᓇᓗᓇᐃᔭᕐᓯᒪᑦᓯᐊᕐᓗᑎᒃ 
ᖃᓄᑎᒋ ᑮᓇᐅᔭᕐᑖᕐᑎᑕᐅᓂᐊᕐᒪᖔᑕ ᐊᑐᓂ ᐱᓕᕆᐊᖑᓂᐊᖅᑐᑦ.     
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᓇᓗᓇᐃᕐᓯᓚᐅᕐᒪᑕ ᒫᓐᓇᕋᑖᖅ ᑳᓐᑐᓛᕐᑖᕋᓱᐊᕈᒪᔪᓄᑦ ᒪᓂᒪᓴᐅᑎᓂᒃ 
ᕿᒥᕐᕈᔨᐅᓂᐊᕐᑐᓂᒃ ᐱᓕᕆᕝᕕᑦᑕ ᐋᖅᑭᒃᓱᖅᓯᒪᓂᖓᓂᒃ.  ᐃᑯᐱᒡᕕᓕᕆᔨᒃᑯᑦ ᐊᕕᒃᑕᐅᒻᒪᑦ 
ᐊᕙᑎᓕᕆᔨᐅᓕᕐᑐᑎᒃ ᐊᒻᒪ ᐱᕙᓪᓕᐊᔪᓕᕆᔩᑦ ᐃᖏᕐᕋᔪᓕᕆᔩᓪᓗ, ᐱᕕᖃᖁᓕᓚᐅᕋᑦᑎᒍ ᐊᑐᓂ 
ᑐᕌᒐᒃᓴᖃᓕᖁᓪᓗᒋᑦ ᐊᒥᒃᑯᑦ ᑎᓕᔭᐅᔾᔪᑎᒋᓯᒪᔭᖏᓐᓂᒃ.  ᐃᑦᓯᕙᐅᑖᖅ, ᐃᓱᒫᓗᒋᖃᑦᑕᕋᑦᑎᒍ ᑕᐃᒫᒃ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᑲᒪᒋᔭᖃᕋᓗᐊᕐᑎᓪᓗᒋᑦ ᒥᕐᖑᐃᓯᕐᕕᓕᕆᔨᒃᑯᓐᓂᒃ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᑲᒪᒋᔭᖃᐅᕐᒪᑕ ᐊᒃᑐᐊᔪᓂᒃ ᐳᓚᕋᒃᑐᓕᕆᓂᕐᒧᑦ ᓂᐅᕐᕈᕙᒃᑐᓪᓗ ᑐᑭᓯᒋᐊᕐᕕᒋᕙᒃᑕᖏᓐᓂᑦ.  
ᐆᒃᑑᑎᑦᓯᐊᕙᐅᒻᒥᔪᖅ ᑕᐃᒫᒃ ᐆᒪᔪᕐᓂᐊᕐᑏᑦ ᓂᐅᕕᕐᐸᒃᑲᓗᐊᕐᑎᓪᓗᒋᑦ ᕿᓯᓐᓂᒃ ᐊᖑᓇᓱᒃᑎᓂᒃ, ᕿᓰᑦ 
ᑐᓂᔭᐅᑦᑕᓕᕆᕗᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᑲᒪᒋᔭᐅᓂᐊᕐᒪᑕ.  ᑲᑎᒪᔨᕋᓛᖑᖃᑕᐅᔪᑦ 
ᓂᐅᕆᐅᓐᓂᖃᑦᓯᐊᖅᐳᑦ ᖃᐅᔨᒃᑲᖅᑕᐅᖃᑦᑕᕐᓂᐊᕆᐊᒃᓴᖅ ᐊᐅᓚᔾᔪᑏᑦ ᕿᒥᕐᕈᔭᐅᕙᓪᓕᐊᓂᖏᑦᑕ ᒥᒃᓵᓄᑦ.     
 
ᐅᖃᐅᓯᕐᖓᐅᑎᒃᑲ ᐃᓱᓕᒻᒪᑕ.  ᑲᑎᒪᔨᕋᓛᖑᖃᑕᐅᔪᑦ ᐃᒻᒥᒃᑯᑦ ᐃᓱᒫᓘᑎᒥᓐᓂᒃ ᐅᖃᐅᓯᒃᓴᖃᑐᐃᓐᓇᕆᐊᓖᑦ 
ᑲᔪᓯᕙᓪᓕᐊᓂᑦᑎᓐᓂ.  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᐃᖅᑲᐃᑎᑦᑎᒋᐊᕈᒪᔪᖓ ᒪᓕᒐᓕᐅᖅᑎᓂᒃ ᒪᓕᒃᓗᒍ 77 (1) 
10 minutes-ᒥᒃ ᐅᖃᑲᕈᓐᓇᖅᑎᑕᐅᔪᑎᑦ ᒪᓕᒃᓗᒍᓗ 77(2) ᒪᓕᒃᓗᒍ ᐃᒃᓯᕙᐅᑕᐅᑉ ᐃᓱᒪᖅᓲᑎᒋᔭᖓ.  
 
ᒪᓕᒐᓕᐅᖅᑎᐅᔪᑦ ᓂᓪᓕᕈᓐᓇᕐᓂᐊᖅᑐᑦ ᐊᑕᐅᓯᐊᖏᓪᓗᓂ ᐅᖃᐅᓯᕆᔭᐅᔪᒧᑦ ᑭᓯᐊᓂ ᑖᒃᑯᐊ ᐅᖃᕈᒪᓯᒪᔪᑦ 
ᐅᖃᖅᓯᒪᓕᖅᑎᓪᓗᒋᑦ ᑕᐃᒪᓕ ᐅᖃᕈᒪᓪᓗᖓᓗ ᖃᖓᑐᐃᓐᓇᖅ ᐊᔪᕐᓇᓐᖏᒐᐃᒃᐸᑦ ᑖᒃᑯᐊ ᐊᐱᖅᑯᑎᒋᔭᓯ 
ᐊᐱᖅᑯᑎᒋᖃᑦᑕᕐᓂᐊᖅᑲᓯ ᒪᓕᒃᓗᒋᑦ ᑖᒃᑯᐊ ᒪᒃᐱᒐᕐᒦᓐᓂᒋᔭᑦᑎᓐᓂ ᐅᖃᐅᓯᒃᓴᖅᑕᖃᖅᐹ ᒪᓕᒐᓕᐅᖅᑎᓂᒃ? 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ : ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᓱᕐᓂᐊᕋᒪ ᐅᑦᑎᐊᕈ ᐊᐱᖅᓱᕆᐊᓚᐅᖏᓐᓂᓐᓂᑦ ᓇᓗᓇᐃᖅᓯᔪᒪᔪᖓ 
ᒪᕐᕉᖕᓂᒃ.  

ᑖᒃᑯᐊ ᒥᓂᔅᑕᐅ ᐅᖃᐅᓯᕆᕋᑖᖅᑕᖏᑦ ᒥᕐᖑᐃᖅᓯᕐᕕᒃᓴᓄᑦ ᐸᕐᓇᒍᑕᐅᔪᑦ ᑕᐃᑲᓂᖃᐃᑦ ᐅᒃᑑᑎᒋᓗᒍ ᑯᒑᖅᔪᖕᒥ.  
ᖃᐅᔨᒪᓪᓚᕆᓲᖑᖏᓐᓇᑦᑕ ᑭᓱᓪᓚᕆᖕᓂᒃ ᐃᓛᒃ ᐃᒪᓐᓇᖃᐃ ᖃᐅᔨᒪᖏᓐᓇᑦᑕ ᑕᐃᒃᑯᐊ ᐅᖃᕐᒪᑦ ᑕᐃᒃᑯᐊᒎᖅ 
ᐊᑐᓚᐅᖅᓯᒪᔭᑎᒃ ᑕᐅᑐᓐᖑᐊᖅᖢᒋᑦ ᑖᓐᓇ $600,000 ᐊᒻᒪ $150,000ᓂᒃ ᑎᑎᕋᐅᔭᖅᑕᐅᓗᓂ ᒪᕐᕈᐃᖅᓱᕐᓗᓂ 
ᑎᑎᕋᐅᔭᖅᑕᐅᓗᓂ $150,000ᖑᓗᓂ ᐊᑐᓂᑦ ᑕᐃᒃᑯᐊ ᓈᒻᒪᒃᐸᓚᐅᕐᒪᖔᑕ ᓯᕗᓕᑦᑎᓐᓃᑦᑐᑦ ᐅᕝᕙᓘᓐᓃᑦ 
ᑭᓱᓪᓚᕆᖕᒧᑦ ᐊᑐᖅᖢᑎᒃ ᑖᓐᓇ $600,000-ᑐᕋᔭᕐᒪᖔᑦ ᐊᐱᖅᓲᑎᒋᓂᐊᕋᒃᑯᑦ ᐃᓱᒫᓘᑎᒋᕈᔪᒃᑲᒃᑯ. ᐊᒻᒪ ᐱᖃᑖ 
ᓂᓪᓕᐅᑎᒋᔪᒪᔭᕋ ᑖᔅᓱᒪ ᐃᒃᓯᕙᐅᑕᑦᑕ ᓂᓪᓕᐅᑎᒋᕋᑖᖅᑕᕋᓗᐊᖓ ᒪᒃᐱᒐᖕᒥ ᐱᖃᑖᓂ. ᑖᒃᑯᐊᒎᖅ Department 
of Environment ᕿᒥᕐᕈᐊᖅᑕᐅᓂᐊᕐᒪᑕ ᕿᒥᕐᕈᐊᖅᑕᐅᔪᒪᓪᓗᑎᒎᖅ ᐅᖃᓚᐅᕐᒪᑕ ᑖᓐᓇ Department-ᒋᔭᖓ.  
 
ᐅᓇ ᖃᐅᔨᒪᒐᑦᑕ ᐊᕐᕌᒍ ᒪᕐᕉᒃ ᐅᖓᑕᓅᖅᑰᓕᖅᑐᖅ ᕿᓰᖃᑦᑕᖅᑐᐃᑦ ᑲᒪᒋᔭᐅᓚᐅᕐᒪᑕ ᐱᕙᓪᓕᐊᔪᓕᕆᔨᒃᑯᓐᓂᑦ. 
ᑖᓐᓇ ᑐᑭᓯᓚᐅᖅᓯᒪᖏᓐᓇᑦᑎᒍᑦ ᓱᓕ ᒪᓕᒐᓕᐅᖅᑎᑐᐃᓐᓇᐅᓪᓗᑕ. ᐅᓇ ᐱᔾᔪᑎᒋᓪᓗᒍ ᕿᓰᖃᑦᑕᕐᓂᖅ ᐊᒻᒪᓗ 
ᐊᓐᖑᑕᐅᔪᓂᒃ ᓂᐅᕐᕈᑎᖃᖃᑦᑕᕐᓂᖅ ᐱᕙᓪᓕᐊᔪᓪᓚᑦᑖᕐᓂᑰᖏᒻᒪᑦ ᐱᕙᓪᓕᐊᔪᓪᓚᑦᑖᖅᑎᑐᑦ ᑲᒪᒋᔭᐅᖏᒻᒪᑦ 
ᒐᕙᒪᒃᑯᓐᓄᑦ. ᐅᑯᐊᓕ ᓂᐅᕕᖃᑦᑕᕈᑎᒋᔭᖓᑦ ᑖᒃᑯᐊ ᐊᖑᓇᓱᒃᐸᒃᑐᐃᑦ ᑭᓱᑖᕈᑎᒃᓵᖅᔪᖏᓐᓂᑦ 
ᒐᓯᑖᕈᑎᒃᓵᖅᔪᖏᓐᓂᒃᓘᓐᓃᑦ ᐱᔭᐅᓚᖅᐸᑕ, ᑕᐃᒪ ᓂᐅᕕᕈᑎᒋᕙᒃᐹᑦ.  
 
Economic Development-ᓚᑦᑖᖑᓗᓂ ᐸᕐᓇᒃᑕᐅᑎᒪᖏᒻᒪᑦ ᒐᕙᒪᒃᑯᓐᓄᑦ. ᓲᕐᓗ ᐃᑲᔪᖅᓱᖅᑕᐅᑦᑎᐊᕐᓗᓂ 
ᓇᐅᒃᑯᓪᓗ ᐱᐅᓯᕚᓪᓕᕈᓐᓇᕐᒪᖔᑦ ᐋᖅᑭᑦᑎᐊᖅᐹᓪᓕᕈᓐᓇᕐᒪᖔᓪᓗ ᒐᕙᒪᒃᑯᓪᓗ ᑮᓇᐅᔭᐃᕐᕕᐅᖅᔪᐊᖃᑦᑕᕐᓗᓂ 
ᓲᕐᓗᖃᐃ ᐸᖕᓂᖅᑑᒥ ᐃᖃᓗᓕᕆᕝᕕᒃᑕᖃᕐᒪᑐᑦ ᐊᒻᒪᓗ ᑲᖏᖅᖠᓂᕐᒥ ᓂᕿᓕᕆᕕᑕᖃᕐᒪᑐᑦ. ᑕᒪᒃᑯᐊ 
ᑕᒪᒃᑯᑎᑐᓇᖅ ᐋᖅᑭᒃᓯᒪᖏᒻᒪᑦ.  
 
ᓲᖅ ᑖᓐᓇ ᓅᑕᐅᔪᕕᓂᐅᖕᒪᖔᑦ ᐱᕙᓪᓕᐊᔪᓕᕆᔨᓪᓚᑦᑖᓄᑦ Department-ᖑᔪᓄᑦ ᑐᑭᓯᓯᒪᖏᓐᓇᑦᑎᒍᑦ. ᐊᑏ 
ᖃᐅᔨᓴᖅᑕᐅᓕᖅᐸᑕ ᑖᒃᑯᐊ Departments ᑖᓐᓇᑦᑕᐅᖅ ᑕᑯᔭᐅᑦᑎᐊᕐᓂᐊᖅᐳᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑖᖅ. ᕿᑲᓪᓗᐊᖏᑦᑐᒥᒃ ᐃᓱᒫᓘᑎᖃᖅᑐᖓ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ. ᑭᓯᐊᓂ 
ᐃᓛᒃ ᑖᓐᓇ ᖃᐅᔨᒪᕗᖓ ᒥᓂᔅᑕ ᐊᐅᕐᕚᕐᓗᖕᒥ ᐊᖏᖃᑎᒋᒐᒃᑯ ᑖᓐᓇ ᑐᑭᓯᒪᓪᓗᐊᖃᑦᑕᖏᒻᒥᒐᒃᑯᑦ ᖃᓄᖅ 
ᕿᓯᓕᕆᓂᖅ ᑕᐃᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖅᑲᓇᐃᔭᕈᑕᐅᖃᑦᑕᕐᒪᖔᑦ ᑭᓯᐊᓂ ᑖᓐᓇ ᒥᓂᔅᑕ 
ᐊᐱᕆᖃᑦᑕᕋᒃᑯ ᐃᓱᒫᓘᑎᖃᕐᒪᑦ ᐆᒪᔪᓕᕆᓂᖃᕐᓂᖓᒍᑦ ᑐᓴᕐᓇᐸᓪᓕᐊᑐᐃᓐᓇᕐᒪᑦ ᐅᓪᓗᒥᒧᑦ.  
 
ᒫᓂᓕᖅᑎᓪᓗᖓ ᑕᐃᒃᑯᐊ ᕿᓯᕐᓂᑦ ᓂᐅᕕᐅᑎᖃᕈᒪᔪᑦ ᐃᓄᐃᑦ ᐊᒥᓲᓕᖅᐸᓪᓕᐊᓂᖏᑦ ᐊᕐᕌᒍᓂᓪᓗ ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ ᒥᓂᔅᑕ ᑖᒃᓱᒥᖓ ᐃᓱᒫᓘᑎᖃᑦᑎᐊᕐᓂᐊᖅᐳᖅ ᐊᒻᒪ ᖃᐅᔨᒪᑎᑦᓯᓂᐊᖅᐹᖓ 
ᑲᒪᒋᓕᕈᓂᐅᒃ. 
 
ᐊᒻᒪᓗ ᐅᓇ ᐃᓱᒫᓘᑎᒋᒻᒥᔭᖓᑦᑕᐅᖅ ᐃᒪᓐᓇ ᓇᓄᐃᑦ ᖃᐅᔨᓴᖅᑕᐅᓂᖓ ᑕᕝᕙᓂ 2007-08, ᑕᕝᕙᓂ 
ᐅᖃᖅᓯᒪᒻᒪᑦ. ᑭᓯᐊᓂ ᑕᐃᒃᑯᐊ ᖃᖓᐃᓐᓇᑭᐊᖅ ᓄᓇᓖᑦ ᐃᓚᖓᑦ ᓇᓐᓄᕋᑦᓴᓂᑦ ᐅᓄᖅᓯᒋᐊᖅᓯᒪᑎᓪᓗᒋᑦ, 
ᑕᐃᒃᑯᐊ ᓴᓂᑭᓗᐊᕐᒥᑦ ᑐᓴᓚᐅᖅᓯᒪᒐᓗᐊᕐᒪᑕ ᑭᓯᐊᓂ ᐅᓇ ᐊᐳᕈᑕᐅᓚᐅᖅᓯᒪᒻᒪᑦ ᑕᐃᔅᓱᒪᓂᒎᖅ ᓇᓄᐃᑦ 
ᖃᐅᔨᓴᖅᑕᐅᓂᕆᔭᐅᔪᓂᑦ ᐱᔾᔪᑕᐅᑦᓱᓂ ᑖᓐᓇ ᐃᓱᒫᓘᑕᐅᒻᒪᑦ ᑐᓴᖅᑎᑦᑎᒃᑲᐃᒍᑎᒋᑐᐃᓐᓇᖅᑕᕋ 
ᐃᓱᒫᓘᑎᒋᑦᓱᒍᓗ. 
 
ᐊᒻᒪ ᐅᓇ ᐳᓚᕋᖅᑐᓕᕆᓂᖅ ᑕᑲᓇᓂ ᕿᑭᖅᑕᓂ ᐃᓛᒃ, ᑖᒃᑯᓄᖓ ᑖᓐᓇ ᐅᖃᐅᓯᕆᑐᐃᓐᓇᑲᐃᓐᓇᖅᑕᕋ, ᐃᒻᒪᖃ 
ᑕᑲᓇᓂ ᓴᓂᑭᓗᐊᖅ, ᐃᓛᒃ ᓄᓇᑦᑎᓐᓂ ᐳᓚᕋᖅᑐᓕᕆᓂᖅ ᑖᓐᓇ ᐃᓱᒪᒋᓐᖏᑕᕋ, ᐃᓛᒃ ᐱᔭᐅᔪᓐᓇᑦᓯᐊᑐᖅ 
ᑭᓯᐊᓂ ᑖᒃᑯᐊ ᐊᕙᑎᓕᕆᔨᒃᑯᑦ ᑕᐃᒃᑯᓇᓂ ᐊᕐᕌᒍᓂᑦ ᑕᓪᓕᒪᓂᑦ ᑐᕌᖓᔪᓂᑦ ᑖᓐᓇ ᓴᓂᑭᓗᐊᓪᓗ 
ᐃᓕᑕᕆᔭᐅᓂᖓ ᐃᒻᒪᖃ ᑖᓐᓇ ᑭᖑᓪᓕᑭᐊᖅ ᐃᓴᐃᓕᕐᒥᒍᑦᓯ ᐳᓚᕋᖅᑐᓕᕆᓂᕐᒧᑦ ᑖᓐᓇ ᓴᓂᑭᓗᐊᖅ 
ᐃᓱᒪᒋᔭᐅᑦᑎᐊᖁᑦᓱᒍ. ᑕᐅᒃᑯᐊ ᑲᑎᒪᔨᕋᓛᖃᖓᕐᒪᑕ ᐱᕙᓪᓕᐊᔪᓕᕆᔨᒥᑦ ᑕᑲᓇᓂ ᓄᓇᑦᑎᓐᓂᑦ. ᐃᒪᐃᓕᖓᔪᖅ 
ᑖᓐᓇ ᐅᖃᑲᐃᓐᓇᖅᑐᖓ ᑕᒪᓐᓇ ᐃᓱᒪᒥᒍᑦ ᐋᖅᑭᑦᓯᒪᓐᖏᓇᑦᓯᐅᒃ ᐃᒻᒪᖃ ᑖᓐᓇ ᓴᓂᑭᓗᐊᖅ ᐃᓗᐊᓃᑎᓪᓗᒍ 
ᐳᓚᕋᖅᑐᓕᕆᓂᕐᒧᑦ ᐃᓱᒪᓂᖃᕐᒪᖔᖅ. ᓇᑯᕐᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᖅᑲᐃᑎᑦᑎᒍᒪᔪᖓ ᐊᕙᑎᓕᕆᓂᕐᒧᑦ ᐱᔾᔪᑎᖃᕋᑦᑕ. ᐊᒻᒪᓗ 
ᒥᔅᑕ ᓇᑦᑎᖅ ᑖᒃᑯᐊ ᐃᓱᒫᓗᒍᑎᒋᔭᖏᑦ ᒪᓕᒐᓕᐅᖅᑎᐅᔪᖅ ᑐᑭᓯᑎᒋᐊᖅᑎᑦᑎᒃᑲᓐᓂᕈᓐᓇᕋᔭᕐᒪᖔᖅᐱᑦ ᑖᒃᑯᐊ 
ᐃᓱᒫᓗᒋᔭᖏᓐᓂᑦ. ᐊᒥᓱᑦ ᓄᓇᓕᐅᔪᑦ ᐱᕙᓪᓕᐊᔪᓕᕆᔨᖃᓐᖏᑦᑐᒡᒍᑕᐅᒻᒪᑕ ᓄᓇᓕᓐᓂᑦ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᓕᕇᕐᖓᑖ ᐅᕝᕙᓘᓐᓃᑦ ᐅᖃᐅᓯᔅᓴᑐᐃᓐᓇᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒡᒐ, ᐅᖃᐅᓯᔅᓴᑐᐃᓐᓇᓃᒃᑲᓗᐊᖅᑐᒍᑦ ᒫᓐᓇᐅᔪᖅ. ᐅᐊᑦᑎᐊᕈᒃᑲᓐᓂᖃᐃ 
ᑐᓴᖅᑎᑦᑎᒋᐊᒃᑲᓐᓂᕈᓐᓇᓂᐊᖅᑐᑎᑦ. ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᑕᐃᒪ (consultation)-
ᖃᖃᑦᑕᖅᑐᓂᒃ ᑎᑭᓯᒪᔪᖃᖃᑦᑕᓚᐅᕐᒪᓂᓛᒃ ᓄᓇᑦᑎᓐᓂᓗ ᒥᑦᑎᒪᑕᓕᒻᒧᓪᓗ ᐊᒻᒪ ᐃᓪᓗᓕᒻᒧᑦ. ᑕᒪᑐᒪ 
ᓄᓇᒋᔭᖓᑕ ᐊᖅᑯᑎᒃᓴᖓᑕ ᒥᒃᓵᓄᑦ. 
 
ᑭᓯᐊᓂ ᐃᓱᒫᓗᓇᖅᑐᖃᕐᒪᑦ ᑕᕝᕙᓂ ᑕᒪᓐᓇ ᐊᖅᑯᓯᕆᔭᐅᓂᐊᖅᑐᖅ ᐱᔾᔪᑎᒋᓪᓗᒍ. ᑖᒃᑯᐊ (mining) 
ᑲᒻᐸᓂᖑᔪᐃᑦ ᖁᕕᐊᓇᖅᑑᒐᓗᐊᖅ ᑕᐃᒪᓐᓇᐃᑦᑐᓂᒃ ᓴᖅᑭᑦᑐᖃᕐᓂᐊᕐᒪᑦ, ᐃᖅᑲᓇᐃᔮᔅᓴᖅᑕᖃᕐᓂᐊᕐᒪᑕ ᑕᓴᒃᑯᐊ.  
 
ᑭᓯᐊᓂ ᐃᓪᓗᓕᒻᒥᐅᓪᓗ ᐊᑦᑐᖅᑕᐅᓂᖃᕕᔾᔪᐊᕐᓂᐊᖅᑐᑎᒃ ᑕᕝᕘᑯᓇ ᒪᑯᐊ ᑐᒃᑐᐃᑦ ᑕᕝᕘᓇ ᐊᖅᑯᓵᖅᑕᕐᖓᑕ 
ᑕᒪᓐᓇ ᐊᖅᑯᓯᐅᕋᑖᓚᐅᖅᑐᖅ ᐊᖏᔪᕐᔪᐊᒃᑯᑦ ᐃᖏᕐᕋᕝᕕᐅᔪᒪᔪᖅ ᑕᕝᕘᓇ ᓲᕐᓗ ᓇᕿᑦᑎᑦᑎᐅᕐᒪᑦ, 
ᑐᓗᖅᑎᑦᑎᒻᒪᑦ ᑕᒪᑐᒥᖓ ᐃᖏᕐᕋᓐᓂᕆᓂᐊᖅᑕᖓᓂᑦ.  
 
ᐃᓱᒫᓘᑎᖃᑉᐸᓚᐅᕐᕋᑦᑕ ᓇᓂᓯᕕᒃ ᒪᑐᕙᓪᓕᐊᑎᓪᓗᒍ ᑕᒪᓐᓇ ᐊᕕᑦᓯᔾᔪᑕᐅᖃᑦᑕᖅᑐᖅ ᓴᕕᒃᓴᒧᑦ 
ᐱᐅᖏᑦᑑᓂᖓᓄᑦ. ᓇᓗᓇᖅᖢᓂᓗ ᖃᓄᐃᑦᑐᓂᒃ ᐱᑕᖃᒻᒪᖔᓐ, ᐃᓛᒃ ᖃᓂᒻᒪᓇᖅᑐᖃᒻᒪᖔᓐ. 
ᑕᐃᒪᓐᓇᐃᓐᓂᖓᓄᑦ ᑖᒃᑯᐊ ᓇᓂᓯᕕᐅᑉ ᐃᓪᓗᖁᑎᖏᑦ ᐱᔪᒪᓚᐅᕐᕋᓗᐊᖅᖢᑎᒍ ᐊᔪᓐᓇᕈᑎᒋᓚᐅᖅᓯᒪᒻᒪᒋᓐ 
ᑕᒪᓐᓇ ᓇᓗᓇᕐᓂᖓᓄᑦ ᖃᓂᒻᒪᓐᓇᖅᑑᔪᖅ. ᑭᓯᐊᓂ ᑕᐃᒪᓐᓇᐃᓂᐊᖅᑎᓪᓗᒍ ᑕᒪᓐᓇ, 
ᑕᐃᒪᐃᓕᖓᓂᐊᖅᑎᓪᓗᒋᑦ ᓇᓕᐊᒃᑯᑐᐃᓐᓇᖅ ᐊᒃᑐᖅᑕᐅᓂᖃᓕᒑᒻᒪᑕ ᓄᓇᒃᑯᓪᓗ ᐃᖏᕐᕋᔪᓐ ᐊᒻᒪᓗ ᐃᒪᒃᑯᑦ 
ᐃᖏᕐᕋᔪᓐ.  
 
ᑕᐃᒪᓐᓇᐃᓕᖓᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ ᐅᓪᓗᒥ ᑕᒪᒃᑯᓂᖓ ᖃᐅᔨᒪᔭᒃᑲ ᖃᐅᔨᓴᐃᓐᓇᓂᐊᖅᑐᐃᓐ ᐃᒪᖏᓐᓂᒃ 
ᖃᓄᐃᑉᐸᓪᓕᐊᓂᖏᓐᓂᓪᓗ, samples-ᓂᓪᓗ ᐱᖃᑦᑕᐃᓐᓇᕐᓂᐊᖅᑐᓐ. ᑭᓯᐊᓂ ᐅᓪᓗᒥᒨᖓᔪᒥᒃ ᒐᕙᒪᒃᑯᑦ ᑖᒃᑯᐊ 
ᓂᓪᓕᖅᑐᖃᓚᐅᖏᒻᒪᑕ ᑕᒪᑐᒧᖓ ᐊᒻᒪᓗᒃᑕᐅᖅ ᐊᓯᖏᓐᓂᑦᑕᐃᒪ ᐅᔭᕋᔅᓯᐅᕐᓃᑦ ᓴᖅᑭᐸᓪᓕᐊᓇᓱᒃᑐᓐ 
ᐊᕙᑎᓕᕆᓂᕐᒧᑦ ᑕᒪᒃᑯᐊ ᐃᓄᐃᑦ ᐃᓱᒫᓘᑎᖃᑦᑎᓪᓗᒋᑦ. ᐃᒻᒪᖄ ᓂᓪᓕᕈᓐᓈᔪᓐᓂᐊᖅᐳᑦ ᑕᒪᑐᒪ ᒥᒃᓵᓄᑦ ᒥᓂᔅᑕ 
ᖃᓄᐃᓕᐅᕈᑎᖃᓕᕐᒪᖔᑕ ᑕᒪᒃᑯᖓ ᐃᓱᒫᓘᑎᒋᔭᐅᔪᓐ ᒥᒃᓵᓄᑦ ᐃᓄᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐅᖃᐅᓯᒃᓴᑐᐃᓐᓇᐃᑦ. ᐃᓵᖓᔪᖃᕈᓐᓃᕐᖓᑦ, 
ᐊᑎᓕᐅᖅᓯᒪᔪᖃᕈᓐᓃᕐᖓᓐ. ᑕᐃᒪ ᒪᑉᐱᖅᑐᒐᖏᑎᒎᓐᓂᐊᕐᓕᖅᑲᕗᑦ ᒥᔅᓴᐅᓴᑦᑕᐅᓯᒪᔪᑦ ᐊᑭᑐᔫᑎᓄᑦ ᐱᒋᐊᕐᓗᒍ 
ᒪᑉᐱᒐᖅ I-6. ᐊᕙᑎᓕᕆᓂᕐᒧᑦ ᓇᓗᓇᐃᖅᓯᒪᔪᓐ ᐱᓕᕆᐊᔅᓴᑦ ᐱᕙᓪᓕᐊᑎᑕᐅᓂᖏᑦ. 
 
My apologies, ᒪᓕᒐᓕᐅᖅᑏᑦ ᐊᐱᖅᑯᑎᖏᑦ, ᓱᒻᒪᑦ ᓂᐅᕐᕈᑕᐅᖃᑦᑕᖅᑐᑦ. 
 
ᑖᒃᑯᐊ ᐱᓕᕆᐊᕐᕆᒻᒪᒋᑦ ᐱᕙᓪᓕᐊᔪᓕᕆᓂᐅᑉ, ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐊᐱᕆᔭᐅᔭᕆᐊᖃᒻᒪᑕ 
ᐊᐱᖅᓱᕐᓇᐅᑎᓪᓗᒍ, ᑲᑎᒪᑐᐃᓐᓇᑎᓪᓗᒋᐅᖏᑦᑐᖅ. ᐱᓕᕆᐊᖃᕋᑦᑕ ᐊᕙᑎᓕᕆᓂᕐᒥᒃ. 
 
ᐊᕙᑎᓕᕆᓂᕐᒧᓐ ᓇᓗᓇᐃᖅᓯᒪᔪᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑕᕝᕙᓂ ᒪᑐᐃᖅᓯᔾᔪᑎᓐᓂ ᐅᖃᐅᓯᕆᖅᑲᐅᔭᕋ ᐊᐱᖅᑯᑎᒋᔪᒪᓪᓗᒍ. 
ᑖᒃᑯᐊ, ᐃᓛᒃ ᑐᑭᓯᖅᑲᐅᒐᓗᐊᖅᖢᖓ. ᑖᒃᑯᐊ ᐃᓛᒃ ᑭᖑᕙᕆᐊᖅᑕᐅᓯᒪᖃᑦᑕᓚᐅᖅᓯᒪᒻᒪᑕ ᐆᒪᔪᓕᕆᔨᒃᑯᑦ 
ᑎᑎᕋᖅᕕᒃᓴᖏᑦ. ᑭᖑᕙᕆᐊᖅᓯᒪᐃᓐᓇᖃᑦᑕᓕᓚᐅᖅᓯᒪᒻᒪᑕ ᑖᒃᑯᐊᖃᐃ ᓴᓂᕋᔭᒃ ᐊᒻᒪ ᐱᓗᐊᖅᑐᒥᒃ 
ᐃᖃᓗᒃᑑᑦᑎᐊᖅ, ᓴᓂᕋᔭᒻᒦᑐᕐᓕ ᑕᐃᓐᓇ ᐱᐊᓂᒃᓯᒪᔪᖅ. ᐃᓄᒃᑎᑐᑦ ᑐᓵᓂᖅᑲᐅᓪᓗᒍ. ᑖᒃᑯᐊᑭᐊᖅ ᓇᓃᓕᖅᐸᓐ 
ᒫᓐᓇ, ᒥᓂᔅᑕᖃᐃ ᑭᐅᔪᓐᓇᖅᐳᖅ ᑖᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᑉᓴᓛᒃ, ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐃᒃᓯᕙᐅᑖᖅ, ᑕᐃᓐᓇᖃᐃ ᓇᓕᐊᓐᓂᒃ ᐅᖃᐅᓯᖃᑉᐸ, ᐃᖃᓗᒃᑑᑦᑎᐊᕐᒦᑦᑐᖃᐃ 
ᐅᖃᐅᓯᖃᑉᐸᖃᐃ ᑕᐃᓐᓇ ᐊᐱᖅᓱᖅᑐᖅ. Thank you, Mr. Chairman. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒪᑉᓴᓛᒃ ᑭᐅᒋᐊᒃᑲᓐᓂᕈᖅ. ᓇᓗᓇᐃᕆᐊᕈᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖃᓗᒃᑑᑦᑎᐊᕐᒥ ᑕᐃᓐᓇ ᐅᖃᐅᓯᖃᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᖃᓗᒃᑑᑦᑎᐊᕐᒥ ᐆᒪᔪᓐᓂᐊᑎᒃᑯᑦ 
ᐊᓪᓚᒡᕕᖓᓐ ᓴᓇᔭᐅᕙᓪᓕᐊᔪᖅ ᐊᒻᒪᓗ ᐊᕐᕌᒍᓂᖅᑲᐃ ᒪᕐᕉᓐᓂᒃ ᐱᔭᕇᖅᑕᐅᓇᓱᓐᓂᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᑕᐃᒃᑯᐊᓕᑭᐊᖅ ᓴᓂᕋᔭᖕᒥ ᓴᓇᔭᐅᓚᐅᕐᑐᖅ ᓈᒻᒪᓐᖏᑦᑐᓕᐅᕈᑎᖃᓚᐅᕐᓯᒪᕙ ᑕᐃᒃᑯᓇᓐᖓᑦ 
ᓴᓇᔭᐅᓚᐅᖅᑐᓂᒃ ᑎᑎᕋᕐᕕᒃᓴᓂᒃ, ᖁᔭᓐᓇᒦᒃ ᐃᒃᓯᕙᐅᑖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑉᓴᓛᖅ, ᒥᓂᔅᑐᕐ.  
 
ᐊᖓᔪᖅᑳᖅ ᓇᑦᑎᖅ ᐸᑎᖅ: ᑮᓇᐅᔭᕐᓯᒑᖓᑦᑕ ᒪᑯᓄᖓ ᐊᒡᓚᕕᒃᓴᓄᑦ ᑖᒃᑯᓄᖓ ᒐᕙᒪᓕᕆᔨᒃᑯᓐᓄᑦ 
ᑐᓂᖃᑦᑕᕋᑦᑎᒍ. ᐆᒧᖓ ᐱᔪᒪᓛᕐᑐᒍᓛᖢᑎᒍ, ᑐᓴᓚᐅᓐᖏᑦᑐᒍᑦ ᑭᓯᐊᓂ ᓈᒻᒪᓐᖏᑦᑐᒐᓚᒻᒥᒃ ᑕᑉᐱᑲᓂ ᓴᓂᕋᔭᐅᑉ 
ᐊᒡᓚᕝᕕᖓᑕ ᒥᒃᓵᓄᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖕ. ᖃᓄᕐᓕᑭᐊᖅ ᑖᒃᑯᐊ department ᓇᓗᓇᐃᕐᓯᓲᖑᕙᑦ ᓇᓪᓕᐊᑦ ᓄᓇᓕᑦ 
ᑕᐃᒪᓐᓇᐃᑦᑐᓂᒃ ᐆᒪᔪᓕᕆᔨᒃᑯᑦ ᑎᑎᕋᕐᕕᒃᓴᖓᓂ ᐱᔭᕆᐊᖃᓕᕐᒪᖔᑖ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑉᓴᓛᖅ, ᒥᓂᔅᑐᕐ. 
 
ᐊᖓᔪᖅᑳᖅ ᓇᑦᑎᖅ ᐸᑎᖅ: ᐅᑯᐊ ᓄᑕᐅᓐᖏᓐᓂᖅᐹᖏᓐᓂᒃ ᐊᓯᓐᖑᐃᒋᐊᖃᕐᑕᕐᓯᒪᓂᑰᒐᓗᐊᕐᑐᒍᑦ ᑭᓯᐊᓂ 
ᑕᐃᓐᓇ ᑮᓇᐅᔭᖅ ᐲᖅᑎᑕᐅᓚᐅᕐᓯᒪᒻᒪᑦ ᐅᕙᑉᑎᓐᓂᒃ ᑭᓯᐊᓂ ᑖᓐᓇ ᐃᖃᓗᒃᑑᑦᑎᐊᑉ ᐊᒡᓚᕝᕕᖓ ᐱᐊᓂᒃᑯᑦᑎᒍ  

ᑮᓇᐅᔭᕐᑖᒃᑲᓐᓂᓐᖏᑐᐊᕈᑦᑕ FMBᑯᓐᓄᑦ ᑕᐃᓐᓇ ᑭᖑᓪᓕᖅᐹᖑᑲᐃᓐᓇᓚᖓᓕᕐᑐᖅ ᐊᕐᕌᒍ ᐊᒡᒋᕐᑐᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ. ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖕ. ᐊᓯᐊᓅᕐᓗᖓᖃᐃ ᑕᐃᓐᓇ. ᓂᕆᐅᓐᓂᖃᓪᓚᕆᓚᐅᕐᓯᒪᒐᓗᐊᕐᒪᑕ ᑕᐃᒃᑯᐊ 
ᑰᒑᕐᔪᖕᒥᐅᑦ ᒥᕐᖑᐃᓯᕐᕕᒃᑖᕈᒪᓂᖏᑦ, ᐅᖃᐅᔾᔭᐅᒐᒥᓘᓛᖕ ᖁᓚᕆᔭᐅᓗᐊᒻᒪᕆᓐᖏᒃᓱᓂ ᐊᒻᒪᓗ 
ᓇᓗᓇᐃᕐᓯᓯᒪᑦᓯᐊᕐᑐᑎᓐ ᒥᓂᔅᑑᕐ, ᑮᓇᐅᔭᕐᒥᑦ ᐊᑐᐃᓐᓇᐅᑎᑦᓯᓯᒪᓕᕋᓗᐊᕐᑎᓪᓗᑎᑦ. ᑕᐃᒪᓕᑭᐊᖅ, ᐃᓛᖕ, 
ᐱᔮᖅᑯᒻᒨᓐᖏᑦᑐᖅ ᑕᒪᓐᓇ ᐊᔪᕐᓇᕐᓯᓂᐊᕐᒪᑦ, ᐊᔪᕐᓇᖅᓯᓂᐊᓕᓚᐅᕐᒪᑦ ᑕᐃᓐᓇ ᑲᔪᓯᓂᖅ ᒥᕐᖑᐃᓯᕐᕕᒃᓴᖓᑦ 
ᑰᒑᕐᔪᖕᒥᐅᑦ. ᑕᐃᒪᓕᑭᐊᖅ ᑕᐃᓐᓇ ᑮᓇᐅᔭᖅ $600,000 ᑕᐃᑦᓱᒪᖓ 6-7ᕼᐊᓐᓇᓚᑦᑕᐅᓴᓐ. $600,000ᐃᑦ. 
ᓱᓇᒧᑦ ᐊᑐᖅᑐᒃᓴᐅᓂᐊᓕᕐᐸᑕ, ᑐᕌᖓᓚᐅᕐᑐᖅ ᑕᐃᑯᖓ, ᖁᔭᓐᓇᒦᒃ ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑉᓴᓛᖅ, ᒥᓂᔅᑐᕐ. 
 
ᐊᖓᔪᖅᑳᖅ ᓇᑦᑎᖅ ᐸᑎᖅ: ᖁᔭᓐᓇᒦᒃ ᐃᒃᓯᕙᐅᑖ. ᑕᐃᓐᓇ $600,000 ᐅᕙᑦᑎᓐᓅᖅᑕᐅᓯᒪᔪᖅᒥᓂᔅᑐᖅ 
ᑲᔪᓯᑐᐃᓐᓇᐅᔭᓚᖓᔪᖅ, ᒫᓐᓇ ᐱᖓᓱᓂᓪᓗ ᑎᓴᒪᓂᓪᓗ ᐃᓂᒃᓴᖓ ᒥᕐᖑᐃᓯᕐᕕᒃᓴᖓ ᑰᒑᔪᑉ ᖃᓂᑖᓂ 
ᓇᓗᓇᐃᕐᓯᓯᒪᓕᕋᓗᐊᕋᑦᑕ ᑭᓯᐊᓂ ᑖᓐᓇ ᑲᔪᓯᒋᐊᓚᖓᔪᖅ ᐊᐱᖅᑯᑕᐅᔪᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᒪᑉᓴᓛ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᐱᕆᐊᕐᔪᒍᒪᒻᒥᔪᖓ ᑖᑦᓱᒧᖓ ᒥᑭᑦᑐᓄᑦ ᐊᑭᑐᔫᑎᓄᑦ. ᑕᐃᑦᓱᒪ ᐊᔭᐅᖅᑎᒃᑯᑦ 
ᐃᑦᓯᕙᐅᑕᖓᑦᑕ ᐅᖃᐅᓯᕆᖃᐅᔭᖓ. ᑕᕝᕙᓂᒎᖅ ᐱᑕᖃᕐᓂᐊᕐᒪᑦ ᖃᐅᔨᓴᕐᕕᒻᒥᒃ ᖃᐅᔨᓴᕈᑎᓄᑦ. Laboratory 
Equipment. ᑖᒃᑯᐊ ᑕᕝᕙ ᐱᔭᐅᓐᓂᕐᐸᑕ ᑕᒫᓂ, ᖃᓂᑦᑐᒥ ᓄᓇᕘᒥ ᖃᐅᔨᓴᕈᑎᑕᖃᓕᕋᔭᕐᐹ.  ᒫᓐᓇᐃᒃᑯᐊ 
ᑐᓴᖃᑦᑕᕋᒪ ᓂᕐᔪᑎᓂᒃ ᖃᐅᔨᓴᕐᑕᐅᔪᖃᕆᐊᖃᕐᐸᑦ, ᑕᐅᓄᖓ northern quebecᒧᑦ ᑭᓯᐊᓂ 
ᐊᐅᓪᓚᕐᑎᑦᓯᓗᑎᐅᒻᒪᑕ. ᑕᕝᕙ ᑖᒃᑯᐊ ᑕᐃᒪᐃᑦᑐᒧᑦ ᐱᔾᔪᑎᒃᓴᐅᕙᓐ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᔭᖓ ᒪᓕᒐᓕᐅᕐᑎᐅᖃᑎᒋᔭᒪ ᑕᑉᐹᓂ 
ᐊᑐᖅᑕᐅᔪᖅ ᕿᑐᒃᑐᖅᓴᒪᐅᑕᐅᔪᖅ. ᑕᐃᓐᓇ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: Thank you Minister.   
 
ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒡᓗᓖᓐᓇᕐᒦ ᐊᑐᖅᑐᒃᓵᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: Thank you Mr. Arreak, Minister? 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᓇᒧᓕᒫᓄᓐ ᐊᑐᖅᑐᒃᓴᐅᒪᐅᑕᐅᒐᓗᐊᖅ ᑖᓐᓇ 
ᒥᑭᔫᓂᐊᑐᐃᓐᓇᕆᕗᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐋᕆᐊᖅ. 
 
ᐋᕆᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᑦᑎᐊᕈᒪᒐᓗᐊᖅᑐᖓ. ᑕᐃᒪ ᑕᒪᒃᑯᐊ ᓂᕐᔪᑏᑦ ᑕᐃᑯᖓ ᓱᕐᓗ ᐊᐃᕖᑦ 
ᑕᐃᑯᖓ ᖃᐅᔨᓴᖅᑕᐅᖃᑦᑕᕈᓐᓇᓕᕋᔭᖅᐹᑦ ᐃᒡᓗᓕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᒧᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᖅ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᕖᑦ ᑖᓐᓇ ᐊᐃᕖᑦ ᑐᓴᓱᐊᒧᓂᒃᑯᐊ 
ᖃᐅᔨᓴᕈᑕᐅᖃᑦᑕᖅᑐᑦ. ᑕᐃᒪ ᑕᐃᑯᖓ ᐃᒡᓗᓕᒻᒧᑦ ᖃᐅᔨᓴᖅᑕᐅᖃᑦᑕᕋᔭᖅᑐᑦ ᑕᐃᒃᐊ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐋᕆᐊᖅ. 
 
ᐋᕆᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᑭᓱᒧᑦ ᐊᑐᖅᑐᔅᓴᐅᒻᒪᑕ Laboratory Equipment? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᖅ. ᒥᓂᔅᑕ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ ᑐᑦᑐᓄᑦ ᐃᒻᒪᖃ ᓇᓄᕐᓗᓐᓄ 
ᐱᐅᔭᐅᖃᑦᑕᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐋᕆᐊᖅ. 
 
ᐋᕆᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ, ᒥᓂᔅᑕ. ᑖᒃᑯᐊᓕᖃᐃ Health Issue-ᒨᖓᒐᔭᓐᖏᒻᒪᑕ 
ᑕᐃᒪᐃᑦᑐᑦ? ᑐᑭᓯᕗᖓ. ᐊᒻᒪᓗᑦᑕᐅᖅ ᑕᐃᒃᑯᐊᖏᓛ ᑕᒪᒃᑯᓄᖓ ᕿᓯᓐᓄᑦ ᐊᒻᒪᓗᑦᑕᐅᖅ ᒥᖅᑯᓕᓐᓄᑦ 
ᐊᓯᖏᓐᓄᑦ ᓂᐅᕕᐅᑕᐅᕙᑦᑐᑦ ᖃᐅᔨᒪᓇᖃᑦᑕᖏᒻᒪᑕ ᖃᐅᔨᒍᒪᕙᒃᑲᓗᐊᕐᒥᒐᑦᑎᒍ. ᑖᒃᑯᓇᓐᖓᖃᐃᒃᑯᐊᐃ 
ᐱᓕᕆᐊᕈᔪᓐᓇᐃᓕᒻᒪᑕ ᑖᔅᓱᒪ Department-ᖓᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᖅ. ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᒃ, ᓇᓗᓇᐃᕋᑖᕋᕖᑦ (ᖃᓪᓗᓈᑎᑐᑦ) 
[ᓇᓗᓇᐃᖅᓯᕋᑖᕋᕕᑦ ᐸᐃᑉᐹᕆᒻᒪᒍ ED&T-ᑯᑦ ᒥᓂᔅᑕᕆᔭᐅᔪᖅ ᐊᐱᖅᑐᖅᑕᐅᕕᒻᒨᕈᓂ ᐊᐱᕆᔪᓐᓇᓂᐊᖅᑕᐃᑦ. 
ᐊᓯᓂᑦ ᐅᖃᐅᓯᒃᓴᖃᖏᑦᑐᖓ ᒫᓐᓇ.] 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐋᕆᐊᖅ. 
 
ᐋᕆᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐊᔭᐅᖅᑎᒃᑯᑦ ᐃᒃᓯᕙᐅᑕᖓᑕ ᐅᖃᐅᓯᕆᖅᑲᐅᔭᖏᑦ, ᒥᓂᔅᑕ, 
ᑕᐃᒫᖑᓐᖏᑦᑐᖅ, ᑕᐃᒪᐃᖑᔮᖏᑦᑐᖅ ᐅᖃᐅᓯᖁᓯᒪᒻᒪᒋᑦ ᑭᐅᔭᐅᔾᔮᖂᔨᓇᖓᓗ ᖁᔭᓐᓇ ᑕᐃᒫᖅᑐᖓ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᐋᕆᐊᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᖃᑦᑕᐅᑎᒐᓱᕋᑖᕋᑦᑕ. ᐅᖃᖅᑰᖅᑲᐅᒐᕕᑦ I-6-ᒦᓐᓂᕋᖢᑖ? ᑰᕌᕐᔪᒃ. 
ᑕᕝᕙᓂ ᓇᓗᓇᐃᔭᐅᑎᓂᑦ ᐅᖃᓕᒫᖃᑦᑕᕋᓗᐊᕋᒪ ᒪᕐᕈᒻᒪᕆᐋᓘᓐᓂᒃ ᒪᒃᐱᒐᖃᕐᖢᓂ ᓇᓗᓇᐃᔭᐅᑦ ᑭᓯᐊᓂ  

ᐃᒪᐃᓕᖓᑐᐃᓐᓇᕐᒪᑕ ᐱᖁᑎᑦ ᐊᒻᒪᓗ ᐊᐅᓚᔾᔪᑎᔅᓴᐃᑦ. ᑖᓐᓇ $600,000-ᑐᕐᓂᐊᖅᑐᖅ.  
 
ᐅᖃᐅᑎᔪᓐᓇᖅᐹᖓ ᒥᓂᔅᑕᐅᑉ ᑭᓲᒻᒪᖔᑕ ᑖᒃᑯᐊ ᐱᖁᑎᑦ ᑕᐃᒪᓐᓇ ᐊᑭᑐᑎᒋᓂᐊᖅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᐱᖅᑯᑏᑦ ᑐᑭᓯᓇᑦᑎᐊᓚᐅᕐᓕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ, ᑐᑭᓯᓇᖅᓯᑎᓚᐅᕈᒃ ᐊᐱᖅᑯᑎᒋᕋᑖᖅᑕᐃ? 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, ᖁᕕᐊᓇᖅ. ᑐᑭᓯᐊᓂᕌᓗᓪᓗᒍ ᐅᖃᓐᖏᑦᑐᖓ ᑖᒃᑯᐊ ᐊᑭᑐᔫᑎᓄᑦ 
ᓇᓗᓇᐃᔭᐃᔾᔪᑏᑦ ᑭᓯᐊᓂ ᐅᑯᓂᖓ ᓇᓗᓇᐃᔭᖅᓯᒪᔪᓂᑦ ᐅᓂᒃᑳᖅᓯᒪᑦᑎᐊᕆᐊᖃᕋᓗᐊᕐᒪᑕ ᓱᓇᐅᒻᒪᖔᑕ, 
ᓱᓇᒧᑦ ᑐᕌᕐᒪᖔᑕ $600,000-ᓂᑦ ᐃᓕᓯᓯᒪᒐᑦᑕ ᑮᓇᐅᔭᓂᒃ ᑰᒑᕐᔪᒻᒧᑦ. ᑎᑎᖅᑐᖅᑕᐅᓯᒪᓂᖏᓐᓂᒃ ᑐᕌᖅᑐᓐ 
ᓴᓇᔭᐅᓂᐊᕐᓂᖓᓄᑦ ᐃᓪᓗᖅᔪᐊᖅᓴᐅᑉ. ᑖᓐᓇ ᓴᓇᔭᐅᓂᐊᕐᓂᖓ ᒥᕐᖑᐃᓯᖅᕕᒻᒧᓐ ᐊᒻᒪᓗ ᐱᖁᑎᔅᓴᖏᓐᓄᑦ.  
 
ᓱᓇᐅᕙᓐ ᐃᓗᓕᖏᑦ, $600,000, ᓱᓇᐅᕝᕙ. ᖃᒧᑏᑦ, ᐅᒥᐊᑦ, ᓱᓇᑭᐊᖅ. ᓇᓗᓇᐃᕐᓚᐅᕐᓕ ᐅᕙᓐᓄᑦ 
ᑐᑭᓯᓇᕐᓂᐊᕐᒪᓐ ᐃᒪᓐᓇ ᐊᖏᕈᓐᓇᕋᔭᕐᓂᖓᓄᑦ. ᑖᓐᓇ ᓇᓗᓇᐃᖅᑕᐅᖁᔭᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫᓐᑏᕝ ᐅᖃᕈᓐᓇᖅᐳᖅ. 
ᐅᓂᒃᑳᑎᓐᓂᐊᕐᕋᒃᑯᑦ ᑖᒃᓱᒧᖓ ᒥᔅᑕ ᒫᓐᑏᕝ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫᓐᑏᕝ. 
 
ᒫᓐᑏᕝ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $600,000 ᐃᓕᖓᔪᖅ ᐱᐊᓂᒃᑕᐅᓂᐊᕐᓂᖓᓄᑦ ᒪᕐᕉᒃ 
ᖃᐅᔨᓴᖅᓯᒪᔭᕗᑦ ᐅᑭᐅᒻᒧᑦ ᒪᕐᕉᓐᓄᑦ. ᑐᒃᓯᕋᐅᑦ ᑕᐃᓐᓇ ᒥᕐᖑᐃᓯᖅᕕᒃᓴᖅ ᐊᑦᔨᒌᖏᑦᑐᖅ ᓄᓇᐃᓐ 
ᓇᓗᓇᐃᖅᑕᐅᓯᒪᒻᒪᑕ ᓄᓇᓕᒻᒥᐅᒧᑦ. ᑕᐃᒪ ᑕᐅᑐᒃᖢᒍ ᐊᖏᖅᑕᐅᑉᐸᑦ ᑖᓐᓇ ᓄᓇᓕᒻᒧᑦ ᑕᐃᒪ ᒪᑯᓄᖓ 
ᐅᔭᕋᔅᓴᔭᓄᑦ ᓱᓇᑐᐃᓐᓇᕐᓄᑦ ᕿᓂᕐᓂᖅ ᐊᒻᒪᓗ ᐊᑐᖅᑕᐅᒐᔭᖅᑐᖅ ᑮᓇᐅᔭᖅ. ᐃᓕᖓᓂᕆᓂᐊᖅᑕᖓᓄᑦ 
ᑎᑎᖅᑐᖅᑕᐅᓯᒪᓂᕐᒧᑦ ᑖᒃᑯᐊ ᐱᓱᒃᕕᒃᓴᐃᓐ ᓄᓇᒥ ᑕᐅᑐᒐᓐ, ᕿᒥᕐᕈᓇᒃᕕᔅᓴᐃᑦ ᑕᑯᕋᓐᓈᖅᕕᒻᒧᓐ ᒥᕐᖑᐃᓯᖅᕕᒻᒥ. 
ᑖᒃᑯᓄᖓ ᑐᕌᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫᓐᑏᕝ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᑐᔪᒻᒪᕆᐊᓗᐃᑦ ᑖᒃᑯᐊ. ᑕᐃᒪ ᓴᓇᔭᐅᓪᓚᑦᑖᖏᑦᑐᑦ ᓱᓕ, ᓴᓇᓪᓚᑦᑖᖏᑦᑐᑦ 
ᓱᓕ ᑖᒃᑯᓄᖓ ᐊᑭᑐᔫᑎᓄᑦ ᓇᓗᓇᐃᖅᔭᖅᓯᒪᔪᑦ ᑰᒑᕐᔪᒻᒥ ᐱᕙᓪᓕᐊᑎᑦᑎᔨᓐᓄ ᐊᒻᒪᓗ ᑖᒃᑯᓇᓂ 
ᓇᓗᓇᐃᖅᔭᖅᓯᒪᔪᓂ $150,000 ᑎᑎᖅᑐᐃᔨᓄᑦ. $150,000 ᐊᓯᖏᓐᓅᓚᓯᒪᒻᒪᓐ.  

ᑎᑎᕋᐅᔭᖅᑕᐅᓯᒪᓂᖏᓐᓄᑦ $600,000 ᑲᔪᓯᔪᓐ ᑎᑎᖅᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᑭᓪᓕᒡᓴᖓᓂᒃ ᓄᓇᐅᑉ 
ᐊᒻᒪᓗ ᑎᑎᖅᑐᐃᓂᕐᒧᑦ ᐊᓯᖏᓐᓂᒃ ᓇᓗᓇᐃᒃᑯᑕᕐᓂᒃ ᐊᑐᖅᑕᐅᔭᕆᐊᖃᓂᐊᖅᑐᓄᑦ. ᑖᓐᓇ $900,000 ᑲᑎᑦᖢᒍ. 
ᐊᑭᑭᓐᓂᓴᒃᑯᑦ ᐊᑐᖅᑕᐅᔪᓐᓇᕋᔭᖅᐹ? ᐃᒪᓐᓇ ᑕᖏᓕᒻᒥᒃ ᓴᓇᓂᐊᖅᑎᓪᓗᒋᑦ, ᓴᓇᖁᔨᓐᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᒃ ᐊᑭᒃᓴᖏᑦ ᒥᕐᖑᐃᓯᖅᕕᓂᑦ 
ᐃᓕᔭᐅᔭᕌᖓᑕ ᐊᒥᓱᐃᑦ ᐅᑭᐅᓄᑦ ᐸᕐᓇᐃᔭᕆᐊᖃᖃᑦᑕᕋᑦᑕ ᐅᑭᐅᓐ 8-ᖑᓕᕐᒪᓐ ᑖᓐᓇ ᑮᓇᐅᔭᐅᓚᐅᖅᑐᖅ 
ᐊᕕᑦᑐᖅᖢᑎᒍᑦ ᐱᒐᑦᑎᒍ. ᑖᒃᑯᐊ ᐊᕐᕌᒎᐃᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᑐᔫᒐᓗᐊᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᕐᕚᓪᓗᒃ. ᐊᕙᑎᓕᕆᓂᕐᒧᑦ ᓇᓗᓇᐃᔭᖅᓯᒪᔪᑦ ᐱᓕᕆᐊᑦ 
ᐱᕙᓪᓕᐊᓂᖏᑦ, ᑕᖏᓖᑦ ᑖᒃᑯᐊ ᐱᖁᑏᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐊᒻᒪ ᐊᖓᔪᖅᑲᐅᑎᑎᑦ. ᑰᒑᕐᔪᒃ ᐱᓪᓗᒍ 
ᖁᕕᐊᒋᔭᕋ ᑖᓐᓇ ᒥᔅᑕ ᒪᑉᓴᓛᒃ ᐅᖃᐅᓯᕆᖅᑲᐅᒻᒪᒍ ᐆᒪᔪᓕᕆᓂᕐᒧᑦ ᑎᑎᕋᖅᕕᒃ ᐅᖃᓚᐅᕐᒪᓐ 
ᐅᒃᑯᐃᓯᔾᔪᑎᖏᓐᓂᒃ ᑲᔪᓯᓂᖓᓄᑦ ᑕᒪᓐᓇ ᐅᑭᐅᖅ ᒪᕐᕉᓐᓄᑦ ᐱᐊᓂᒐᔭᕐᓂᖓᓂᒃ. ᑖᓐᓇ ᑲᔪᓯᓂᕋᖅᑕᐅᒻᒪᑦ 
ᓴᓇᔭᐅᓂᖓ ᐊᓪᓚᒡᕕᒃᓴᐅᑉ.  
 
ᓇᓗᓇᐃᖅᓯᑦᑎᐊᕈᓐᓇᖅᐲᓐ ᑐᑭᓯᓇᖅᑐᒥᒃ ᑐᑭᓯᑦᑎᐊᕐᓂᐊᕐᕋᒪ ᐅᑭᐅᓐᓄᑦ ᐃᓕᖓᓂᕋᖅᑲᐅᒐᓐᓂ ᓴᓇᔭᐅᖅᐹ 
ᒫᓐᓇ? ᐱᐊᓂᖅᑕᐅᓛᖅᐸ ᖃᖓ? ᐅᑭᐅᖑᓂᐊᖅᑐᒦ ᐱᐊᓂᒃᑕᐅᓂᐊᖅᐹ ᑕᒪᓐᓇ ᐅᑭᐅᓐᓄᑦ ᒪᕐᕉᓐᓄᑦ 
ᐃᓕᖓᓂᐊᖅᑰᔨᕙ ᑖᓐᓇ ᓴᓇᔭᐅᓂᖓᑕ ᐱᐊᓂᒃᕕᒃᓵ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. ᑖᓐᓇ ᑲᔪᓯᔪᖅ ᐃᓪᓗᖅᔪᐊᕐᑐᖃᒻᒦᑲᑦᑕ. 
ᓴᓇᓂᐊᕐᕋᑦᑕ ᓄᑖᒥᒃ ᐊᓪᓚᒡᕕᒃᓴᒥᒃ ᐅᑭᐅᓐᓄᑦ ᒪᕐᕉᓐᓄᑦ ᓴᓇᔭᐅᕙᓪᓕᐊᓂᐊᖅᑐᖅ. ᑖᓐᓇ ᐱᓕᕆᐊᒃᓴᖅ, ᑕᐃᓐᓇ 
ᓄᑕᐅᖏᑦᑐᖅ ᐲᕐᓗᒍ, ᑕᐃᓐᓇ ᐃᓂᔅᓴᐃᓐᓇᖓᓂᑦ ᓄᑖᒥᒃ ᓴᓇᒋᐊᕐᓂᐊᖅᑐᒍᑦ ᐊᒡᓚᒃᕕᒃᓴᒥᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᖕᒪᑦ ᒥᓂᔅᑕ ᓇᓗᓇᐃᖅᓯᒪᑦᑎᐊᖅᑐᓂᒃ ᐱᒃᑲᓐᓂᕆᐊᖃᖅᑐᒍᑦ 
ᖃᖓ ᓂᕆᐅᒃᐱᓯ ᐱᐊᓂᒃᑕᐅᓪᓚᑦᑖᕐᓂᐊᕐᓂᖓᓂᑦ ᓴᓇᔭᐅᓂᐊᖅ-ᓄᒃᑎᕈᓐᓇᖅᓯᓗᑎᒃᓗ ᑕᐃᑯᖓ ᐃᒡᓗᖅᔪᐊᒧᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᐃᒡᓗ ᐃᓯᕐᕕᒋᓛᕈᒪᔭᕗᑦ 
2009ᖑᓕᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) : ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᒃᑕᐅᖅ ᒥᓂᔅᑖ. ᑖᓐᓇ ᑐᓴᒐᒃᓴᖅ ᖃᐃᒃᑲᕕᐅᒃ. ᒥᓂᔅᑕᐅᑉ 
ᐅᖃᐅᑎᔪᓐᓇᖅᐹᖔ ᐱᔪᒪᓇᓱᒍᑎᓂᒃ ᑐᒃᓯᕋᐅᑎᓕᐅᕐᓂᕐᒧᑦ ᓴᖅᑭᑦᑎᓯᒪᖕᒪᖔᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᑳᓐᑐᕌᖅᑎᑦᑎᔩᑦ ᐃᖃᓗᒃᑑᑦᑎᐊᒥ ᐊᓯᐊᓂᓘᓐᓃᑦ ᓄᓇᕘᒻᒥᓐᖔᖅᑐᑦ ᐱᓇᓱᖕᓂᕐᒪᖔᑕ ᑖᔅᓱᒧᖓ ᑳᓐᑐᕌᒐᒃᓴᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᓴᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᔪᖓ ᐃᒃᓯᕙᐅᑖᖅ ᑖᒃᑯᐊ 
ᓴᖅᑭᑦᑎᓯᒪᓕᕐᒪᑕ ᑳᓐᑐᕌᒐᒃᓴᒥᒃ ᐱᓇᓱᒍᑎᒃᓴᒥᒃ ᑭᓯᐊᓂ ᑭᓯᐊᓂᓕ ᑳᓐᑐᕌᖅᑎᐅᔪᑦ ᐅᓪᓗᒥ ᐱᔭᐅᓚᐅᖏᑦᑐᑦ 
ᑖᔅᓱᒧᖓ ᐱᓕᕆᐊᒃᓴᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᒥᓂᔅᑖᓗ ᑭᐅᒐᕕᑦ. ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ 
ᐃᓱᒫᓘᑎᖃᕋᕕᒡᒎᖅ ᓴᓪᓕᖅ ᐊᒃᓱᕉᓴᖕᓂᖅᐸᐅᖕᒪᑦ ᐃᖃᓗᒃᑑᑦᑎᐊᑉ ᑭᖑᖔᖓᒍᑦ. ᐃᖃᓗᒃᑑᑦᑎᐊᖅ 
ᐆᒪᔪᕐᓂᐊᖅᑎᖅᑖᕆᐊᖃᓪᓚᕆᓕᕐᒪᑦ. ᐱᓕᕆᕕᓰ ᑐᓂᓯᓐᓂᕐᒪᖔᑦ ᐱᓕᕆᐊᒃᓴᒥᒃ ᓴᖅᑭᑦᑎᓂᕐᒥᒃ ᐱᔪᒪᓇᓱᒍᑎᓂᒃ 
ᑳᓐᑐᕌᖅᑖᕈᑎᒋᓇᓱᐊᕐᓂᐊᖅᑐᒥᒃ?  
 
ᖃᓄᐃᒻᒪᒃᑭᐊᕐᖓᐃᑦ ᐱᔪᒪᔪᖅᑕᖃᕐᓂᓐᖏᓚᕐᖓᐃᑦ ᐃᖃᓗᒃᑑᑦᑎᐊᒥ ᑳᓐᑐᕋᖅᑎᐅᔪᑦ 
ᑕᐅᕙᓂᕐᒥᐅᑕᐅᒍᓗᐊᖅᖢᑎᒃ? ᖁᔭᓐᓇᒦᒃ ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, 
ᐆᒪᔪᕐᓂᐊᖅᑎᖃᕋᑦᑕ ᐃᖃᓗ;ᒃᑑᑦᑎᐊᒥ. ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᓄᓇᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ 
ᓇᓚᐅᑦᑖᖃᑕᐅᔪᑦ ᑕᐃᒃᑯᐊ ᐅᓇᑕᐅᔾᔨᖃᑦᑕᓚᐅᕐᒪᑕ ᑮᓇᐅᔭᓂᒃ ᐊᑐᕈᒫᖅᑕᑦᑎᓐᓂ.  
 
ᑕᐃᒪᓐᓇ ᓇᑉᐸᖅᑎᕆᓂᕐᒥᒃ ᐱᓇᓱᒃᑐᖃᓚᐅᖏᑦᑐᖅ. ᓄᓇᕗᒧᓕᒫᒧᑦ ᑐᕌᖓᓂᐊᓕᖅᑐᖅ ᑕᐃᒪᐃᑦᑐᖅ ᐱᓕᕆᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
  
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐋᓯᑦ ᑐᓴᒐᒃᓴᒥᒃ ᖃᐃᑦᑎᒐᕕᖓ. ᒥᓂᔅᑕ ᐅᖃᕋᑖᕐᒪᑦ ᒪᕐᕈᐊᖅᑎᒎᖅ 
ᑳᓐᑐᕌᒐᓱᒍᑎᓂᒃ ᐱᓇᓱᒃᑐᖃᓚᐅᕐᒪᑦ, ᐱᓇᓱᒃᑐᖃᓚᐅᕋᓂᓗ. ᐆᒪᔪᕐᓂᐊᖅᑎ ᐃᖃᓗᒃᑑᑦᑎᐊᒦᑦᑐᖅ ᑕᐃᓐᓇ 
ᑭᖑᕝᕕᖅᑕᐅᑦᑎᐊᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᓇᓚᐅᑦᑖᕈᑎᒥᒃ 
ᓴᖅᑭᑦᑎᔪᖃᕐᓂᐊᖅᑐᖅ ᐱᓕᕆᑦᑎᐊᕋᓱᖕᓂᐊᖅᑐᒍᑦ ᓇᑉᐸᖅᑎᒋᐊᖁᓪᓗᒋᑦ ᐊᐅᔭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᒃᓗ ᒥᓂᔅᑖ. ᖃᐃᑦᑎᒐᕕᓈᓯᑦ ᑐᓴᒐᒃᓴᒥᒃ. ᒥᓂᔅᑕ 
ᐊᖏᖅᓯᔪᓐᓇᖅᐹ ᓇᓗᓇᐃᖅᓯᔪᓐᓇᖅᐸᓘᓐᓃᑦ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᐆᒪᔪᕐᓂᐊᖅᑎᐅᑉ ᐊᒡᓚᒃᕕᒃᓴᖓᓄᑦ 
ᓄᒃᑎᖅᑕᐅᖁᓇᒋᑦ ᐊᓯᐊᓄᑦ ᓄᓇᕗᒻᒥ ᓄᓇᓕᖕᓄᑦ ᐅᕝᕙᓘᓐᓃᑦ ᐊᒡᒍᑐᖅᓯᒪᓂᕐᒥᑦ. ᐊᕐᕋᒎᒃ ᒪᕐᕉᒃ 
ᐅᖓᑖᓄᐊᖅᓯᒪᓕᕐᒪ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐃᒃᓯᕙᐅᑖᖅ ᖁᔭᓐᓇᒦᒃ. ᐄ, ᓄᒃᑎᔾᔮᖏᑕᒃᑲ ᑮᓇᐅᔭᑦ ᓴᓪᓕᕐᒧᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᒃᑕᐅᖅ. ᓄᓇᕗᒻᒥᐅᑦ ᓄᑖᒥᒃ 
ᐆᒪᔪᕐᓂᐊᖅᑎᑖᖃᑦᑕᕆᐊᓖᑦ. ᐊᖏᖅᑕᐅᓯᒪᔪᑐᖃᐅᒐᑦᑕ ᓂᕈᐊᖅᑕᐅᒐᑦᑕ 2004ᖑᑎᓪᓗᒍ. ᐃᖃᓗᒃᑑᑦᑎᐊᖅ 
ᐅᑕᖅᑭᖕᒪᑦ ᐆᒪᔪᓐᓂᐊᑎᔅᓴᒥᓐᓂᒃ. ᐱᕕᒃᓴᖃᓐᓂᑎᓐᓂ ᐱᔪᒪᓪᓗᑎᒍ ᐊᓯᐊᔨᓚᐅᖏᓂᑦᑎᓐᓂ. ᖁᔭᓕᕗᖓ 
ᒪᑐᐃᖓᖁᓪᓗᒍ. ᐄ, ᐆᒪᔪᓐᓂᐊᖅᑏᑦ ᓄᓇᑦᑎᓐᓂ ᓯᕗᓪᓕᐅᑎᓯᒪᒐᑦᑎᒍ. ᐊᑕᐅᓯᐊᑐᐃᓐᓇᕐᓗᑎᒃ ᐊᕐᕌᒍᑕᒫᑦ 
ᐊᖏᖃᑦᑕᖅᐸᑕ ᓄᓇᕘᑦ ᒐᕙᒪᒃᑯᖏᑦ ᓴᓇᒌᕈᓐᓇᖅᓯᖁᓪᓗᒋᑦ ᐃᓪᓗᒃᓴᓂᒃ ᑕᐃᒃᑯᓂᖓ ᐊᒡᓚᕕᒃᓴᖏᓐᓂᒃ 
ᐅᖓᑕᐅᔾᔨᖏᓪᓗᑎᒃ ᐊᑐᕈᒫᖅᑕᖏᓐᓂᒃ. ᐅᖃᐅᓯᒃᓴᑐᐃᓐᓇᖅ ᑖᓐᓇ. ᐊᐱᖅᑯᑎᐅᖏᑦᑐᖅ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ ᐅᖃᐅᓯᕆᔭᓐᓄᑦ. ᑭᐅᔪᒪᕖᓐ ᐅᖃᐅᓯᕆᔭᖓᓄᑦ? ᖁᔭᓐᓇᒦᒃ. 
 
ᐊᕙᑎᓕᕆᓂᕐᒧᑦ ᓇᓗᓇᐃᖅᓯᒪᔪᑦ ᐊᑭᑐᔪᓄᑦ, ᐱᓕᕆᐊᑦ ᐱᕙᓪᓕᐊᑎᑕᐅᓂᖏᑦ ᑕᖏᓖᑦ, ᐱᖁᑏᑦ 
ᐊᖏᔪᖅᑳᖅᑯᕕᒻᒥ. ᑲᑎᓪᓗᒋᑦ ᐊᖓᔪᖅᑳᖅᑯᕕᒻᒥ, $1,700,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᖏᓖᑦ ᐱᖁᑏᑦ, $1,700,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. I-4-ᒧᑦ ᒪᑉᐱᕐᓗᒍ, ᐃᓛᒃ ᐅᑎᕐᓗᑎᓐ. ᐊᕙᑎᓕᕆᔨᒃᑯᑦ ᐱᓕᕆᕕᖓᓐ 
ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ ᑲᑎᓪᓗᒋᑦ ᐊᑭᓕᕆᐊᓖᑦ, $1,700,000. ᑲᑎᒪᔨᕋᓛᑦ ᐊᖏᖅᐹᑦ ᑖᒃᓱᒧᖓ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᐱᓕᕆᕕᖓᓐ ᐊᕙᑎᓕᕆᔨᒃᑯᑦ ᐃᖅᑲᓇᐃᖅᑕᐅᒻᒪᓐ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒻᒪᕆᐊᓗᒃ. ᒥᓂᔅᑖ ᒪᑐᓯᒋᐊᕈᑎᓐᓂᒃ ᐅᖃᐅᓯᒃᓴᖃᑉᐱᓐ?  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑭᐅᖃᑦᑕᕋᑖᕐᒪᑕ ᑲᑎᒪᔨᕋᓛᑦ 
ᐊᐱᖅᓱᑲᑕᑦᑎᓪᓗᒋᓐ. ᒪᑐᒋᐊᕈᑎᓐᓄᑦ ᐅᖃᐅᓯᒃᓴᖃᑉᐲᓐ? ᐋᒡᒑ? ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒫᓐᓇ 
ᕿᑲᑲᐃᓐᓈᖅᔪᒃ 10 ᒥᓂᔅ. ᐱᓕᕆᕕᒻᒧᓐ ᐊᓯᐊᓂᒃ ᕿᒥᕐᕈᓇᓚᐅᖏᓂᑦᑎᓐᓂ. 
 
>>ᓄᖅᑲᖓᑲᐃᓐᓇᖅᑐᑦ 16:43ᒥ ᑲᔪᓯᒃᑲᓐᓂᖅᑐᑎᓪᓗ 17:00ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ ᐊᐱᕆᔪᒪᓕᖅᑕᕋ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ 
ᒪᑐᐃᕆᐊᕈᑎᒃᓴᓂᒃ ᐅᖃᐅᓯᒃᓴᖃᕐᒪᖔᑦ ᒥᓂᔅᑕ ᐊᑭᓱᒃ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᒡᓗᓕᕆᔨᖅᔪᐊᒃᑯᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑯᐊᐳᕋᐃᓴᒃᑯᑦ ᑕᕝᕙᖤ 2008-09-ᖑᑎᓪᓗᒍ ᐊᑭᑐᔫᑎᓄᑦ 
ᐊᑐᕐᓂᐊᖅᑕᖏᑦ ᑎᑎᕋᖅᑕᐅᓯᒪᔪᐃᑦ $19,125,000 ᑕᕝᕙᓐᖓᑦ ᓄᓇᕗᑦ ᒐᕙᒪᒃᑯᓃᓐᖔᖅᑐᐃᑦ 
ᐃᓚᒋᐊᖅᓯᒪᑦᓱᑎᒃ ᑖᒃᑯᓂᖓ $4,290,000 ᑕᕝᕙᓐᖓᑦ ᑲᓇᑕᒥ ᐃᓪᓗᓕᕆᓂᕐᒧᑦ ᑯᐊᐳᕋᐃᓴᖏᓐᓂᑦ. ᑖᒃᑯᐊ 
ᐊᑭᑐᔫᑏᑦ ᑲᑎᑦᑐᒋᑦ $23,415,000 2008-09-ᒧᑦ ᑐᕌᕐᓂᐊᖅᑐᐃᑦ.  
 
ᑕᒪᓐᓇ ᐃᖅᑲᓇᐃᔮᕆᒃᑲᓂᕐᓂᐊᕆᕙᕗᑦ ᑖᒃᑯᐊ ᑮᓇᐅᔭᓂᒃ ᒐᕙᒪᑐᖃᒃᑯᑦ ᑐᓂᓯᒃᑲᓐᓂᖁᓪᓗᒋᑦ ᑖᒃᑯᓂᓐᖓᑦ 
ᐃᓪᓗᓕᐊᕆᒍᒪᔭᑦᑎᓐᓂᑦ ᐊᕐᕌᒍᓂᑦ ᖁᓕᓄᑦ ᑎᑎᕋᖅᓯᒪᔭᑦᑎᓐᓂᑦ ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ. 
 
ᐃᒻᒪᖃ ᑕᕝᕙᓂ 2008-09-ᖑᑎᓪᓗᒍ ᑖᒃᑯᐊ ᐊᑭᑐᔪᐃᑦ, ᐊᑭᑐᔫᑏᓄᑦ ᐱᓕᕆᐊᕆᕙᓪᓕᐊᔭᕗᑦ ᐅᑯᐊ 
ᐊᓚᒃᑲᐅᒪᓪᓗᐊᑕᕐᓂᐊᖅᑐᑦ: 
 
ᓯᕗᓪᓕᖅᐹᒥ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᐃᓪᓗᓄᑦ ᐋᖅᑭᒋᐊᕈᑕᐅᔪᓂᒃ ᑖᒃᑯᓄᖓ 
ᐃᓪᓗᓕᕆᔨᐅᔪᓄᑦ, ᓄᓇᓕᓐᓂᑦ ᐃᓪᓗᓕᕆᔨᐅᔪᓄᑦ ᐃᓪᓗᖁᑎᒋᔭᐅᔪᓂᒃ ᐊᒻᒪᓗ ᑖᒃᑯᐊ ᐃᑯᐊᓪᓚᓚᐅᖅᑐᐃᑦ  

ᐃᓪᓗᐃᑦ ᑮᓇᐅᔭᖁᑎᒋᔭᖏᑦ ᐊᒻᒪᓗ ᑖᒃᑯᐊ ᐊᐅᓚᔾᔪᑕᐅᔪᐃᑦ ᑕᒪᐅᖓ ᓄᓇᓕᓐᓂᑦ ᐃᓪᓗᓕᕆᔨᓄᑦ ᐊᒻᒪ 
ᑕᒪᒃᑯᓄᖓ ᐃᓄᑐᖃᕐᓄᑦ ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑑᔪᓄᑦ ᑮᓇᐅᔭᓂᑦᑕᐅᖅ ᐊᑐᐃᓐᓇᐅᑎᑦᓯᓂᐊᕆᓪᓗᑕ ᒫᓂ 
ᐃᓪᓗᓂᒃ ᓇᒻᒥᓂᖃᐅᖅᑐᓄᑦ. 
 
ᐃᒻᒪᖃ ᑕᒪᓐᓇ ᐊᔾᔨᒋᓪᓗᐊᑕᕐᓂᐊᖅᑕᖓ ᐊᕐᕌᓂ ᑕᐃᒪᐃᑦᑑᓚᐅᕐᒪᑦ. ᐊᒻᒪᓗ ᑖᓐᓇ ᐊᐃᑉᐸᕆᓪᓗᓂᐅᒃ ᑕᒪᓐᓇ 
ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᓂᐊᖅᑐᓂᒃ. ᐃᒻᒪᖃ ᑖᓐᓇ ᓄᑖᖅ ᐃᓕᓂᐊᕐᕕᐅᓂᐊᖅᑐᖅ ᑕᐃᑲᓂ ᑲᖏᖅᖠᓂᕐᒥᑦ 
ᑕᐃᒪᐃᑦᑐᒥᑦ ᐱᑕᖃᕆᐊᖃᕐᓂᐊᕐᒪᑦ ᑕᒪᒃᑯᓄᖓ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᑦᓯᔨᓄᓪᓗ ᓇᔪᖅᑕᐅᓂᐊᖅᑐᓂᒃ. 
 
ᐊᒻᒪᓗ ᑖᒃᑯᐊ ᐊᖏᖅᑕᒥᒃ ᐃᑉᐱᕈᓱᑦᑎᐊᕐᓂᐅᔪᖅ. ᐃᓪᓗᓕᐅᕐᓂᐊᕐᒥᒐᑦᑕ ᑕᕝᕙᓂ ᐃᓪᓗᓕᒻᒥ ᐊᒻᒪᓗ ᑕᐃᑲᓂ 
ᐅᖅᓱᖅᑑᕐᒥ ᑕᒪᓐᓇ ᐱᓕᕆᐊᕇᓐᓇᑦᑎᐊᕐᓂᐊᕆᓪᓗᑎᒍ ᑖᒃᑯᐊ ᐃᖅᑲᓇᐃᔭᕐᕕᓐᓄᑦ ᐃᓪᓗᒋᔭᐅᒐᔭᖅᑐᐃᑦ. 
 
ᐱᓕᕆᐊᓂᒃ, ᑕᒪᒃᑯᐊᓗ ᐃᓪᓗᑐᖃᐅᓂᖅᓴᐅᔪᐃᑦ ᑕᒪᒃᑯᓄᖓ ᓇᔪᖅᑕᐅᕙᑦᑐᑦ ᐃᖅᑲᓇᐃᔭᖅᑎᒋᔭᖅᑎᓐᓄᑦ 
ᐋᖅᑭᒋᐊᕈᑎᒋᒍᓐᓇᖅᑕᖏᓐᓂᑦ ᐅᒪᒃᑯᓄᖓ ᐋᖅᑭᒋᐊᓪᓚᑦᑖᕆᐊᓕᓐᓄᑦ, ᑕᐅᑐᓪᓗᑎᒍ ᐱᓕᕆᐊᕆᓂᐊᕋᑦᑎᒍ. 
 
(ᑐᓵᔨᑎᒍᑦ) ᖁᕕᐊᓱᑦᑐᖓ ᐅᖃᕆᐊᔅᓴ ᑲᑎᒪᔨᕋᓛᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᖓ ᓯᑎᐱᕆ 1, 
2007-ᐅᑎᓪᓗᒍ ᐊᑐᓕᖅᑎᑦᑎᓚᐅᕐᒪᑕ ᐱᐅᓯᒋᐊᖅᑕᐅᓪᓗᑎᒃ ᓇᖕᒥᓂᖅᑖᕈᑎᒃᓴᐃᑦ ᓄᓇᕗᒻᒥ ᐊᒻᒪ 
ᐊᖏᕐᕋᖏᓐᓄᑦ ᓱᕋᒃᓯᒪᔪᓕᕆᔾᔪᑎᒃᓴᐅᔪᑦ ᐱᔪᓐᓇᖅᑎᑕᐅᔪᑦ ᐅᓄᖅᓯᒋᐊᖅᑕᐅᓪᓗᑎᒃ ᐆᒻᒪᖅᑯᑎᓂᒃ 
ᐊᑐᓗᐊᖅᑕᐃᓕᒪᓂᕐᒧᑦ ᖄᒃᑲᓐᓂᐊᒍᑦ $15,000-ᓂᒃ ᐆᒻᒪᖅᑯᑎᓕᕆᔾᔪᑎᐅᔪᑦ ᓄᑖᕈᕆᐊᕈᑎᐅᔪᓪᓗ. 
 
ᐊᖏᕐᕋᖃᕐᓂᕐᒧᑦ ᓇᒻᒥᓂᖅᑖᕋᓱᐊᕐᓂᕐᒧᑦ ᒪᓕᒐᖏᑦ ᐋᖅᑭᒋᐊᖅᑕᐅᓚᐅᖅᑐᑦ ᐱᔭᐅᔪᓐᓇᒃᑲᓐᓂᖁᓪᓗᒋᑦ 
ᓄᓇᕗᒥᐅᓂᑦ. ᓯᑎᐱᕆ 1, 2007-ᒥ ᐅᑭᐅᖅᑕᖅᑐᒦᔾᔪᑏᑦ ᐊᒻᒪ ᐅᖓᓯᑦᑐᒥᐅᑕᐃᑦ ᑖᒃᑯᐊ ᐲᖅᑕᐅᓪᓗᑎᒃ 
ᑮᓇᐅᔾᔭᔅᓵᖑᓐᓂᑦ ᖃᐅᔨᓴᐅᑕᐅᖃᑦᑕᖅᑐᑦ. 
 
ᖁᕕᐊᓱᑦᑐᖓ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᐸᑕᐅᔪᑦ ᐱᒋᐊᖅᑕᐅᓯᒻᒪᑕ ᐊᕐᕌᒍᒋᔭᑦᑎᓐᓂ ᓇᑉᐸᑦᑎᕆᓂᐊᖅᑐᑦ, 
ᓇᑉᐸᖅᑎᕈᑎᒃᓴᓂᒃ ᑎᑭᓴᐃᓂᐊᖅᑐᑦ ᐅᑭᐊᔅᓵᖓᓂ 2006 ᐊᒻᒪᓗ ᐱᔭᕇᖅᑕᐅᓗᑎᒃ ᑎᓯᐱᕆᒥ. ᓄᓇᕗᒻᒥ 
ᓴᓇᕙᓪᓕᐊᓕᖅᑐᑦ ᐊᖑᒻᒪᑎᓪᓗᑎᒃ ᐅᖓᑕᐅᔾᔨᓪᓗᑎᒡᓘᓐᓃᑦ ᑐᕌᒐᒃᓴᕆᔭᐅᔪᓂ ᐃᒡᓗᒃᓴᕆᔭᐅᔪᓂ ᐸᐸᑕᐅᔪᑦ 60-
ᐳᓴᖏᑦ ᐃᓄᐃᑦ ᐃᖅᑲᓇᐃᔭᕐᑐᓐ ᐊᒻᒪ 65ᐳᓴᑦ ᓴᓇᔨᕈᕆᐅᕐᓴᓂᕐᒧᑦ ᐱᓕᕆᔨᐅᔪᑦ ᐃᖅᑲᓇᐃᔭᕐᑎᐅᓪᓗᑎᒃ 
ᓄᓇᕘᒥ ᐊᒻᒪ ᐅᑉᐱᕈᓱᒃᑐᖓ ᓴᓇᔨᕈᕆᐅᕐᓴᕐᑐᑦ ᑐᓴᒐᒃᓴᒥᓐᓂᒃ ᐱᓯᒪᔪᑦ.  
 
(ᑐᓵᔨᑎᒎᕈᓐᓃᕐᑐᖅ) ᐊᒻᒪ ᑮᓇᐅᔭᖁᑎᒋᔭᒃᑎᓐᓂ ᐃᓪᓗᓕᕆᓂᕐᒧᑦ ᑖᑦᓱᒪ ᓯᓚᑖᒎᖓᒻᒪᑦ ᐊᑭᑐᔫᑎᓂ 
ᐱᓕᕆᐊᕆᕙᓪᓕᐊᔭᑦᑕ ᑕᒪᓐᓇ ᖃᓄᐃᓕᐅᖅᐸᓪᓕᐊᓂᕆᔭᖓ ᑕᕝᕙᓃᓐᖏᑦᑐᖅ ᑎᑎᕋᕐᓯᒪᑎᓪᓗᒍ 
ᕿᒥᕐᕈᓂᐊᕐᑕᑎᓐᓂ.  
 
ᐃᑦᓯᕙᐅᑖᖅ ᐊᒻᒪᓗ ᑲᑎᒪᔨᖏᑦ ᖁᔭᓐᓇᒦᒃ ᐅᕙᓐᓂᒃ ᑲᑎᖃᑎᖃᕈᓐᓇᕋᑦᓯ ᐅᓪᓗᒥ, ᐃᒻᒪᖄᓗ ᐅᕙᖓ 
ᖁᔭᓐᓇᒦᖔᕆᐊᖃᕐᐳᖓ ᑕᕝᕙᓃᒍᓐᓇᕋᒪ, ᑕᕝᕙᓃᓐᖏᑦᑐᐊᓘᓚᐅᕋᒪ ᐱᓇᓱᐊᕈᓯᐅᓚᐅᕐᑐᒥ. ᑕᒪᓐᓇ 
ᑐᑭᓯᓇᕐᑎᓪᓗᒍ ᑐᓴᖃᑎᒌᓐᓂᐊᕋᑦᑕ ᐃᓕᑦᓯᓐᓂᒃ ᑐᓴᕈᒪᑦᓯᐊᕐᑐᖓ ᐃᒻᒪᖄᓗ ᐊᐱᖅᑯᑎᒃᓯ 
ᑭᐅᒐᓱᐊᖃᑦᑕᕐᓂᐊᖅᑲᒃᑲ, ᑭᐅᒍᓐᓇᕈᒃᑭᑦ, ᖁᔭᓐᓇᒦᒃ ᐃᒃᓯᕙᐅᑕᓖᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᒥᓂᔅᑐᕐ ᐊᒻᒪᓗ ᖁᔭᓐᓇᒦᒃ ᐅᑎᕋᕕᒃ. [ᐊᐱᖅᓱᖅᑕᐅᖃᑎᒋᒍᒪᕕᒌᑦ 
ᐃᖅᑲᓇᐃᔭᖅᑎᑎᑦ?  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᕐᐹᑦ ᐊᐱᖅᓱᖅᑕᐅᕕᒻᒨᖅᑕᐅᓗᑎ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑭᓇᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ ᑕᑉᐹᓃᖃᑎᒋᔭᑎᑦ.  



ᓇᒡᒐᔾᔭᐅ, ᐅᑐᐱᕆ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑐᕐ ᓯᑳᑦ, ᐊᖏᔪᖅᑳᕆᔭᐅᔪᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓗ ᓴᐅᒥᓐᓂ ᐃᐅᕆᒃ ᐅᐃᑦᐅᑦ, ᑮᓇᐅᔭᓕᕆᔨᑦ ᐊᖏᔪᖅᑳᖓᑦ, ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᓐᓇ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐹ? ᒥᔅᑐᕐ ᑰᓕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓐᖓᓱᒋᒃᓯ. ᑲᑎᒪᔨᐊᓛᓂᑦ ᐃᒃᓯᕙᐅᑕᓕᒃ ᐅᖃᐅᓯᒃᓴᖃᕐᐹ? ᒥᔅᑕ ᑰᓕ. 
 
ᑰᓕ: ᐅᖃᐅᓯᒃᓴᖃᖅᑐᒍᑦ, ᐃᒃᓯᕙᐅᑕᓖᒃ. ᐱᖁᑎᕐᔪᐊᓕᕆᓂᕐᒧᑦ, ᐃᒡᓗᓕᕆᓂᖅ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 
ᑲᑎᒪᔨᕋᓛᖏᓐᓄᑦ ᐃᒃᓯᕙᐅᑕᐅᓪᓗᖓ, ᖁᕕᐊᓱᒃᑐᖓ ᑲᑎᒪᑐᐃᓐᓇᖅᑎᓪᓗᓯ ᒪᑐᐃᖅᓯᒋᐊᕈᑎᓂᒃ 
ᐅᖃᐅᓯᖃᕈᓐᓇᖅᑎᑕᐅᒐᒪ ᑲᒪᒋᕙᓪᓕᐊᓂᐊᖅᑎᓪᓗᑎᒍᑦ ᓄᓇᕗᒻᒥ ᐃᒡᓗᓕᔨᕐᔪᐊᒃᑯᑦ 2008-2009 
ᐊᑭᑐᔪᖅᑐᕈᑎᒃᓴᖏᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᑎᖃᑎᖃᕈᓐᓇᖅᓯᓚᐅᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ ᑕᒪᑐᒪᓂ 
ᐊᕐᕌᒍᒥ ᕿᒥᕐᕈᓇᖕᓂᐊᓕᖅᑎᓪᓗᑕ ᐃᒡᓗᓕᕆᔨᕐᔪᐊᒃᑯᑦ 2008-2009 ᐊᑭᑐᔪᖅᑐᕈᑎᒋᓂᐊᖅᑕᖏᓐᓂᒃ.  
 
ᐅᑭᐊᒃᓵᖑᓚᐅᖅᑐᖅ ᑮᓇᐅᔭᓕᐅᕋᓱᐊᕐᓂᕐᒥᒃ ᐅᖃᐅᓯᖃᖅᑎᓪᓗᒍ, ᑮᓇᐅᔭᓕᕆᓂᕐᒧᑦ ᒥᓂᔅᑕ ᒪᓕᒐᓕᐅᖅᑎᓂᒃ 
ᐅᖃᐅᔾᔨᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᓂᒃ ᐸᕐᓇᐃᓕᕌᖓᒥᒃ 
ᐃᓱᒪᖃᖃᓯᐅᔾᔨᖃᑦᑕᕐᓂᐊᕐᓂᕋᖅᖢᓂᒋᑦ ᐃᒡᓗᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ, 
ᐱᔾᔪᑎᖃᖅᑎᓪᓗᒋᑦ ᐊᖏᔫᑎᓂᒃ ᐱᓕᕆᐊᖑᓂᐊᖅᑐᓂᒃ, ᐊᐅᓚᔾᔪᑏᑦ ᒪᑭᒪᐅᑎᓪᓗ ᑮᓇᐅᔭᖅᑐᕈᑎᖏᑦ 
ᐊᑐᕋᔭᖅᑐᑦ ᓄᑖᓄᑦ ᓴᓇᔭᐅᔪᓄᑦ, ᐊᒻᒪᓗ ᓄᓇᓕᖕᓂ ᓴᓇᕐᕈᑏᑦ ᐊᑭᑐᔪᖅᑐᕈᑎᖏᑦ ᖃᓄᖅ 
ᐊᒃᑐᖅᑕᐅᓂᐊᕐᒪᖔᖏᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᑖᓐᖑᕆᐊᖅᑎᑕᐅᓂᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᑦ ᐸᕐᓇᐅᑎᖏᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᓚᓕᐅᖢᒋᑦ $22 ᒥᓕᐊᓐ ᐅᖓᑖᓃᑦᑐᑦ ᑮᓇᐅᔭᖅᑐᕈᑕᐅᓂᐊᖅᑐᑦ 
ᐃᖅᑲᓇᐃᔭᖅᑏᑦ ᐃᒡᓗᖁᑎᒃᓴᖏᓐᓄᑦ ᓴᓇᔭᐅᒃᐸᑦ ᓄᑖᖅ ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕐᕕᒃ 
ᑲᖏᖅᖠᓂᕐᒥ, ᑭᕙᓪᓕᕐᒥ ᐊᓄᓪᓚᒃᓰᕕᒃ, ᐱᖅᑯᓯᓕᕆᕕᒃ ᐃᓕᓐᓂᐊᕐᕕᒃ ᑲᖏᖅᑐᒑᐱᖕᒥ ᐊᒻᒪᓗ 
ᑲᒪᒋᔭᐅᖏᓐᓇᕐᕕᒃᓵᒃ ᐅᖅᓱᖅᑑᕐᒥ ᐊᒻᒪᓗ ᐃᒡᓗᓕᖕᒥ. 
 
ᓯᑎᐱᕆ 13, 2005-ᒥ, ᓄᓇᕗᑦ ᒐᕙᒪᒃᑯᑦ ᓄᑖᑦ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ 
ᐅᖃᐅᓯᕆᔭᐅᕐᖓᓚᐅᖅᓯᒪᔪᖅ. ᐅᖃᐅᓯᕆᔭᐅᕐᖓᖅᑎᓪᓗᒍ ᐃᒪᐃᓕᖓᔪᓂᒃ ᐅᖃᐅᓯᖃᓚᐅᖅᓯᒪᔪᑦ "ᓄᑖᑦ 
ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ ᐊᑐᓕᖅᑎᑕᐅᕙᓪᓕᐊᓂᐊᖅᑐᖅ ᑕᓪᓕᒪᓂᑦ ᖁᓕᓄᑦ 
ᐊᕐᕌᒍᓄᑦ. ᑕᒪᓐᓇ ᐊᑐᓕᖅᑎᑦᑎᕙᓪᓕᐊᓂᖅ ᐊᑐᖅᑎᓪᓗᒍ, ᒐᕙᒪᒃᑯᑦ ᐊᑐᖅᑐᐊᖅᑎᑦᑎᓂᕐᒧᑦ 
ᐊᑭᓕᐅᑕᐅᖃᑦᑕᖅᑐᓂᒃ ᐊᑭᑦᑐᖅᐸᓪᓕᐊᑎᑦᑎᓂᐊᖅᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐃᒡᓗᖃᖅᑎᑕᐅᔪᓐᓃᖅᐸᓪᓕᐊᓗᑎᒃ ᐃᖃᓗᖕᓂ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ.  ᐊᑐᐊᒐᐅᑉ 
ᐊᓯᔾᔨᖅᑕᐅᓂᖓᒍᑦ ᖁᕝᕙᖅᐸᓪᓕᐊᓂᒃᑯᑦ ᐋᖅᑭᒋᐊᕐᓂᐊᖅᑎᑦᑎᓂᐊᖅᑐᖅ ᓇᖕᒥᓂᕆᔭᐅᔪᑦ ᐊᑐᖅᑐᐊᖅᑕᐅᓂᖏᑦ 
ᐊᒻᒪᓗ ᓇᖕᒥᓂᖃᖅᑐᑦ ᑲᒪᔨᓐᖑᖔᕐᓗᑎᒃ ᒐᕙᒪᐅᔪᓐᓃᕐᓗᑎᒃ". 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, 2007-2008 ᐊᑭᑐᔪᖅᑐᕈᑎᒃᓴᖏᓐᓂᒃ ᕿᒥᕐᕈᓇᒃᑎᓪᓗᑕ, ᑲᑎᒪᔨᕋᓛᑦ ᑕᖅᑲᐅᖓ 
ᐅᖃᓚᐅᖅᓯᒪᔪᑦ ᖃᐅᔨᓴᖅᑕᐅᖁᔭᐅᓪᓗᓂ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᖓ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 
ᐸᐸᑦᑎᓂᕐᒥᒡᓗ, ᐱᓗᐊᕐᓗᒋᑦ ᐃᓅᓕᓴᐃᓂᕐᒧᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑏᑦ.  
 



ᓇᒡᒐᔾᔭᐅ, ᐅᑐᐱᕆ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ 
"ᓇᐅᑦᑎᖅᓱᐃᖏᓐᓇᖅᓯᒪᔪᑦ ᐊᑐᓕᖅᑎᑕᐅᕙᓪᓕᐊᑎᓪᓗᒍ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ ᐊᑐᐊᒐᖓᑦ ᐊᒻᒪᓗ 
ᐅᓂᒃᑳᓕᐅᕐᓂᐊᖅᖢᑎᒃ ᖃᓄᖅ ᑕᒪᓐᓇ ᐊᒃᑐᐃᓂᖃᕐᒪᖔᖓ ᐊᐅᓚᓂᖓᒍᑦ ᓯᕗᓪᓕᕐᒥ ᐊᕐᕌᒍᒥ, ᐊᒻᒪᓗ ᐅᓂᒃᑳᑦ 
ᓴᖅᑭᑕᐅᓛᖅᖢᑎᒃ ᐅᑭᐅᓐᖑᖅᐸᑦ 2007-ᒥ. ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᓐᓂᒃ ᖃᐅᔨᓴᐃᓕᕈᑎᒃ ᑖᓐᓇ ᐊᑐᐊᒐᖅ ᖃᓄᖅ ᐊᒃᑐᐃᓂᖃᕐᒪᖔᖓ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕈᓯᖏᓐᓂᒃ ᐸᐸᑦᑎᓇᓱᒍᓯᖏᓐᓂᒡᓗ." 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᑖᒃᑯᓂᖓ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᔨᓪᓗᑎᒃ, 
ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ ᕿᒥᕐᕈᓇᒍᓐᓇᕐᓂᐊᕐᒪᑕ ᖃᐅᔨᔭᐅᔪᓂᒃ ᐊᒻᒪᓗ ᖃᐅᔨᓴᐃᓯᒋᐊᕈᓐᓇᕐᓗᑎᒃ 
ᖃᓄᖅ ᑕᒪᓐᓇ ᐊᑐᐊᒐᖅ ᑲᔪᓯᑦᑎᐊᕐᒪᖔᖓ ᐊᒻᒪᓗ ᑐᕌᒐᓕᐊᒥᖕᓂᒃ ᓴᖅᑭᑦᑎᕙᓪᓕᐊᒐᓗᐊᕐᒪᖔᖓ 
ᐃᒪᐃᓕᖓᓚᐅᕐᒪᑦ "ᐋᖅᑭᒃᓯᓗᑎᒃ ᒪᑭᒪᑦᑎᐊᕈᓐᓇᖅᑐᒥᒃ ᐃᒡᓗᓂᒃ ᓂᐅᕐᕈᑎᖃᕐᓂᕐᒥᒃ ᐊᒻᒪᓗ ᐃᒡᓗᓂᒃ 
ᓇᖕᒥᓂᖃᕐᓂᕐᒥᒃ ᓴᖅᑭᔮᖅᑎᑦᑎᒃᑲᓐᓂᕋᓱᒡᓗᑎᒃ."  
 
ᐃᒃᓯᕙᐅᑖᖅ, ᔪᓚᐃ 11, 2006-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᓄᑖᓂᒃ ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓂᕋᖅᖢᓂᒋᑦ $200 ᒥᓕᐊᓐᓂᒃ, ᓴᖅᑭᑦᑎᔾᔪᑕᐅᓂᐊᖅᑐᓂᒃ ᓄᓇᕗᒻᒥ ᐃᒡᓗᓂᒃ 
ᐸᐸᑦᑎᔨᓂᒃ ᐊᒻᒪᓗ ᓴᓇᓗᑎᒃ 725-ᓂᒃ ᓄᑖᓂᒃ ᐃᒡᓗᓂᒃ ᓄᓇᕗᒻᒥ.  ᑎᓯᐱᕆ 5, 2006-ᖑᑎᓪᓗᒍ, ᓄᓇᕗᒻᒥ 
ᐃᒡᓗᓂᒃ ᐸᐸᑦᑎᔩᑦ ᑐᑭᒧᐊᕈᑎᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒥᓂᔅᑕᒋᔭᐅᔪᒧᑦ. 
 
ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐅᓄᖅᓯᒃᑲᓐᓂᖅᐸᑕ ᓄᑖᑦ ᐃᒡᓗᑦ ᐊᑭᑦᑐᕆᐊᕐᓂᐊᕐᓂᖏᓐᓂᒃ ᐊᐅᓚᔾᔪᑏᑦ 
ᒪᑭᒪᐅᑎᓪᓗ ᑮᓇᐅᔭᖅᑐᕈᑎᖏᑦ.  ᑕᒪᑐᒪᓂ ᐊᕐᕌᒍᒥ ᔫᓂᐅᑎᓪᓗᒍ, ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᔪᑦ $9 
ᒥᓕᐊᑲᓴᖕᓂᒃ ᑮᓇᐅᔭᑦ ᐃᓚᒋᐊᕈᑎᖏᓐᓂᒃ ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ, 
ᐃᓐᓄᒃᐸᓪᓕᐊᓂᕐᒧᑦ ᐊᓐᖑᑎᒋᐊᕈᓐᓇᕐᓂᐊᕐᒪᑕ ᐊᒻᒪᓗ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑮᓇᐅᔭᖅᑐᕈᑎᓄᑦ 
ᐱᔾᔪᑎᓕᖕᓂᒃ ᓄᑖᑦ ᐃᒡᓗᓄᑦ.  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᓂᐊᖅᑕᖏᑦᑕ ᐊᑐᕈᒫᕐᓂᐊᕐᓂᕐᒧᓪᓗ 
ᐸᕐᓇᐅᑏᑦ ᐱᕙᓪᓕᐊᔾᔪᓯᖏᑦ ᑕᒪᑐᒥᖓ ᐃᓱᒪᖃᖅᖢᑎᒃ ᐋᖅᑭᒃᑕᐅᓯᒪᔪᑦ. 
 
ᑕᒪᓐᓇ ᐊᕐᕌᒍ ᐊᑐᖅᑎᓪᓗᒍ, ᒥᓂᔅᑕᕆᔭᐅᔪᖅ ᐊᑕᐅᓯᐅᓐᖏᑦᑐᓂᒃ ᐅᖃᐅᓯᒃᓴᖃᖃᑦᑕᓚᐅᖅᑐᑦ ᒪᓕᒐᓕᐅᕐᕕᐅᑉ 
ᐃᓗᐊᓂ ᐱᔾᔪᑎᓕᖕᓂᒃ ᓄᓇᕗᒻᒥ ᐃᒡᓗᓂᒃ ᐸᐸᑦᑎᔩᑦ ᑐᑭᒧᐊᕈᑎᖏᓐᓂᒃ.  ᑲᑎᒪᔨᕋᓛᑦ ᑕᒪᑐᒥᖓ ᑐᑭᒧᐊᕈᒻᒥᒃ 
ᐃᑲᔪᖅᓱᐃᔪᑦ, ᑐᕌᒐᖃᕐᒪᑕ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᐃᖅᑲᓇᐃᔭᓯᓐᓈ ᐃᓕᓐᓂᐊᕐᓂᕐᒥᒃ ᓄᓇᕗᒻᒥᐅᑦ 
ᐃᓕᑉᐸᓪᓕᐊᔪᓐᓇᕐᓂᐊᕐᒪᑕ ᓴᓇᕐᕈᓯᓂᒃ ᐊᒻᒪᓗ ᐸᐃᑉᐹᖅᑖᖅᐸᓪᓕᐊᓗᑎᒃ.  ᑲᑎᒪᔨᕋᓛᑦ ᐃᑲᔪᖅᓱᐃᖕᒥᔪᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓇᓱᐊᖅᑕᖏᓐᓂᒃ, ᐋᖅᑭᒃᓱᐃᓇᓱᖕᓂᕐᒥᒃ ᓄᓇᓖᑦ ᐊᑲᐅᒋᓂᖅᓴᖏᓐᓄᑦ 
ᖃᓄᐃᓐᓂᖏᓐᓄᓪᓗ, ᓲᕐᓗ ᐆᒃᑑᑎᒍᓗᒍ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦ ᐅᓪᓗᒥ ᖃᓄᐃᓕᖓᖃᑦᑕᕐᓂᐊᕐᒪᖔᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᕋᓛᑦ ᐃᓱᒫᓗᒍᑎᖃᖅᑐᑦ ᐋᖅᑭᒡᓱᐃᓂᕐᒧᑦ ᐊᑲᐅᓐᖏᓕᐅᕈᑎᓂᒃ 
ᐅᒥᐊᕐᔪᐊᓕᕆᓂᖅ ᐱᔾᔪᑎᒋᓪᓗᒍ ᐊᒻᒪ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦᑕ ᓄᑖᖅ ᐱᐅᓯᐅᓕᖅᑐᖅ 
ᓇᓚᐅᑦᑖᕈᑎᓄᑦ ᓴᖅᑭᑦᑎᓯᒪᓕᕐᒪᑦ ᐃᒡᓗᒃᓴᐃᑦ ᓴᓇᔭᐅᔭᕆᐊᖃᖅᑐᑦ ᐃᒻᒪᖄ 178-ᖑᔪᑦ ᐃᒡᓗᓕᕆᔨᒃᑯᑦ 
ᐃᒡᓕᓗᒃᓴᖏᑦ ᐅᓄᑲᓪᓚᒃᑐᓂ ᓄᓇᓕᖕᓄᑦ ᖃᖓᑕᓲᒃᑯᑦ ᑎᑭᑎᑦᓯᔭᕆᐊᖃᕐᓂᐊᓕᕐᒪᑕ ᓄᓇᕗᑦ ᐃᓗᐊᓄᑦ, 
ᑖᒃᑯᐊᓗ ᐊᑭᑐᓂᐊᕆᓪᓗᑎᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᓐᓄᑦ. ᓇᓗᓇᖅᑐᖅ ᖃᓄᑎᒋ 
ᐊᒃᑐᐃᓂᖃᕐᓂᐊᕐᒪᖔᑦ ᑮᓇᐅᔭᑎᒍᑦ ᐊᒻᒪ ᑭᖑᕙᕆᐊᕐᓯᕐᓂᒧᑦ ᐃᒡᓗᓕᐅᖅᑐᓄᑦ.  ᑲᑎᒪᔨᕋᓛᑦ ᓂᕆᐅᒃᑐᑦ ᒥᓂᔅᑕ 
ᐅᖃᐅᓯᖃᖁᓪᓗᒍ ᒪᓕᒐᓕᐅᕐᕕᖕᒧᑦ ᐱᔾᔪᑎᒋᓪᓗᒋᑦ ᖃᓄᐃᑦᑐᓂᒃ ᐱᔾᔪᑎᖃᕐᓂᕐᒪᖔᑕ ᑕᐃᒪᐃᓕᑎᓪᓗᒋᑦ, ᐊᒻᒪ 
ᓇᓗᓇᐃᕐᓯᓗᓂ ᖃᓄᐃᑦᑐᓂᒃ ᐱᓕᕆᐊᖃᕐᓂᐊᓕᕐᒪᖔᑕ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᓕᒃᑲᓐᓂᖁᓇᒍ 
ᑕᒪᓐᓇ ᓯᕗᓂᒃᓴᕆᓂᐊᖅᑕᑦᑎᓐᓂ ᐊᕐᕌᒍᓂ ᐊᒡᒋᖅᑐᓂ. 
 
ᑲᑎᒪᔨᕋᓛᑦ ᓂᕆᐅᖕᒥᔪᑦ ᒥᓂᔅᑕ ᐃᓗᐃᒃᑲᓂᒃ ᐅᓂᒃᑳᓕᐅᕐᓂᐊᕐᓂᖓᓂᒃ ᒪᓕᒐᓕᐅᕐᕕᖕᒧᑦ ᐊᒻᒪᓗ ᓴᖅᑭᑕᐅᓗᑎᒃ 
ᐅᐱᕐᖔᖑᓂᐊᖅᑐᖅ ᑲᑎᒪᕕᒡᔪᐊᕐᓂᐊᕐᓂᖓᓂᒃ ᐱᔾᔪᑎᖃᕐᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᒃᓴᓕᐅᕐᓂᖏᑦᑕ ᒥᒃᓵᓄᑦ. 

ᑲᑎᒪᔨᕋᓛᖑᖃᑕᐅᔪᑦ ᓄᓇᓕᖕᓂ ᑲᑉᐸᓂᖁᑎᒋᔭᐅᔪᓂ ᐃᓱᒫᓘᑎᖃᐅᖅᑐᓂᒃ ᑐᓴᖅᑎᑕᐅᖃᑦᑕᓚᐅᕐᒥᔪᑦ 
ᐱᔾᔪᑎᓕᖕᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑎᑦᑎᖃᑦᑕᕈᓯᖏᓐᓂᒃ.  ᑲᑎᒪᔨᕋᓛᑦ ᖃᐅᔨᒪᒐᓗᐊᖅᑎᓪᓗᒋᑦ 
ᐊᑕᐅᓯᕐᒥᒃ ᐊᑐᕐᓗᑎᒃ ᐃᓘᓐᓇᖏᑦ ᖁᕕᐊᓱᓕᖅᑐᐃᓐᓇᐅᔾᔮᓐᖏᓐᓂᖏᓐᓂᒃ, ᐃᓚᖏᑦ ᐊᑭᑦᑐᕋᐅᑎᓂᕐᒥᒃ 
ᑐᕌᒐᖃᕐᒪᑕ, ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑦᑎᖃᑦᑕᖁᔭᐅᓪᓗᑎᒃ ᓄᓇᕗᒻᒦᑦᑐᓂᒃ ᐃᒡᓗᓕᐅᖅᑎᓂᒃ 
ᑕᖅᑲᐅᖓ ᒪᑐᐃᖓᑦᑎᐊᕐᓗᑎᒃ. 
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᓪᓗᑎᒃ ᓴᖅᑭᑦᑎᓚᐅᖅᓯᒪᔪᑦ ᖁᓕᓄᑦ 
ᐊᕐᕌᒍᓄᑦ ᐃᒡᓗᓕᕆᓂᕐᒥᒃ ᐊᐅᓚᔾᔭᐃᔾᔪᑎᒃᓴᑦ ᐸᕐᓇᐅᑎᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓯᑎᐱᕆ 2004-
ᖑᑎᓪᓗᒍ.  ᐊᐅᓚᔾᔭᐃᔾᔪᑎᒃᓴᑦ ᐸᕐᓇᐅᑎᖏᑦᑕ ᐃᓗᐊᓃᑦᑐᖃᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ ᒫᓂ $1.9 
ᐱᓕᐊᓃᑦᑐᓂᒃ ᑮᓇᐅᔭᓂᒃ ᐃᓕᓯᓗᑎᒃ ᖁᓕᓄᑦ ᐊᕐᕌᒍᓄᑦ ᐊᓂᒍᕋᓱᖕᓂᖏᓐᓄᑦ, ᓄᓇᕗᒻᒥ 5,700-ᓂᒃ ᓄᑖᓂᒃ 
ᐃᒡᓗᓂᒃ ᓴᓇᔪᓐᓇᕐᓂᐊᕐᒪᑕ.  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᔪᑦ #200 ᒥᓕᐊᓐᑕᖃᕐᓂᖓᓂᒃ ᐃᒡᓗᓂᒃ ᐸᐸᑦᑎᔨᒃᑯᑦ ᑮᓇᐅᔭᖁᑎᖏᑦᑎᒍᑦ "ᑕᒪᓐᓇ 
ᑭᒡᒐᖅᑐᐃᓪᓗᓂ 10-ᐳᓴᓐᑎᓂᒃ ᑲᑎᓕᒫᕈᑎᒃᑯᑦ ᐊᑐᖅᑕᐅᔭᕆᐊᓖᑦ ᓄᓇᓄᒻᒥ ᖁᓕᓄᑦ ᐊᕐᕌᒍᓄᑦ ᐃᓄᐃᑦ 
ᐃᒡᓗᖁᑎᖏᑦᑕ ᐊᐅᓚᔾᔭᐃᒋᐊᕈᑎᖏᑦᑕ ᐸᕐᓇᐅᑎᖏᑦᑎᒍᑦ" ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔨᓯᒪᓪᓗᑎᒃ 
"ᐃᖅᑲᓇᐃᔭᖃᑎᖃᕐᓂᖅ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᑎᒥᓐᖑᖅᑎᑕᐅᓯᒪᔪᓂᒃ 
ᐊᔭᐅᖅᑐᖅᑕᐅᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᐊᒥᐊᒃᑯᖏᓐᓂᒃ ᑮᓇᐅᔭᓂᒃ ᓴᒡᕙᐃᓗᑎᒃ" ᐸᕐᓇᐅᑏᑦ ᐃᓗᐊᓃᑦᑐᑦ 
ᒪᓕᒡᓗᒋᑦ.  ᑲᑎᒪᔨᕋᓛᑦ ᓂᕆᐅᒃᐳᑦ ᒥᓂᔅᑕ ᒪᓕᒐᓕᐅᕐᕕᖕᒧᑦ ᐅᓂᒃᑳᕐᓂᐊᕐᓂᖓᓂᒃ ᑕᒪᑐᒪ ᒥᒃᓵᓄᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᖅᑳᓐᖓᑦ ᑐᒃᓯᕋᐅᑎᓂᒃ ᐱᔪᒪᓚᐅᕐᓂᖏᓐᓂᒃ 
ᐋᖅᑭᒃᓱᐃᔪᒃᓴᐅᑕᐅᓂᐊᖅᑐᓂᒃ "ᓄᓇᕗᒻᒥ ᐃᒡᓗᓕᕆᓂᕐᒧᑦ ᑐᑭᒧᐊᕈᑎᓂᒃ."  ᑲᑎᒪᔨᕋᓛᑦ 
ᑐᑭᓯᑎᑕᐅᓚᐅᕋᓗᐊᖅᑎᓪᓗᒋᑦ ᑕᒪᓐᓇ ᐱᒋᐊᖅᑎᑕᐅᔪᖅ ᐃᑲᔫᑕᐅᒃᑲᓐᓂᕐᓂᐊᕐᓂᖓᓄᒃ ᓄᓇᕗᒻᒥ ᐃᒡᓗᓂᒃ 
ᐸᐸᑦᑎᔩᑦ ᑐᑭᒧᐊᕈᑎᖏᓐᓂᒃ ᐊᒻᒪᓗ ᐃᓄᐃᑦ ᐃᒡᓗᖏᓐᓄᑦ ᐊᐅᓚᔾᔭᐃᒋᐊᕈᑏᑦ ᐸᕐᓇᐅᑎᖏᓐᓄᑦ, ᑲᑎᒪᔨᕋᓛᑦ 
ᐃᓂᖅᑎᕆᔪᒪᔪᑦ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᖅᑕᐅᓯᒫᓂᒃᑐᓂᒃ ᐱᓕᕆᑎᑦᑎᒃᑲᓐᓂᖁᓐᖏᖢᓂᔾᔪᒃ. 
 
ᐊᒻᒪᓗᒃᑲᓐᓂᖅ, ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᖃᐅᔨᒪᔨᑕᕐᓂᒃ ᐊᑐᖃᑦᑕᕆᐊᖃᕐᓂᖅ ᐱᑐᐃᓐᓇᐅᓐᖏᑦᑐᓂᒃ 
ᑲᒪᔭᕆᐊᖃᖅᑎᓪᓗᒋᑦ, ᑭᓯᐊᓂᑦᑕᐅᖅ ᖃᐅᔨᒪᒋᓪᓗᑎᒃ ᒐᕙᒪᒃᑯᑦ ᐊᑐᐊᒐᓕᐅᕐᓂᐊᖅᑎᓪᓗᒋᑦ 
ᐃᓚᒋᔭᐅᖃᑕᐅᖃᑦᑕᕐᓗᑎᒃ ᑕᐃᒃᑯᐊ ᐊᑐᓕᖅᑎᑦᑎᔨᐅᓂᐊᖅᑐᑦ, ᐊᒻᒪᓗ ᑕᐃᒃᑯᐊ ᐃᓄᐃᑦ ᐊᑐᐊᒐᕐᓂᒃ 
ᒪᓕᒋᐊᖃᕐᓂᐊᖅᑐᑦ ᖃᐅᔨᓴᖅᑎᒋᔭᐅᓂᐊᖅᑐᓪᓗ. 
 
 
ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔪᑦ ᖁᓕᓂᒃ ᐊᔾᔨᒌᓐᖏᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ, 
ᐃᑲᔫᑕᐅᔪᒃᓴᓂᒃ ᓇᖕᒥᓂᖅ ᐃᒡᓗᖃᖅᑎᓄᑦ ᐊᒻᒪᓗ ᓇᖕᒥᓂᖅ ᐃᒡᓗᖃᖅᑎᐅᑐᐃᓐᓇᕆᐊᓖᑦ ᓯᕗᓂᒃᓴᑦᑎᓐᓂ 
ᓄᓇᕗᒻᒥ.  ᑕᖅᑭᐅᓚᐅᖅᑐᓂ, ᒥᓂᔅᑕ ᐊᑕᐅᓯᐅᓐᖏᑦᑐᓂᒃ ᓇᓗᓇᐃᖅᓯᓚᐅᖅᑐᖅ ᐱᔾᔪᑎᓕᖕᓂᒃ ᖃᓄᖅ 
ᐱᐅᓯᒃᑲᓐᓂᕐᓂᐊᕐᒪᖔᖓ ᓇᖕᒥᓂᖅ ᐃᒡᓗᑖᖅᐸᓪᓕᐊᔾᔪᑏᑦ, ᐊᒻᒪᓗ ᓇᓗᓇᐃᖅᓯᓚᐅᕆᓪᓗᓂ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐃᒡᓗᖃᖅᑐᓄᑦ ᐆᒻᒪᖅᑯᑎᑐᓗᐊᖅᑕᐃᓕᒪᔾᔪᑏᑦ. 
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2004-2005 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦ ᒪᓕᒡᓗᒋᑦ ᐊᒻᒪᓗ ᐊᓯᖏᑦ 
ᑐᓴᐅᒪᔾᔪᑏᑦ ᒥᓂᔅᑕᐅᑉ ᐊᑐᐃᓐᓇᕈᖅᑎᖃᑦᑕᖅᑕᖏᑦ ᑲᑎᒪᔨᕋᓛᓄᑦ ᒪᓕᒃᖢᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑮᓇᐅᔭᖅᑐᕈᑎᖏᑦ ᓇᖕᒥᓂᖅ ᐃᒡᓗᖃᖅᑎᓄᑦ ᐅᓄᖅᓯᒋᐊᖅᑕᐅᒃᑲᓐᓂᖅᓯᒪᔪᑦ $2 ᒥᓕᐊᓐ ᐅᖓᑖᓂ 2004-
2005-ᒥ $3.6 ᒥᓕᐊᓐᓄᑦ 2005-2006 ᐊᒻᒪᓗ $4.7 ᒥᓕᐊᓐ 2006-2007-ᒥ. 
 
ᓄᓇᕗᒻᒥᐅᑦ ᑕᒪᒃᑯᓂᖓ ᐃᑲᔫᑎᓂᒃ ᐊᑐᖃᑦᑕᖅᑐᑦ ᐅᓄᖅᓯᕚᓪᓕᖅᓯᒪᓕᖅᑐᑦ, ᒪᓕᒃᖢᒋᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑎᒍᑦ ᑐᒃᓯᕋᐅᓯᐊᕆᔭᐅᖃᑦᑕᖅᑐᑦ ᐊᖏᖅᑕᐅᓯᒪᔪᑦ ᐅᓄᕐᓂᖏᑦ, 155-ᖑᓚᐅᖅᓯᒪᖕᒪᑕ 2004-
2005-ᒥ 321-ᖑᖅᖢᑎᒃ 2006-2007-ᒥ. 107 ᐳᓴᓐᑎᓂᒃ ᑕᒪᒃᑯᐊ ᐅᓄᖅᓯᕚᓪᓕᖅᓯᒪᔪᑦ.  ᐅᓄᓛᑦ 
ᑐᒃᓯᕌᕆᔭᐅᓚᐅᖅᑐᑦ 2005-2006 ᐊᒻᒪᓗ 2006-2007-ᒥ ᐱᓗᐊᓐᖑᐊᓚᐅᖅᑐᑦ ᐃᓐᓇᑐᖃᕐᓄᑦ ᑐᕌᖓᔪᑦ ᐊᒻᒪᓗ 
ᑎᒥᒥᒍᑦ ᐊᔪᕈᑎᓖᑦ ᐃᒡᓗᖁᑎᖏᑦᑕ ᓴᓇᒃᑲᓐᓂᕈᑎᒃᓴᖏᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᒃ ᐊᑐᖅᑐᐊᖅᑐᑦ 
ᓇᖕᒥᓂᖅᑖᕋᓱᒃᑎᑦᑎᕙᓪᓕᐊᓂᖏᓐᓄᑦ ᑐᕌᖓᔪᑦ ᐊᑐᖅᑕᐅᓗᐊᕌᓗᒃᐸᓚᑦᑎᓐᖏᑦᑐᖅ.  ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᒥᖕᓂᒃ ᐃᒡᓗᓂ ᑲᑎᓐᖓᔪᓂᒃ ᓂᐅᕕᖅᑎᑦᑎᓇᓱᖕᓂᕆᓚᐅᖅᑕᖓᑦ ᑲᔪᓯᑦᑎᐊᓚᐅᓐᖏᓐᓂᖓᓄᑦ 
ᑲᔪᓯᑎᑕᐅᒃᑲᓐᓂᔾᔮᕈᓐᓃᖅᑐᖅ.  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ 
ᐅᖃᖅᓯᒪᔪᑦ "157 ᐃᒡᓗᓂ ᑲᑎᓐᖓᔪᓃᑦᑐᑦ ᓴᓇᔭᐅᓚᐅᕐᓂᕋᖅᖢᓂᒋᑦ ᖁᓕᓂ ᓄᓇᕗᒻᒥᐅᑦ ᓄᓇᓕᖁᑎᖏᓐᓂ.  
ᐃᓚᖏᑦ ᐃᖃᓗᖕᓃᑦᑐᑦ ᓂᐅᕕᖅᑕᐅᓚᐅᖅᓯᒪᔪᑦ 2006-ᒥ."   
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᓂᕐᕙᐃᓚᐅᖅᑐᑦ $2.116 ᒥᓕᐊᓐᓂᒃ 2008-2009 ᐊᑭᑐᔪᖅᑐᕈᑎᒃᓴᖏᓐᓂᒃ 
ᓇᖕᒥᓂᖅ ᐃᒡᓗᖃᕐᓂᕐᒧᑦ ᑐᕌᖓᔪᒃᓴᐅᑕᐅᔪᓂᒃ.  ᓇᓗᓇᖅᑐᖅ ᑖᒃᑯᐊ ᑮᓇᐅᔭᑦ ᐊᒥᒐᔾᔮᓐᖏᒃᑲᓗᐊᕐᒪᖔᖏᑦ 
ᑕᖅᑲᒃᑯᐊ ᐱᔪᒪᓂᖏᑦ ᒪᓕᒡᓗᒋᑦ.  ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᑯᓚᐃᑦᑐᒃᑯᑦ 
ᕿᒥᕐᕈᔭᐅᖃᑦᑕᖁᓪᓗᒋᑦ ᓇᖕᒥᓂᖅ ᐃᒡᓗᑖᕋᓱᐊᕐᓂᕐᒧᑦ ᐋᖅᑭᒃᑕᐅᓯᒪᔪᑦ, ᑐᑭᓯᓯᒪᔪᓐᓇᕐᓂᐊᕐᒪᑕ 
ᑲᔪᓯᑦᑎᐊᕋᓗᐊᕐᒪᖔᖏᑦ ᐅᕝᕙᓘᓐᓃᑦ ᐋᒃᑲ.  ᑲᑎᒪᔨᕋᓛᑦ ᐊᔭᐅᖅᑐᐃᖕᒥᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 
ᕿᒥᕐᕈᓇᖃᑦᑕᖁᓪᓗᒋᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᑐᕈᓐᓇᖅᑐᑦ, ᑕᒪᒃᑯᐊ ᑕᒫᓃᑲᐃᓐᓇᑐᐃᓐᓇᖅᑐᑦ 
ᐱᔪᑑᓂᐊᓐᖏᒻᒪᑕ, ᐊᑐᖅᑐᒃᓴᓐᖑᖅᑎᑕᐅᓯᒪᖕᒪᑕ ᓄᓇᕗᒻᒥᐅᑕᑐᖃᕐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᓚᐅᕐᒥᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2004-2005 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓐᖏᓐᓂᖓᓂ ᒫᔾᔨ 21, 2007-ᖑᖅᑎᓪᓗᒍ ᑭᓯᐊᓂ.  2005-
2006 ᐊᒻᒪᓗ 2006-2007 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓐᖏᑦᑐᑦ.  ᑖᒃᑯᐊ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᓗᓕᖃᐅᖅᑐᑦ ᑐᓴᐅᒪᔾᔪᑎᓂᒃ ᐱᕐᔪᐊᕌᓗᖕᓂᒃ ᐊᒻᒪᓗ ᒪᓕᒐᖅᑎᒍᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᖃᖅᑎᑕᐅᓯᒪᓪᓗᑎᒃ.  ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᕆᔪᑦ ᑕᒪᒃᑯᐊ 
ᐋᖅᑭᒃᑕᐅᖁᓪᓗᒋᑦ ᐊᒻᒪᓗ ᑭᖑᕙᖅᓯᒪᓐᖏᓪᓗᑎᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓗᑎᒃ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑏᑦ ᐅᖃᐅᓯᒃᓴᒃᑲ ᐱᔾᔪᑎᓖᑦ 2008-2009 ᐊᑭᑐᔪᖅᑐᕈᑎᒃᓴᖁᑎᖏᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᑲᔪᓯᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᒍᒪᔪᖓ ᒪᓕᓪᓗᒍ 
77(1) 10-ᒥᓂᔅᓯᒥᑦ ᓂᓪᓕᐊᔪᓐᓇᕋᕕᑦ ᒪᓕᓪᓗᒍᓗ 77(2) ᐃᓱᒪᖅᓲᑎᒋᒻᒪᒍ ᐃᒃᓯᕙᐅᑕᐅᑉ 
ᒪᓕᒐᓕᐅᖅᑎᐅᔪᑦ ᓂᓪᓕᕈᓐᓇᓂᐊᖅᐸᑦ ᐊᑕᐅᓯᐊᓐᖏᓪᓗᓂ ᑭᓯᐊᓂ ᑕᐃᒃᑯᐊ ᓂᓪᓕᕈᒪᓯᒪᔪᑦ 
ᓂᓪᓕᖅᓯᒪᔪᐃᓐᓇᐅᓕᖅᑎᓪᓗᒋᑦ.  
 
ᐅᖃᐅᑎᔪᒪᓪᓗᓯᓪᓗ ᐊᔪᕐᓇᓐᖏᒐᐃᑉᐸᑦ ᐊᐱᖅᓱᖃᑦᑕᕐᓂᐊᖅᑯᓯ ᑖᒃᑯᐊ ᒪᑉᐱᒐᖏᑦ ᒪᓕᓪᓗᖏᑦ ᑲᒪᒋᓂᐊᕐᑕᕗᑦ. 
ᐅᖃᐅᓯᒃᓴᓕᒃᑕᖃᖅᑳ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  ᒥᓂᔅᑕ ᐅᖃᐅᓯᕆᔭᖏᓐᓂ ᒪᑐᐃᖅᓯᔾᔪᑎᖏᓐᓂ, ᑕᕝᕙᓂ 
ᐱᓗᐊᕐᑐᒥ ᒪᑉᐱᒐᖓᓂ 1, ᕿᑎᖓᓃᑦᑐᒥ. ᐅᖃᕋᑖᕐᖓᑦ ᑕᐃᒃᑯᓄᖓ ᐱᒡᒐᕐᑐᓄᑦ, ᐊᔪᕈᑎᖃᕐᑐᓄᑦ ᑎᒥᖏᑎᒍᑦ 
ᓱᓕ ᑕᐃᒪᐃᓕᖓᑦᓴᐃᓐᓇᕐᓂᕋᕐᑐᒍ ᐊᕐᕌᓂᓂᑦ. ᖃᑦᑏᓐᓇᐅᓂᕐᓴᐅᓪᓗᑎᒃ ᐱᔪᒪᔫᑦ ᖃᑦᓰᓐᓇᐅᓂᕐᓴᐅᓕᕐᖓᑖ 
ᐊᒻᒪᓗ ᐅᖃᐅᓯᕆᔪᒪᒻᒥᔭᕋ ᒪᑉᐱᒐᖓᓂ ᐊᐃᑉᐹᓂ, ᑕᕝᕙᓂᒃᑕᐅᖅ ᐅᖃᐅᓯᕐᖓᐅᑎᒋᖅᑲᐅᔭᖏᓐᓂ.  
 
ᓴᓇᔭᐅᓂᕆᔭᖏᑦ ᐃᒡᓗᒃᓴᐃᑦ ᑎᑭᓵᖑᓚᐅᕐᓯᒪᔪᑦ 2006ᒥ ᐱᔭᕇᕐᑕᐅᓯᒪᓛᕐᖓᑕ ᑎᓯᒻᒪᒥ.  2008-2009ᒧᑦ 
ᐊᑭᑐᔪᕐᑐᕈᑎᓄᑦ ᐱᔪᒍᑦ, ᓱᖕᒪᓄᑯᐊ ᐅᖃᐅᓯᕆᕙᐃᑦ 2007ᒧᓐ. ᓱᒻᒪᑦ 2007 ᐊᓪᓗᕐᑐᒍ ᑎᑭᓴᐃᓂᕐᒧᑦ 
ᑕᒪᒃᑯᓄᖓ ᐃᓪᓗᒋᔭᐅᕙᒃᑐᓄᑦ ᑭᒃᑯᑦ ᐃᓄᓐᓄᑦ. ᑕᐃᒪ ᐊᑲᐅᓐᖏᓕᐅᕈᑎᒋᔭᕗᑦ, ᑕᐃᓐᓇ ᐃᒃᓯᕙᐅᑕᕆᔭᐅᔪᖅ 
ᑲᑎᒪᔨᕋᓛᓄᑦ ᐅᖃᐅᓯᖃᕋᑖᕐᖓᑦ ᐊᑲᐅᓐᖏᓕᐅᕈᑎᖃᐃᓐᓇᕐᓂᕋᕐᑐᓂ ᑕᕝᕙᓂ ᐊᕐᕌᒍᒥ.  

ᐅᖃᐅᓯᖃᓗᐊᓐᖏᒻᒪᑕ ᐃᖅᑯᓪᓕᐅᑕᐅᑦᓯᐊᖏᒻᒪᑦ ᐊᑭᑐᔪᕐᑐᕈᑎᓄᑦ ᖃᓄᖅ ᑕᒪᒃᑯᐊ ᑭᐅᓇᓱᖃᑦᑕᕐᓂᐊᕐᒪᖔᑦᑎᒍ 
ᑲᒪᒋᓇᓱᓐᓂᐊᕐᒪᖔᑎᒍ ᐊᑲᐅᓐᖏᓕᐅᕈᑕᐅᔪᑦ. ᑕᒪᒃᑯᓄᖓᕈᔪᒃ ᐊᐱᖅᓱᓂᐊᕐᑐᖓ ᓈᒻᒪᒃᓯᑉᐸᑦ, ᑲᒪᒋᓕᕈᑦᑎᒍ, 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒪᓕᒐᓕᐅᕐᑏᑦ ᐅᖃᐅᓯᖏᑦ. ᒥᔅᑐᕐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᒃᑎᒍᒪᔭᕋ ᒥᓂᔅᑕᐅᔪᖅ ᐃᖅᑲᓇᐃᔭᕐᑎᖏᓪᓗ 
ᐊᖏᔪᖅᑲᐅᑎᖏᑦ ᑕᕝᕗᖓ ᑲᑎᒪᑐᐃᓐᓇᕐᑎᓪᓗᑕ. ᐃᒃᓯᕙᐅᑖᖅ ᖃᐅᔨᒪᔪᖓ ᓄᓇᕘᒻᒥ ᐃᓪᓗᑭᑦᓴᐃᓐᓇᕋᑦᑕ. 
ᓴᖅᑮᓕᕐᑎᑦᓯᕙᒃᑐᓂᓗ ᐊᑲᐅᓐᖏᓕᐅᕈᑕᐅᔪᓂᒃ ᐊᓯᖏᓐᓂᒃ.  
 
ᑕᒪᒃᑯᐊ ᐃᖅᑲᓇᐃᔭᕐᑎᐅᔪᑦ ᐱᔾᔪᑎᖃᕐᒥᔪᑦ ᐃᓪᓗᓄᑦ. ᑐᓴᕋᔪᒃᐸᑐᑕᓗ ᑕᒪᒃᑯᐊ ᐊᑲᕐᓴᖏᑦᑐᓂᒃ ᐃᓪᓘᔪᑦ 
ᐊᑭᑦᑐᕆᐊᕋᐃᒻᒪᑕ. ᑖᓐᓇᓗ ᐃᑦᓯᕙᐅᑕᖅ ᐅᖃᖅᑲᐅᓪᓗᓂ ᕿᒥᕐᕈᔭᐅᓂᕋᕐᑐᒍ ᑕᒪᓐᓇ. ᕿᓚᓈᖅᐳᖓ 
ᑕᑯᓛᕆᐊᖓᓂᒃ. ᐃᖅᑲᓇᐃᔭᕐᑎᓄᑦ ᐃᓪᓗᖃᕐᑎᑦᓯᓐᖏᒧᖃᐃ, ᐃᖅᑲᓇᐃᔭᕐᑎᓂᒃ ᔭᒐᐃᕙᓪᓕᐊᓕᖅᑭᑕ.  
 
ᐃᓪᓗᑖᒃᑲᓐᓂᕆᐊᖃᖅᑯᖅᑲᐃ, ᐃᓱᒪᓯᒪᒻᒪᖔᑕᓘᓐᓃᑦ ᐊᔾᔨᒋᓐᖏᑕᖓᒍᑦ ᑕᒪᑦᓱᒥᖓ 
ᑲᒪᒋᐊᕐᓂᕐᒧᑦ…ᑕᒪᑦᓱᒧᖓᑦᑕᐅᖅ ᐊᐱᖅᓱᕈᒪᓂᐊᕆᕗᖓ ᑭᐅᔭᐅᓗᖓᑦᑕᐅᖅ ᒥᓂᔅᑕᒧᑦ, ᑖᒃᑯᐊ ᖁᕕᐊᒋᔪᒪᔭᒃᑲ 
ᐱᓕᕆᕕᐅᔫᑉ ᐆᒻᒪᖁᑎᓂᒃ ᐊᑐᓗᐊᕐᑕᐃᓕᒪᓂᕐᒧᑦ ᑮᓇᐅᔭᖃᕐᑎᑦᓯᑲᓐᓂᕐᓂᕆᔭᖏᓐᓄᑦ ᐊᒻᒪᓗ 
ᐊᑭᑦᑐᐸᓪᓕᐊᑎᓪᓗᖏᑦ ᖃᐅᒪᔾᔪᑏᑦ ᐅᖅᓱᐊᓗᐃᓪᓗ ᐊᑭᑦᑐᐸᓪᓕᐊᒥᑎᓪᓗᒋᑦ ᐃᓪᓗᒧᑦ ᐊᑐᖅᑐᖅᑐᐊᕐᓂᐅᔪᖅ 
ᐊᑭᑐᔪᐋᓘᓪᓗᓂᓗ ᐃᓪᓗᒥᑦ ᓂᐅᕕᕋᓱᒋᐊᔅᓴᖅ ᐱᓗᐊᖅᑐᒥ ᐅᕙᓂ ᐃᖃᓗᓐᓂ ᐊᒻᒪ ᑕᒪᒃᑯᐊ ᐊᓯᖏᑦ ᐊᑭᖏᑦ 
ᑕᒪᐅᖓᓯᖃᑦᑕᒥᒻᒪᑕ ᐱᖁᑎᖃᕐᑑᒐᓗᐊᓄᑦ ᓂᐅᕕᕐᕕᐅᕙᑦᑐᓄᑦ ᐱᔾᔪᑎᒋᓪᓗᒍ ᒫᓂ ᐃᓅᒐᓱᐊᕐᓂᖅ ᐊᑭᑐᔫᒻᒪᑦ 
ᐊᑭᑦᑐᕆᐊᖅᑐᖄᕐᔪᒐᐃᒻᒪᑦ ᑕᒪᒃᑯᐊᓕᒫᑦ ᐃᒃᐱᒍᓱᖃᑦᑕᕐᖓᑕ.  
 
ᐊᒻᒪᓗ ᐊᐱᖅᓱᕈᒫᕐᓂᐊᕆᕙᕋ ᒥᓂᔅᑕᐅᔪᖅ ᖃᓄᐃᓕᖓᓕᕐᓂᖓᓄᑦ ᑕᐃᒃᑯᐊ ᐃᓪᓗᓕᐊᖑᔪᒫᕐᓂᐊᖅᑐᑦ ᑕᕝᕙᓂ 
ᐃᖃᓗᓐᓂ ᖃᓄᐃᓕᖓᓕᕐᒪᖔᑕ.  
 
ᑕᕝᕗᖓ ᓈᒻᒪᓈᓕᖅᑲᑕ ᐊᐱᖅᓱᕈᑎᒋᓂᐊᖅᑲᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔩᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᓱᓕ ᐅᖃᐅᓯᔅᓴᐃᑦ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᑖᒃᑯᓄᖓ ᐅᖃᐅᓯᕆᖅᑲᐅᔭᓐᓄᑦ ᐅᖃᐅᑎᒍᒪᔭᕋ ᒥᓂᔅᑕᐅᔪᖅ ᑕᕝᕙᓂ ᐅᖃᖅᑎᓪᓗᖓ. 
ᐱᒻᒪᕆᐅᒻᒪᓂᓛᒃ ᑖᓐᓇ ᒥᓂᔅᑕᐅᔪᖅ ᓴᖅᑭᔮᖅᑎᑎᑦᑎᐊᕆᐊᖃᕐᖓᑦ ᑖᒃᑯᐊ ᐃᓪᓗᓕᕆᓂᐅᔪᑦ 
ᑲᒪᒋᔭᐅᖃᑦᑕᕐᓂᖓᓄᑦ ᒥᓂᔅᑕᕆᔭᐅᓪᓗᓂ ᑖᒃᑯᓄᖓ.  
 
ᒪᓕᒐᓕᐅᖅᑏᑦ ᑕᖅᑲᒃᑯᐊᓗ ᐅᑉᐱᕈᓱᑦᑎᐊᕐᒪᑕ ᑲᒪᑦᑎᐊᕈᓐᓇᓗᑎᑦ ᑕᒪᒃᑯᓄᖓ ᐊᑭᑐᔪᖅᑐᕈᑎᓄᓪᓗ 
ᐃᓪᓗᓕᕆᓂᕐᒧᑦ ᑐᕌᖓᔪᓂᑦ ᐊᕐᕌᓂᓂᑦ ᑕᒪᐅᖓ ᓴᓇᕕᐅᒃ ᐃᓪᓗᓕᐅᕐᕕᐅᔪᒧᑦ ᐊᕐᕌᒍᒥ ᑭᓯᐊᓂ 
ᖁᕕᐊᓱᓗᐊᓐᖏᓐᓇᒪ ᒪᑐᐃᖓᓐᖏᓗᐊᕐᖓᑦ ᑕᕝᕙᓐᓂ ᐅᖃᐅᓯᕆᖅᑲᐅᔭᖏᓐᓂ. 
 
ᐊᑲᐅᓐᖏᓕᐅᕈᑕᐅᔪᑦ ᓴᖅᑭᔮᓕᖅᑐᑦ ᑎᑭᑎᑕᐅᖃᑦᑕᓚᐅᕐᓂᖏᓐᓄᑦ ᑕᐃᒃᑯᐊ ᓂᐅᕕᖅᑕᐅᓂᖏᓐᓄᑦ 
ᐴᖅᑕᐅᓂᖏᓐᓄᑦ ᑕᒪᓐᓇ ᔭᒐᑐᐃᓐᓇᔮᓐᖏᒻᒪᑦ ᐊᒻᒪᓗ ᒥᓂᔅᑕᐅᔪᖅ ᐊᖏᔪᖅᑳᖓᓘᓐᓃᑦ ᑕᒪᒃᑯᓄᖓ 
ᑭᐅᔭᐅᕆᐊᖃᓛᕐᖓᑎ ᑕᐃᒃᑯᐊ ᓂᐅᕕᖅᑕᐅᑎᓪᓗᒋᑦ ᐊᒻᒪᓗ ᐊᐅᓪᓚᖅᑎᑕᐅᑎᓪᓗᒋᑦ ᐴᖅᑲᖅᑎᑕᐅᓂᖏᑦ ᐃᒫ 
ᑐᓴᖅᑎᑕᐅᓚᐅᖅᓯᒪᒐᑦᑕ ᑮᓇᐅᔭᓂᑦ ᐊᑐᓐᖏᓂᖅᓴᐅᓕᓛᖓᑕ. 
 
ᐊᐱᖅᓱᕆᐊᕐᓂᐊᖅᑐᖓ $2-ᒥᓕᐊᓐ ᐅᖓᑖᓃᓐᓂᕐᒪᖔᑦ ᐅᖃᐅᔾᔭᐅᖅᑲᐅᒋᓪᓗᖓ $5-ᒥᓕᐊᓐᖑᒐᔭᖅᑐᖅᑲᐃ 
ᐊᑐᓐᖏᑕᐅᔪᑦ ᓄᑖᒥᑦ ᐊᑐᕐᓂᐊᕈᑦᑕ. 
 
ᑖᒃᑯᐊᖃᐃ ᓱᓕᓚᐅᕋᓗᐊᖅᑲᑦ ᐅᕝᕙᓘᓐᓃᑦ ᑕᒻᒪᖅᓴᐃᓚᐅᖅᑲᑦ? 
 
ᑕᒪᒃᑯᐊᓕ ᐅᖃᐅᓯᓪᓚᕆᐋᓘᑎᓪᓗᒋᑦ ᐅᑉᐱᕆᒐᑦᑎᒍ ᐊᒻᒪ ᑕᒻᒪᖅᑐᓂᑦ ᐅᖃᐅᔾᔭᐅᒍᒪᓐᖏᓇᑦᑕ ᐅᖃᐅᔾᔭᐅᓐᓂᕈᑦᑕ 
ᑕᒻᒪᖅᑐᒥ ᐅᖃᕈᓐᓇᔭᓚᐅᖅᑐᖅ ᑕᒻᒪᕐᓂᕋᐃᓗᑎᑦ. 
 
ᑕᐃᓐᓇ ᐊᑐᕐᓂᐊᓕᓚᐅᖅᑐᖅ ᓄᑖᖑᔪᖅ ᑮᓇᐅᔭᓂᑦ ᐊᑐᓐᖏᐹᓪᓕᕈᑕᐅᓚᐅᕐᒪᖔᖅ ᖃᐅᔨᒪᓇᓐᖏᒻᒪᑦ 
ᓇᓗᓇᐃᖅᓯᕕᐅᒋᐊᕆᐊᖃᕐᓂᐊᕋᑦᑕ ᑮᓇᐅᔭᐃᑦ ᐊᑐᒃᑲᓂᕐᓂᐊᖅᑐᑦ ᒫᓐᑐᕆᐊᒦᑐᐃᓐᓇᓕᖅᑐᑦ ᖃᖓᑕᓲᒃᑯᑦ 
ᑎᑭᑎᑕᐅᔪᒫᖅᑐᑦ ᐃᑲᔫᑎᖃᔾᔮᖏᒻᒪᑦ ᓄᓇᕗᒻᒥᐅᑕᐅᔪᓄᑦ. ᖁᔭᓐᓇᒦᒃ. ᐊᑭᖓᒍᓪᓕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐃᓵᔅᓯᒪᔪᖁᑎᖃᕈᓐᓃᕋᒪ. ᐅᖃᐅᓯᑐᐃᓐᓇᐅᒻᒪᑦ ᑕᐃᒪ 
ᒪᒃᐱᒐᖏᑎᒎᕐᓗᒋᑦ ᑖᒃᑯᐊ ᐃᓪᓗᓕᕆᔨᒃᑯᑦ ᐱᒋᐊᕐᓗᒍ L-6-ᒥᑦ. L-6.  
 
ᑐᓂᕐᕈᑏᑦ ᐃᑲᔪᕈᑏᑦ, ᐊᖏᔪᖅᑳᖃᕐᕕᒻᒥ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᔅᓱᒧᖓ ᐅᖃᐅᓯᕆᖅᑲᐅᒻᒥᔭᕗᑦ ᐃᒃᓯᕙᐅᑕᐅᓂᕐᒧᑦ ᐅᖃᐅᓯᖃᕐᑎᓪᓗᖓ. ᒥᓂᔅᑕᐅᔪᖅ 
ᐅᖃᖁᔭᕋᓗᐊᕋ ᖃᓄᑎᒋ ᐊᑐᕈᓐᓃᑲᓐᓂᓚᐅᕐᒪᖔᑕ ᐅᖃᐅᓯᖃᖅᑐᑎᓪᓗ ᐱᔾᔪᑎᖃᖅᑐᑦ ᑕᐃᒃᑯᓄᖓ 
ᓂᐅᕕᖅᑕᐅᓂᖏᓐᓄᑦ ᐴᖅᑲᖅᑕᐅᓂᖏᓐᓄᑦ ᓄᓇᓕᓐᓅᖅᑲᖅᑕᐅᓂᖏᓐᓄᓪᓗ ᑳᓐᑐᕌᖑᔪᓄᑦ.  

ᒥᓂᔅᑕᐅᔪᖅ ᑕᑯᔅᓴᐅᑦᑎᐊᕐᓗᓂ ᒪᑐᐃᖓᑦᑎᐊᕐᓗᓂ ᑭᐅᔪᓐᓇᖅᐹ ᖃᓄᖅ ᓄᑖᖑᔪᖅ ᑳᓐᑐᕌᑦᑎᔅᓯᒪᔾᔪᑎᐅᔪᖅ 
ᓴᖅᑭᑕᐅᓚᐅᖅᑐᖅ ᐅᐱᕐᖓᔅᓵᖅ ᖃᓄᐃᓕᖓᓕᕐᒪᖔᑕ ᑲᔪᓯᑦᑎᐊᕐᓂᖃᕐᒪᖔᑕ ᑕᒫᓂ 
ᐅᒥᐊᕐᔪᐊᖅᑕᖃᕐᓇᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓱᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $6-ᒥᓕᐊᓃᑦᑐᖅ ᑖᒃᑯᐊ ᑮᓇᐅᔭᐃᑦ 
ᐊᑐᓐᖏᑦᓯᒪᓂᖅᓴᕆᔭᕗᑦ ᑖᒃᑯᐊ ᑎᑭᓵᕆᓯᒪᑦᓱᒋᑦ ᐃᓪᓗᑦᓴᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒥᓲᓂᖅᓴᒻᒪᕇᑦ ᐅᕙᖓ ᑐᓴᖅᓯᒪᓚᐅᖅᑕᖏᓐᓂᑦ. ᒥᓂᔅᑕᐅᔪᖅ 
ᐅᖃᖁᓕᕐᒥᔭᕋᓗᐊᕋ ᑖᒃᑯᐊ ᐊᑐᓐᖏᓐᓂᐅᓂᐊᖅᑐᑦ ᓂᐅᕕᕐᓂᕐᒧᑦ ᓄᓇᓕᓐᓅᖅᓯᓂᕐᒧᑦ ᐅᖃᖅᓯᒪᒻᒪᖔᑦ 
ᓇᒥᑐᐃᓐᓇᖅ ᐅᓂᒃᑳᖑᔪᒥᑦ ᐅᕝᕙᓘᓐᓃᑦ ᒥᒃᓴᐅᓴᓐᓂᑐᐃᓐᓇᕐᒪᖔᖅ ᑮᓇᐅᔭᓂᒃ ᐊᑐᓐᖏᐹᓪᓕᓂᓐᓄᑦ ᓄᓇᕗᑦ 
ᒐᕙᒪᑯᓐᓂ ᐃᓪᓗᓕᕆᔨᕐᔪᐊᒃᑯᖏᓐᓂ ᑕᐃᒪᐃᓐᓂᐊᖅᑐᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᓈᒻᒪᓈᑦᓯᒪᑦᓱᒋᑦ ᐅᖃᕋᓱᐊᖃᑦᑕᕋᑦᑎᒍ 
ᐃᓛᓐᓂᒃᑯᑦ ᓈᒻᒪᓈᖅᓯᒪᔪᖅᓴᐅᕙᓐᖏᑦᑑᒐᓗᐊᑦ ᑭᓯᐊᓂ ᑖᒃᑯᐊ ᑐᑭᖃᑦᓯᐊᓂᖅᓴᐅᒐᔭᖅᑐᒥᒃ ᑎᑎᕋᖃᑦᑕᕋᑦᑎᒍ 
ᖃᐅᔨᓴᖅᓱᑎᒍ ᐃᒻᒪᖃ $6-ᒥᓕᐊᓂᒃ ᑕᒫᓂ ᓱᓕᔪᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓕᖅᑯᑦᑎᓯᒪᔪᓂᒃ ᑐᓴᒐᒃᓴᓂᒃ ᓴᖅᑭᖁᓇᐅᒐᓗᐊᕐ, ᐃᓛᒃ 
ᑐᓂᓯᖁᓇᐅᒐᓗᐊᖅ. ᐃᓱᒪᒋᔭᓐᓂᑦ ᑕᐃᒃᑯᐊ ᓇᓗᓇᐃᖅᑲᐅᔭᒃᑲ (ᑐᓵᔨᑎᒍᑦ) ᑖᒃᑯᐊ ᐅᖃᐅᓯᕆᔭᖏᑦ 
ᓇᓕᖅᑯᑎᑦᑎᐊᕋᓗᐊᕐᒪᖔᑕ ᒫᓐᓇ ᐋᖅᑭᑦᑎᐊᖅᓯᒪᖅᑰᔨᓐᖏᒻᒪᑦ ᐱᑦᑕᑦᑎᐊᖅᑰᔨᓐᖏᒻᒪᑦ ᐅᒥᐊᕐᔪᐊᒃᑯᑦ 
ᑎᑭᑎᑕᐅᔭᕆᐊᓕᐅᓚᐅᖅᑑᒐᓗᐊᑦ ᑎᑭᑎᑦᑎᒐᓱᐊᕆᐊᖃᓚᐅᖅᑐᑦ ᐊᖑᒻᒪᑦᑎᓐᖏᒻᒪᑕ ᒪᓕᒐᖏᓐᓂᑦ.  
 
ᐅᐱᕐᖔᕐᓗ ᑖᒃᑯᐊ ᐱᓕᕆᔭᐅᒐᔭᒋᐊᖃᓚᐅᖅᑑᒐᓗᐊᑦ, ᑎᔅᓯᓇᓐᖏᑦᑑᒐᓗᐊᖅ ᐅᕙᑦᑎᓐᓄᑦ ᐱᕐᔪᐊᖑᒻᒪᑦ. ᖃᓄᖅ 
ᐅᖃᕈᓐᓇᖅᐱᑦ, ᑮᓇᐅᔭᓂᒃ ᐊᑐᓐᖏᓂᖅᓴᐅᓂᕋᕈᓐᓇᖅᐱᓰ? ᓱᓕ ᐃᒡᓗᐃᑦ ᑕᐅᓄᖓ ᐅᑎᖅᑎᑕᐅᓚᐅᖅᑎᓪᓗᒋᑦ 
ᐃᓂᔅᓴᖃᓐᖏᒧᑦ. 
 
20-ᑕᐅᓴᓐ (square feet)-ᒥᑦ ᐃᓂᒃᓴᐅᔫᒐᓗᐊᖅ ᑳᓐᑐᕌᑎᑕᐅᓯᒪᔪᖅ ᑕᐃᓐᓇ ᐃᓂᒃᓴᖃᖅᑎᑦᑎᒻᒪᑦ 
ᐱᕕᑭᓗᐊᕐᓂᕐᒪᑦ, ᑎᑭᓵᒃᓴᓴᐃᑦ ᑕᐃᒃᑯᐊ ᐃᓂᒃᓴᕆᓂᐊᖅᑕᖏᓐᓂᑦ. ᒥᓂᔅᑕ ᓇᓗᓇᐃᖅᓯᔭᕆᐊᓕᒃ ᑲᑎᒪᔨᕋᓛᓄᑦ 
ᒥᐊᓂᖅᓯᑦᑎᐊᖅᑰᕐᓂᖏᓐᓇᕕᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᑦ ᑕᑯᔭᕆᐊᖃᖅᑐᒍᑦ ᓱᓕ ᑮᓇᐅᔭᓂᒃ 
ᐊᑐᓐᖏᓂᖅᓴᐅᓯᒪᓕᕐᒪᖔᔅᓯ. 
 
ᖃᖓᑕᓲᒃᑯᑦ, ᓵᑕᒃᑯᑦ ᑎᑭᑎᑕᐅᓐᓂᖅᐸᑕ ᐃᒡᓗᒃᓵᓗᐃᑦ ᕿᔪᐃᑦ ᒪᓕᓪᓗᒋᑦ ᑐᓴᒐᒃᓴᓕᕆᔨᒃᑯᑦ ᓴᖅᑭᓚᐅᖅᑕᖓᑦ  

45-ᓂᒎᖅ ᓄᓇᓯᐅᑏᑦ ᐅᓯᔪᓐᓇᖅᑐᑦ ᒫᓐᓇ ᐅᓄᕐᓂᖅᓴᐅᔪᒃᓴᐅᓕᖅᑑᒐᓗᐊᖅ ᒪᓐᑐᕆᐊᒦᑦᑐᑦ ᑕᐃᒃᑯᐊ 
ᑎᑭᑦᑎᑦᑕᕆᐊᖃᓚᐅᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᑦᓴᐃᑦ ᑕᒪᐅᖓ ᓄᓇᕗᒻᒨᕆᐊᖃᓚᐅᖅᑐᐃᑦ ᐃᒻᒪᖃ 
7 ᑕᐅᓴᓐ ᐃᒻᒪᖄ ᑕᒫᓂ 7 ᑕᐅᓴᓐ metric tonnes ᑕᒪᓃᑦᑐᐃᑦ ᑕᐅᓇᓂᒃᑰᖅᓱᑎᒃ 125 metric tonnes 
ᑕᐅᓇᓂᒃᑰᖅᓱᑎᒃ ᑕᐃᒃᑯᐊ ᐊᐅᓪᓚᑎᑦᓯᕕᖕᒥᑦ.  
 
ᑖᒃᑯᐊ ᑮᓇᐅᔭᐃᑦ ᖃᓄᖅ ᑮᓇᐅᔭᑦ ᑖᓐᓇ ᐊᑐᑦᓯᐊᕋᓱᐊᕐᓗᑎᒍᑦ ᐱᓕᕆᐊᖃᕈᒪᓚᐅᕋᑦᑕ ᑎᑎᕋᖅᓯᒪᑦᑎᐊᖅᓱᑕᓗ 
ᑕᐃᑲᓂ ᓄᓇᕗᑦ Housing Quest Deliveries Strategy-ᖑᓂᕋᖅᑕᑦᑎᓐᓂ ᖃᓄᖅ ᑮᓇᐅᔭᓂᒃ 
ᐊᑐᖏᓐᓂᖅᓴᐅᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᐃᒡᓗᓕᐊᕆᒐᓱᐊᖅᑕᕗᑦ 725-ᖑᔪᐃᑦ ᑕᒪᐅᖓ ᓄᓇᕗᒻᒧᑦ 
ᐊᒥᓱᕈᕆᐊᒃᑲᓐᓂᕈᓐᓇᓂᐊᕐᒪᖔᑕᓂ ᑕᐅᑐᒃᓯᒪᒋᓪᓗᑕ. ᑖᒃᑯᐊ ᑮᓇᐅᔭᐃᑦ ᐊᑐᖏᓐᓂᖅᓴᒋᒐᓱᐊᖅᑕᕗᑦ 
ᐊᑐᖏᓐᓂᖅᓴᕆᒐᓱᐊᓚᐅᖅᑕᕗᑦ ᐱᓕᕆᐊᕆᕙᓪᓕᐊᖏᓐᓇᖅᓱᑎᒍᑦ ᒫᓐᓇᒧᓄᑦ ᐅᖃᖅᑲᐅᒐᒪ ᓴᓪᓗᖏᑦᑐᖓ 6 
ᒥᓕᐊᓐᑖᓚᓂᒃ ᐊᑐᖏᓐᓂᖅᓴᐅᓯᒪᔪᒍᑦ.  
 
ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ ᒫᓐᓇᒧᑦ ᐊᒻᒪᓗ ᑕᐃᒃᑯᐊ ᐅᖃᐅᓯᕆᔭᐅᔪᐃᑦ ᐊᒻᒪ ᑕᒪᐅᖓ ᓄᓇᕗᒻᒧᑦ 
ᑐᑭᓯᔭᐅᔭᕆᐊᓖᑦ ᓱᓕ ᒫᓐᓇ ᐱᓕᕆᐊᕆᒐᑦᑎᒍᑦ 7 ᑕᐅᓴᓐ metric tonnes-ᖑᓂᕋᕋᑖᖅᑕᒃᑲ ᓄᓇᕗᒻᒦᑦᑐᐃᑦ 
ᓇᓪᓕᐊᒃ ᐱᓯᒪᖏᓐᓂᖅᓴᐅᖕᒪᖔᑕ ᓇᓕᐊᖕᓂ ᓄᓇᓕᖕᓂᑦ. ᓱᓕ ᑎᑎᕋᖅᐸᓪᓕᐊᒐᑦᑎᒍᑦ ᒫᓐᓇᒧᓄᑦ. 
 
ᐃᒻᒪᖄ ᑖᑦᓱᒪᓕ ᓈᓴᐅᑎᖓ ᖃᑦᓯᓂᒃ ᐊᑐᒃᑲᓐᓂᕆᐊᖃᕐᓂᐊᕐᒪᖔᑕ ᐅᖃᓪᓚᕆᒍᓐᓇᓐᖏᑕᕗᑦ. ᐅᖃᕋᑖᕐᒪᑦ 
ᓴᓪᓗᔪᓂᒃ ᐅᖃᖃᑕᖁᔨᖏᑦᓱᓂ. ᑕᒪᓐᓇ ᓴᒡᓗᓗᖓ ᐅᖃᐅᓯᕆᔪᒪᖏᓐᓇᒃᑯ ᖃᑦᓯᓂᒃ ᐊᑐᒃᑲᓐᓂᕐᓂᐊᕐᒪᖔᑦᑕ 
ᑖᒃᑯᐊ ᓄᓇᓕᖕᓄᐊᕋᓱᐊᕐᓂᐊᕈᑦᑎᒍᑦ ᐃᒡᓗᒃᓴᐅᔪᐃᑦ ᑎᑭᓯᒪᖏᑦᑐᐃᑦ ᓄᓇᓕᖕᓄᑦ. 
 
ᑕᒪᓐᓇ ᐱᓕᕆᐊᕇᓐᓇᕐᓂᐊᖅᑕᕗᑦ ᒫᓐᓇᒧᓄᑦ ᐋᖅᑭᒃᓯᒪᑦᓯᐊᖅᑎᓪᓗᒍᓗ ᑐᑭᓯᓇᖅᑎᓪᓗᒍᓗ ᑕᒪᐅᖓ ᓄᓇᕗᒻᒧᑦ 
ᐱᓕᕆᐊᕆᒍᒪᒐᑦᑎᒍᑦ. ᑕᐃᒃᑯᐊ ᑎᑎᕋᖅᓯᒪᓚᐅᖅᑕᕗᑦ ᑕᒪᒃᑯᓄᖓ ᒪᓕᒐᓕᐅᖅᑎᓄᑦ ᐊᒻᒪ ᐊᓚᒃᑲᓚᐅᖅᑕᕗᑦ 
Press Release-ᖑᓂᕋᖅᑕᐅᔪᖅ ᓄᓇᕗᒻᒧᑦ ᑐᑭᓯᒋᐊᕈᑕᐅᔪᑦ ᑖᒃᑯᐊ ᖃᓄᖅ ᓱᓕᑦᓯᐊᕋᓱᐊᖅᑎᓪᓗᒋᑦ 
ᑎᑎᕋᓚᐅᕋᑦᑎᒍᑦ ᑕᒪᓐᓇ ᑕᐃᒪᐃᓕᖓᑎᓪᓗᒍ ᓴᓪᓗᕿᑦᓯᒍᒪᖏᓐᓇᒪ ᐃᓄᖕᓂᑦ ᓄᓇᕗᒻᒥᑦ.  
 
ᑕᒪᓐᓇ ᓂᕈᐊᖅᑕᐅᒪᒍᑎᒋᖏᓐᓇᒃᑯᑦ ᓴᓪᓗᕿᑦᓯᓂᐅᔪᖅ ᑕᒪᓐᓇ ᐱᓕᕆᐊᕆᑦᓯᐊᕋᓱᐊᓂᐊᖃᕗᑦ ᐊᒻᒪᓗ ᑕᐃᒃᑯᐊ 
200 ᒥᓕᐊᓐᑖᓚᐃᑦ ᑕᒪᐅᖓ ᓄᓇᕘᒧᑦ ᐃᒡᓗᓕᐅᕈᑎᒋᓂᐊᖅᑕᕗᑦ ᑕᒪᒃᑯᓇᓐᖓᑦ ᐃᓄᖕᓂᑦ 
ᐃᑲᔫᑎᒋᒃᑲᓐᓂᑦᓯᐊᕋᓱᐊᕐᓗᑎᒍᑦ ᑕᐃᒪᐃᑦᑐᒍᑦ. ᓱᓕ ᒫᓐᓇᒧᓄᑦ ᑕᒪᓐᓇ ᐋᖅᑭᑦᑎᐊᓯᒪᖏᑦᑐᖅ 
ᐱᓚᐅᕋᓗᐊᖅᑎᓪᓗᒍ ᑕᐃᒃᑯᐊ 725 UNITS ᓱᓕ ᐃᓕᓂᐊᖅᑕᕗᑦ ᐅᖃᐅᓯᕆᓚᐅᖅᓯᒪᔭᕗᑦ ᑖᓐᓇ 
ᑎᑎᕋᖅᓯᒪᑎᓪᓗᒍ, ᑎᑎᕋᖅᐸᓪᓕᐊᑦᓱᑎᒍᑦ ᐃᒡᓗᓂᒃ ᖃᑦᓯᓂᒃ ᐃᓕᓯᓂᐊᕐᒪᖔᑦᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᐃᒫᒃ ᐅᖃᖅᑲᐅᖏᑦᑐᒍᑦ ᓴᓪᓗᒐᕖᓚᖏᑦᑐᒍᑦ. ᑭᓯᐊᓂ ᑕᐃᒃᑯᐊ ᐃᓚᐃᓕᖅᑲᐅᔪᒍᓇᐃᑦ, 
ᑐᑭᓯᑦᑎᐊᕐᓂᐊᕋᕕᑦ. ᑕᐃᒃᑯᐊ FIGURES ᐅᖃᐅᑕᐅᓚᐅᖅᑐᑦ MISLEADING-ᖑᒍᓐᓇᖅᑐᑦ ᑕᐃᒃᑯᐊ ᓲᕐᓗ 
ᖃᐅᔨᓴᖅᑕᐅᓚᐅᖅᑎᓐᓇᒋᑦ COST SAVINGS A YEAR  ᐱᐊᓂᓚᐅᖅᑎᓐᓇᒍ ᓯᕗᓂᐊᓂ ᐅᖃᖅᖢᓯᐅᒃ 6 
ᒥᓕᐊᓂᒃ SAVE-ᓛᖅᑰᖅᑐᒍᑦ ᓱᓕᔫᓂᒃ ᐊᔪᕐᒪᑦ ᐱᐊᓂᖅᑳᖅᑎᓐᓇᒍ. ᓲᕐᓗ ᒫᓐᓇ BIG MESS-ᖑᔪᖅ ᑕᐃᓐᓇ 
ᐱᐊᓂᖏᑦᑐᖅ ᓱᓕ SAVINGS-ᓂᐊᕐᓂᕋᖅᑐᓂᒃ ᐅᖃᐅᑎᔭᐅᑦᑕᖅᑐᑎᑦ ᖃᐅᔨᒪᒐᓗᐊᖅᑐᖓ.  
 
ᑭᓯᐊᓂ ᓱᓇᒃᑰᖏᑦᑐᖅ ᑖᓐᓇ. AIRLIFT-ᒋᐊᖃᕐᓂᐊᓕᖅᑐᐊᓘᓪᓗᑎᑦ ᐊᑭᑐᓂᖅᓴᓐᖑᓚᖓᔪᐊᓘᓕᖅᑐᖅ ᓱᓕ 
SAVINGS-ᖃᕐᓂᐊᕐᓂᕋᖅᖢᑎᑦ ᐃᑲᔪᖅᑕᐅᑦᑎᐊᕐᓂᐊᕐᒪᖔᖅᐱᑦ ᑖᓐᓇᓕ ᓇᖕᒥᓂᖅ ᐅᒃᐱᕆᓐᖏᑕᕋ. ᐃᒪᓐᓇ 
ᐅᖃᕈᑎᒋᔭᕋ ᐱᐊᓂᖏᒻᒪᑦ ᓱᓕ LAWSUITS-ᖃᕐᓂᐊᖅᑐᒃᓴᐅᔪᕐᓘᓐᓃᑦ ᐊᒥᓱᓂᒃ. 
 



ᓇᒡᒐᔾᔭᐅ, ᐅᑐᐱᕆ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᐃᑎᓪᓗᒍ ᐃᖏᕐᕋᑦᑎᐊᖅᑐᐊᓘᓐᓂᖅᐸᑦ COST SAVINGS-ᖃᕐᓂᐊᕐᓂᖅᐸᑦ ᑎᑎᕋᕐᕕᒋᓚᐅᕋᑦᑎᒋᑦ 
C0MMITTEE-ᕋᑦᑕ ᒪᕐᕈᐃᖅᖢᑕ. DETAILED INFORMATION ᖃᐅᔨᔪᒪᒐᓗᐊᖅᑐᒍᑦ ᓇᓕᐊᒃ ᓄᓇᓖᑦ 
ᐅᒥᐊᖅᔪᐊᕐᒧᑦ ᑎᑭᑕᐅᖏᑦᑐᐊᓘᖕᒪᖔᑕ ᐃᒡᓗᓄᑦ. ᑕᐃᓐᓇᓱᓕ ᐱᐊᓂᓐᖏᑕᕗᑦ ᐱᓐᖏᑕᕗᑦ ᓱᓕ.  
 
ᑖᒃᑯᐊ ᐅᓪᓗᒥᓗ ᓱᓕ ᑕᐃᒃᑯᐊ ᖃᐃᖅᑲᐅᔭᑎᑦ ᐃᒃᐸᒃᓴᕐᓗᑭᐊᖅ ᐅᓪᓗᒥᓗᑭᐊᖅ ᐅᖃᖅᓯᒪᔫᒐᓗᐊᑦ ᐃᒪᓐᓇ 
CONSTRUCTION ᐃᓚᖏᑦ ᐃᖏᕐᒃᕋᓯᔪᑦ ᑭᓯᐊᓂ ᐅᖃᖏᑦᑐᑦ ᐃᒡᓗᐃᑦ ᐃᒪᓐᓇ ᐊᒥᓲᑎᒋᔪᑦ ᑎᑭᑉᐳᑦ 
ᐱᔪᒪᓚᐅᖅᑕᕗᑦ ᓱᓕ ᐅᓂᒃᑳᖅᓯᒪᖏᑦᑐᑦ. ᑭᐅᔭᖏᑦᑐᑦ ᓱᓕ ᑎᑎᕋᖅᑕᕗᑦ. ᖃᓄᐃᒻᒪᑦ ᓲᖅ ᑕᐃᒪᐃᓕᐅᖅᐱᓯ 
Standing Committee-ᒥᒃ information ᐱᔪᒪᔭᕗᑦ. Detail ᑭᐅᔭᐅᓯᒪᖏᑦᑐᖅ. Evasive-ᖑᔪᖅ ᑭᐅᑦᑕᐃᓕᔪᑦ 
in detail. ᖃᓄᐃᓐᓇᒥᑭᐊᖅ ᑕᐃᒪᐃᑉᐸᓐ ᑕᐃᒃᑯᐊ, ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Thank you, Mr. Curley. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑉᐸᓪᓕᐊᑲᐃᓐᓇᕋᓗᐊᖅᑐᖓ ᑖᒃᑯᐊ ᓱᓕ 
ᕿᒥᕐᕈᔭᐅᒻᒪᑕ. ᐱᔭᕇᖅᓯᒪᖏᑦᑐᓂᒃ ᑐᓂᓯᒍᒪᖏᓇᑦᑕ. ᐱᔭᕇᖅᓯᒪᑦᓯᐊᖅᑐᒥᒃ ᓱᓕᔪᓂᒃ ᐱᔪᒪᓂᕋᑲᐃᓐᓇᕐᒪᓐ 
ᐊᒻᒪᓗ ᑐᓂᓯᒍᒪᑦᓱᖓ ᐃᓕᒃᓯᓐᓄᑦ ᒪᓕᒐᓕᐅᖅᑎᐅᔪᓄᑦ. ᓇᓪᓕᐊᒃ ᐃᓪᓗᐃᑦ ᓄᓇᓖᑦ ᓇᓪᓕᐊᒃ ᓱᓇᓂᒃ 
ᐱᓯᒪᓐᖏᓚᑦ. ᑕᒪᓐᓇ ᐱᔭᕇᖅᑕᐅᒪᑎᓐᓇᒍ ᑐᓂᓯᑦᓴᐅᑎᒋᔪᒪᖏᓐᓇᒪ. ᐱᓕᕆᐊᕐᕆᕙᓪᓕᐊᒐᑦᑎᒍ ᓱᓕ ᒫᓐᓇ.  
 
ᓄᓇᓖᓪᓗ ᑖᒃᑯᐊ ᐊᒥᓲᓪᓗᑎᒃ ᓈᓴᐃᕕᒋᔭᕆᐊᓕᕗᑦ ᓱᓇᓂᒃ ᐱᑕᖃᓐᖏᒻᒪᖔᑕ. ᑕᒪᓐᓇ ᑐᑭᓯᓇᖅᓯᔫᒥᑉᐸᑦ 
ᑖᒃᑯᐊᓕ ᓇᓗᓇᓐᖏᑦᑐᖅ ᓄᓇᓖᑦ ᐃᓚᖏᑦ ᐱᔭᕇᖅᓯᒪᔪᔅᓴᐅᔪᑦ. ᓱᓕᑦᑕᐅᖅ ᓄᓇᓕᑦ ᐃᓚᖏᑦ 
ᐱᓕᕆᐊᕐᕆᒋᐊᖃᕐᓂᐊᕐᕋᑦᑎᒍ ᓱᓇᐃᑦ ᓄᓇᓐᖓᓅᓂᓐᖏᒻᒪᖔᑕ, ᓱᓇᐃᑦ ᐃᓪᓗᓂᒃ ᐃᓕᓯᒍᑎᓐᖏᓚᕿᐅᑎᐅᔪᑦ 
ᓄᓇᖓᓐᓃᖏᒻᒪᖔᑕ ᖃᐅᔨᑦᓯᐊᕐᕆᐊᖃᕋᑦᑎᒍᑦ. ᐱᔭᕇᖅᓯᒪᑎᓐᓇᒍ ᑐᓂᓯᒍᒪᓐᖏᓇᑦᑎᒍ, ᑕᐃᒪᐃᓕᖓᔪᖅ. 
ᐱᔭᕇᖅᓯᒪᑦᓯᐊᓕᖅᐸᓐ, ᑐᑭᓯᓇᖅᔪᒥᔪᓂᒃ ᑎᑎᕋᖅᕕᒋᓂᐊᖅᓱᒋᑦ ᐃᒻᒪᖄ ᑕᒪᓐᓇ ᐊᖏᔫᒻᒪᓐ ᓄᓇᓕᓪᓗ 
ᐊᒥᓲᑦᓱᑎᒃ ᓱᓇᐃᑦ ᓄᓇᓕᓐᓄᑦ ᑎᑭᓐᓂᖏᒻᒪᖔᑕ ᑎᑎᕋᖅᓯᒪᑦᓯᐊᓚᐅᖅᑎᓪᓗᒋᑦ ᑭᓯᐊᓂ ᑕᒪᓐᓇ 
ᑐᓂᒍᒪᒻᒥᒐᑦᑐᒍ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᑰᓕ. 
 
ᑰᓕ: ᐄ, ᒥᓂᔅᑕ, ᖃᐅᔨᒐᓗᐊᖅᑕᒋᑦ, ᑖᒃᑯᐊ ᐅᖃᐅᓯᕆᔭᑎᓐ ᑐᑭᓯᓇᑦᓯᐊᕋᓱᐊᖅᑐᓐ. ᑭᓯᐊᓂ 
ᐃᒪᐃᓕᔭᐅᖅᑲᐅᒐᒪᓕ ᑕᐃᒃᑯᓄᖓ ᐅᑭᐅᓂᒃ ᐊᒥᓱᒐᓚᓂᒃ ᐱᕐᔪᐊᖅᓴᓂᒃ ᐊᖏᔪᖅᔪᐊᕐᕌᓗᓐᓂᒃ, ᐅᑭᐅᒐᓴᔾᔪᐊᕐᓂᒃ 
ᐊᒥᓱᓂᒃ ᑕᒪᐅᖓ ᐊᑦᔭᖅᓯᓯᒪᖃᑦᑕᖅᓯᒪᓕᖅᑐᖅ ᓂᐅᕕᖅᕕᐅᓪᓗᑎᒃ. ᐃᒪᐃᓕᖅᑲᐅᔪᒥᓪᓕ ᐅᓪᓗᒥ ᐅᖃᓪᓚᒃᑲᒥᒃ 
ᑐᓴᖅᑎᑕᐅᖅᑲᐅᔪᖓ. ᖃᐅᔨᒪᖅᑰᖏᑦᑐᓂᒃᑯᐊ distribution-ᒥᑦ ᑕᐃᒃᑯᐊ ᑳᑦᑐᓛᒃᓯᒪᔭᓯ packages 
ᑕᐃᒃᑯᓇᓐᖓᑦ ᑭᓯᐊᓂ information ᐱᒋᐊᖃᓚᐅᕐᕋᑦᓯ. ᖃᐅᔨᒪᖅᑰᖏᑦᑐᓂᒃᑯᐊ, experience-ᖃᖏᓐᓇᒥᓂᒃᑯᐊ 
ᑕᒪᑐᒥᖓ ᖃᐅᔨᒪᖏᑦᑐᑦ, ᐃᒪᐃᓕᔭᐅᒻᒪᕆᖅᑲᐅᔪᒐᓕ.  
 
ᓲ, ᑕᐃᒃᑯᐊ, Mr. Chairman, ᐊᐱᖅᑲᓐᓂᕈᒪᔭᕋ ᒥᓂᔅᑕ. Cost savings-ᖃᕐᓂᐊᕐᓂᕈᑦᑕ, contract-ᑕᐅᑎᓪᓗᒋᑦ 
ᑕᐃᒃᑯᐊ packaging and distribution-ᒥᓐ ᑳᑦᑐᓛᑖᓚᐅᖅᑐᑦ, marshalling contract. ᑕᐃᒃᑯᓇᓐᖓᑦ ᑭᓯᐊᓂ 
information ᐱᓗᑎᑦ ᖃᐅᔨᑦᑎᐊᕈᓐᓇᕋᕕᓐ. 
 
ᓲᖅ, ᐃᖏᕐᕋᑎᐊᖅᑐᒥᓂᐅᓂᕋᖅᑎᓪᓗᒋᑦ ᐃᕝᕕᑦ, ᓲᕐᓕ tender-ᒋᐊᖃᑦᑕᓕᕆᕕᓯᐅᒃ ᒫᓐᓇ. Friday-ᓐᒥ 
ᐅᒃᑯᐊᖅᑲᐅᓪᓗᓂ ᑖᓐᓇᓴᐃᓐᓇᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᕐᕋᒃᑯᑦ, 
ᐊᓪᓚᕕᒻᒦᑲᑕᓐᖏᑲᐃᓐᓇᕋᒪ, ᐅᓪᓛᖅ ᑭᓯᐊᓂ ᖃᐃᑕᐃᓐᓇᖅᑲᐅᒐᒪ. ᑭᐅᑎᓐᓂᐊᖅᐸᕋ ᒥᔅᑕ ᓯᑳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑰᓕᑦᑕᐅᖅ ᐊᐱᖅᓱᕋᕕᑦ. ᖁᔭᓐᓇᒦᒃ. 
ᓇᓗᓇᐃᖅᓯᑲᓐᓂᐊᖅᔪᒍᒪᔪᖓ ᒪᓕᒐᓕᐅᖅᑎᒧᓐ ᑐᓴᒐᔅᓴᑲᓐᓂᕐᓂᒃ ᒥᔅᓴᐅᓴᒃᑕᐅᓯᒪᔪᓐ ᑖᒃᑯᐊ 
ᐊᑐᓐᖏᓂᖅᓴᐅᓂᐊᕐᕋᓱᒋᔭᐅᔪᓐ ᐊᓯᔾᔨᓚᐅᕐᕋᑦᑎᒍ ᓂᐅᕕᖃᑦᑕᕐᓂᕗᑦ ᐃᒡᓗᒃᓴᓂᒃ. ᒪᓕᒃᓯᒪᓪᓗᑎᒃ 
ᐊᑦᔨᒌᖏᓐᓂᕆᔭᖏᑦ ᐃᒡᓗᒃᓴᐃᑦ ᐊᑭᒋᔭᖏᑦ ᐊᒻᒪᓗᒃᑕᐅᖅ ᐊᕐᕌᓂᓴᐃᓐ ᐊᑭᒋᓚᐅᖅᑕᖏᑦ. ᐊᕐᕌᒎᒋᔭᑦᑎᓐᓂᓗ 
ᐊᑭᒋᔭᖏᑦ. ᐊᑲᐅᖏᓕᐅᕈᑎᐅᓚᐅᕐᒪᓐ ᖃᑦᓯᑖᓚᐅᓚᐅᕐᒪᖔᑕ ᐊᕐᕌᓂ ᑕᐃᒃᑯᐊ ᐅᓯᔭᐅᓂᖏᑦ ᐱᖃᓯᐅᑎᓪᓗᑎᒍ 
ᓇᐃᓴᐅᑎᖓ ᐲᔭᓚᐅᖅᖢᑎᒍ, ᐊᑦᔨᒌᖏᓐᓂᖏᑦ ᖃᐅᔨᓴᖅᑐᑎᒍ.  
 
ᑕᐃᒪᓕ ᓯᕗᒧᐊᑦᑎᐊᖅᐸᑕ ᑕᐃᒃᑯᐊ ᐅᓯᔭᒃᓴᓂᒃ ᖃᐅᔨᓴᖅᑏᑦ, ᐅᓯᑲᑦᑕᓂᐊᖅᑐᓪᓗ ᑮᓇᐅᔭᓂᒃ 
ᐊᑐᓐᖏᓂᖅᓴᐅᒐᔭᓚᐅᖅᑐᓐ ᑕᐃᒃᑲᓂ ᑮᓇᐅᔭᓂᒃ ᐸᐸᑦᑎᕕᒻᒥᒃ ᐱᓗᑎᒃ ᑭᓯᐊᓂ ᐱᔭᕐᓂᓐᖏᓈᖅᓯᓚᐅᕐᒪᑕ 
ᐊᑲᐅᖏᓕᐅᕈᑎᖃᑦᖢᑎᒃ. ᑕᐃᒃᑯᐊᓕ ᕿᒪᑦᑕᐅᓪᓗᑎᒃ ᐃᒡᓗᒃᓴᐃᓐ ᑕᐃᒃᑯᐊ ᑮᓇᐅᔭᐃᑦ ᒥᒃᓴᐅᓴᒃᑕᐅᓯᒪᔪᓐ 
ᐅᖓᑕᐅᔾᔨᔾᔮᖏᑦᑐᑦ ᐊᑐᓐᖏᓐᓂᖅᓴᐅᓂᐊᕐᓱᒋᔭᕗᓐ. ᓇᓗᓇᐃᕐᓯᓚᐅᓐᖏᑦᑐᒍᑦ ᖃᖓᑕᓲᒃᑯᑦ ᑎᑭᓐᓂᐊᕐᒪᖔᑕ 
ᐊᑕᐅᑦᓯᒃᑯᐊᓗᒃ. ᐃᓚᖓᑦ ᑭᖑᕙᕆᐊᕐᓯᒪᓚᐅᕐᒪᑦ ᐋᖅᑭᒃᓱᐃᓇᓱᒃᖢᑎᖕ ᐊᑐᖁᓪᓗᑕᓗ ᑕᐃᒃᑯᐊ ᑎᑭᓐᖏᓐᓂᑯᐃᑦ 
ᓄᓇᓕᖕᓄᑦ ᑎᑭᑎᑕᐅᖁᓪᓗᒋᑦ.  
 
ᐱᖃᓯᐅᔾᔨᓯᒪᔪᖅ, ᐄ, ᖃᖓᑕᓲᒃᑯᑦ ᑎᑭᑎᑕᐅᓂᐊᕐᑐᑦ ᐃᕐᖐᓐᓇᖅ ᐃᓚᖏᓐ. ᐃᓚᖏᓪᓗ ᐅᓯᓕᕐᓱᕐᕕᒃᓴᒥ 
ᓄᑖᒦᓕᕐᑐᓐ ᐊᒻᒪ ᐅᑭᐊᒃᓵᖅ ᐃᒡᓗᓕᐅᖁᓪᓗᒋᑦ ᐊᒻᒪ ᑕᐃᒃᑯᐊ ᐅᐱᕐᖔᒧᖅᑲᐃ ᐅᑕᖅᑭᓂᐊᕐᑐᓐ. ᐃᓚᖏᓪᓗ 
ᖃᖓᑕᓲᒃᑯᑦ ᑎᑭᑎᑕᐅᑐᐃᓐᓇᕆᐊᖃᕐᓂᐊᕐᑐᓐ ᐃᓚᖏᑦ ᑕᐃᒃᑯᐊ ᑐᑭᒧᐊᒃᑎᑕᐅᑉᐸᑕ ᐋᖅᑭᒃᓱᖅᑕᐅᑉᐸᑕ 
ᐊᐅᔭᐅᓛᖅᑐᖅ ᑎᑭᑎᑕᐅᒐᔭᕐᑐᑎᒃ ᐅᒥᐊᕐᔪᐊᒃᑯᓐ.  
 
ᑕᐃᒪᓐᓇ ᖄᒃᑲᓐᓂᐊᒍᑦ ᐊᑭᖃᕐᓂᐊᕐᑐᒋᔭᐅᔪᑦ 125 ᑭᐅᐱᒃ ᒥᑐᕆᒃ ᑕᓐᔅ ᑕᐃᒃᑯᐊ ᐃᒡᓗᒃᓴᐃᑦ ᑕᐅᓇᓃᒃᑐᑦ. 
ᓄᓇᓕᖕᓄᐊᖅᑕᐅᔪᓐᓇᕐᑐᓐ ᓄᓇᕘᒥ 900ᑕᐅᓴᓐᑖᓚᓂᒃ ᐅᓯᔭᐅᓂᖓ ᐊᑭᖃᕐᑎᓪᓗᒍ. 
ᐊᑲᐅᓐᖏᓕᐅᕈᑎᐅᓂᕐᐹᖑᒐᔭᕐᑐᑦ ᑖᒃᑯᐊ ᕿᓚᒻᒥᐅᓂᖅᐹᒃᑯᑦ ᐃᒡᓗᒃᓴᐃᑦ ᑕᐅᓄᓐᖓᕐᑕᐅᖁᓪᓗᒋᑦ ᐊᒻᒪᓗᒃᑕᐅᖅ 
ᑐᑭᓯᕚᓪᓕᖁᓪᓗᑕ ᖃᑦᓯᑦᑖᓚᒃᑲᓐᓂᕐᓂᑦ ᐊᑐᕆᐊᖃᕐᒪᖔᑕ. ᑕᕝᕗᖓ ᐃᓱᓕᓐᓂᐊᕐᐳᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᑳᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᒥᒃ ᐃᓱᒫᓘᑎᖃᕐᓯᒪᒐᑦᑕ ᑲᑎᒪᔨᕋᓛᖑᓪᓗᑕ. ᐊᒻᒪ 
ᑖᓐᓇ ᒥᓂᔅᑕ ᖃᐅᔨᒪᑦᓯᐊᕐᑐᓂ ᑭᓲᒻᒪᖔᖏᓐ ᐊᒻᒪ ᑖᒃᑯᐊ ᐅᖃᐅᓯᕆᓵᕐᑕᖏᑦ ᐊᖏᔪᖅᑳᖓᑦᑕ. ᑕᐃᒃᑯᐊ 
ᑭᐅᓐᖏᑕᖏᑦ ᑭᐅᔭᐅᖁᑦᓴᕋᓗᐊᕐᐸᒃᑲ. ᑭᖑᓪᓕᕐᒥᖕ ᑐᑭᓯᑦᓯᐊᕆᐊᖃᖅᑰᕐᑐᒍᑦ ᓱᖕᒪᑦ ᑕᐃᒃᑯᐊ ᐅᓯᔭᒃᓴᓕᐅᕐᑏᑦ 
ᐴᖅᑐᐃᔩᓪᓗ ᑕᒪᒃᑯᓂᖓ ᕿᔪᕈᔪᖕᓂᒃ ᑕᒪᒃᑯᓂᖓᑐᐃᓐᓇᖅ ᐱᓕᕆᔪᓐᓃᕐᒪᑕ.  
 
ᐃᒃᑯᐊ ᓂᐅᕕᓲᖑᒻᒪᑕ ᐊᑭᕐᖓᒧᑦ ᑕᐃᒃᑯᐊ ᒪᕐᕋᐅᔮᕐᑐᓂᒃ, ᓱᖕᒪᓕᑭᐊᖅ ᑕᐃᒃᑯᐊ ᐅᐱᕐᖔᖑᓚᐅᕐᑐᒥᓂᒃ 
ᐊᖏᕈᑎᒋᓚᐅᕐᓯᒪᔭᓯ ᐃᖏᕐᕋᑦᓯᐊᓐᖏᒻᒪᓐ. ᓱᖕᒪᑦᑕᐅᑭᐊᖅ ᑳᓐᑐᓛᒃᓴᓂᒃ ᓄᑖᓂᒃ ᑕᖅᑲᐅᖓᕐᓯᖤᕐᓂᕆᕕᓯ 
ᐊᕐᕌᒍᓱᓕ ᐃᓱᓕᓚᐅᕐᑎᓐᓇᒍ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕐᕌᓂ ᑕᐃᒃᑯᐊ ᓱᓇᒃᑯᑖᑦ ᑕᐃᒃᑯᐊ ᑎᑭᓚᐅᕐᑎᓪᓗᒋᑦ ᐊᒻᒪᓗ 
ᑕᐃᒃᑯᐊ ᑮᓇᐅᔭᕐᑐᕈᑎᒃᑲᓐᓃᓐ ᖄᒃᑲᓐᓂᐊᒍᑦ ᑕᐃᒃᑯᓄᖓ ᐃᒡᓗᒃᓴᓄᑦ ᐊᓯᖏᓐᓄᓪᓗ ᐅᓯᔭᐅᔾᔪᑎᖏᓐᓄᑦ.  
800ᖏᓐᓃᓐᓄᐊᓚᐅᕐᓯᒪᔪᑦ, 750ᑐᐃᓐᓇᕐᓂᓐ ᐱᓚᐅᕐᓯᒪᔪᒍᑦ.  
 
ᑭᓯᐊᓂ 800ᖑᓂᐊᕋᓱᒋᓚᐅᕐᖢᑎᒃᑯᖕ ᑕᐃᒃᑯᐊ ᐊᑭᖏᑦ ᖃᐃᑕᐅᒻᒪᑕ ᐊᕐᕌᓂᓂᓴᐃᓐ. ᑕᒪᒃᑯᓄᖓ ᐃᒡᓗᒃᓴᓄᑦ 
ᑮᓇᐅᔭᐃᕈᑎᒥᓃᓐ, ᑕᑯᒐᒃᑎᒃᑯᖕ ᑕᐃᒪ ᓂᐅᕕᖃᑦᑕᕐᓂᐊᕈᑦᑕ ᐱᐅᓯᑐᖃᕗᑦ ᒪᓕᓪᓗᒋᑦ ᐊᒻᒪᓗ 
ᐊᑭᑦᑐᖅᐸᓪᓕᐊᖏᓐᓇᐅᔭᖢᑎᒃ ᐊᕐᕌᒍᑕᒫᑦ. ᓄᑖᓂᒃ ᕿᓈᔭᕆᐊᖃᓕᓚᐅᕐᑐᒍᑦ ᐊᑐᖃᑦᑕᕐᓂᐊᕐᑕᑎᓐᓂᒃ 
ᐆᒃᑐᕋᐅᑎᒋᓂᐊᕐᑕᑎᓐᓂᒡᓗ.  
 
ᐃᒪᐃᓕᐅᓚᐅᕐᓯᒪᔪᒍᑦ ᑕᒪᒃᑯᐊ ᐅᓯᔭᒃᓴᑦ ᐊᒻᒪᓗ ᐴᖅᑐᖅᑕᐅᓂᖏᑦ ᑳᓐᑐᓛᑉ ᐃᓗᐊᓄᖃᓯᐅᔾᔭᐅᓪᓗᑎᒃ, ᑕᐃᒃᑯᐊ 
ᐃᒡᓗᒃᓴᐃᑦ ᐊᒡᒍᕋᕐᑎᒃᑯᓐ ᑕᓪᓕᒪᓐᖑᓕᕐᖢᑎᒃᑯᑦ, ᑕᓪᓕᒪᓂᒃ ᑳᓐᑐᓛᒃᓴᓂᒃ ᑕᖅᑲᐅᖓᕐᑎᑦᓯᓚᐅᕐᓯᒪᔪᒍᑦ ᐊᒻᒪᓗ 
ᑖᒃᑯᐊᖑᒐᓗᐊᕐᒥᑎᓪᓗᒋᓐ ᑕᐃᒃᑯᐊ ᐅᓯᔭᐅᔪᒃᓴᓂᒃ ᐋᖅᑭᒃᓱᐃᔩᑦ ᐃᒥᒃᑰᕐᑎᓚᐅᕐᓯᒪᒻᒥᔭᕗᑦ. 
ᐴᖅᑐᖅᑕᐅᖃᑦᑕᕐᓂᖏᑦ ᐃᓚᐅᒻᒪᑕ ᖄᒃᑲᓐᓂᐊᒍᑦ ᐊᑭᖃᓚᐅᖅᓯᒪᔪᑦ.  
 
ᑕᐃᒪ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᐊᕋᓱᒋᓚᐅᖅᓯᒪᔪᒍᑦ ᑕᐃᒃᑯᐊ ᓂᐅᕕᕐᕕᒋᔭᕗᑦ ᐊᑭᑭᓐᓂᖅᓴᐅᓚᐅᕐᒪᑦ 
ᐊᒡᒍᖅᑐᖅᓯᒪᓂᖏᓐᓄᑦ ᐊᒻᒪᓗ ᐊᑐᖅᐸᖏᑦᑕᑎᓐᓂ ᐴᖅᑐᐃᓂᕐᒥᑦ ᑕᒪᒃᑯᓄᖓ ᐃᒡᓗᔅᓴᓂᑦ ᐆᒃᑐᓚᐅᖅᓯᒪᒻᒥᔪᒍᑦ. 
 
ᐃᒻᒪᖃ ᑖᒃᑯᐊ ᐊᐱᖅᑯᑎᒋᖅᑲᐅᔭᖏᑦ ᒥᔅᑕ ᑰᓕᐅᑉ ᑭᐅᕙᒃᑲ, ᖃᓄᑭᐊᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑲᓪᓚᐅᓕᖅᑐᑦ ᑕᒪᒃᑯᐊ $200-ᒥᓕᐊᓐ 
ᐱᒐᑦᑎᒍ ᐅᖃᐅᔾᔭᐅᓚᐅᖅᓯᒪᒐᑦᑕ ᑖᒃᑯᓄᖓ ᑲᑎᒪᔨᕋᓛᖑᔪᓄᑦ, ᖃᓄᖅ ᐊᑭᑭᓐᓂᖅᐹᓂᑦ ᕿᓂᕈᓐᓇᖅᑭᑕ 
ᐅᒥᐊᕐᔪᐊᒃᑰᖅᑎᓪᓗᒋᑦ ᐊᑭᑐᔫᖃᑦᑕᕐᒪᑕ ᐊᐅᓚᑎᑦᓱᒋᑦ ᑕᒪᐅᖓ ᓄᓇᕗᒻᒧᑦ. ᑖᓐᓇ ᑎᓕᔭᐅᔾᔪᑎᒋᓚᐅᖅᓯᒪᒐᑦᑎᒍ 
ᕿᒥᕐᕈᒋᐊᓚᐅᖅᓯᒪᔪᒍᑦ ᖃᓄᖅ ᐊᑭᑭᓐᓂᖅᓴᐅᒃᑲᓐᓂᕈᓐᓇᕐᒪᖔᖅ ᑖᒃᑯᓇᓐᖓᑦ ᑲᑎᒪᔨᕋᓛᖑᔪᓂᑦ.  
 
ᑕᒪᓐᓇ ᑲᔪᓯᑎᒋᐊᖅᓯᒪᑦᓱᑎᒍ ᑎᓕᔭᐅᔾᔪᑎᒋᓚᐅᖅᓯᒪᔭᕗᑦ ᑲᑎᒪᔨᕋᓛᓄᑦ ᐊᑭᑭᓐᓂᖅᐹᓂᑦ ᕿᓂᕆᑦᓯ ᑖᒃᑯᐊ 
ᐃᓪᓗᐃᑦ ᑕᒪᐅᖓ ᐊᐅᓪᓚᖅᑎᑕᐅᑎᓪᓗᒋᑦ ᑮᓇᐅᔭᓂᑦ ᐊᑐᓐᖏᓂᖅᓴᐅᑲᓐᓂᕈᓐᓇᕐᒪᖔᑦᓯ ᖃᓄᖅ.  
 
ᑕᒪᓐᓇ ᑎᓕᔭᐅᔾᔪᑎᒋᓚᐅᖅᓯᒪᒐᑦᑎᒍ ᐱᓕᕆᐊᕆᓯᒪᑦᓱᑎᒍ ᕿᒥᕐᕈᑲᓐᓂᕋᔭᖅᓱᑕᓗ ᒫᓐᓇᒧᓄᑦ ᖃᓄᖅ 
ᐊᑭᑭᓐᓂᖅᓴᐅᑎᓪᓗᒋᑦ ᑕᐅᒪᐅᖓᕈᓐᓇᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᑖᓐᓇ ᑭᐅᒻᒪᑦ ᒥᓂᔅᑕᕆᔭᐅᔪᖅ. ᐃᓛ, ᐊᐃᕙᖃᑎᒋᔾᔮᓐᖏᑕᕋᐅᓇ 
ᒥᓂᔅᑕᕆᔭᐅᔪᖅ.  
 
ᑳᓐᑐᕌᖅᓴᖅ ᑕᖅᑲᐅᖓᑦᑕᐅᓚᐅᖅᓯᒪᔪᖅ ᐊᕐᕌᓂᐅᕙᓪᓚᐃᔪᖏᓐᓇ ᐅᓯᔭᒃᓴᓂᑦ ᐋᖅᑭᔅᓱᐃᔪᔅᓴᓂᑦ ᕿᓂᖅᑎᓪᓗᒋ 
ᐊᑐᕋᔪᓐᖏᑕᒥᓂᑦ ᐊᑐᖅᖢᑎᑦ.  
 
ᑖᓐᓇᖃᐃ ᐃᖅᑲᓇᐃᔭᖅᑎᒥᓂᑦ ᑎᓕᓯᓐᓂᖅᐳᖅ ᐱᓕᒻᒪᖅᓯᒪᔪᓂᑦ ᐊᑐᖃᑦᑕᖁᓗᓂᒋᑦ, ᐱᓕᒻᒪᖅᓯᒪᔪᓂᖃᐃ 
ᐃᖅᑲᓇᐃᔭᖅᑎᑖᖁᔭᐅᓚᐅᖅᐸ ᑕᐃᒃᑯᐊᓕᒫᓂᑦ ᐊᑐᖅᑕᖏᑦ ᐱᓕᒻᒪᖅᓯᒪᓐᖏᒧᑦ ᑕᐃᒪᓐᓇ ᖃᓄᕈᓘᔮᓗᐊᓕᖅᐳᖅ 
ᐅᖃᖅᓯᒪᓪᓗᑎᓪᓗ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᐊᖅᑐᑦ ᑭᓯᐊᓂ ᒫᓐᓇ ᖃᓄᕈᓘᔭᓗᐊᕌᓘᓕᕐᒪᑦ ᑭᓱᒧᑦᑖᑦᑎᐊ 
ᐋᖅᑭᐅᒪᓐᖏᑦᑐᐋᓘᓕᖅᑐᑦ ᑕᐃᒃᑯᐊ ᐃᓪᓗᔅᓴᑦ ᐱᔾᔪᑎᒋᓪᓗᒋ.  
 
ᒪᐃᒥ ᐅᖃᐅᔾᔭᐅᓚᐅᖅᓯᒪᓯᒪᔪᓯ ᑕᒃᑯ ᐅᓗᕆᐊᓇᖅᑐᒧᐊᕐᓂᐊᓕᖅᑐᓯᓕ ᐃᒪᐃᓕᔭᐅᕙᒌᓚᐅᖅᓯᒪᒐᓗᐊᖅᑐᓯ 
ᑭᓯᐊᓂ ᐅᑯᐊ ᐃᖅᑲᓇᐃᔭᖅᑎᑎᑦ ᐃᒃᑯᐊ ᒐᕙᒪᓕᕆᔨᒃᑯᑦ ᐅᖃᓪᓚᖃᑎᒋᒐᒃᑭᑦ ᓈᓚᑦᑐᖃᓚᐅᖅᑐᑦ 
ᑖᒃᑯᓇᓐᖔᖅᑐᒥᑦ ᑖᓐᓇᓗ ᐅᖃᐅᔾᔭᐅᓚᐅᖅᖢᓂ ᖃᓄᐃᓕᖓᓕᕐᒪᖔᖏᑦ ᒐᕙᒪᒃᑯᓄᑦ ᐃᖅᑲᓇᐃᔭᖅᑎ 
ᐅᖃᕋᓱᓚᐅᖅᓯᒪᔫᒐᓗᐊᖅ ᑕᒃᑰᓪᓗ ᐅᓗᕆᐊᓇᖅᑐᒧᐊᕐᓂᐊᓕᖅᑐᓯ ᑕᐃᒪᐃᓕᔭᐅᒐᓗᐊᕋᔅᓯ ᓱᕐᓗ 
ᖁᔭᓇᐅᓐᓃᖅᑑᔮᓚᐅᕋᔅᓯ. 
 
ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᑕᐃᒪᔅᓴᑐᐊᖑᓕᖅᑐᖅ ᓂᓪᓕᐅᑎᖃᑦᑎᐊᕈᓐᓇᖅᑐᖅ ᖃᓄᑎᒋ ᐱᐅᖏᑦᑐᒨᓕᕐᒪᖔᖅ 
ᑮᓇᐅᔭᓂᑦ ᐱᐅᖅᓱᐊᕐᔮᖏᑦᑐᓯ ᑕᐃᒃᑯᐊ ᕿᔪᓕᕆᔩᑦ ᐃᒡᓗᔅᓴᓂᑦ ᐋᖅᑭᔅᓱᐃᔨᓂᑦ ᐃᓱᖃᓐᖏᑦᑐᒧᑦ ᐊᑭᓕᖅᓱᐃᓯᔪᑦ 
ᐅᒥᐊᕐᔪᐊᖅ ᐅᓯᔭᖅᓴᖅᑕᐅᑉᐸᑦ ᐅᓯᑭᑦᑐᑯᓘᑉᐸᑦ ᓱᓖᓛᒃ ᑕᐃᒪᓐᓇ ᑕᑖᑦᑎᑎᑐᑦ ᐊᑭᓖᑎᑕᐅᖃᑦᑕᖅᑐᓯ. 
 
ᑕᐃᒪᐃᑦᑑᑎᓪᓗᒍ ᐅᑉᐱᕆᓕᖅᑎᑕᐅᔾᔮᖅᑰᖏᑦᑐᖓ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᐊᕐᓂᕐᓂᑦ ᑕᐃᒪᐃᑦᑑᒻᒪᑦ 
ᑲᔪᓯᓂᐊᕐᒪᑦ ᓄᖅᑲᖓᓚᐅᑲᒍᒪᓕᖅᑐᖓ. 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᒍᒪᓕᖅᑐᖓ 
ᐊᒻᒪᓗ ᑖᓐᓇ ᑲᑎᒪᔾᔪᑎᒋᔭᐅᔪᓐᓇᖏᑦᑐᓂ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᑲᔪᓯᕗᖅ. ᓇᖏᖅᓯᓂᐊᓕᕋᒪ 
ᐅᖃᖅᑎ ᐃᓯᕐᓂᐊᓕᕐᒪᑦ. 

ᐅᖃᖅᑎ: ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 
ᐃᕝᔭᕈᑕᐃᓚᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 
ᐱᖁᔭᒃᓴᖅ 16, ᐊᑭᑐᔪᖅᑐᕈᑎᔅᓴᐃᑦ ᐊᒻᒪᓗ ᓄᖅᑲᐸᓪᓕᐊᒍᒪᓕᖅᑐᑎᑦ ᐊᒻᒪᓗ ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᓂᒃᑯᑦ ᑲᑎᒪᔾᔪᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᔅᓴᕗᑦ 21. 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓂᕈᒪᑐᐃᓐᓇᖅᑐᖓ ᑕᐃᒃᑯᐊ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᑲᑎᒪᔨᕋᓛᑦ 9-ᒥᑦ ᐅᓪᓛᒃᑯᑦ ᑲᑎᒪᓂᐊᖅᑐᑦ ᑐᒃᑑᑉ ᑲᑎᒪᕕᖓᓂ.  
 
ᑲᑎᒪᔾᔪᑎᔅᓴᐃᑦ ᐊᒃᑑᕝᕙ 30-ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᐊᒃ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᓇᓱᓐᓂᖓᓂ, ᓇᒃᑲᔾᔭᐅᓕᖅᑭ 
ᐅᒃᑑᕝᕙ 30, 1:30 ᐱᒋᐊᓛᕐᒥᔪᒍᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:03ᒧᐊᖅᑎᓪᓗᒍ



 

 

 


